
ᓄᓇᕗᑦ   ᑲᓇᑕᒥ 
 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 53 
 

ᐊᐃᑉᐱᖅ, ᐅᑐᐱᕆ 24, 2023 
 

 

ᖁᑉᐱᕐᓂᓖᑦ 3296ᒥᒃ 3377ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 24, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  

ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ 

ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, 

ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ 

ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ.  

 

>>ᑲᑎᒪᓯᒋᐊᖅᑐᑦ 1:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ. 

ᑐᒃᕼᐃᐊᕐᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᑲᑎᒪᔨᐅᖃᑎᒃᑲᑦ. 

ᓄᓇᖅᑲᑎᑦᑎᓐᓂᖅ ᐃᑲᔪᕐᓂᐊᕆᕗᒍᑦ ᐅᑉᓗᒥ.  

 

ᐅᖃᖅᑎᐅᑉ ᐅᖃᐅᓯᖓ 

 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᑦᑎᓐᓄᑦ 2-

ᒧᐊᓚᐅᖏᓐᓂᓐᓂᒃ, ᐅᐱᒋᔪᒪᓪᓗᒋᑦ ᑕᐃᒃᑯᐊ 

ᓂᕈᐊᖅᑎᒋᓯᒪᔭᒃᑲ ᓂᕈᐊᖅᑕᐅᖕᒪᑦ ᒥᔅᑕ ᕋᐃᒪᓐ 

ᖃᒧᒃᑲᖅ, ᑎᑎᕋᖅᑎᐅᓚᐅᖅᑑᒐᓗᐊᖅ 

ᕼᐋᒻᒪᓚᒃᑯᓐᓂᒃ ᐊᓯᖏᓐᓄᓪᓗ 

ᑲᑎᒪᔨᕋᓛᖑᖃᑕᐅᖃᑦᑕᓚᐅᖅᑐᖅ ᓄᓇᑦᑎᓐᓂ.  

 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᖓ 

ᒪᐃᔭᒋᓚᐅᖅᑕᑦᑎᓐᓂᒃ, ᒪᐃᔫᔪᓐᓇᕐᓂᐊᖅᑐᒥᒃ 

ᐊᒃᓱᕈᖅᖢᓂ ᐃᖅᑲᓇᐃᔭᑦᑎᐊᓚᐅᕐᒪᑦ 

ᐅᖅᓱᖅᑑᕐᒥᐅᑦ ᐱᓪᓗᒋᑦ. ᒥᔅ ᒪᐃᒐᓐ ᐲᔪ, ᐊᒃᓱᐊᓗᒃ 

ᒪᒃᑯᒃᑐᓪᓚᑯᓘᓪᓗᓂ 

ᐱᕕᒃᓴᖃᒃᑲᓐᓂᑦᑎᐊᕐᓂᐊᕐᒥᔪᖅ 

ᓂᕈᐊᒐᒃᓴᐅᒃᑲᓐᓂᕈᓐᓇᕐᓂᐊᕐᒪᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᑦ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᑲᒪᔪᖅ ᓄᓇᕗᑦ ᓯᓚᑦᑐᖅᓴᕐᕕᖓᓄᑦ, ᒥᔅᑕ ᖃᕕᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 283 - 6(2): 

ᖁᕕᐊᓲᑎᖃᕐᓂᖅ ᐃᓄᓕᕆᓂᕐᒧᑦ 

ᐃᓕᓐᓂᐊᕈᑕᐅᔪᓂᒃ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕕᒃ (ᑐᓵᔨᑎᒍᑦ):  

ᖁᔭᓐᓇᒦᒃ ᐅᖃᖅᑏ, ᐅᓐᓄᓴᒃᑯᓪᓗ 

ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑏ, ᐅᑭᐊᒃᓵᖑᓕᕐᒪᑦ ᐅᑭᐊᒃᓵᒃᑯᑦ ᓄᑖᒥᒃ 

ᐃᓕᓐᓂᐊᕆᐊᖃᑦᑕᕐᓂᐊᓕᕐᒪᑕ ᓯᓚᑦᑐᖅᓴᕐᕕᖕᒥ 

ᐅᑭᐅᖅᑕᖅᑐᒥ. ᒫᓐᓇ ᑐᓐᖓᓱᒃᑎᑦᑐᒪᔭᒃᑲ 

ᐃᓕᓐᓂᐊᕆᐊᖃᑦᑕᖅᑐᑦ ᓄᑖᒥᒃ 

ᐃᓕᓐᓂᐊᕆᐊᓕᓵᖅᑐᑦ ᐃᓕᓐᓂᐊᕆᐊᖅᓯᒪᔪᑦ 

ᓄᓇᕗᒻᒦᓐᖔᖅᑐᑦ.  

 

ᐅᓪᓗᒥ ᐃᓕᓴᖅᓯᔪᒪᓪᓗᖓ ᑕᐃᒃᑯᐊ 

ᐃᓕᓐᓂᐊᕆᐊᖅᓯᒪᓕᖅᑐᑦ ᑐᒡᓕᖓᓂᒃ 

ᐃᓕᓴᕆᔭᐅᔾᔪᑎᑖᕐᓂᐊᖅᑐᑦ ᐃᓄᓕᕆᔨᒃᓴᐅᓂᕐᒧᑦ. 

ᑖᒃᑯᐊ ᐃᓕᓐᓂᐊᕆᐊᓕᓚᐅᖅᑐᑦ ᐋᒡᒐᓯᐅᑎᓪᓗᒍ. 

6-ᖑᔪᑦ ᐃᓕᓐᓂᐊᓚᐅᖅᑐᑦ ᐊᑕᐅᓯᕐᓗ 

ᐅᓪᓗᐃᓐᓈᖅ ᐅᓪᓗᖅ ᐃᓚᐃᓐᓇᖓᓂᒃ 

ᐃᓕᓐᓂᐊᖃᑦᑕᓚᐅᖅᑐᑦ ᐃᖃᓗᒃᑑᑦᑎᐊᕐᒦᓐᖔᖅᑐᑦ, 

ᑕᓗᕐᔪᐊᕐᒦᓐᖓᖅᑐᑦ, ᐊᕐᕕᐊᕐᒦᓐᖔᖅᑐᓪᓗ.  

ᐃᓕᓐᓂᐊᖅᑏᑦ ᑕᐃᒃᑯᐊ ᐃᓄᓕᕆᔨᐅᓂᒃᓴᒧᑦ 

ᖁᓕᓂᒃ ᐃᓕᓴᐃᔨᖃᓚᐅᖅᑐᑦ 

ᓯᓚᑦᑐᖅᓴᕐᕕᒡᔪᐊᖓᓂ ᓂᐅᕙᐅᓐᓛᑦ ᓛᐳᕋᑐᐊᕆ 

ᐊᒻᒪᓗ ᐱᔭᕇᖅᓯᓚᐅᖅᑐᑦ 12-ᓄᑦ ᐱᓇᓱᐊᕈᓯᕐᓄᑦ 

ᐃᓕᓐᓂᐊᖅᖢᑎᒃ ᐱᓕᒻᒪᒃᓴᖅᖢᑎᒃ ᓄᓇᕘᑉ 

ᐃᓗᐊᓂ. 

 

ᐅᖃᖅᑏ, ᓯᓚᑦᑐᖅᓴᕐᕕᒥ ᑖᒃᑯᐊ 

ᐃᓕᓴᕆᔭᐅᔾᔪᑎᑖᕐᓂᐊᖅᑐᑦ ᒪᑐᐃᓐᖔᖅᑐᑦ 

ᐃᓕᓐᓂᐊᖅᑐᓂᒃ ᐱᔭᕇᖅᓯᓚᐅᖅᑐᓂᒃ 

ᓯᓚᑦᑐᖅᓴᕐᕕᖕᒥ ᐃᓄᓕᕆᔨᓐᖑᖅᓴᕐᓂᕐᒧᑦ. ᐅᖃᖅᑏ, 

ᐅᐱᒍᓱᑦᑎᐊᖅᑐᖓ ᑖᓐᓇ ᐃᓕᓴᕆᔭᐅᔾᔪᑎᑖᖑᔪᖅ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3297 

 

 

ᐊᑐᐃᓐᓇᐅᑎᑕᐅᖕᒪᑦ ᐊᕐᕕᐊᓂ, ᐃᖃᓗᒃᑑᑦᑎᐊᕐᒥ 

ᐃᖃᓗᖕᓂᓗ ᒫᓐᓇ ᐊᕐᕌᒍᒋᔭᑦᑎᓐᓂ 

ᖁᕝᕙᓯᖕᓂᖅᓴᒥᒃ ᐃᓕᓐᓂᐊᖅᑎᓪᓗᒋᑦ.  

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᑖᓐᓇ ᐃᓕᓴᖅᓯᓯᒪᔪᖅ 

ᓄᓇᕗᒻᒥ ᐃᓕᓐᓂᐊᖅᓯᒪᑦᑎᐅᖅᑐᓂᒃ 

ᐃᖅᑲᓇᐃᔭᖅᑎᖃᖃᑦᑕᕆᐊᖃᕐᒪᑕ ᑕᑯᖅᑳᖅᐸᒃᑐᓂᒃ 

ᐃᓅᖃᑎᒌᓂᒃ ᑭᓐᖒᒪᒃᓯᖅᑐᓂᒡᓗ 

ᐃᑲᔪᖅᑕᐅᔪᒪᔪᓂᒃ. ᓯᓚᑦᑐᖅᓴᕐᕕᒃ 

ᐃᓕᓐᓂᐊᖅᑎᑦᑎᖃᑦᑕᖅᑐᖅ 

ᐃᓄᓕᕆᔨᓐᖑᖅᓴᖅᑎᑦᑎᓪᓗᑎᒃ 

ᐱᓕᒻᒪᒃᓴᐃᖃᑦᑕᖅᑐᖅ 

ᐃᓄᓕᕆᔨᐅᔪᓐᓇᖅᓯᖃᑦᑕᕐᓂᐊᕐᒪᑕ ᐃᓕᓐᓂᐊᖅᑐᑦ. 

 

ᐅᖃᖅᑏ, ᒫᓐᓇ ᐅᖃᐅᓯᖃᕈᒪᓪᓗᖓ ᑕᐃᒃᑯᐊ 

ᐅᓪᓗᒥ ᐃᖅᑲᓇᐃᔭᖅᑐᑦ ᐃᓄᓕᕆᔨᒃᑯᑦ 

ᐱᓕᕆᕕᖓᓂᒃ ᑕᑯᖅᑳᖅᐸᒃᑐᑦ ᑕᐃᒃᑯᓂᖓ 

ᐃᓅᖃᑎᒥᓂᒃ ᐃᑲᔪᕋᓱᖃᑦᑕᖅᑐᑦ 

ᐃᓕᓐᓂᐊᖃᑕᐅᔪᓐᓇᕐᒥᔪᖅ. ᑖᒃᑯᐊ ᐃᓚᒌᑦ 

ᐃᖅᑲᓇᐃᔭᖅᑎᐅᓕᒻᒪᒃᓴᕈᓐᓇᖅᑐᑦ ᐃᓚᒌᖕᓂᒃ 

ᑲᒪᔪᓐᓇᕐᓂᕐᒧᑦ. ᑕᒪᒃᑯᐊ ᐊᕐᕌᒍᒥ 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᑎᓪᓗᒋᑦ 

ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᑖᔅᓱᒥᖓ ᐃᓕᓐᓂᐊᑦᑎᐊᕈᑎᒃ ᓈᓴᐅᑎᑖᕈᓐᓇᖅᑐᑦ, 

ᐃᓕᓴᕆᔭᐅᔾᔪᑎᑖᕐᓗᑎᒡᓗ. ᑕᐃᒃᑯᐊ 

ᐃᓄᓕᕆᔨᒃᑯᓐᓂᒃ ᐃᖅᑲᓇᐃᔭᖅᑏᑦ ᑎᓕᐅᖅᑕᐅᕗᑦ 

ᑕᒪᑐᒥᖓ ᐅᖃᐅᓯᖃᖃᑦᑕᖁᓪᓗᒋᑦ, 

ᐅᖃᓪᓚᖃᑦᑕᖁᓪᓗᒋᑦ ᐊᖓᔪᖅᑳᒥᖕᓄᑦ 

ᐃᓕᓐᓂᐊᕈᒪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᖏᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

ᐃᓱᒪᓕᕆᓂᕐᒧᑦ ᐃᑲᔫᑎᒃᓴᐃᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) 

ᐅᖃᖅᑏ. ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓ ᖁᔭᓕᑦᑎᐊᖅᑐᖅ ᐊᕐᕌᒍᒋᔭᑦᑎᓐᓂ 

ᐃᓕᓐᓂᐊᖅᑎᓪᓗᒋᑦ, ᓄᓇᕗᒻᒥ ᐃᓕᓐᓂᐊᕐᕕᓕᒫᑦ 

ᐃᓱᒪᓕᕆᔨᓄᑦ ᐱᔨᔅᓯᖅᑕᐅᖃᑦᑕᕐᓂᐊᓕᕐᒪᑕ.  

 

ᐅᖃᖅᑏ, ᑮᓇᐅᔭᖅᑐᕈᑎᒃᓴᖏᑦ ᒪᓕᒐᓕᐅᕐᕕᖕᒥ. 

ᐅᑭᐅᖅ ᑲᑎᒪᕐᔪᐊᖅᑎᓪᓗᑕ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᐊᖏᒡᓕᒋᐊᖅᑎᑦᑎᔪᓐᓇᓚᐅᕐᒪᑕ 

ᐱᔨᔅᓯᕋᕈᑎᒋᔭᖏᓐᓄᑦ ᐃᓘᓐᓇᓕᒫᖏᓐᓄᑦ 

ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕕᓕᒫᑉ ᐃᓗᐊᓂ. 

 

>>ᐸᑦᑕᑐᖅᑐᑦ 

 

ᐊᖓᔪᖅᑳᕆᔭᐅᔪᑦ ᓄᓇᓖᓪᓗ ᑕᒪᒃᑯᐊ 

ᐃᒃᐱᒍᓱᒍᓐᓇᓕᕐᒪᑕ ᑕᐃᒃᑯᐊ ᐃᓚᖏᑦ 

ᐃᓕᓐᓂᐊᖅᑏᑦ ᐃᓱᒪᓕᕆᔭᐅᔭᕆᐊᖃᖅᑐᑦ 

ᑕᐃᒃᑯᓂᖓ ᐋᖅᑭᒃᓱᖅᑕᐅᓯᒪᔪᓂᒃ 

ᐃᑲᔪᖅᑐᐃᔾᔪᑎᑖᕈᓐᓇᖅᑐᑦ 

ᓯᕗᒧᐊᑦᑎᐊᕈᓐᓇᕐᓂᐊᕐᒪᑕ.  

 

ᐃᖅᑲᓇᐃᔭᖃᑎᖃᖅᖢᑎᒃ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑎᓄᑦ ᐊᖓᔪᖅᑳᕆᔭᐅᔪᓂᒃ 

ᐃᓱᒪᓕᕆᔨᐅᔪᑦ. ᑕᒪᒃᑯᐊ ᐊᔾᔨᒌᖏᑦᑐᓂᒃ 

ᐱᔨᔅᓯᕋᕈᑎᖃᕈᓐᓇᖅᑐᑦ ᖃᕋᓴᐅᔭᒃᑯᑦ 

ᑕᑯᓐᓇᖃᑦᑕᐅᑎᓗᑎᒡᓗ ᐃᑲᔪᕈᑎᖃᕐᓗᑎᒃ 

ᐅᐸᓗᖓᐃᔭᐅᑎᖃᕐᓗᑎᒡᓗ ᐊᔾᔨᒌᖏᑦᑐᓂᒃ 

ᐃᓕᓐᓂᐊᕐᕕᖕᒧᑦ ᐃᓄᖕᒧᑦ ᐊᑐᐅᓯᕐᒧᑦ 

ᐃᓕᓐᓂᐊᕐᕕᓄᓗ ᐃᒡᓗᕈᓯᕐᒧᑦ ᐃᓕᓐᓂᐊᕐᕕᐅᓪᓗ 

ᑭᓐᖒᒪᔭᖏᓐᓄᑦ.  

 

ᐅᖃᖅᑏ, ᑖᓐᓇ ᐊᖏᒡᓕᒋᐊᖅᑕᐅᓯᒪᔪᖅ 

ᐊᔾᔨᒌᓕᖅᑎᑦᑎᓯᒪᔪᖅ ᐃᑲᔪᖅᑕᐅᔾᔪᑎᓄᑦ, ᓲᕐᓗ 

ᐃᑲᔪᖅᑕᐅᔭᕆᐊᓖᑦ ᐃᖃᐃᓕᓴᖅᑕᐅᖃᑦᑕᖅᑐᑦ 

ᐅᖃᓕᒻᒪᒃᓴᖅᑎᑕᐅᖃᑦᑕᖅᑐᓪᓗ. ᑖᒃᑯᑎᒎᓇᖅ 

ᐃᑲᔪᖅᑐᐃᔾᔪᑎᑎᒍᑦ ᒪᒃᑯᒃᑐᑦ ᑕᒪᒃᑯᐊ 

ᐊᖅᑯᓯᐅᕈᓐᓇᖅᑕᕗᑦ ᓯᕗᒧᐊᑦᑎᐊᕈᓐᓇᕐᓂᐊᕐᒪᑕ 

ᐱᐅᑦᑎᐊᖅᑐᓂᒃ ᐱᔨᔅᓯᖅᑕᐅᔪᓐᓇᕐᓂᐊᕐᒪᑕ 

ᐃᓕᓐᓂᐊᖅᓯᒪᔪᓂᒃ ᐃᓅᓯᓕᕆᔨᐅᔪᓂᒃ, 

ᐃᓅᓯᓕᕆᔭᐅᔭᕆᐊᖃᓕᕌᖓᑕ.  

 

ᐱᓕᕆᕕᕗᑦ ᓯᕗᒧᐊᑦᑎᐊᖅᑐᖅ ᐊᑦᑕᓇᓐᖏᑦᑐᒥᒃ 

ᐸᖅᑭᒃᓯᑦᑎᐊᕐᓗᑎᒃ ᐃᓕᓐᓂᐊᕐᕕᖕᓂ 

ᐱᖃᓯᐅᔾᔨᑦᑎᐊᖅᓯᒪᓗᑎᒃ ᐃᓘᓐᓇᒋᓐᓂᒃ, 

ᐃᓕᓐᓂᐊᖅᑏᓪᓗ ᐃᓕᓐᓂᐊᑦᑎᐊᕈᓐᓇᖁᓪᓗᒋᑦ 

ᓯᕗᓂᒃᓴᖃᑦᑎᐊᖁᓪᓗᒋᓪᓗ. ᖁᔭᓐᓇᒦᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒧᖓ 

ᐃᖅᑲᓇᐃᔭᖅᓯᒪᖕᒪᑕ ᐃᑲᔪᖅᑐᐃᑦᑎᐊᖅᓯᒪᓪᓗᑎᒡᓗ. 

(ᑐᓵᔨᑎᒎᖏᑦᑐᖅ) ᖁᐊᓇ, (ᑐᓵᔨᑎᒍᑦ) ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᖏᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᒪᐃᓐ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3298 

ᐊᖅᑯᓴᕆᐊᖅ ᓄᓇᖓᓂᒃ ᖃᓗᕋᐃᓚᐅᕐᓂᖅ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ.  

 

ᐋᒡᒋᔅ ᑕᖅᑭᖓᓂᒃ ᖁᕕᐊᓇᓪᓚᕆᒃᑐᒥᒃ 

ᐊᑐᓚᐅᕋᑉᑕ ᑕᒫᓂ ᐃᖃᓗᖕᓂ. ᑖᒻᓇ 

ᐳᐊᕐᕆᔾᔮᕐᓂᖅᑕᖃᓚᐅᖅᑎᓪᓗᑕ ᓄᓇᒦᓛᒃ 

ᐳᐊᕐᕆᔭᓚᐅᖅᑎᓪᓗᑕ, ᐊᖅᑯᓵᕆᐊᕐᒥᒃ 

ᐱᒋᐊᖅᑎᑦᓯᓚᐅᕋᑉᑕ ᐋᒡᒋᓯᖑᑎᖦᖢᒍ. ᑕᒪᓐᓇ 

ᓇᓗᓇᐃᕈᑕᐅᓚᐅᕐᒪᑦ ᓴᓇᔭᐅᕙᓪᓕᐊᓂᐊᕐᓂᖓᓂᒃ 

ᑖᒻᓇ ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓕᕆᓂᕐᒧᓪᓗ 

ᐃᑲᔪᖅᑕᐅᕝᕕᐅᓂᖅᑐᖅ ᑕᒫᓂ ᓄᓇᕘᒻᒥ.  

 

(ᑐᓵᔨᑎᒍᑦ) ᐃᓱᒪᓕᕆᓂᕐᒧᑦ 

ᐊᔪᓕᕈᑎᖃᖃᑦᑕᖅᑐᓪᓗ ᓄᓇᕗᒻᒥᐅᑕᓄᑦ ᐅᓄᖅᑐ 

ᐊᑐᖅᑕᐅᖕᒪᑦ ᑖᓐᓇ ᐊᖅᑯᓵᕆᐊᖅ. ᑖᒻᓇ 

ᑭᓐᖒᒪᔭᐅᔪᓂᒃ ᓂᕆᐅᖕᓂᖅᑖᕈᑕᐅᔪᓐᓇᕐᓂᐊᖅᑐᖅ 

ᐃᑲᔪᖅᓰᖃᑦᑕᕐᓗᑎᒃ ᑕᐃᒃᑯᐊ ᐃᓱᒪᒃᑯᑦ 

ᐊᔪᓕᕈᑎᖃᖅᑐᒃᑯᓪᓗ ᐃᑲᔪᖅᑕᐅᔭᕆᐊᓖᑦ, 

ᒪᒥᓴᕈᒪᔪᑦ ᐸᓂᖅᓯᕈᒪᔪᑦ ᑕᐃᒪᓐᓇ ᖃᓪᓗᓈᑦ 

ᓄᓇᖓᓄᐊᕆᐊᑐᔪᓐᓃᕐᓂᐊᕐᒪᑕ.  

 

ᖁᕕᐊᓱᑦᑎᐊᓚᐅᖅᑐᖓ ᓄᓇᕗᑦ ᑐᓐᖓᕕᒃᑯᑦ 

ᐊᖓᔪᖅᑳᖓᑕ ᑐᒡᓕᖓᓂᒃ ᐹᓪ ᐃᕐᖓᐅᑦ 

ᐱᖃᑎᒋᓚᐅᕋᒃᑯ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᒥᓂᔅᑕ 

ᒐᕙᒪᑐᖃᒃᑯᓐᓂᒃ ᐹᑎ ᑕᐃᑐ, ᒥᓂᔅᑕ ᔪᐊᓇᓯ, 

ᒥᓂᔅᑕ ᓇᑲᓱᒃ, ᐊᓯᖏᓪᓗ ᐊᖓᔪᖅᑲᐅᑏᑦ, 

ᑕᐃᒃᑯᓂᖓᓗ ᑲᒪᓚᐅᖅᑐᑦ. ᓴᓐᖏᔪᓂᒃ 

ᐱᖓᓲᓕᖅᑲᖓᓪᓗᑎᒃ ᑕᐱᕇᖅᖢᑕ 

ᓇᑉᐸᖅᑎᕆᓂᐊᓕᖅᑐᒍᑦ ᑲᑐᔾᔨᓗᑕ ᐸᕐᓇᒃᓯᒪᔪᒍᑦ 

ᐱᓕᕆᖃᑎᒌᖏᓐᓇᕐᓂᐊᕋᑦᑕ 

ᒪᑐᐃᖅᑕᐅᓇᓱᖕᓂᖓᓂᒃ ᐊᖅᑯᓵᕆᐊᖅ. 

ᐱᔨᔅᓯᖅᑎᐅᓂᐊᖅᑐᑦ ᐃᓄᖕᓄᑦ, ᑖᒃᑯᐊ 

ᒪᒥᓴᐃᖃᑦᑕᕐᓗᑎᒃ ᖁᐊᖅᓵᖅᓯᒪᔪᓄᑦ, 

ᐃᓕᖅᑯᓯᕐᒥᖕᓂᒡᓗ ᐊᑐᑦᑎᐊᕐᓗᑎᒃ 

ᖃᓂᒃᓴᕐᓂᖅᓴᐅᓗᑎᒃ ᐊᖏᕐᕋᒥ. ᑖᒃᑯᐊᓗ ᓲᕐᓗ 

ᐊᐅᓪᓛᖅᓯᒪᑎᑕᐅᖃᑦᑕᕐᓂᐊᖅᑐᑦ ᒪᒥᓴᕐᓗᑎᒃ 

ᓄᓇᕗᒻᒥᐅᑦ ᐊᐅᓪᓚᖃᑦᑕᕐᓗᑎᒃ 

ᐱᓕᒻᒪᒃᓴᖅᑎᑕᐅᖃᑦᑕᕐᓂᐊᖅᑐᑦ. ᑕᒪᒃᑯᐊ 

ᐊᑐᖅᑕᐅᖃᑦᑕᕐᓂᑯᐃᑦ ᐃᓕᖅᑯᓯᕐᒧᑦ ᐊᑐᖅᓯᒪᔪᑦ 

ᑐᓐᖓᕕᖃᑦᑎᐊᕐᓗᑎᒃ 

ᐃᑲᔪᖅᑐᐃᓗᑎᒃ ᒪᒥᓴᐃᖃᑦᑕᕐᓂᐊᕐᒪᑕ.  

 

ᑖᒃᑯᐊ ᒫᓐᓇ ᓇᑉᐸᖅᑎᖅᑕᐅᕙᓪᓕᐊᓕᖅᑐᑦ 

ᐃᖅᑲᓇᐃᖅᑕᐅᔪᒫᖅᑐᑦ ᑎᓯᐱᕆ 2025-ᒥ ᑖᒃᑯᐊ 

ᐊᖅᑯᓵᕐᕖᑦ. ᑖᒃᑯᐊ ᐱᕙᓪᓕᐊᑎᓪᓗᒍ 

ᐊᖅᑯᓵᕆᐊᕐᕖᑦ ᐱᕙᓪᓕᐊᑎᑦᑎᔪᑦ ᓴᓇᔪᑦ 

ᑕᒪᒃᑯᓂᖓ ᐱᓕᕆᔾᔪᑎᒃᓴᓂᒃ ᓄᓇᕗᒻᒥᐅᓂᒃ 

ᐱᖃᑎᖃᖅᖢᑎᒃ ᓴᓇᔪᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑕᒪᓐᓇ 

ᐊᖏᖅᓯᒪᔾᔪᑎᒋᑦᑎᐊᕋᑦᑎᒍ ᐊᕙᑎᖃᑦᑎᐊᖁᓪᓗᒋᑦ, 

ᐃᓱᒪᓕᕆᓂᒃᑯᑦ ᐊᔪᓕᕈᑎᖃᖃᑦᑕᖅᑐᕐᓗ 

ᑲᒪᒋᔭᐅᑦᑎᐊᖁᓪᓗᒋᑦ. ᑖᒃᑯᐊ ᑕᐱᕆᔭᕗᑦ 

ᐱᓕᕆᖃᑎᒋᓗᑎᒍ 

ᓯᕗᓂᒃᓴᖃᑦᑎᐊᕐᓂᖅᓴᐅᔪᓐᓇᖅᑐᑦ ᓄᓇᕗᒻᒥᐅᑦ, 

ᐊᑐᐃᓐᓇᐅᑎᑦᑎᓗᑕᓗ ᐱᐅᓯᒋᐊᖅᓯᒪᔪᓂᒃ 

ᐊᑐᖅᑕᐅᔪᓐᓇᖅᑐᓂᒃ, ᐃᑲᔪᖅᑐᐃᔾᔪᑎᓂᒃ. ᐊᒻᒪ 

ᐃᓕᖅᑯᓯᕐᒧᑦ ᐊᒃᑐᐊᓂᖃᖅᑐᓂᒃ ᐃᓱᒪᒥᒍᑦ 

ᐊᔪᕈᑎᓕᖕᓄᑦ ᐊᒻᒪ ᐅᐃᕆᓯᒪᔪᓄᑦ ᐱᔨᑦᑎᕋᐅᑎᓂᒃ 

ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᒃ ᐅᖃᐅᓯᒃᓴᖏᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 286 - 6(2): 

ᒪᓕᒐᓕᕆᔨᐅᖃᑎᒌᑦᑎᐊᖑᓂᖅᐹᑦ 2023 

ᐊᕐᕌᒍᒧᑦ ᐃᓕᓴᕆᔭᐅᔾᔪᑎᑖᖅᑐᑦ (ᐊᕿᐊᕈᖅ, 

ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᑦᑐᖓ 

ᓇᓗᓇᐃᖅᓯᒍᓐᓇᕋᒪ ᒪᓕᒐᓕᕆᓂᕐᒧᑦ 

ᑐᓐᖓᕕᓕᕆᓂᕐᒧᓪᓗ ᐱᓕᕆᔨᐅᖃᑎᒌᑦ 

ᒪᓕᒐᓕᕆᔨᒃᑯᓐᓂᒃ ᑐᓂᔭᐅᓯᒪᖕᒪᑕ 2023 

ᒪᓕᒐᓕᕆᔨᐅᖃᑎᒌᑦᑎᐊᖑᓂᖅᐹᖑᓂᕐᒧᑦ ᐊᕐᕌᒍᒥᒃ 

ᑲᓇᑕᒥ ᑎᒥᐅᔪᓄᑦ ᒪᓕᒐᓕᕆᔨᐅᔪᑦ 

ᑲᑐᔾᔨᖃᑎᒌᖏᓐᓂᒃ. ᐱᓕᕆᔨᐅᖃᑎᒌᑦ 

ᓵᓚᖃᓚᐅᖅᑐᑦ 70-ᖏᓐᓃᑦᑐᑦ 

ᓂᕈᐊᒐᒃᓴᓕᐊᖑᓯᒪᔪᓂᒃ ᒪᓕᒐᓕᕆᔨᐅᖃᑎᒌᓂᒃ, 

ᐊᔾᔨᒌᖏᑦᑐᓃᓐᖔᖅᓯᒪᔪᓂᒃ ᐊᖏᔫᑎᓂᒃ 

ᑎᒥᐅᔪᓂᒃ ᓴᓇᑐᔪᒃᑯᓪᓗ ᐱᒋᐊᕋᑖᖅᓯᒪᔪᓂᒃ. 

ᓯᕗᓪᓕᖅᐹᒥᒃ ᒐᕙᒪᒃᑯᑦ ᒪᓕᒐᓕᕆᔨᒃᑯᖏᑦ 

ᑐᓂᔭᐅᓯᒪᔪᑦ ᑖᑦᓱᒥᖓ ᑲᓇᑕᓕᒫᒥ 

ᐃᓕᓴᕆᔭᐅᔾᔪᑎᐅᔪᒥᒃ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3299 

 

 

ᒪᓕᒐᓕᕆᔨᐅᖃᑎᒌᑦᑎᐊᖑᓂᖅᐹᑦ ᐊᕐᕌᒍᒥᒃ 

ᐃᓕᓴᕆᔭᐅᔾᔪᑎ ᐃᓕᓴᖅᓯᒍᑎᐅᓲᖅ 

ᒪᓕᒐᓕᕆᔨᐅᖃᑎᒌᓂᒃ ᐱᓕᕆᑦᑎᐊᖅᓯᒪᓂᖅᐹᓂᒃ 

ᐱᓕᕆᕕᐅᔪᑦ ᐃᓗᐊᓂ ᒪᓕᒐᓕᕆᔨᐅᔪᓂᒃ 

ᑲᓇᑕᓕᒫᒥ. ᑖᓐᓇ ᐃᓕᓴᕆᔭᐅᔾᔪᑎ 

ᐃᓕᓴᖅᓯᒍᑕᐅᕙᒃᑐᖅ ᐊᔾᔨᐅᖏᑦᑐᓂᒃ 

ᐊᒃᓱᕈᕐᓇᖅᑐᒃᑰᕈᑎᖃᖅᓯᒪᔪᓂᒃ 

ᑲᔪᑦᓯᐊᕈᑎᒋᓯᒪᔭᖏᓐᓂᓪᓗ ᑕᒪᒃᑯᐊ 

ᒪᓕᒐᓕᕆᔨᐅᖃᑎᒌᑦ. 

 

ᒪᓕᒐᓕᕆᓂᕐᒧᑦ ᑐᓐᖓᕕᓕᕆᓂᕐᒧᓪᓗ ᐱᓕᕆᕕᖓᑦ 

ᒪᓕᒐᓕᕆᓂᕐᒧᑦ ᐱᔨᑦᓯᕋᐅᑎᖃᖅᐸᒃᑐᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᓪᓗ. 

ᒪᓕᒐᓕᕆᔨᖏᑦ ᐃᓚᒋᔭᐅᖃᑕᐅᕙᒃᑐᑦ ᐊᖏᔫᑎᓄᑦ 

ᐱᒋᐊᖅᑎᑕᐅᓯᒪᔪᓄᑦ ᒐᕙᒪᒃᑯᓐᓄᑦ, ᐃᓚᒋᔭᐅᓪᓗᓂ 

ᐊᕙᑎᓕᕆᓂᕐᒧᑦ ᖃᐅᔨᓴᖃᑦᑕᕐᓂᕐᒧᑦ, ᐊᖏᔫᑎᓄᑦ 

ᐊᑭᑐᔫᑎᓂᒃ ᓂᐅᕕᖅᑐᓕᕆᓂᕐᒧᑦ 

ᐃᓪᓗᓕᐅᕐᓂᒧᓪᓗ, ᑭᒡᒐᖅᑐᐃᓂᕐᒧᓪᓗ ᒐᕙᒪᒃᑯᓐᓂᒃ 

ᐃᖅᑲᖅᑐᐃᕖᑦ ᑭᒡᓕᓯᓂᐊᖅᑏᓪᓗ ᓵᖓᓐᓂ. 

ᐱᓕᕆᔨᖏᑦ ᐱᒻᒪᕆᐅᔪᒥᒃ ᐃᓚᒋᔭᐅᖃᑦᑕᕐᒥᔪᑦ 

ᒐᕙᒪᒃᑯᑦ ᑲᒪᒋᐊᖃᖅᑎᓪᓗᒋᑦ ᑐᐊᕕᕐᓇᖅᑐᓂᒃ. 

 

ᑖᓐᓇ ᐃᓕᓴᕆᔭᐅᔾᔪᑎ ᐃᓕᓴᖅᓯᒍᑕᐅᔪᖅ 

ᐊᑦᓱᕉᑎᒋᓯᒪᔭᖏᓐᓂᒃ ᐊᑕᖏᖅᑐᑎᒃ 

ᒪᓕᒐᓕᕆᓂᕐᒧᑦ ᑐᓐᖓᕕᓕᕆᓂᕐᒧᓪᓗ ᐱᓕᕆᔩᑦ 

ᐱᔨᑦᓯᕋᑦᓯᐊᖅᓯᒪᓂᖏᓐᓄᓪᓗ ᓄᓇᕗᑦ 

ᒐᕙᒪᒃᑯᖏᓐᓄᑦ, ᐊᑑᑎᐅᑦᑎᐊᖅᑐᓂ 

ᐱᓕᕆᖃᑎᒌᓐᓂᖅ: ᐃᑲᔪᖃᑎᒌᓐᓂᖅ 

ᐃᓄᑑᔾᔨᖏᓪᓗᓂ ᐱᓕᕆᕆᐊᓕᖕᓂᒃ 

ᐃᖅᑲᓇᐃᔭᖃᑎᖃᕐᓗᓂ. 

 

ᐅᐱᓐᓇᒻᒪᕆᒃᑐᖅ ᒪᓕᒐᓕᕆᔨᒃᑯᓐᓄᑦ 

ᐅᐱᒋᑦᑎᐊᖅᑕᕗᓪᓗ ᒪᓕᒐᓕᕆᔨᒌᖑᖃᑎᕗᑦ. 

ᐱᒃᑯᒋᕙᒃᑲ ᒪᓕᒐᓕᕆᓂᕐᒧᑦ ᑐᓐᖓᕕᓕᕆᓂᕐᒧᓪᓗ 

ᐱᓕᕆᔨᐅᖃᑎᒌᑦ! ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 287 - 6(2): 

ᐊᑐᓕᖅᑎᑕᐅᓂᖓ Matrix ᖃᕋᓴᐅᔭᒧᑦ 

ᓴᓇᔾᔪᑕᐅᓲᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᓄᓇᕗᒻᒥᐅᓪᓗ. 

ᓯᕗᓪᓕᖅᐹᒥᒃ ᐅᖃᕐᓗᖓ ᑕᐃᒃᑯᐊ ᓄᓇᓕᖕᓂ 

ᓂᕈᐊᖅᑕᐅᓚᐅᖅᑐᐃᑦ ᐅᐱᒋᕙᕗᑦ, ᐅᐱᒋᕙᒃᑲᓗ 

ᐸᓐᓂᖅᑑᒥ ᒪᐃᔭᐅᓂᐊᓕᖅᑐᖅ ᓕᓐ ᒪᐃᒃ ᐊᒻᒪᓗ 

ᑕᐃᒃᑯᐊ ᓂᕈᐊᖅᑕᐅᓕᖅᑭᑦᑐᐃᑦ ᐃᓚᖏᑦ ᑲᑎᒪᔩᑦ. 

ᓯᕗᓪᓕᖅᐹᒥᒃ ᐅᖃᐅᓯᕆᕙᒃᑲ.  

 

ᐅᖃᖅᑎᑦᑎᔩ, (ᑐᓵᔨᑎᒍᑦ) ᖁᕕᐊᓱᒃᐳᖓ 

ᐱᑎᑦᑎᔪᓐᓇᕋᒪ ᓄᑖᓐᖑᕆᐊᖅᓯᒪᔪᓂᒃ 

ᐃᓄᓕᕆᔨᒃᑯᑦ ᐊᑐᓕᑎᑕᐅᓂᖓ ᐃᓚᒌᓄᑦ 

ᖃᓄᐃᓐᖏᑦᑎᐊᕈᓐᓇᕐᓂᕐᒧᑦ ᑲᑎᖅᓱᖅᓯᒪᔪᒥᒃ 

ᐱᓕᕆᕝᕕᖃᕈᓐᓇᕐᓂᕐᒧᑦ ᐊᐅᓚᑦᑎᓂᕐᒧᑦ 

ᐊᑐᖅᑕᐅᕙᒃᑐᒥᒃ. 

 

ᑕᒻᒪᖅᓯᒪᔪᖅᓯᐅᖅᑎ ᐅᓂᑳᖏᑦ ᓄᓇᕗᒻᒥᑦ 

ᐃᓄᓕᕆᔨᒃᑯᓐᓄᑦ ᓇᓗᓇᐃᔭᐃᓚᐅᖅᑐᖅ 

ᐃᓄᓕᕆᔨᒃᑯᑦ ᐊᑑᑎᖃᑦᑎᐊᓐᖏᓐᓂᖏᑦ 

ᑐᓴᖅᑕᐅᑎᑦᑎᔾᔪᑎᓄᑦ ᐊᐅᓚᑦᑎᓂᕐᒥᒃ 

ᐱᔾᔪᑎᓪᓗᐊᑕᕐᓄᑦ ᐊᒥᒐᖅᓯᓪᓗᓂ ᐱᔨᑦᑎᕋᕈᑎᓂᒃ. 

ᐃᓄᓕᕆᔨᒃᑯᑦ ᐊᖏᖅᓯᒪᓂᖃᖅᑐᑦ ᐋᕿᒃᓱᐃᓗᑎᒃ 

ᐊᑐᖅᑕᐅᖃᑦᑕᖅᑐᑦ Matrix ᐋᕿᒋᐊᕈᑎᒥᒃ. Matrix 

ᑐᕌᕆᔭᖃᖅᑐᖅ ᐱᐅᓯᕚᓪᓕᖅᑎᑦᑎᓂᕐᒧᑦ 

ᒪᓕᑦᑎᐊᕐᓂᕐᒥᒃ ᒪᓕᒋᐊᓕᖕᓂᒃ, 

ᐊᑐᐃᓐᓇᐅᑎᑦᑎᓂᖅ ᓄᓇᓕᖕᓂ ᐃᓄᓕᕆᔨᒃᑯᓐᓂᒃ 

ᐊᑐᕈᓐᓇᕐᓗᑎᒃ ᑐᑭᓯᒋᐊᕈᑎᒃᓴᓂᒃ 

ᐱᔭᕆᐊᖃᖅᑕᖏᓐᓂᒃ ᐱᓕᕆᐊᒃᓴᖏᓐᓂᒃ 

ᐱᓕᕆᔪᓐᓇᖁᓪᓗᒋᑦ. ᐊᑐᕈᓐᓇᕐᓗᑎᒃ 

ᐊᑐᖅᑕᐅᑦᑎᐊᕈᓐᓇᖅᑐᓂᒃ, ᑕᒻᒪᖅᓯᒪᓐᖏᑦᑐᓂᒃ, 

ᐊᒻᒪ ᐊᓐᖑᑎᓯᒪᔪᓂᒃ ᑐᓴᖅᑎᑦᑎᔾᔪᑎᓂᒃ 

ᐊᑕᐅᓯᑦᑎᑕᐃᓐᓇᕐᒦᑎᑕᐅᔪᒥᒃ ᐊᑐᖅᑕᐅᕙᒃᑐᓂᒃ 

ᐱᒻᒪᕆᐊᓘᕗᖅ ᖃᐅᔨᒪᓂᕆᔭᐅᔪᓄᑦ, 

ᑎᑎᕋᖅᓯᒪᔪᓂᒃ ᑲᑎᖅᓱᐃᓂᐊᕐᓗᓂ 

ᑐᓴᐅᒪᑦᑎᐊᕐᓗᓂᓗ ᐋᕿᒃᓯᒪᓕᖅᑎᑦᑎᓂᕐᒥᒃ. ᑖᓐᓇ 

ᐋᕿᒋᐊᕈᑎ ᓇᓕᒧᖃᑦᑎᐊᖅᐳᖅ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐊᑐᖁᔭᖏᓐᓂᒃ. 

  

ᐃᓄᓕᕆᔨᒃᑯᑦ ᒫᓐᓇᐅᔪᖅ ᐱᔭᕇᖅᓯᕙᓪᓕᐊᔪᑦ 

ᐊᑐᖅᑎᐅᓂᐊᖅᑐᓄᑦ ᐱᓕᒻᒪᒃᓴᕐᓂᕐᒥᒃ. 

ᐅᖃᓪᓚᒋᐊᖅᑐᖅᑐᓄᑦ ᐅᓪᓗᕆᓂᐊᖅᑕᖓ ᓄᕕᐱᕆ 

30, 2023. ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ 

ᑭᒡᒐᖅᑐᐃᕗᖅ ᐅᔾᔨᕐᓇᖅᑐᒥᒃ ᓯᕗᒻᒧᐊᒍᑎᒥᒃ 

ᒪᓕᒋᐊᓕᖕᓄᑦ ᓄᑕᖅᑲᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓂᒃ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

>>ᐸᑦᑕᑐᖅᑐᑦ 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3300 

 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ, 

ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 288 - 6(2): 

ᑲᑎᖅᓱᖅᓯᒪᔪᑦ ᓄᓇᓖᑦ 

ᑲᔪᓰᓐᓇᕈᓐᓇᕐᓂᖏᓐᓄᑦ ᐸᕐᓇᐅᑏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ 

ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑏ, ᐅᓪᓗᒥ ᓇᓗᓇᐃᖅᓯᒃᑲᓐᓂᕈᒪᕗᖓ 

ᐱᒻᒪᕆᐅᓂᖓᓂᒃ ᐊᒻᒪᓗ ᐊᐅᓚᑦᑎᖃᑎᒌᖕᓂᖅ 

ᐱᓕᕆᖃᑎᒌᖕᓂᕐᓗ ᐱᓕᕆᕝᕕᑎᓐᓂ ᐊᒻᒪᓗ 

ᑖᓰᔭᕐᕕᐅᓐᖏᑦᑐᓂᒃ ᓄᓇᓕᖕᓂ ᓄᓇᕗᒻᒥ 

ᐃᑲᔪᖅᓱᖅᑕᑦᑎᓐᓂᒃ.  

 

ᐅᖃᖅᑏ, ᓄᓇᓕᖕᓂ ᑲᔪᓰᓐᓇᕈᓐᓇᕐᓂᕐᒧᑦ 

ᐸᕐᓇᐅᑏᑦ ᐋᖅᑭᒃᓱᖅᑕᐅᖃᑦᑕᖅᑐᑦ, 

ᕿᒥᕐᕈᔭᐅᓪᓗᑎᒃ ᐊᒻᒪᓗ ᐋᖅᑭᒋᐊᖅᑕᐅᓪᓗᑎᒃ 

ᐊᕐᕌᒍᑕᒫᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ 

ᓯᕗᓪᓕᐅᑎᔭᕆᐊᓕᖕᓂᒃ ᐋᖅᑭᒃᓱᐃᓪᓗᑎᒃ ᐊᑐᓂ 

ᓄᓇᓕᖕᓂ. ᑖᒃᑯᐊ ᐸᕐᓇᐅᑏᑦ 

ᐃᑲᔫᑎᖃᑐᐃᓐᓇᖏᑦᑐᑦ ᑐᓂᓯᓂᒃᑯᑦ ᓄᓇᕗᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᑭᑐᔫᑎᓄᑦ 

ᐸᕐᓇᐃᓂᕐᒧᑦ ᓄᓇᓖᑦ ᐱᖁᑎᖏᓐᓄᑦ, ᑭᓯᐊᓂ 

ᐃᑲᔪᖅᑐᐃᕙᒻᒥᔪᑦ ᓄᓇᓖᑦ ᑐᒃᓯᕋᐅᑎᖏᓐᓂᒃ 

ᐊᑦᔨᒌᖏᑦᑐᓄᑦ ᐊᑭᑐᔪᓄᑦ ᐱᓕᕆᐊᒃᓴᓄᑦ 

ᐊᑐᐃᓐᓇᐅᑎᑕᐅᔪᓄᑦ ᐱᓕᕆᕕᑦᑎᓐᓄᑦ 

ᐱᖃᓯᐅᑎᓪᓗᒋᑦ: 

 

• ᓄᓇᓕᖕᓂᒃ ᒐᕙᒪᐅᔪᓄᑦ ᐊᑭᑐᔫᑎᓄᑦ 

ᑮᓇᐅᔭᑦ 

• ᓄᓇᓕᖕᓂᒃ ᒥᑭᑦᑑᑎᓄᑦ ᐱᓕᕆᐊᒃᓴᑦ 

ᑮᓇᐅᔭᑦ  

• ᕼᐋᒻᒪᓚᒃᑯᓐᓂᒃ ᑐᐊᐸᓕᕆᔾᔪᑎᓄᑦ 

ᐱᓕᕆᐊᖅ 

• ᓄᓇᓕᖕᓂᒃ ᓱᕈᖅᑎᕆᓗᐊᓐᖏᑦᑐᓄᑦ 

ᒪᑭᒪᔾᔪᑎᑦ ᑮᓇᐅᔭᑦ  

• ᕼᐋᒻᒪᓚᒃᑯᑦ ᓄᓇᓯᐅᑎᖃᕐᕕᖏᓐᓄᑦ 

ᐱᓕᕆᐊᑦ, ᐊᓯᖏᓪᓗ 

 

(ᑐᓵᔨᑎᒍᑦ) ᐅᖃᖅᑏ, ᐱᒻᒪᕆᐅᕗᖅ ᕼᐋᒻᒪᓚᐅᔪᓄᑦ 

ᐊᖏᓪᓕᒋᐊᖅᑎᑦᑎᓂᕐᒥᒃ ᐱᕕᖃᕐᓂᕆᔭᖏᓐᓂᒃ 

ᐊᑭᑐᔫᑎᓄᑦ ᑮᓇᐅᔭᓄᑦ ᐊᒻᒪ ᐱᕕᖃᕐᓗᑎᒃ 

ᓇᓗᓇᐃᖅᓯᖁᓪᓗᒋᑦ ᐊᑭᑐᔫᑎᓄᑦ 

ᓯᕗᓪᓕᐅᑎᔭᕆᐊᓖᑦ ᓄᑖᓐᖑᕆᐊᖅᑕᐅᒐᓗᐊᕐᒪᖔᑕ 

ᐱᓕᕆᐊᒃᓴᓪᓗ ᐱᓇᔪᒃᑕᖏᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ 

ᐃᓚᓕᐅᔾᔭᐅᓗᑎᒃ 2023-24-ᒥ ᓄᓇᓕᖕᓂ 

ᑲᔪᓰᓐᓇᕈᓐᓇᕐᓂᕐᒧᑦ ᐸᕐᓇᐅᑎᓄᑦ 

ᑐᓐᓂᖅᑯᑕᐅᔪᓄᑦ. 

 

ᓄᓇᓕᖕᓂ ᓂᕈᐊᕐᓇᖅ ᑲᒪᒋᔭᐅᖁᓪᓗᒍ 

ᓄᓇᕘᓕᒫᒥ ᐊᒻᒪᓗ ᐊᓯᔾᔨᑐᐃᓐᓇᕆᐊᖃᖅᑐᓪᓗ 

ᓄᓇᓕᖕᓂ ᒐᕙᒪᒋᔭᐅᔪᓂᒃ, ᐃᓱᓕᕝᕕᐊ ᓄᓇᓕᖕᓂ 

ᑲᔪᓰᓐᓇᕈᓐᓇᕐᓂᕐᒧᑦ ᐱᕙᒌᔭᐅᑎᓄᑦ 

ᑐᓐᓂᖅᑯᑕᐅᔪᓄᑦ 2023/24 ᑮᓇᐅᔭᓕᕆᓂᕐᒧᑦ 

ᐊᕐᕌᒍᖓᓄᑦ ᑎᓯᐱᕆ 15, 2023-ᒥᐅᔪᖅ. 

 

ᐱᓕᕆᕕᒻᒪ ᓄᓇᓕᖕᓂ ᐊᐅᓚᔪᓐᓇᐅᑎᓕᕆᔩᑦ 

ᐃᖅᑲᓇᐃᔭᖅᑎᖏᑦ ᖃᐅᔨᒋᐊᖃᑦᑕᕐᓂᐊᖅᑐᑦ 

ᕼᐋᒻᒪᓚᐅᔪᓄᑦ ᐊᒻᒪᓗ ᐊᑐᐃᓐᓇᐅᓂᐊᖅᑐᑎᒃ 

ᑭᐅᔪᓐᓇᕐᓗᑎᒃ ᐊᐱᖅᑯᑎᐅᔪᓂᒃ ᑕᒪᑐᒧᖓ 

ᑲᑎᓯᒪᔪᒥᒃ ᓄᓇᓕᓐᓂ ᑲᔪᓰᓐᓇᕈᓐᓇᕐᓂᕐᒧᑦ 

ᐸᕐᓇᐅᑎᒥᒃ ᐱᕙᒌᔭᕐᓂᕐᒥᒃ ᐊᒻᒪ ᑐᓂᓯᓂᕐᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᑉ ᐅᖃᐅᓯᖓ 289 - 6(2): ᑖᓪᕕᓐ 

ᐊᒻᒪᓗ ᔫᓂᐊᓐ ᑐᒃᑐᖏᑦ 

ᖃᐅᔨᓴᖅᑕᐅᓂᖏᑦ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ, ᐃᓕᓴᕆᒃᑲᓐᓂᕋᕕᓐᖓ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ 

ᑐᓴᖅᑎᑦᑎᔪᒪᓪᓗᖓ ᖃᐅᔨᓴᕈᑕᐅᔪᒥᑦ ᒐᕙᒪᒋᔭᑦᑕ 

ᐊᐅᓚᑕᖓᓂᒃ ᕿᑭᖅᑖᓘᑉ ᑐᒃᑐᖏᓐᓂᒃ.   

 

ᐸᕐᓇᒃᑕᐅᕙᓪᓕᐊᓂᖓ 2023-ᒥ ᕿᑭᖅᑖᓘᑉ 

ᑐᒃᑐᖏᑦ ᐅᓄᕐᓂᖏᑦ ᖃᐅᔨᓴᖅᑕᐅᔪᑦ 

ᐱᐊᓂᒃᑕᐅᓕᒑᓕᖅᑐᑦ. ᖃᐅᔨᓴᖅᑎᕗᑦ 

ᐱᒋᐊᓚᐅᖅᑐᑦ ᖃᐅᔨᓴᕐᓂᕐᒥᒃ ᐃᑉᐸᒃᓴᖅ, ᓇᒡᒐᔾᔭ, 

ᐅᑐᐱᕆ 23, 2023-ᒥᑦ.    

 

ᐅᖃᖅᑎᑦᑎᔩ, ᕿᑭᖅᑖᓘᑉ ᑐᒃᑐᖏᑦ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3301 

 

 

ᐅᓄᕈᓐᓃᖅᐸᓪᓕᐊᔪᒻᒪᕆᐅᕗᑦ. ᑕᒪᓐᓇ 

ᐅᓄᕈᓐᓃᖅᐸᓪᓕᐊᓂᕆᔭᐅᔪᖅ 

ᑐᓐᖓᕕᖃᖅᑎᑕᐅᕗᖅ 2020-ᒥ 

ᖃᐅᔨᓴᕐᓂᕆᔭᐅᓚᐅᖅᑐᒧᑦ, ᑕᒪᓐᓇᓗ 

ᐃᒪᓐᓇᐸᓘᓇᓱᒋᔭᐅᓪᓗᓂ, 3,851-

ᐸᓘᓇᓱᒋᔭᐅᓪᓗᑎᒃ ᑐᒃᑐᐃᑦ. 2020-ᒥ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐊᒻᒪ ᐅᓄᕐᓂᖏᑦ 

ᐅᓄᕈᓐᓃᖅᐹᓪᓕᓚᐅᖅᑎᓪᓗᒋᑦ, ᑲᑎᖦᖢᒋᑦ 

ᑐᒃᑐᑕᐅᔪᓐᓇᖅᑐᑦ 105-ᓂᒃ ᐊᑐᖅᑕᐅᓕᓚᐅᖅᐳᖅ 

ᔭᓄᐊᕆ 2021-ᒥ.  

 

ᐅᖃᖅᑎᑦᑎᔩ, ᑐᓐᖓᕕᒃᑎᒍᑦ ᐊᖏᖅᓯᒪᓂᕗᓪᓗ 

ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ ᐱᓕᕆᕝᕕᒃᐳᑦ, 

ᐱᓕᕆᖃᑎᒌᖕᓂᒃᑯᑦ ᐃᑲᔪᖅᑕᐅᓂᒃᑯᓪᓗ 

ᐊᖑᓇᓱᒃᑐᓕᕆᔨᒃᑯᓐᓂᒃ, ᐊᐅᓚᑦᑎᖃᑎᒌᓂᒃ 

ᖃᐅᔨᓴᖅᑎᓂᒡᓗ ᖃᐅᔨᓴᕈᓐᓇᖅᑕᕗᑦ ᕿᑭᖅᑖᓗᖕᒥ 

ᑐᒃᑐᖏᑦ.  

 

ᐅᖃᖅᑎᑦᑎᔩ, ᑖᒃᑯᐊ ᑲᑐᔾᔨᖃᑎᒌᒃᖢᑎᒃ 

ᐱᓕᕆᐊᒃᑯᑦ, ᑲᑐᔾᔨᖃᑎᒌᒡᓗᑕ ᕿᓂᕈᓐᓇᖅᐳᒍᑦ 

ᐋᖅᑭᒋᐊᕈᑎᒃᓴᓂᒃ ᐅᑎᖅᑎᓐᓇᓱᒡᓗᒋᑦ 

ᕿᑭᖅᑖᓗᖕᒥ ᑐᒃᑐᖏᑦ ᐊᔪᕐᓇᓐᖏᓐᓂᖏᓐᓄᑦ 

ᐅᓄᕐᓂᕆᔭᖏᓐᓄᓪᓗ. ᑕᒪᒃᑯᐊ ᑐᒃᑐᐃᑦ 

ᖃᐅᔨᓴᖅᑕᐅᓂᖏᑦ 

ᐱᕚᓪᓕᖅᑎᑦᑎᑐᐃᓐᓇᕐᓂᐊᖅᐳᑦ ᐃᑲᔪᖅᑐᐃᓗᑎᒡᓗ 

ᓄᓇᓕᑦᑕ ᐊᓐᓇᐅᒪᔾᔪᑎᒋᔭᕆᐊᖃᖅᑕᖏᓐᓂᒃ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒥᔅᑕ 

ᕼᐃᒃᔅ-ᒧᐊᓚᐅᓐᖏᓐᓂᓐᓂ, ᖃᐅᔨᒪᓂᐊᖅᐳᓯ ᒥᔅᑕ 

ᓯᒪᐃᓚᒃ, ᖃᒪᓂᑦᑐᐊᑉ ᒪᓕᒐᓕᐅᑎᖓ 

ᑕᕝᕙᓃᔾᔮᓐᖏᑦᑐᖅ ᐅᓪᓗᒥ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᖕᒧᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 381 - 6(2): 

ᐃᖃᓗᓐᓂ ᓂᕈᐊᖅᑕᐅᔪᓄᑦ ᓇᓗᓇᐃᕈᑦ 

(Hᐃᒃᔅ)  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᕝᕙᓃᑦᑐᐃᓐᓇᐅᔪᖑᑦ ᖃᐅᔨᒪᕗᒍᑦ 

ᐃᓱᒪᓕᐅᖅᓯᒪᒐᑦᑕ ᓂᕈᐊᒐᒃᓴᓐᖑᖅᓯᒪᒐᑦᑕ  

ᕼᐋᒻᒪᓚᒃᑯᓐᓅᕋᓗᐊᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᐊᒻᒪᓗ ᑕᐃᒪᐃᓚᐅᖅᑳᖅᑎᓪᓗᑕ 

ᓇᓗᓇᐃᖅᓯᓇᓱᓲᖑᒐᑦᑕ ᖃᓄᐃᒻᒪᑦ 

ᓂᕈᐊᖅᑕᐅᔭᕆᐊᖃᕐᒪᖔᑦ, ᑕᐃᒪ ᑕᕝᕗᖓ 

ᐃᒃᓯᕚᖅᐳᒍᑦ ᐅᓪᓗᒥ ᓂᕈᐊᖅᑕᐅᓚᐅᕋᑦᑕ 

ᓂᕈᐊᖅᑎᑦᑎᓐᓄᓪᓗ ᐃᑲᔪᖅᓱᖅᑕᐅᓪᓗᑕ. 

 

ᐊᒻᒪᓗ ᖃᐅᔨᒪᔪᒃᓴᐅᒐᔅᓯ ᐃᑉᐸᒃᓴᖅ ᓄᓇᕗᓕᒫᒥ 

ᓂᕈᐊᕐᓂᖅᑕᖃᓚᐅᕐᒪᑦ, ᓯᕗᓪᓕᖅᐹᑦᑎᐊᖑᓪᓗᖓ 

ᐃᓕᓴᕆᔪᒪᔭᒃᑲ ᖁᕕᐊᓲᑎᒋᔪᒪᓪᓗᒋᓪᓗ 

ᒪᐃᔭᓪᓚᕆᐅᓕᖅᑐᖅ ᐃᓇᖏᖅᑎᐅᑲᐃᓐᓇᓚᐅᖅᑐᖅ 

ᓵᓚᒪᓐ ᐊᕙ, ᐊᒻᒪᓗ ᕕᓐᓴᓐᑦ ᐊᒻᒪᓗ ᓕᓕ ᑖᒃᑯᐊᒃ 

ᐆᒃᑐᓚᐅᕐᒪᑎᒃ ᖁᔭᓐᓇᒦᕈᒪᓪᓗᒋᑦ.  

 

ᖁᕕᐊᓲᑎᒋᔪᒪᒋᕙᒃᑲ ᑕᐃᒃᑯᐊ ᑲᑎᒪᔨᓐᖑᖅᑐᖅ:  

 

• ᑭᒻ ᓯᒥᑦ  

• ᕈᒪᐃᓐ ᓯᑏᕙᓐᓴᓐ  

• ᑲᐃᔪᓪ ᓴᐳᑦ  

• ᓵᒻ ᑎᓕ  

• ᕼᐃᐅᕆ ᕙᓚᕼᐊᑎ  

• ᓴᐃᒪᓐ ᓇᑖᖅ  

• ᒥᑐᓴᓕ ᑯᓄᒃ, ᐊᒻᒪᓗ  

• ᔮᒃ ᐊᓇᕈᐊᖅ.  

 

ᖁᕕᐊᓱᒃᐳᖓ ᐊᔾᔨᒌᖏᑦᑐᕐᔪᐊᒻᒪᕆᐊᓗᖕᓂᒃ ᑖᒃᑯᐊ 

ᐃᖅᑲᓇᐃᔮᖃᐅᕐᒪᑕ ᐊᒻᒪᓗ ᐱᕕᖃᕐᓂᓐᓂ 

ᐃᓕᓴᕆᔪᒪᔭᕋ ᓗᐃᔅ, ᓱᐊᓂ, ᒫᑎᐅ, ᒐᐃᐳᕆᐅᓪ, 

ᑲᒥᓚᔅ, ᐊᒻᒪᓗ ᑖᓂᐅᓪ 

ᐱᓇᓱᐊᖃᑕᐅᓚᐅᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

ᐊᕐᕕᐊᑉ Hᐋᒻᒪᓚᒃᑯᖏᓐᓄᑦ ᓂᕈᐊᖅᑕᐅᔪᓄᑦ 

ᓇᓗᓇᐃᕈᑦ (ᓴᕕᑲᑖᖅ)  

 

ᓴᕕᑲᑖᖅ: ᐅᑉᓗᒃᑰᑦᓯᐊᖅᐸᑉᓯ.  

 

ᐅᕙᖓᑦᑕᐅᖅ ᑕᐃᒪ ᓂᕈᐊᕐᓂᖃᓚᐅᕋᑉᑕ 

ᓄᓇᕘᓗᒃᑖᕐᒥ, ᐊᕐᕕᐊᑦ ᓂᕈᐊᓚᐅᕐᒪᑕ ᑖᒃᑯᐊ 

ᑲᑎᒪᔨᓂᒃ ᐊᒻᒪ ᒪᐃᔪ. ᑖᓐᓇ ᒪᐃᔪ 

ᓂᕈᐊᖅᑕᐅᓐᖏᑕᐃᓐᓇᖅᑐᓂᑦᑕᐅᖅ ᐃᓕᒥᐊᓚᐅᕐᒪᑦ 

ᑖᒃᐊ ᖁᕕᓱᖃᑎᒌᒍᐊᖅᑕᒃᑲ, ᒪᐃᔪᒧᑦ ᔫ ᓄᑲᖅᑎᖅ 

ᓴᕕᑲᑖᖅ, ᐊᑎᑦᑎᐊᕙᒃ..  

 

>>ᐸᑦᑕᑐᖅᑐᑦ 

 

ᐊᒻᒪ ᑖᒃᑯᐊ ᑲᑎᒪᔨᓄᑦ ᓂᕈᖅᑕᐅᓚᐅᑦ:  

 

• ᐋᓕᒃᔅ ᐄᓴᓗᒃ 

• ᒍᐊᑎ ᑭᓪᓛᐱᒃ  

• ᔨᒥ ᒪᐃᓐ  

• ᒋᓖᓴᓐ ᐊᑉᐸᕐᔪᐊᖅ  

• ᑕᐃᕕᑦ ᖁᒃᓱᒃ  

• ᓇᐃᑕᓐ ᑳᔅᑭ  

• ᔭᐃᓴᓐ ᒋᐸᓐᔅ  

• ᒪᐃᒃ ᒋᐸᓐᔅ  

 

ᑕᐃᒃᑯᐊᑦᑕᐅᖅ ᐃᓕᓐᖏᑦᑑᒐᓗᐃᑦ ᐆᒃᑐᓚᐅᑦ 

ᐆᒃᑐᖅᑕᒥᐊᕆᑦᓯ. ᑖᒃᑯᐊ ᖁᕕᐊᓱᖃᑎᒋᕙᒃᑲ ᐊᒻᒪ 

ᑖᒃᑯᐊ ᐅᑭᐅᖅ ᖃᐃᓂᐅᑐᑦ ᐅᑭᐅᓂ ᖃᐃᓂᐊᖅᑐᓂ 

ᐱᓕᕆᖃᑎᒋᓂᐊᕐᒥᔭᒃᑲ. ᐊᕐᕕᐊᓂ ᒪᑦᓈᖅᐸᓯ 

ᕼᐋᒻᒪᓚᑦᑯᓐᓄᑦ ᐊᒻᒪ ᖁᕕᐊᓱᖃᑎᒋᓪᓗᓯ ᐃᓕᒐᑉᓯ, 

ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

ᐊᓇᐅᓕᒑᖅᑏᑦ ᒥᑦᑎᒪᑕᓕᒻᒦᓐᖔᖅᑐᑦ 

(ᓄᑕᕋᖅ)  

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ 

ᖁᕕᐊᓱᖃᑎᒋᔪᒪᖕᒥᕙᒃᑲ ᒥᑦᑎᒪᑕᓕᖕᒥ 

ᓂᕈᐊᖅᑕᐅᔪᑦ, ᒪᐃᔪᓐᖑᒃᑲᓐᓂᖅᑐᖅ, ᔮᓱᐊ ᐋᕆᐊᒃ.  

 

ᐅᖃᖅᑎᑦᑎᔨ, ᐅᓪᓗᒥ ᖁᕕᐊᓱᖃᑎᖃᕈᒪᕗᖓ 

ᑕᐃᒃᑯᐊ ᑕᒫᓂ ᐱᖕᐹᖕᓚᐅᖅᑐᑦ 

ᐊᖏᕐᕋᖅᓯᒪᔪᑯᓘᓕᖅᑎᓪᓗᒋᑦ ᒥᑦᑎᒪᑕᓕᖕᒥ 

ᖁᕕᐊᓲᑎᒋᔪᒪᒐᒃᑭᑦ ᐅᔭᒥᒃᑖᖅᑐᐃᓐᓇᐅᓚᐅᕐᒪᑕ 

ᓵᓚᒃᓴᐅᓯᐊᖅᑕᒥᓂᒃ.  

 

ᓯᕗᓪᓕᖅᐹᒥᒃ 14-ᓂᒃ ᑐᖔᓂ ᐊᕐᕌᒍᓕᖕᓄᑦ 

ᑕᐱᕇᖅᖢᑎᒃ ᐅᔭᒥᒃᑖᓚᐅᖅᑐᑦ ᑐᒡᓕᕆᔭᐅᓪᓗᑎᒃ: 

ᓂᑯᓚᔅ ᓴᐸ, ᐋᓚᓐ ᓄᑕᕋᖅ. ᐊᒻᒪᓗ ᔮᓱᐊ ᓴᐸ,   

ᐊᕌᒍᓕᖕᓂ 17-ᓂᒃ ᑐᖔᓂ ᐱᖓᔪᒋᔭᐅᓪᓗᓂ 

ᐃᓄᑑᓪᓗᓂ ᐅᔭᒥᒃᑖᖦᖤᓚᐅᖅᐳᖅ. ᐊᒻᒪᑦᑕᐅᖅ 

ᑖᒃᑯᐊᒃ ᔮᓱᐊ ᓴᐸᒃᑯᒃ, ᓂᑯᓚᔅ ᕿᓗᖅᑭᓵᒃᑯᒃ 

ᐱᖓᔪᒋᔭᐅᓚᐅᕐᒥᖕᒪᑎᒃ ᑕᐱᕇᒃᖢᑎᒃ 17 ᑐᖔᓂ 

ᐅᔭᒥᒃᑖᖅᖢᑎᒃ.  

 

ᐊᒻᒪ ᖁᔭᓐᓇᒦᕈᒪᓪᓗᒍ  ᑲᒪᔨᒋᔭᐅᓚᐅᖅᑐᖅ ᑖᓐᓇ 

ᐹᑦ ᕿᓗᖅᑭᓵᖅ. ᑖᒃᑯᐊ 

ᑕᒪᐅᓐᖓᖃᑎᒌᓐᓇᓚᐅᕐᒪᒋᑦ ᐃᖃᓗᖕᓄᑦ, 

ᐅᐱᒋᑦᑎᐊᖅᑕᒃᑲ ᑖᒃᑯᐊ, ᐊᒻᒪ ᐅᐱᒋᔭᐅᖁᓪᓗᒋᑦ 

ᑕᕝᕙᓂ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

ᐊᔪᖅᓯᔪᕕᓃᑦ ᐋᓐᓂᐊᕕᓕᐊᖅᑐᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᑭᒡᒐᖅᑐᖅᑕᒃᑲ ᐊᒻᒪ ᓄᓇᕗᑦᒥᐅᑦ. ᐅᖃᖅᑎᑦᑎᔩ, 

ᑕᐃᒃᑯᐊ ᓂᕈᐊᖅᑕᐅᓚᐅᖅᑐᑦ 

ᒪᐃᔪᒧᑦ ᐊᒻᒪ ᑲᑎᒪᔩᑦ ᖁᕕᐊᓱᖃᑎᒋᓪᓗᒋᑦ.  

 

ᐆᒥᖓᓕ ᐅᖃᐅᓯᖃᕈᒪᔪᖓ. (ᑐᓵᔨᑎᒍᑦ) ᐅᖃᖅᑏ, 

ᐅᓪᓗᒥ ᓇᖏᖅᓯᕗᖓ ᐃᓱᒫᓘᑎᒋᔭᐅᔪᒥᒃ 

ᑐᓴᖅᑎᑕᐅᓚᐅᕋᒪ ᓂᕈᐊᖅᑎᓐᓂᒃ, 

ᐊᔪᖅᓯᐅᖅᑲᓯᒪᖕᒪᑦ ᑖᓐᓇ ᑲᖏᖅᖠᓂᕐᒥ 

ᐋᓐᓂᐊᕕᓕᐊᕋᓱᒃᑎᓪᓗᒍ.  

 

ᐅᖃᖅᑏ, ᐊᕐᕌᒍᓂᒃ ᒫᓐᓇᕈᓘᓚᐅᖅᑐᓂᒃ, 

ᐅᓄᖅᑐᐃᖅᓱᓗᐊᖅᑐᐊᓗᐃᑦ ᐋᓐᓂᐊᕕᓕᐊᕋᓱᒃᑐᑦ 

ᒪᓕᒃᑎᖏᓪᓗ ᐊᔪᖅᓯᐅᖃᖃᑦᑕᕐᒪᑕ ᑲᖏᖅᖠᓂᕐᒥ 

ᐅᐃᓂᐸᐃᒡᒦᓐᖔᕋᓱᒃᖢᑎᒃ 

ᐅᐊᓂᐸᐃᒡᒨᖓᐅᓇᓱᒃᖢᑎᒡᓘᓐᓃᑦ. ᑐᑭᓯᐅᒪᓂᕋ 

ᒪᓕᒃᖢᒍ  ᑕᖅᑮᒃ ᒪᕐᕉᒃ ᐊᓂᒍᓵᖅᑑᒃ, ᖁᓕᑦ 

ᓘᒃᑖᒧᑦ ᐃᓂᒃᓴᓕᐊᕆᔭᒥᓂᒃ 

ᓄᖅᑲᑎᑦᑎᔭᕆᐊᖃᓚᐅᖅᑐᑦ ᐃᓂᒃᓴᖃᓐᖏᓐᓂᕐᒧᑦ 

ᑲᖏᖅᖠᓂᕐᒥ.  

 

ᒫᓐᓇᕈᓘᓚᐅᖅᑐᖅ ᑲᖏᖅᖠᓂᕐᒥ 

ᐅᑕᖅᑭᕕᖕᒦᑲᐃᓐᓇᓚᐅᕋᒪ ᐅᓄᑲᓪᓚᒃᑐᑦ 

ᐅᑎᕋᓱᒃᑐᑦ ᐊᖏᕐᕋᖕᒥᓄᑦ ᐅᑎᕆᐊᖃᓕᓚᐅᖅᑐᑦ 

ᓯᓚ ᐱᔾᔪᑎᒋᓪᓗᒍ. ᑎᑎᕋᕐᕕᖕᒧᑦ ᐅᖄᓚᒐᓗᐊᕐᒪᑕ 

ᖃᓄᐃᓕᐅᕐᓂᐊᓕᕐᒪᖔᑕ ᓇᖕᒥᓂᒎᖅ 

ᓯᓂᒃᑕᕐᕕᒃᑖᕐᓗᑎᒃ ᑭᓯᐊᓂᐅᓂᐊᖅᑐᑦ. ᑕᒪᓐᓇ 

ᐊᐃᑦᑖᕈᓱᖕᓇᓚᐅᖅᑐᖅ; 

ᐸᖅᑭᔭᐅᑦᑎᐊᒃᑲᓐᓂᕆᐊᓖᑦ.  

 

ᐅᖃᖅᑏ, ᑕᐃᓐᓇ ᐊᕕᒃᑐᖅᓯᒪᔪᓂᒃ ᐋᓐᓂᐊᕕᒃ 

ᑲᖏᖅᖠᓂᕐᒥ ᐱᔨᑦᑎᕈᑎᓂᒃ ᐅᓄᖅᑐᓂᒃ 

ᐊᑐᐃᓐᓇᕈᐃᔪᑦ ᑭᒍᑎᓕᕆᕙᒃᖢᑎᒃ ᐊᒻᒪᓗ 

ᐃᓂᒃᓴᓕᐅᖅᐸᒃᖢᑎᒃ ᑲᖏᖅᖠᓂᕐᒥ, 

ᐅᐃᓂᐸᒡᓕᐊᕋᓱᖅᑐᓂᒡᓗ. ᐃᓚᖏᑦ ᐃᓂᒃᓴᓕᐊᖏᑦ 

ᐱᕐᔪᐊᕌᓗᐃᑦ, ᑭᓯᐊᓂᓕ 

ᐋᓐᓂᐊᕕᓕᐊᖃᕈᓇᖅᑑᒐᓗᐊᑦ 

ᖃᖓᑕᖃᑦᑕᕈᒪᔪᓐᓃᕐᒪᑕ 

ᐊᔪᖅᓯᐅᖅᑲᓂᐊᕋᓱᒋᓪᓗᑎᒃ ᐊᖅᑯᑖᓂ.  

 

ᐅᖃᖅᑏ, ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᑦ 

ᑐᔪᕐᒥᕕᖕᒥ ᓴᓇᓗᑎᒃ ᑲᖏᖅᖠᓂᕐᒥ. ᑕᐃᒃᑯᐊ 

ᐊᔪᖅᓯᐅᖅᑲᔪᑦ ᐅᐸᒡᕕᒃᓴᖃᕈᓐᓇᖅᓯᓂᐊᖅᑐᑦ. 

ᐋᓐᓂᐊᕕᓕᐊᕋᓱᒃᑐᓪᓗ 

ᐅᓗᕆᐊᓇᓐᖏᓐᓂᖅᓴᒦᒃᑲᔭᖅᖢᑎᒃ ᐊᒻᒪᓗ 

ᐃᓱᒫᓗᓐᖏᓪᓗᑎᒃ ᖃᖓᑦᑕᕈᓐᓇᖅᓯᔭᕆᐊᓖᑦ 

ᓇᓃᓐᓂᐊᕐᒪᖔᑕ ᓇᓗᒐᒥᒃ ᐅᕝᕙᓘᓐᓃᑦ ᓇᖕᒥᓂᖅ 

ᕿᓂᖁᔭᐅᓗᑎᒃ.  ᑖᓐᓇ ᓈᒻᒪᒃᓯᒃᐸᑦ, 

ᐊᐱᖅᑯᑎᒋᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ.  

ᓂᕈᐊᖅᑕᐅᔪᓄᑦ ᓇᓗᓇᐃᕈᑦ ᑲᖏᖅᖠᓂᒻᒥ 

ᐃᒡᓗᓕᒑᕐᔪᒻᒥᓗ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑯᑦ 

ᑲᖏᖅᖠᓂᕐᒥ ᐃᒡᓗᓕᒑᕐᔪᖕᒥᓗ. ᐅᓐᓄᒃ 

ᓂᕈᐊᓚᐅᕐᒪᑕ ᓄᓇᕗᓗᒃᑖᒥ. ᖁᕕᐊᓱᖃᑎᒋᔪᒪᕙᒃᑲ 

ᑲᑎᒪᔨᐅᖃᑎᒃᑲ ᑲᖏᖅᖠᓂᕐᒥ ᒪᐃᔭᒧᑦ ᐅᖅᑎᖅᑐᖅ 

ᓂᕈᐊᖅᑕᐅᒃᑲᓐᓂᖅᑐᖅ ᕼᐃᐅᕆ ᑕᐅᑐᓐᖏ. 

ᑲᑎᒪᔨᖏᑦ ᐃᓕᑐᐃᓐᓇᓚᐅᖅᑐᑦ ᒪᐃᒃ ᓲᓪᑕᐃᔅ, 

ᑯᕆᔅ ᐃᐊᑯᓪᔅ, ᓕᕙᐃ ᑰᓕ, ᑕᐃᕕᑎ ᓄᑲᖅᑎᖅ 

ᖃᑯᖅᑎᓐᓂᖅ, ᑖᓂ ᖃᐅᒪᒃ, ᐋᑦ ᓵᑎᐊᓇ ᐊᒻᒪᓗ 

ᒫᑕ ᕼᐃᒃᔅ.  

 

ᐃᓕᓐᓂᐊᖅᑐᓕᕆᔨᓂ, ᐃᓕᔭᐅᓯᓐᓇᓚᐅᖅᑐᑦ 

ᓂᕈᐊᒐᒃᓴᐅᓚᐅᕐᒪᑕ: ᓰᓚ ᓱᕙᐃᑐ, ᕗᐊᑦ ᐅᐃᒍᓪ, 

ᒪᒃ ᐋᔅᒪᓐ, ᐊᒻᒪᓗ ᒫᒡᒍᓚ ᐅᖃᑦᓯᐊᖅ.  

 

ᐃᒡᓗᓕᒑᕐᔪᖕᒥ, ᓂᕈᐊᖅᑕᐅᓚᐅᖅᑐᖅ ᒪᐃᔭᒧᑦ, 

ᓯᒥᐅᓂ ᓴᒻᒧᖅᑐᖅ. ᐃᓕᑐᐃᓐᓇᓚᐅᖅᑐᑦ ᑲᑎᒪᔩᑦ: 

ᒐᐃᑕᓄ ᓯᑲᓚ, ᐃᕚᓐ ᐱᐊᑦᕗᑦ, ᐃᐊᑎ ᑲᓪᓗᒃ, 

ᑐᐊᕆᐋᓇ ᓴᒻᒧᖅᑐᖅ, ᕙᓂᓴ ᒥᒥᐊᓕᒃ, ᓵᕈᔅ 

ᐄᓴᓗᒃ, ᐊᒻᒪᓗ ᐃᓕᓴᐱ ᐃᐱᐊᒃ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

ᓄᖅᑲᖓᑦᑎᐊᖁᔭᖅ ᐋᑕᒻ ᕿᔪᓐᓈᖅ 

(ᖂᑭᐊᖅ)  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑏᑦ ᐅᖃᐅᓯᖏᓐᓅᓚᐅᓐᖏᓐᓂᓐᓂ, 

ᑕᐃᓐᓇ ᒪᐃᔭᓐᖑᓵᖅᑐᖅ ᖁᕕᐊᓲᑎᒋᕙᕋ ᓕᐊᓂᖕ 

ᐸᖏᔨᒃ ᑕᓗᕐᔪᐊᕐᒥ, ᐊᒻᒪᓗ ᓵᕈᔅ ᐱᑦᓱᓪ-ᓚᐃᔪᓪ 

ᒪᐃᔭᐅᓯᒪᓚᐅᕐᒪᑦ. ᖁᕕᐊᓲᑎᒋᔪᒪᒋᓪᓗᒍ ᑎᐊᑎ 

ᐅᑉᓴᒃᑕᐅᓐ, ᐃᓕᑐᐃᓐᓇᓚᐅᕐᒪᑦ ᐊᒻᒪᓗ ᑲᑎᒪᔩᑦ 

ᐃᓕᑐᐃᓐᓇᖅᑐᖅ. ᐃᖅᑲᓇᐃᔭᖃᑎᒋᑦᑎᐊᓛᖅᐸᔅᓯ 

ᐊᕐᕌᒎᖕᓄᒃ ᒪᕐᕉᖕᓄᒃ ᓱᓕ ᐃᓕᓯᒪᓂᐊᕋᒪ.  

 

ᐅᓪᓗᒥ ᓇᖏᖅᓯᕗᖓ, ᔪᓚᐃ 2023-ᖑᑎᓪᓗᒍ, 

ᓂᕈᐊᖅᑎᒐ ᐋᑕᒻ ᕿᔪᓐᓈᖅ ᓄᖅᑲᓚᐅᕐᒪᑦ 

ᐊᑭᓕᖅᓱᖅᑕᐅᓐᖏᖦᖢᓂ ᖃᑦᑎᕆᔨᐅᓚᐅᕐᒪᑦ. 28-

ᓂᒃ ᐊᕐᕌᒍᓂᒃ ᑕᐃᑲᓂ ᐃᖅᑲᓇᐃᔭᓚᐅᖅᑐᖅ 

ᑕᐃᒃᑯᓇᓂ ᖃᑦᑎᕆᔨᓂᒃ ᐊᒻᒪᓗ 

ᐊᖓᔪᖅᑳᖑᓯᒪᓪᓗᓂ ᖃᑦᑎᕆᔨᓄᑦ ᐱᖓᓱᓂᒃ 

ᐊᕐᕌᒍᓂᒃ.  

 

ᐅᖃᖅᑏ, ᑕᒪᒃᑯᐊ ᖁᔭᓐᓇᒦᖅᑕᐅᕙᓐᖏᑦᑑᒐᓗᐊᑦ 

ᓇᓗᓇᐃᖅᑕᐅᖃᑦᑕᕆᐊᓖᑦ ᒪᓕᒐᓕᐅᕐᕕᐅᑉ 

ᐃᓗᐊᓂ. ᐋᑕᒻ ᕿᔪᓐᓈᖅ ᐊᑭᓕᖅᓱᖅᑕᐅᓐᖏᖦᖢᓂ 

28-ᓂᒃ ᐊᕐᕌᒍᓂᒃ ᐃᖅᑲᓇᐃᔭᖅᓯᒪᔪᖅ ᐊᒻᒪᓗ 

ᖁᔭᓐᓇᒦᑦᑎᐊᖅᐸᕋ. ᓂᕈᐊᖅᑎᒐ ᔭᐃᒥᓯ ᐃᑦᑐᓗᒃ, 

ᓇᓪᓕᐅᑎᖕᒪᑦ, ᓇᓪᓕᐅᓂᖅᓯᐅᑦᑎᐊᕆᑦ. ᑕᐃᓐᓇ 

ᐃᑲᔪᖅᓯᒪᔪᓪᓚᕆᒃ ᐊᒻᒪᓗ ᐅᕙᓐᓄᑦ 

ᐊᔾᔪᒥᔭᐃᑦᑎᐊᖅᖢᓂ. ᐅᓪᓗᖃᑦᑎᐊᕆᑦ 

ᓇᓪᓕᐅᑎᑎᓪᓗᑎᑦ, ᐊᒃᑲᒐ ᔭᐃᒥᓯ.  

 

ᐅᖃᖅᑏ, ᓂᕈᐊᖅᑎᒃᑲ ᐋᑕᒻ ᕿᔪᓐᓈᖅ ᐊᒻᒪᓗ 

ᔭᐃᒥᓯ ᐃᑦᑐᓗᒃ ᐃᓱᒪᒋᔭᐅᑦᑎᐊᕐᓕᒃ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

ᐃᒡᓗᓕᒻᒥ ᕼᐋᒻᒪᓚᒃᑯᖏᓄᑦ ᓂᕈᐊᕐᓂᐅᔪᓄᑦ 

ᓇᓗᓇᐃᕈᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᔾᔪᑎᒋᔭᕋ 

ᐅᖃᓚᐅᓐᖏᓂᓐᓂ, ᓄᓇᖅᑲᑎᒃᑲ ᐃᒡᓗᓕᖕᒥᐅᑦ, 

ᐃᓱᒪᒋᑦᑎᐊᖅᐸᒃᑲ ᐃᓚᒥᓂᒃ ᐃᓕᓯᓂᐊᖅᑎᓪᓗᒋᑦ 

ᐅᓐᓄᓴ. ᐅᓪᓗᖅᑰᖅᐸᔅᓯ.  

 

ᑕᐃᒫᑦᑕᐅᖅ ᐃᒡᓗᓕᖕᒥ ᓂᕈᐊᕋᓱᓵᕐᒪᑕ, ᓯᕗᓪᓕᕐᒥᒃ 

ᖁᔭᒋᔪᒪᓪᓗᒍ ᐃᕌᔅᒪᔅ ᐃᕙᓗ, ᒪᐃᔭᐅᓵᖅᑐᖅ. 

ᐃᒪᓐᓇᐃᓕᓗᖓ (ᑐᓵᔨᑎᒍᑦ) ᑕᖅᑭᐅᓯᒪᔪᒥ, 

ᔪᐊᔾᔨᒐᓚᐃᓄᑯᐊ ᐱᓂᑭᓴᐅᑎᓯᒪᖕᒪᑎᒃ 

ᔪᐊᔾᔨᐅᖃᑎᒌᒃ ᐃᒡᓗᓕᖕᒥ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᔪᐊᔾ-ᖏᓐᓈᒃ ᑖᒃᑯᐊ 

ᓂᕈᐊᖅᑕᐅᓇᓱᓵᕐᒪᑎᒃ ᖃᓂᒌᕕᒡᔪᐊᖅᑐᒥᓪᓗ 

ᓂᕈᐊᖅᑕᐅᓪᓗᑎᒃ. ᔪᐊᔾ ᐊᐅᖅᓵᖅ 

ᖁᕕᐊᓱᖃᑎᒋᕙᕋ ᓂᕈᐊᖅᑕᐅᔪᓐᓇᕐᒪᑦ. ᐊᒻᒪ 

ᑲᑎᒪᔩᑦ ᑖᒃᑯᐊ ᐃᓕᑐᐃᓐᓇᕐᒥᖕᒪᑕᑦᑕᐅᖅ ᓯᓕᔅᑏᓄ 

ᐅᔭᕋᒃ, ᐃᐊᑦᕗᑦ ᐊᑕᒍᑦᑖᓗᒃ, ᓴᓐᓴᓐ ᑎᐊᓐ, ᐊᒫᓐᑕ 

ᑰᓕ, ᓘᔾᔪ ᒪᑭᒃ, ᔭᐃᑯ ᒪᓕᑭ, ᐊᒻᒪᓗ ᓯᓕᓇ 

ᐅᑦᑐᐃᒐᒃ. ᖁᕕᐊᒋᑦᑎᐊᖅᐸᒃᑲ ᐊᒻᒪ ᓂᕆᐅᒋᕙᒃᑲ 

ᐱᓕᕆᖃᑎᒋᔪᓐᓇᕐᓂᐊᕋᒃᑭᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

ᐃᖃᓗᓐᓂ ᓂᕈᐊᖅᑕᐅᔪᓄᑦ ᓇᓗᓇᐃᕈᑦ 

(ᐊᕿᐊᕈᖅ, ᐸ)  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ, ᐊᒻᒪ 

ᐃᖃᓗᐃᑦ-ᓂᐊᖁᓐᖒᒻᒥ ᓈᓚᒃᑐᑦ.  

 

ᐅᖃᖅᑎᑦᑎᔩ, ᓂᑯᕕᔾᔪᑎᖃᕐᒥᔪᖓ ᑖᒃᑯᐊ ᐃᒻᒥᓂᒃ 

ᑐᓂᓲᖑᒻᒪᑕ ᓂᕈᐊᕋᔅᓴᐅᒍᒪᓂᐊᖅᑐᑎᒃ ᓄᓇᓕᒥᓂᒃ 

ᐃᑲᔪᕈᒪᓪᓗᑎᒃ. ᑕᐃᒫᒃ 

ᑕᐃᒪᐃᑦᑐᐃᓐᓇᐅᓯᒪᑦᑎᐊᕋᑦᑕ. 

ᐊᖏᖃᑎᒋᑦᑎᐊᖅᐸᕋ ᐃᑉᐸᔅᓴᖅ ᐅᓐᓄᒃ 

ᕿᑲᕈᓐᓇᐃᓕᒻᒪᕆᖅᑯᔨᓕᓚᐅᖅᑐᖓ ᓂᕈᐊᕐᓂᖅ 

ᒪᑐᓚᐅᖅᑎᓪᓗᒍ ᑭᒃᑯᑦ ᓂᕈᐊᖅᑕᐅᒻᒪᖔᑕ. 

ᖁᔭᓐᓇᒦᕈᒪᑦᑎᐊᐸᒃᑲ ᑕᐃᒃᑯᐊ ᒪᐃᔭ ᑕᕝᕙᓂ 

ᓂᕈᐊᖅᑕᐅᓵᖅᑐᖅ, ᓵᓚᒪᓐ ᐊᕙ, 

ᒪᐃᔫᔅᓲᔭᑲᐃᓐᓇᓚᐅᖅᑎᓪᓗᒍ 

ᑲᔪᓯᒃᑲᓐᓂᕈᓐᓇᖅᑐᐊᓐᓅᓂᐊᕐᒪᑦ ᐊᕐᕌᒍᓄᑦ 

ᐊᒡᒋᓂᐊᖅᑐᓄᑦ.  

 

ᐊᒻᒪ ᑖᒃᑯᐊ ᐃᑲᔪᖅᑎᒋᓂᐊᖅᑕᖏᑦ 

ᑲᑎᒪᔨᐅᖃᑎᒋᓂᐊᖅᑕᖐᓛᒃ, ᑭᒻ ᓯᒥᑦ, ᑲᐃᔪᓪ 

ᓯᐊᐳᑦ, ᕉᒪᐃᓐ ᓯᑏᕙᓐᓴᓐ, ᓵᒻ ᑎᓕ, ᓇᑖᖅ, 

ᕼᐃᐅᕆ ᕙᓚᕼᐊᑎ, ᒥᑐᓴᓕ ᑯᓄᒃ, ᐊᒻᒪ ᔮᒃ 

ᐊᓇᕈᐊᖅ.  

 

ᑖᒃᑯᐊ ᖁᔭᓐᓇᒦᑦᑎᐊᖅᐸᒃᑲ 

ᐃᖅᑲᓇᐃᔭᖃᑎᒋᑦᑎᐊᕈᒪᓂᐊᕆᕙᒃᑲ ᑖᒃᑯᐊ 

ᓄᓇᓕᐸᐅᔭᐅᑉ ᐱᒻᒪᕆᐅᒍᑎᒋᔭᖏᑦ 

ᐱᒻᒪᕆᖅᔪᐊᖑᒻᒪᑕ ᓂᕆᐅᒋᑦᑎᐊᖅᐸᒃᑲ ᑕᐃᒫᒃ 

ᐃᖅᑲᓇᐃᔭᖃᑎᒋᒍᓐᓇᕐᓂᐊᕋᑦᑎᒍ ᓯᕗᓂᑦᑎᓐᓄᑦ. 

ᑕᐃᒃᑯᐊᑦᑕᐅᖅ ᓂᕈᐊᖅᓴᐅᓚᐅᖅᑐᑦ, 

ᖁᔭᓐᓇᒦᕈᒪᑦᑎᐊᖅᐸᒃᑲ ᐃᒻᒥᓂᒃ ᑐᓂᓯᓯᒪᒻᒪᑕ 

ᐃᓄᐃᑦ ᐃᓱᒪᖅᓱᓲᖑᒻᒪᑕᑦᑕᐅᖅ ᑖᓐᓇ 

ᐱᔾᔪᑎᒋᓪᓗᒍ, ᓂᑯᕕᒍᓐᓇᕋᑖᕋᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

ᖁᑦᑎᒃᑐᒥ Hᐋᒻᒪᓚᒃᑯᓐᓄᑦ ᓂᕈᐊᖅᑕᐅᔪᓄᑦ 

ᓇᓗᓇᐃᕈᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᖓᓱᓂᒃ ᓄᓇᓕᖕᓂ ᑭᒡᒐᖅᑐᐃᒐᒪ. 

ᑖᒃᑯᐊᓗ ᒪᐃᔭᖑᕋᓱᒃᑐᒧᑦ 

ᐱᓇᓱᒃᑐᐃᓐᓇᐃᓐᓅᓚᐅᕐᒪᑕ ᓄᓇᓕᖕᓂ. 

ᐊᓕᐊᓇᐃᒍᓱᑉᐳᖓ ᑕᐃᒃᑯᐊ 

ᓂᕈᐊᖅᑕᐅᔪᓐᓇᓚᐅᕐᒪᑕ ᒪᐃᔭᐃᑦ, ᑲᑎᒪᔨᖏᑦ 

ᐃᓕᔭᐅᑐᐃᓐᓇᕋᓗᐊᖅᑎᓪᓗᒋᑦ ᐊᒻᒪᓗ 

ᑲᑎᒪᔨᑖᒃᑲᓐᓂᕆᐊᖃᕐᓂᐊᖅᑐᐃᑦ 

ᓇᓗᓇᓐᖏᓚᑦᑖᖅᑐᖅ ᐊᒥᓲᓐᖏᓗᐊᖅᑐᓂᒃ 

ᑲᑎᒪᔨᓄᑦ ᑐᕌᖓᔪᓂᒃ ᐱᔭᐅᓚᐅᕐᒪᑕ. 

ᐅᐱᒋᔪᒪᓪᓗᒍ ᑖᓐᓇ ᓂᖓᐅᒐ ᓂᕈᐊᖅᑕᐅᓚᐅᕐᒪᑦ 

ᐅᓛᔪᖅ ᓇᕿᑕᕐᕕᒃ, ᐃᒃᐱᐊᕐᔪᒻᒧᑦ. ᑲᑎᒪᔨᑖᖅᓱᓂ 

ᑭᒍᑎᒃᑳᕐᔪᒃ ᓴᐸᒥᒃ ᐊᒻᒪᓗ ᑕᐃᓐᓇ 

ᒪᐃᔭᒋᓚᐅᖅᑕᑯᓗᒃᐳᑦ ᒪᐃᔭᖑᕋᓱᒃᑲᓐᓂᓚᐅᓐᖏᒻᒪᑦ 

ᒨᓯᓯ ᐆᔪᑯᓗᒃ. ᖁᔭᓐᓇᒦᑦᑎᐊᖅᐸᕋ 

ᐱᓕᕆᑦᑎᐊᑐᕐᔪᐊᕌᓘᓚᐅᕐᒪᑦ ᒪᐃᔭᐅᑎᓪᓗᒍ, 

ᐊᒻᒪᓗ ᑕᐃᓐᓇ ᐆᒃᑐᓚᐅᖅᑐᖅ ᕗᕌᓐᒃ ᒪᐃ, 

ᖁᔭᓐᓇᒦᖃᓯᐅᑎᓪᓗᒍ.  

 

ᖃᐅᓱᐃᑦᑐᒥᑦᑕᐅᖅ, ᒪᐃᔭᖑᕋᓱᒃᑐᑦ ᐱᖓᓲᓚᐅᕐᒪᑕ. 

ᑖᓐᓇ ᓂᕈᐊᖅᑕᐅᔪᖅ ᐋᓯᔅ ᑯᕌᔾ, ᑲᑎᒪᔨᑖᕆᓪᓗᓂ 

ᐊᑕᐅᓯᕐᒥᒃ, ᔮᔅᓕᓐ ᓴᓪᓗᕕᓂᖅ. 

 

ᐊᒻᒪᓗ ᖁᔭᓐᓇᒦᕈᒪᓪᓗᒍ ᒫᒃ ᐊᒪᕈᐊᓕᒃ, ᒪᒃᑯᔅᓱᓂ 

ᐆᒃᑐᑲᓐᓂᓚᐅᖅᑑᒐᓗᐊᖅ ᓂᕈᐊᖅᑕᐅᓚᐅᓐᖏᒻᒪᑦ, 

ᑭᓯᐊᓂ ᒪᐃᔭᐅᓚᐅᕐᒪᑦ ᐊᕐᕌᒍᓄᑦ ᑎᓴᒪᓄᑦ 

ᐅᐱᒋᓪᓗᒍ ᐊᒻᒪᓗ ᖁᔭᓐᓇᒦᑦᑎᐊᖅᓱᒍ.  

 

ᐊᐃᓱᐃᑦᑐᒥ, ᑖᓐᓇ ᓂᕈᐊᖅᑕᐅᑲᓐᓂᖅᑐᐊᓐᓅᒻᒪᑦ 

ᒦᑲ ᑭᒍᒃᑕᖅ, ᖁᕕᐊᒋᑦᑎᐊᖅᐸᕋ, ᑕᐃᓐᓇᓗ 

ᐱᒋᐊᕆᐅᖅᑐᖅ ᔭᐃᐱᑎ ᐲᑕ, 

ᖁᔭᓐᓇᒦᖃᓯᐅᑎᓪᓗᒍ. ᑖᒃᑯᐊ ᑲᑎᒪᔨᑖᕌᓐᓄᖏᑦ:  

 

• ᓲᓯ ᑭᒍᒃᑕᖅ 

• ᐊᕐᓇᕈᓗᓐᖑᐊᖅ ᐊᐅᓪᓚᓗᒃ 

• ᐄᕙ ᒪᒃᐸ 

• ᓚᐃᓴ ᐊᐅᓪᓚᓗ-ᐅᐊᑦᓯᑯ 

• ᔩᒥ ᖄᐱᒃ  

 

ᑖᒃᑯᐊ ᐅᐱᒋᓪᓗᒋᑦ ᐊᒻᒪᓗ ᐊᓕᐊᓇᐃᒋᓪᓗᒋᑦ 

ᐱᓕᕆᖃᑎᒋᑦᑎᐊᕐᓂᐊᕋᒃᑭᑦ 

ᐊᓪᓚᐅᓐᖏᑦᑎᐊᖅᑐᑎᓪᓗ ᑖᒃᑯᐊ. ᖁᔭᓐᓇᒦᖅᐸᒃᑲ 

ᑕᐃᒃᑯᐊ ᐆᒃᑐᓚᐅᖅᑐᐃᑦ ᐊᒻᒪᓗ ᐃᓕᔪᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒻᒧᑦ, ᒥᔅ ᒍᕌᔅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 390 - 6(2): 

ᐃᖃᓗᒃᑑᑦᑎᐊᒥ Hᐋᒻᒪᓚᒃᑯᓐᓄᑦ 

ᓂᕈᐊᖅᑕᐅᔪᓄᑦ ᓇᓗᓇᐃᕈᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. ᐅᓪᓗᖃᑦᑎᐊᕆᔅᓯ ᒪᓕᒐᓕᐅᖅᑏᑦ ᐊᒻᒪ 

ᐃᖃᓗᒃᑑᑦᑎᐊᒻᒥᐅᑕᑦ.  

 

ᐅᖃᖅᑏ, ᓇᓪᓕᐅᑎᔪᒥᒃ ᐅᖃᐅᓯᔅᓴᖃᕋᒪ ᐊᓈᓇᒐ 

ᓲᓯ ᓇᓪᓕᐅᑎᒻᒪ 66-ᕈᒻᒪᑦ ᐅᓪᓗᒥ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ)  

ᐃᑲᔪᑦᑎᐊᖃᑦᑕᕋᕕᖓ. 

 

ᐅᖃᖅᑏ, ᖃᐅᔨᒪᒐᒪ ᐊᒥᓱᐋᓗᐃᑦ  

ᐅᕙᖓᓗᑦᑕᐅᖅ ᐅᓐᓄᒃᓰᖃᑦᑕᕋᑦᑕ ᑭᒃᑯᑦ 

ᓂᕈᐊᖅᑕᐅᓐᓂᒻᒪᖓᑕ ᖃᐅᔨᒐᓱᐊᖅᑐᑕ, 

ᖃᐅᔨᔅᓯᖅᑐᑕ, ᑕᐃᒃᑯᐊ ᐃᒻᒥᓂᒃ 

ᑐᓂᕐᕈᑎᒋᖃᑦᑕᖅᓯᒪᔪᐃᑦ ᓄᓇᒥᓐᓂᒃ 

ᐃᑲᔪᕈᒪᓪᓗᑎᒃ ᓯᕗᒧᑦ ᒪᑭᒪᑦᑎᐊᕈᒪᓪᓗᑎᒃ, 

ᒪᑭᒪᑦᑎᐊᖁᔨᓪᓗᑎᒃ. 

 

ᖁᔭᓕᒍᒪᕙᔅᓯ ᐊᑕᖏᑦᑎᐊᖅᑐᓯ 

ᓂᕈᐊᕋᔅᓴᐅᓚᐅᖅᑐᓯ ᕼᐋᒻᒪᓚᒃᑯᓐᓄᑦ 

ᓂᕈᐊᕋᔅᓴᐅᓚᐅᖅᑐᓐ ᐃᖃᓗᒃᑑᑦᑎᐊᒻᒥ. ᐅᐱᒋᕙᕋ 

ᒪᐃᔭᑖᕗᑦ ᕙᐃᓐ ᒍᕋᒍᕆ ᐊᒻᒪ ᑲᑎᒪᔨᑖᑦ:  

 

• ᕕᕕᐊᓐ ᐊᓇᕕᒐᖅ  

• ᔭᒃᑯᕆ ᓯᕌᓐᑲ-ᑯᕈᒃᔅ  

• ᑎᐅᕋᓐ ᐃᑎᑉᓗᐃᓇ  

• ᕕᐊᓯ ᕼᐊᐅᒥᒃ ᔪᐃ 

• ᑕᐃᓇ ᓛᖏᐅᓪ  

• ᔨᐊᓯ ᓚᐃᔪᓪ  

• ᓯᑕᕙᓂ ᑕᑉᑑᓇ  

• ᕕᐅᓪᕗᕋᑦ ᕕᐅᑲᒃᔅ. 

 

ᐅᐱᒋᔪᒪᒻᒥᔭᕋᑦᑕᐅᖅ, ᐅᐱᒋᔪᒪᒻᒪᒃᑲ ᑕᐃᒃᑯᐊ 

ᓂᕈᐊᕋᔅᓴᐅᓚᐅᑐᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᒻᒪ ᐃᓕᔭᐅᑐᐃᓐᓇᓚᐅᖅᑐᐃᑦ:  

 

• ᑯᐊᕆ ᐸᐃᑯ,  

• ᑯᕆᔅ ᑯᕈᒃᔅ,  

• ᐊᐃᑐᕆᐊᓐ ᓄᑳᓐ,  

• ᐋᓚᓐ ᓯᒻ  

• ᒫᒃ ᓯᓛᑐ  

 

ᐱᓕᕆᖃᑎᒋᓛᕋᔅᓯ ᓂᕆᐅᑦᑎᐊᖅᑯᖓ 

ᐱᒻᒪᕆᐋᓗᒻᒥ ᐃᓂᑖᕋᔅᓯ.  

 

ᐅᖃᖅᑏᑦᑕᐅᖅ, ᖁᔭᓐᓇᒦᕈᒪᒻᒥᔭᕋ 

ᒪᐃᔭᐅᓚᐅᖅᑐᖅ, ᑎᐅᕆᒃ ᐃᓚᐃᔭᔅ,  

ᐊᖏᖅᓯᒪᓂᖃᑦᑎᐊᖃᑦᑕᓚᐅᕐᖓᑦ 

ᓄᓇᓕᖁᑎᑦᑎᓐᓂ ᐊᒻᒪ ᑕᐃᒃᑯᐊ 

ᑲᑎᒪᔨᐅᖃᑎᒋᕙᓚᐅᖅᑕᖏᑦ 

ᐃᖅᑲᓇᐃᔭᖅᑎᒋᕙᓚᐅᖅᑕᖏᓪᓗ, ᐊᖏᔪᐊᓗᓐᓂ 

ᐱᔭᕆᕈᓐᓇᖅᓯᒪᒻᒪᑕ ᐊᕐᕌᒍᓂ ᐊᓂᒍᕋᑖᖅᑐᓂ.  

 

ᑕᐃᒃᑯᐊᓗᑦᑕᐅᖅ ᓂᕈᐊᕆᐊᖅᑐᕈᓐᓇᓚᐅᖅᑐᐃᑦ 

ᐃᑲᔪᓚᐅᖅᑐᐃᓪᓘᓐᓃᑦ ᑮᓇᐅᔭᔅᓴᒐᑎᒃ 

ᓂᕈᐊᖅᑐᓕᕆᑎᓪᓗᒋᑦ ᐊᒻᒪ 

ᓂᕈᐊᖅᑐᓕᕆᔨᒋᓚᐅᖅᑕᕗᑦ 

ᐊᐅᓚᑎᑦᑎᐊᓚᐅᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

ᐸᓐᓂᖅᑑᒥ Hᐋᒻᒪᓚᒃᑯᓐᓄᑦ ᓂᕈᐊᖅᑕᐅᔪᓄᑦ 

ᓇᓗᓇᐃᕈᑦ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᑖᒃᑯᐊ ᓇᓗᓇᐃᑦᑎᐊᕈᒪᒻᒥᒐᒃᑭᑦᑕᐅᖅ 

ᐸᖕᓂᖅᑑᒻᒥ ᓂᕈᐊᓐᓂᐅᓚᐅᖅᑐᐃᑦ, ᐅᐱᒋᓪᓗᒍᓗ 

ᑖᓐᓇ ᓖᓐ ᒦᑲ ᒪᐃᒃ, ᒪᐃᔭᐅᓂᐊᓕᖅᑐᖅ 

ᐸᓐᓂᖅᑑᒧᑦ, ᑖᒃᑯᐊᓗ ᑲᑎᒪᔩᑦ 

ᓂᕈᐊᖅᑕᐅᓚᐅᖅᑐᑦ: 

  

• ᔮᓂᔅ ᐊᓕᕙᖅᑕᖅ,  

• ᑏᓕᐊ ᔭᖕ,  

• ᑕᐃᕕᑎ ᓇᐅᔪᖅ,  

• ᔫᓕᐊ ᐊᓕᖅᑲᑐᖅᑐᖅ,  

• ᓰᓚ ᕿᓚᕝᕙᖅ,  

• ᔭᐃᑯ ᐃᓱᓪᓗᑕᖅ,  

• ᑕᐃᕕᑎ ᑰᓂᓘᓯ  

• ᒫᑲᔅ ᕕᐅᑭᓪ.  

ᑖᒃᑯᐊ ᑕᓪᓕᒪᑦ ᑕᕝᕙᓂ ᐃᓕᒃᑲᓐᓂᖅᑐᐃᑦ 

ᑲᑎᒪᔨᐅᓚᐅᖅᑐᐃᑦ. ᖁᕕᐊᒋᕙᒃᑲ ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓂᕈᐊᖅᑕᐅᓚᐅᖅᑐᑦ:  

 

• ᒫᑎᐅ ᓇᐅᔪᖅ,  

• ᑭᐅᕋᓐ ᑕᒡᓚᔅ,  

• ᓕᓐ ᒦᑲ ᒪᐃᒃ,  

• ᔩ ᑳᓚᐃ-ᐊᓕᕙᖅᑕᖅ,  

• ᐅᓘᓯ ᐱᑦᓯᐅᓛᖅ  

• ᔪᐋᓇ ᕿᓚᕝᕙ-ᐃᕕᒃ.  

 

ᑖᒃᑯᐊᑦᑕᐅᖅ ᖁᕕᐊᒋᕙᒃᑲ 

ᐱᓕᕆᖃᑎᒋᓂᐊᓕᒻᒥᒐᒃᑭᑦᑕᐅᖅ ᓄᓇᓕᑦᑎᓂ 

ᐱᕙᓪᓕᐊᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑑᕐᒧᑦ, ᒥᔅᑕ ᖃᐃᓐᓂᖅ. 

ᓴᓂᕋᔭᖕᒥ Hᐋᒻᒪᓚᒃᑯᓐᓄᑦ ᓂᕈᐊᖅᑕᐅᔪᓄᑦ 

ᓇᓗᓇᐃᕈᑦ (ᖃᐃᕐᓂᖅ)  

 

ᐊᖓᔪᖅᑳᖅ ᔪᐃᓕ ᖃᐃᓐᓂᖅ: ᖁᔭᓐᓇᒦᒃ,  

ᐅᖃᖅᑏ. ᐅᕙᖓᓗᑦᑕᐅᖅ ᑐᓴᒐᒃᓴᖃᕆᓪᓗᖓ 

ᐅᖃᐅᓯᒃᓴᖃᕈᒪᖕᒥᒐᒪ ᑖᓐᓇ ᓂᕈᐊᓐᓂᐅᓚᐅᖅᑐᖅ 

ᐃᑉᐸᒃᓴᖅ. 

 

ᐅᓪᓛᖑᖅᓰᒻᒪᕆᖅᑲᐅᒐᒪ 2-ᒥ ᑕᒫᓂ 

ᐃᑭᐊᖅᑭᕕᖓᑎᒍᑦ ᑕᑯᓇᓱᑲᑕᐅᔭᖅᖢᒋᑦ 

ᐅᓪᓛᖑᑕᐃᓐᓇᖅᑎᓪᓗᒍ ᑕᑯᔪᓐᓇᖅᓯᖅᑲᐅᒐᒃᑭᓐ.  

 

ᐅᑯᐊ ᑕᕝᕙ ᑕᐃᓐᓇ ᒪᐃᔫᓚᐅᖅᑐᖅ ᖁᔭᓐᓇᒦᖅᐸᕋ 

ᑖᒃᑯᐊᓗ ᑲᑎᒪᔨᒧᑦ ᐆᒃᑐᓚᐅᖅᑐᐃᑦ, ᐊᓯᐊᒍᑦ ᑕᐃᒪ 

ᐃᑲᔪᕈᓐᓇᓐᓂᐊᒻᒥᒐᔅᓯ ᓄᓇᑦᑎᓐᓂ.  

 

ᐅᑯᐊ ᑕᕝᕙ ᑲᑎᒪᔨᒧᑦ ᓂᕈᐊᖅᑕᐅᓚᐅᕐᒪᑕ: 

 

• ᒫᓇᓯ ᐅᓛᔪᒃ 

• ᐋᑕᒻ ᐊᐃᓴᒃ ᐃᓯᒐᐃᑦᑐᖅ 

• ᓘᑐ ᑐᕇᒡᔅ 

• ᑐᕆᓴ ᒍᕌᓴᑦ 

• ᐊᐃᒡᒐ ᒪᓕᑭ 

• ᔫᐱ ᖃ. . .  

 

ᒪᒥᐊᓇᖅ. 

 

• ᔫᐱ ᖃᐃᕐᓂᖅ 

 

>>ᐃᒡᓚᖅᑐᑦ 

 

• ᒫᒡᒍᓚᑦ ᖃᔮᕐᔪᐊᖅ 

 

ᐅᐱᒋᑦᑎᐊᖅᐸᔅᓯ ᓂᕈᐊᕆᐊᖅᑐᕈᓐᓇᓚᐅᕋᔅᓯ.  

 

ᑭᓯᐊᓂ, ᑕᐃᒪ ᑕᕝᕗᖓ ᒪᐃᔭᒧᑦ, ᓂᕈᐊᓚᐅᕐᒪᑕ 

ᐊᔾᔨᒌᑦᑎᐊᕐᒥᑦ ᓂᕈᐊᖅᑕᐅᓯᒪᓂᑯᖓᓄᑦ, 

ᐃᖅᑲᖅᑐᐃᔨᕋᓛᒃᑯᑦ ᓈᓴᖅᑕᐅᔭᕆᐊᖃᕐᓂᐊᕐᒪᑕ 

ᐅᑕᖅᑭᑦᑎᐊᓛᖅᐳᓯ ᓂᓪᓕᓛᖅᐳᖓ ᑐᓴᕈᒪ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ):  ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᔪᐊᓇᓯ. 

ᕿᑭᖅᑖᓘᑉ ᓂᒋᐊᓂ ᓂᕈᐊᖅᑕᐅᔪᓄᑦ 

ᓇᓗᓇᐃᕈᑦ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ. 

ᓂᕈᐊᕐᓇᖅ ᐊᖏᔪᐊᓘᖕᒪᑦ ᑕᒫᓂ ᓄᓇᕗᒥ, ᐃᓛᒃ 

ᑲᓇᑕᓕᒫᒥ. ᑕᒪᓐᓇ ᓇᓗᓇᐃᑦᓯᐊᕈᒪᒋᕙᒃᑲᑦᑕᐅᖅ 

ᑖᒃᑯᐊ ᕿᑭᖅᑖᓘᑉ ᓂᒋᐊᓄᑦ 

ᓂᕈᐊᖅᑕᐅᓇᓱᓚᐅᖅᑐᐃᑦ. ᐊᒻᒪᓗ ᐃᓚᖏᑦ 

ᓂᕈᐊᖅᑕᐅᒋᐊᑐᖏᒻᒪᕆᒃᖢᑎᒃ 

ᐃᓕᑐᐃᓐᓇᕐᓂᐊᖅᑐᑦ ᐃᒃᓯᕚᕐᕕᒋᓂᐊᖅᑕᒥᓄᑦ. 

ᑖᒃᑯᐊ ᑕᐃᒍᕐᓗᒋᑦ, ᑭᒻᒥᕈᕐᒥ, ᒪᐃᔪᕈᒃᑲᓐᓂᖅᑐᖅ, 

ᒪᓕᒃᑐ ᓚᐃᑕ ᐊᒻᒪᓗ ᑲᑎᒪᔨᐅᖃᑎᒋᓂᐊᖅᑕᖏᑦ 

ᕼᐋᒻᒪᓚᒃᑯᓐᓂ ᐅᑯᐊ:  

 

• ᑎᐅᕆ ᐃᑦᑐᓗ 

• ᒥᐊᕆ ᓚᐃᑕ 

• ᑎᐅᕆ ᐱᑦᓯᐅᓛᖅ 

• ᐊᓛᓱᒃ ᐋᓚᓐ  

 

ᑕᐃᒪᑦᑕᐅᖅ ᑭᓐᖓᕐᓂ ᒪᐃᔭᐅᑲᐃᓐᓇᓚᐅᖅᑐᖅ 

ᒪᐃᔭᕈᒃᑲᓐᓂᕐᒪᑦ, ᓇᑯᕐᒦᕈᒪᒋᕙᕋᑦᑕᐅᖅ ᔨᒥ ᒫᓂᖕ 

ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᒋᓂᐊᓕᖅᑕᖏᑦ:  

 

• ᑲᓖᕙ ᑭᐊᓕ 

• ᐊᓐᑐᕋᐃ ᐅᐃᓪᑭᓐᓴᓐ 

• ᒥᐊᕆᐋᓐ ᐄᒪᓐ 

• ᑯᒫᕐᔪᒃ ᐲ 

• ᐅᐊᖅᑕ ᐃᑦᑐᖓᑦ 

• ᓵᓚᒨᓂ ᐊᓲᓇ 

• ᔪᐊᓇᓯ ᐃᑎᓪᓗᐃ 

• ᓰᒃ ᐃᔨᑦᓯᐊᖅ 

 

ᐅᖃᖅᑏ, ᓱᓕ ᐃᒥᐊᓗᓕᕆᓂᕐᒧᑦᑕᐅᖅ ᑭᓐᖓᕐᓂ 

ᓂᕈᐊᓚᐅᕐᒪᑕ ᐊᒻᒪᓗ ᓂᕈᐊᖅᑕᐅᓪᓗᑎ:  

 

• ᕗᕆᑦ Hᐊᑦᓯᖕᔅ 

• ᑑᒪᓯ ᑑᒪ 

• ᓯᑏᕙᓐ ᓗᐊᕆᓐᔅ 

• ᑯᕆᔅ ᐳᓪᓚᑦ 

• ᒥᐊᕆᐋᓐ ᐄᒪᓐ 

• ᒫᑕ ᐲ ᐳᓪᓚᑦ  

 

ᐊᒻᒪᓗ ᐊᔾᔨᒌᓪᓗᐊᒥᑦᑕᐅᖅ ᓂᕈᐊᖅᑕᐅᔪᖃᓚᐅᕐᒪᑦ  

ᓈᓴᖅᑕᐅᒃᑲᓐᓂᕆᐊᖃᖅᑰᕐᓂᐊᕐᒪᑕ ᑕᐃᑲᓂ 

ᐃᒥᐊᓗᓕᕆᓂᕐᒧᑦ ᑲᑎᒪᔨᓄᑦ.  

 

ᐊᒻᒪᓗ ᑭᖑᓪᓕᖅᐹᕆᓕᕐᓗᒍ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ ᑖᒃᑯᐊ 

ᑭᒻᒥᕈᕐᒥ ᔪᐊᓇᓯ ᐊᑦᓯᐊᖅ, ᒥᐊᕆ ᓵᒋᐊᖅᑐᖅ, 

ᐊᒻᒪᓗ ᐋᑯᓗᒃ ᔫᑎᐊ ᐃᓕᔭᐅᔪᑦ ᑭᓐᖓᕐᓂ.  

 

ᑭᓐᖓᕐᓂᑦᑕᐅᖅ ᓂᕈᐊᕈᒫᕐᒥᖕᒪᑕ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᒃᓴᓄᑦ 

ᐱᓇᓱᐊᕈᓯᐅᓂᐊᖅᑐᒥ ᐊᒃᑑᐸ 30-ᒥ ᑭᓐᖓᕐᒥᐅᑦ 

ᓂᕆᐊᒃᑲᓐᓂᕈᒫᕐᒪᑕ, ᓇᓗᓇᐃᕈᒪᓪᓗᒋᑦ ᐊᒻᒪᓗ 

ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐆᒃᑐᕋᖅᑐᑦ 

ᑲᔪᓯᑦᑎᐊᖁᓇᕆᕗᑦ ᐊᒻᒪᓗ ᑕᐃᒃᑯᐊ 

ᓂᕈᐊᖅᑕᐅᖃᑎᒋᓯᒪᓂᐊᖅᑕᒃᑲ 

ᐱᓕᕆᔪᒪᖃᑎᒋᑦᑎᐊᕐᓂᐊᕆᓪᓗᒋᑦ ᐊᕐᕌᒎᔪᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ):  ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ 

ᖃᕝᕕᒃ. 

ᓴᓂᑭᓗᐊᕐᒥ ᓂᕈᐊᖅᑕᐅᔪᓄᑦ ᓇᓗᓇᐃᕈᑦ 

(ᖃᕝᕕᒃ)  

ᐊᖓᔪᖅᑳᖅ ᑖᓂᐅ ᖃᕝᕕᒃ: ᓇᑯᕐᒦᒃ, ᐅᖃᖅᑏ. 

ᐅᖃᖅᑏ, ᑐᓐᖓᓱᒃᑲᐃᖃᑕᐅᒍᒪᒻᒥᒐᒪ 

ᓂᕈᐊᖅᑕᐅᓚᐅᖅᑐᓂᒃ ᓴᓂᑭᓗᐊᕐᒥ ᕼᐋᒻᒪᓚᒃᑯᑦ 

ᑲᑎᒪᔨᕆᓂᐊᓕᕐᒥᔭᖏᓐᓂᒃ. ᐅᑯᐊ ᑕᐃᓗᒋᑦ 

ᓂᕈᐊᖅᑕᐅᕙᓪᓕᐊᓚᐅᖅᑐᐃᑦ: 

 

• ᑯᕆᔅᑏᓇ ᓗᕉ 

• ᓘᓯ ᐊᐸᖅᑲᖅ 

• ᓯᐊᕋ ᕿᑐᓱᒃ 

• ᓘᓯ ᐅᑉᐱᒃ 

• ᑕᐃᓇ ᕿᑐᓱᒃ 

• ᔪᐊᓂ ᐊᐸᖅᑲᖅ 

• ᐊᒻᒪᓗ ᔪᐊᓂ ᐃᓄᒃᑕᓗᒃ 

 

ᐊᒻᒪᓗ ᐃᓕᓵᓐᓂᐊᑎᒃᑯᓐᓂ ᓂᕈᐊᖅᑕᐅᓚᐅᕐᒥᒻᒪᑕ 

ᐅᑯᐊ ᐊᑎᖏᑦ ᔪᐊᓂ ᐃᓄᒃᑕᓗᒃ, ᓘᓯ ᐊᐸᖅᑲᖅ, 

ᓘᓯ ᐅᑉᐱᒃ ᐊᒻᒪᓗ ᑯᕆᔅᑏᓇ ᓗᕉ.  

 

ᑖᒃᑯᐊ ᑲᑎᒪᔨᐅᓚᖓᓕᕐᒥᔪᐃᑦ ᒪᕐᕉᓂᒃ ᓄᓇᓕᑦᑕ 

ᑭᒡᒐᑐᖅᑎᒋᓗᒋᑦ ᕼᐋᒻᒪᓚᒃᑯᓂ ᐊᒻᒪᓗ 

ᐃᓕᓵᓐᓂᐊᑎᒃᑯᓐᓂ. 

 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᑲᓗ 

ᐅᐱᒍᓱᖃᑦᑕᕋᑖᕐᒪᑕ ᒪᐃᔭᑖᖅᑐᑯᓘᒐᒥᒡᒎᖅ 

ᑭᓯᐊᓂᓕ ᓴᓂᑭᓗᐊᕐᒥ ᐊᒃᑑᐸ 30-ᐅᓕᖅᐸᑦ 

ᑭᓯᐊᓂ ᓂᕈᐊᓛᕋᑦᑕ, ᑕᐃᑲᓂ 

ᐅᐱᒍᓱᓐᓂᕋᕈᓐᓇᓛᕋᒪ ᒪᐃᔭᑖᕈᑦᑕ ᐊᒃᑑᐸ 31. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᐸᖕᓂᖅᑑᕐᒧᑦ, ᒥᔅ ᓇᑲᓱᒃ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᐃᓕᓴᖅᓯᔪᒪᔪᖓ 

ᐃᖅᑲᓇᐃᔭᖅᑎᖏᓐᓂᒃ, ᐅᑭᐅᖅᑕᖅᑐᒥ 

ᐃᓅᓯᓕᕆᓂᖅ ᐊᒻᒪ ᒪᒥᓴᕐᓂᕐᒧᑦ ᐱᔨᑦᑎᕋᐅᑎᑦ, 

ᐅᓪᓗᒥ ᐃᖃᓗᓐᓃᒻᒪᑕ ᐱᓇᓱᐊᕈᓯᐅᔪᒥᒃ, ᑖᒃᑯᐊ 

ᒪᓂᒻᒪᐃᑎᑦᑎᔪᑦ ᐅᖃᐅᔾᔨᖅᓱᐃᖃᑦᑕᓐᓂᕐᒥᒃ 

ᓄᓇᓕᑦᑎᓃᑦᑐᓄᑦ ᐃᓄᓕᕆᔨᐅᔪᓄᑦ, 

ᐱᓕᕆᕝᕕᑦᑎᓐᓂ ᐃᓄᓕᕆᔨᒃᑯᑎᒍᑦ. 

 

ᐅᓇ ᓄᑖᖅ ᐱᔨᑦᑎᓐᓂᖅ ᐃᑲᔪᐃᓂᕗᑦ 

ᓴᖅᑭᑕᐅᓂᑯ ᑕᒻᒪᖅᓯᒪᔪᖅᓯᐅᖅᑎᔾᔪᐊᖅ 

ᐅᓂᒃᑳᓕᐊᕆᓚᐅᖅᑕᖏᓐᓄᑦ, ᐅᑯᐊ 

ᑐᓐᖓᓱᒃᑎᑕᐅᖁᔭᒃᑲ, ᐊᖓᔪᖅᑳᖓ ᑕᕙᓐ ᐱᓂᐊᓪ, 

ᖁᑦᑎᓐᓂᖅᓴᖅ ᑐᖏᓕᕆᔭᖓ ᕆᔮᓐ ᕚᓐ ᑐᕉᒐᓐ, 

ᐱᖅᑯᓯᖃᖅᑎᓄᑦ ᓄᓇᓕᒋᔭᓄᓪᓗ 

ᐅᖃᐅᔾᔨᖅᓱᖅᑎᖓ ᐊᓕᓴ ᐳᕋᔅᒪ ᐊᒻᒪᓗ ᓗᐊᕋᓐ 

ᓴᐳᑦ, ᐃᑲᔪᖅᑎᐅᔪᑦ ᑲᑐᔾᔨᖃᑎᒌᖏᑕ 

ᓯᕗᓕᖅᑎᖓ. 

 

>>ᐸᑦᑕᑐᖅᑐᑦ 

 

ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ ᐳᓛᑦᑎᐊᕆᑦᑎ 

ᑕᕝᕗᖓ. ᖁᔭᓐᓇᒦᒃ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ 

ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒡᒍᕐᒧᑦ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 555 - 6(2): ᐃᒡᓗᓕᖕᒥ ᒥᑦᑕᕐᕕᖓᑕ 

ᐱᖁᑎᕐᔪᐊᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᒐᒃᑯ 

ᑖᓐᓇ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕋᔾᔪᑎᓕᕆᔨᒃᑯᓐᓄᓪᓗ.  

 

ᒥᓂᔅᑕ  ᐃᖅᑲᐅᒪᔪᒃᓴᐅᕗᖅ 

ᐊᐱᖅᓱᖅᑕᐅᖃᑦᑕᓚᐅᖅᓯᒪᓂᖓᓄᑦ ᑖᔅᓱᒪ 

ᑲᑎᒪᔨᐅᖃᑎᑦᑕ 

ᐊᒥᑦᑐᕐᒧᑦ ᑭᒡᒐᖅᑐᐃᔪᖅ, ᐅᐱᕐᖔᖅ ᑲᑎᒪᑎᓪᓗᑕ 

ᑕᕝᕙᓂ. ᑖᓐᓇ ᐱᔾᔪᑎᒋᓪᓗᒍ 

ᐋᖅᑭᒋᐊᖅᑕᐅᒋᐊᖃᖅᑐᖅ ᐃᒡᓗᓕᖕᒥᑦ 

ᐅᑕᖅᑭᕕᖓᓂᒃ. 

 

ᐅᖃᖅᑎᑦᑎᔩ, ᑕᑯᖃᑦᑕᖅᓯᒪᕗᖓ ᖃᔅᓯᑲᓪᓚᖕᓂᒃ 

ᐊᑐᖅᑐᓂᒃ ᐃᓐᓇᕐᓂᒃ ᑎᒥᒥᒃᑎᒍᓪᓗ ᐊᔪᕈᑎᓕᖕᓂᒃ 

ᓄᓇᓕᖕᓂᒃ ᐊᔭᐅᕈᑎᒨᖅᑕᐅᔭᕆᐊᓕᖕᓂᒃ 

ᐊᔪᕐᓇᖅᑐᒃᑰᖅᓯᒪᔪᒥᒃ. ᑖᓐᓇ ᐱᔾᔪᑎᒋᓪᓗᒍ 

ᐊᔭᐅᕈᑎᓄᑦ ᒪᔪᐊᕈᑎᒥᒃ ᐃᒡᓗᕐᔪᐊᒧᑦ ᐅᕝᕙᓘᓐᓃᑦ 

ᐊᓯᐊᓂᒃ ᐊᔪᕐᓇᖏᓐᓂᖅᓴᒃᑯᑦ ᐃᓯᕋᓱᐊᕐᕕᒃ 

ᐅᕝᕙᓘᓐᓃᑦ ᐊᓯᐊᓂᒃ ᐊᔪᕐᓇᖏᓐᓂᖅᓴᒃᑯᑦ 

ᐃᓯᕋᓱᐊᕐᕕᒃ ᐅᕝᕙᓘᓐᓃᑦ ᐊᓂᒋᐊᕐᕕᒃ ᐹᒃᑯᑦ. 

 

ᑖᓐᓇ ᐅᖃᐅᓯᐅᑎᓪᓗᒍ ᐊᐱᖅᓱᖅᑕᐅᑎᓪᓗᒍ 

ᑕᕝᕗᖓ ᐃᒡᓗᒧᑦ, ᒥᓂᔅᑕ ᐅᖃᓚᐅᖅᓯᒪᖕᒪᑦ 

ᐱᓕᕆᔨᖁᑎᖏᑦᑕ ᑖᔅᓱᒥᖓ 

ᐱᓕᕆᕙᓪᓕᐊᓂᕋᖅᖢᓂᒋᑦ.  

 

ᐅᖃᐅᑎᔪᓐᓇᖅᐹᑎᒍᖅᑲᐃ ᒥᓂᔅᑑᑉ ᒫᓐᓇ ᐅᓪᓗᒥ 

ᑖᓐᓇ ᖃᓄᐃᓕᖓᓕᕆᐊᒃᓴᖓᓂᒃ, ᑕᐃᒃᑯᐊ 

ᐱᓕᕆᔨᖁᑎᖏᑦ ᖃᓄᑎᒋ ᐱᓕᕆᓯᒪᓕᕐᒪᖔᓐᓂᒃ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᓱᓕ ᑖᓐᓇ ᐱᓕᕆᐋᕆᔭᒃᓴᐅᓪᓗᓂ 

ᐋᖅᑭᔅᓯᒪᒻᒪᑦ, ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 

ᑐᓂᓯᒪᔭᑦᑎᒍᑦ. ᑖᒃᑯᐊ ᐊᑭᑐᔫᑏᑦ ᑕᕝᕘᓇ 

ᐊᖏᖅᑕᐅᑎᓐᓇᓱᖕᓂᐊᖅᑕᑦᑕ ᐃᓗᐊᓃᖃᓯᐅᑎᒻᒪᑕ 

ᑖᒃᑯᐊ ᓴᓇᔭᐅᔭᕆᐊᓖᑦ. 

 

ᒫᓐᓇ ᑕᒪᒃᑯᐊ ᑮᓇᐅᔭᐃᑦ 

ᒥᑭᓐᓂᖅᓴᐅᓂᕋᖃᑦᑕᖅᑕᕗᑦ ᑕᐃᑯᓈᕐᓂᐊᕐᒥᒻᒪᑕ, 

ᑕᐃᑰᓇ ᓇᓪᓕᐊᒃ ᓄᓇᓕᖕᓂ 

ᑐᐊᕕᕐᓇᖅᑐᖃᕐᓂᖅᐹᖑᒻᒪᒃᑭᐊᖅ 

ᐋᖅᑭᔅᓱᐃᖃᑦᑕᕐᒪᑕ.  

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3310 

 

 

ᑖᒃᑯᐊᑦ ᑎᒥᒥᒍᑦ ᐊᔪᖅᑐᐃᑦ ᒥᕝᕕᒻᒧᑦ 

ᓴᓇᔭᐅᓕᖅᑎᓪᓗᒋᑦ ᐃᓱᒪᒋᔭᐅᓚᐅᖅᓯᒪᓐᓂᖏᒻᒪᑕ.  

 

ᑖᒃᑯᐊ ᐋᖅᑭᒋᐊᖅᑐᐅᓕᕋᐃᒻᒪᑕ ᑖᓐᓇ ᐅᕙᒍᑦ 

ᐋᖅᑭᒋᐊᖃᑦᑕᕋᑦᑎᒍᑦ, ᑖᓐᓇ ᓱᓕ ᐊᒃᓱᐊᓗᒃ 

ᐱᒻᒪᕆᓯᓐᓈᖅᓱᑎᒍᑦ ᑭᓯᐊᓂ ᑕᕝᕘᓇ 

ᑐᓴᕆᐊᑎᒍᓐᓇᖅᓱᒍ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐅᐃᒍᔭᒃᓴᐃᑦ 

ᐊᐱᖅᑯᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᑖᓐᓇ ᒥᓂᔅᑕ  ᐃᖅᑲᐅᒪᓂᐊᕐᒪᑦ ᑖᓐᓇ 

ᓴᖅᑭᑎᑦᑎᓚᐅᕐᒪᑦ 2020-2040-ᒧᑦ, ᒪᒥᐊᓇᖅ, 

ᓄᓇᕗᒻᒥ ᒥᑦᑕᕐᕖᑦ 20-ᓄᑦ ᐊᕐᕌᒍᓄᑦ ᐊᑭᑐᔫᑏᑦ, 

ᕿᒥᕐᕈᔭᐅᓂᖏᑦ ᐅᓂᒃᑳᑦ. ᑖᓐᓇ ᐅᓂᒃᑳᖅ 

ᓇᓗᓇᐃᖅᓯᔪᖅ ᐃᒡᓗᓕᐅᑉ ᒥᑦᑕᕐᕕᖓᓂᒃ 

ᐱᔾᔪᑎᖃᖅᖢᑎᒃ. ᑕᒪᒃᑯᐊ ᖃᖓᑕᓲᑉ 

ᐊᑐᕐᕕᒋᖃᑦᑕᖅᑕᖓ ᐅᑕᖅᑭᕕᖕᒧᐊᕆᐊᖅ 

ᐃᒡᓗᕐᔪᐊᓕᐊᖅᖢᓂ ᒥᑦᑕᕐᕕᒡᓗ ᑕᒪᒃᑯᐊ ᖃᑯᒍ 

ᑲᒪᒋᔭᐅᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑎᑦᑎᔩ.  ᐱᓕᕆᕕᕗᑦ 

ᐱᓚᕿᓯᒪᕗᖅ ᓇᓪᓕᖃᓯᐅᑎᒐᑦᑕ ᐊᑖᒍᑦ 

ᒐᕙᒪᑐᖃᒃᑯᑦ ᒥᑦᑕᕝᕕᓕᕆᓂᕐᒧᑦ ᐊᑭᑐᔫᑎᓄᑦ 

ᐃᑲᔪᖅᓲᑎᒧᑦ ᑮᓇᐅᔭᒃᑯᑦ ᐃᑲᔫᓯᐊᕈᑎᖓᑕ 

ᓴᖅᑭᔮᖅᑎᑖᒍᑦ ᑐᓂᓯᔪᓐᓇᓲᖑᒐᑦᑕ 

ᐱᖁᑎᔾᔪᐊᑖᒃᓴᓄᑦ ᐊᑐᓂᓪᓗ ᑐᓐᓂᖅᓴᐃᔭᕌᖓᑦᑕ, 

ᑖᒃᑯᐊ ᐊᑭᑐᓂᖏᑦ ᐊᖏᖅᑕᐅᔪᒪᒍᑎᒃ ᑭᓯᐊᓂ 

ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᓲᖑᒻᒪᑕ. 

 

ᐃᒻᒪᖄ ᐊᑕᐅᓯᕐᒥᒃ ᐊᕐᕌᒍᑕᒫᑲᓴᒃ 

ᐊᖏᖅᑕᐅᖃᑦᑕᓕᖅᑐᒍᑦ 

ᓄᓇᓖᑦ ᒥᑦᑕᕐᕕᖏᓐᓄᑦ, ᑖᒃᑯᐊᓗ ᐊᑐᓂ ᓄᓇᓖᑦ 

ᑐᐊᕕᕐᓇᖅᑐᒥᒃ ᐃᓂᓪᓕᖓᓪᓗᑎᒃ 

ᑭᖑᕝᕕᓪᓚᕆᒋᐊᓕᒻᒪᕆᓐᓂᒃ ᓴᓇᔭᐅᔪᒃᓴᐃᓪᓗ 

ᑐᓂᖃᑦᑕᖅᑕᕗᑦ ᐅᒃᑐᕋᐆᑎᒃᑯᑦ.  

 

ᑭᓯᐊᓂ ᖃᐅᔨᒪᓇᖓ ᖃᓄᑎᒋᑦ ᑕᑭᑎᒋᒻᒪᖓᑦ 

ᓄᓇᓖᑦ ᐱᔪᒪᓯᒪᔪᑦ ᓇᒦᓐᓂᐊᕐᒪᑕᓗ ᐃᒡᓗᓕᐅᑉ 

ᒥᑦᑕᕐᕕᖓᑕ ᓴᓇᔭᐅᓂᒃᓴᖓᑕ. ᑭᓯᐊᓂ 

ᐊᓴᒃᖠᕈᒪᔭᕋ ᒪᓕᒐᓕᐅᖅᑏᑦ ᑕᒪᒃᑯᐊ ᐱᕐᔪᐊᖑᔪᑦ 

ᐱᔭᒃᓴᕆᔭᕗᑦ, ᑐᓐᖓᔪᒻᒪᕆᐊᓘᒻᒪᑕ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᓐᓄᑦ ᑕᒪᒃᑯᓄᖓ ᒥᑦᑕᕐᕕᐅᑉ 

ᐃᓯᖅᑕᐅᑎᖏᑕ ᐅᑕᖅᑭᕕᓐᓄᑦ, ᐊᒻᒪᓗ ᓄᑖᒥᒃ 

ᖃᒡᓕᓇᓱᒃᖢᒋᑦ ᒥᑦᑕᕐᕕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, 

ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᑎᑦᑎᔩᑦ. ᖁᔭᓐᓇᒦᒡᓗ 

ᑕᒪᑐᒥᖓ ᑭᐅᔪᓐᓇᕋᕕᑦ. ᑭᓯᐊᓂ 

ᐊᐱᖅᑯᑎᒋᔪᒪᔭᕐᒪ ᐃᓚᖓ ᑭᐅᒐᓗᐊᖅᖢᒍ, 

ᖃᐅᔨᒪᔪᖓ ᐃᓕᓴᕆᓪᓗᒍᓗ ᑕᒪᒃᑯᐊ ᑖᓐᓇ 

ᓄᓇᕗᑦ ᒐᕙᒪᑦ ᐊᒥᒐᖏᑦᑐᓂᒃ ᐱᖁᑎᖃᓐᖏᒻᒪᑦ.  

 

ᐃᒪᖄᓕ ᑕᐃᒪᓐᓇᐃᒃᑲᓗᐊᖅᑎᓪᓗᒍ 

ᓇᓗᓇᐃᕐᕕᒋᔪᓐᓇᖅᐹᑎᒍᖅᑲᐃ ᑕᒪᒃᑯᐊ 

ᒥᑦᑕᕐᕕᖁᑎᕗᑦ ᖃᑯᒍ ᐅᕝᕙᓘᓐᓃᑦ 

ᕿᑯᖅᑕᐅᓚᐅᖅᓯᒪᓂᐊᖅᐸᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ.  ᑖᓐᓇ ᕿᑯᖅᑎᑎᕆᓂᖅ 

ᐊᑭᑐᔪᕐᔪᐊᕌᓘᓂᖓᓄᑦ ᑐᒃᓯᕋᕐᕕᐅᖃᑦᑕᖅᓯᒪᔪᖓ 

ᐃᓛᑎᒍᑦ ᒪᓕᒐᓕᐅᖅᑎᐅᖃᑎᓐᓂᒃ 

ᐅᖃᐅᑎᖃᑦᑕᖅᓯᒪᓪᓗᒋᑦ ᑖᒃᑯᐊᑦ ᐊᑭᑐᓪᓗᑎᒃ 

ᐊᒻᒪᓗ ᓴᓇᔭᐅᔭᕇᕋᐃᒻᒪᑕ ᐊᑭᑐᓂᖅᓴᐅᓕᖃᑦᑕᕐᒪᑕ 

ᐊᐅᓚᔾᔪᑎᖏᑦ. ᑕᐃᒪᓐᓇᐃᑎᓪᓗᒍ 

ᐊᒃᓱᕈᐊᕆᓗᐊᕌᓗᖃᑦᑕᓐᖏᑕᕋ ᑖᓐᓇ 

ᕿᓂᐅᑎᓇᓱᒃᓱᒍ, ᑕᒪᒃᑯᐊᑦ ᓲᕐᓗ ᑎᒥᒥᒍᑦ 

ᐊᔪᖅᑐᓂᒃ ᓴᓇᔭᐅᔭᕆᐊᓖᑦ ᐱᓂᖅᓴᐅᑎᓯᒪᒐᒃᑭᑦ 

ᒫᓐᓇᐅᔪᖅ, ᐊᒻᒪᓗ ᑖᒃᑯᐊ 

ᐊᑦᑕᕐᓇᖏᒃᑲᓗᐊᕐᒪᑕᑭᐊᖅ ᒥᑦᑕᕐᕖᑦ, 

ᑕᐃᒪᓐᓇ ᑕᒪᒃᑯᓂᖓ ᑕᕝᕘᓇ ᐅᖃᕈᓐᓇᖅᓱᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ, 

ᒪᓕᒐᓕᐅᖅᑎ ᓇᑦᓯᓕᖕᒧᖅ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 556 - 6(2): ᐱᐅᖅᓱᐊᕆᓪᓗᑎᒃ 

ᑮᓇᐅᔭᓕᐅᕈᑕᐅᓲᑦ ᓄᓇᕗᒥ - ᐊᕕᖅᑑᖅ 

ᖃᐅᔨᓴᕈᑕᐅᓯᒪᔪᖅ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐱᕙᓪᓕᐊᔪᓕᕆᓂᒻᒧᑦ ᐃᖏᕐᕋᔪᓕᕆᓂᒻᒧᓪᓗ 

ᐊᐱᖅᑯᑎᒐ. ᑖᒃᑯᐊ ᐊᕐᕕᖅᑑᖅ ᐱᔾᔪᑎᒋᓪᓗᒍ. 

 

ᐅᖃᖅᑏ, ᑖᒃᑯᐊ ᑲᑎᒪᑎᓪᓗᒋᑦ ᒪᓕᒐᓕᐅᖅᑎᑦ 

ᐅᐱᕐᖔᖅ, ᓴᖅᑭᑎᑦᓯᓚᐅᕋᒪ ᓴᖅᑭᑎᓚᐅᕋᒃᑯᑦ 

ᐊᕐᕕᖅᑑᖅ ᖃᐅᔨᓴᖅᑕᐅᓯᒪᔪᑦ ᖃᐅᔨᒪᖁᓪᓗᓯ. 

 

ᐅᖃᖅᑏ, ᑖᓐᓇ ᖃᐅᔨᓴᓐᓂᐊᔪᖅ ᓇᓗᓇᐃᖅᓯᔪᖅ 

ᑕᓗᕐᔪᐊᖅ ᐱᕙᓪᓕᐊᔪᓕᕆᓂᕐᒧᑦ ᖃᐅᔨᓵᖃᖅᓯᒪᔪᑦ, 

ᓄᓇᒥᒃ ᐱᔪᓐᓇᕐᓂᖅᓴᐅᔪᑦ ᑕᒪᓐᓇ ᒥᓂᔅᑕ 

ᖃᐅᔨᒪᔪᖅ ᑖᔅᓱᒪᐅᑉ ᒥᒃᓵᓄᑦ.  

 

ᒥᓂᔅᑕ ᓇᓗᓇᐃᓯᔪᓐᓇᖅᐹ ᖃᓄᐃᓕᐅᖅᓯᒪᖕᒪᖓᑕ 

ᒫᓐᓇᒧᑦ ᐃᖃᔪᖅᑐᕋᓱᒃᖢᒍ ᐊᒻᒪᓗ 

ᓂᕿᖃᑦᑎᐊᕐᓂᖅ ᑕᐃᑲᓂ ᑕᓗᕐᔪᐊᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᔭᒃᑯᑦ 

ᐃᖅᑲᓇᔭᖅᑎᓐᓂᒃ ᓄᓇᓕᖓ ᑐᒃᓯᕋᖅᓯᒪᔪᖅ 

ᑮᓇᐅᔭᒃᓂᒃ ᐱᓕᕆᕝᕕᑦᑎᓐᓂᒃ ᑖᒃᑯᐊ 

ᐊᖏᖅᑕᐅᓯᒪᔪᑦ ᐅᒃᑑᑎᒋᓚᐅᖅᑕᖏᑦ ᐃᓚᖏᓐᓄᑦ 

ᐱᓕᕆᐊᓄᑦ ᑕᑯᒃᓴᐅᑎᑕᑦᑎᓐᓄᑦ ᑲᒪᒋᔪᒪᔭᖏᓐᓄᑦ 

ᐱᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᔭᕐᓄᑦ. ᖃᐅᔨᒪᒐᕕᑦ 

ᐅᖃᖅᑏ, ᑕᒪᓐᓇ ᓂᕿᖃᑦᑎᐊᕐᓂᖅ ᑕᓗᕐᔪᐊᓂ 

ᐅᖃᐅᓯᕆᖃᑦᑕᖅᓯᒪᒐᒃᑯ ᑲᑎᒪᔨᕕᐅᑉ ᐃᓗᐊᓂ.  

 

ᓂᕿᖅᕼᐊᖅᑯᑦ ᑖᒃᑯᐊ ᓴᖅᑭᑎᑦᓯᔪᒪᔪᐃᑦ 

ᓂᕿᑖᕋᓱᖕᓂᕐᒥᒃ ᓂᕿᓕᕆᕝᕕᖕᒥᒃ ᐊᒻᒪ ᓂᖀᑦ 

ᑐᓂᐅᖅᑲᖃᑦᑕᕐᓗᒋᑦ ᓄᓇᓕᖕᓃᑦᑐᓄᑦ. ᑕᒪᓐᓇ 

ᑳᖕᓇᖅᑐᖅ ᑲᒪᒋᓇᓱᒃᖢᒍ ᑕᓗᕐᔪᐊᕐᓂ 

ᐃᖅᑲᓇᐃᔮᓂᒃ ᓴᖅᑭᑎᑦᑎᓗᑎᒃ ᐊᒻᒪ 

ᐃᓕᓐᓂᐊᖅᑎᑦᑎᓂᕐᒥᒃ ᐊᖑᓇᓱᖕᓂᕐᒥᒃ ᐱᓗᑎᒃ.  

 

ᑕᒪᓐᓇ ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒥ 

ᖃᐅᔨᓴᖅᑕᐅᓯᒪᔪᖅ ᑖᒃᑯᐊ ᐱᑕᖃᕐᒪᑦ ᐃᓄᐃᑦ 

ᓂᕿᖏᑦ ᐅᖅᓱᖅᑑᒧᑦ ᑰᒑᕐᔪᖕᒧᓪᓗ, ᑕᒪᓐᓇ 

ᐱᕈᖅᐸᓪᓕᐊᓂᖓ ᓂᕿᓕᕆᕝᕕᐅᔪᓐᓇᕋᔭᖅᑐᖅ 

ᓇᖕᒥᓂᕆᔭᐅᓗᓂ. 

 

ᒥᓂᔅᑕ ᐃᖅᑲᐅᒪᓂᐊᖅᑐᖅ, ᑖᓐᓇ ᓯᕗᓂᓐᓂ 

ᒪᓕᒐᓕᐅᓚᐅᖅᓯᒪᔪᖅ ᕿᒥᕐᕈᔭᐅᖁᓪᓗᒍ 

ᓂᕿᖃᖁᑦ ᐊᒻᒪᓗ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ 

ᑯᐊᐳᕇᓴᖏᑦ ᑖᒃᑯᐊ 

ᑮᓇᐅᔭᖃᖅᑎᑦᑎᓂᕆᖃᑦᑕᖅᑕᖓᑦ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᐃᓕᖓᓕᕐᒪᖔᑦ ᑕᒪᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᖃᐅᓯᕆᔭᖓ 

ᑕᒪᓐᓇ ᒥᕐᖑᐃᖅᓯᕐᕕᐅᑉ ᖃᓂᒋᔮᓃᑦᑐᖅ ᑖᒃᑯᐊ 

ᐱᖓᓱᑦ ᐊᕕᒃᑐᖅᓯᒪᔪᑦ ᐱᓕᕆᖃᑎᒌᖕᒪᑕ, ᓄᓇᕗᑦ 

ᒐᕙᒪᒃᑯᖏᑦ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ 

ᓄᓇᕗᒥ ᑲᑐᔾᔨᖃᑎᒌᖑᔪᐃᑦ ᐱᓕᕆᐊᖃᖅᑐᑦ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ. ᑕᒪᓐᓇ 

ᐱᓕᕆᐊᕆᔭᖓᑦᑕ ᐃᓗᐊᓂ ᑖᒃᑯᐊ ᑕᑎᒋᔭᒃᑲ 

ᐅᒃᐱᕆᓪᓗᒋᓪᓗ ᐱᓕᕆᐊᖃᕐᒪᑕ ᓄᓇᓕᐅᑉ 

ᐱᔪᒪᔭᖓᓂᒃ. ᑭᓯᐊᓂ ᓯᕗᓂᐊᓄᑦ ᐊᓪᓗᕐᓂᖅ 

ᐊᔪᕋᒪ ᐱᓕᕆᐊᖑᕙᓪᓕᐊᖕᒪᑦ ᓱᓕ ᒫᓐᓇ 

ᐱᖓᓱᐃᓕᖓᔪᑦ ᐊᕕᒃᑐᖅᓯᒪᔪᖅᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ ᑭᖑᓪᓕᖅᐹᕐᓗ, 

ᒥᔅᑕ ᖁᑭᐊᖅ.   

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕕᖅᑑᖅ ᑖᓐᓇ ᑕᓗᕐᔪᐊᑉ ᖃᓂᒋᔮᓂ ᓄᓇᐅᖕᒪᑦ 

ᐊᔾᔨᐅᖏᒻᒪᑦ ᐊᒻᒪ ᓂᕿᖃᑦᑎᐊᖅᖢᓂ 

ᐆᒪᔪᖃᐅᑦᑎᐊᖅᖢᓂᓗ ᒪᑯᓂᖓ ᑐᒃᑐᑦ, ᐅᒥᖕᒪᑦ, 

ᐃᖃᓗᒃᐱᑦ ᐊᒻᒪᓗ ᓇᑦᑏᑦ.  

 

ᑕᒪᓐᓇ ᒥᕐᖑᐃᖅᓯᕐᕕᓕᕆᓂᕐᒧᑦ ᐊᕐᕕᖅᑑᒥ 

ᓇᓗᓇᐃᖅᓯᔪᑦ ᑕᒪᒃᑯᐊ 

ᓴᐳᒻᒥᔭᐅᔭᕆᐊᖃᕐᓂᖏᓐᓂᒃ. ᐊᕐᕕᖅᑑᖅ 

ᓴᐳᒻᒥᔭᐅᖁᔭᐅᖕᒪᑦ ᐃᓄᖕᓄᑦ.  

 

ᐅᖃᖅᑏ, ᑖᔅᓱᒧᖓ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᕐᒪᖔᑕ ᒫᓐᓇᒧᑦ ᑕᒪᓐᓇ ᐊᕐᕕᖅᑑᖅ 

ᓴᐳᒻᒥᔭᐅᓂᖓ ᐃᒪᖓᑕ ᓄᓇᖓᑕᓗ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᓴᖅᑭᑕᐅᔪᑦ 

ᓴᕐᕙᒃᑕᐅᖃᑦᑕᖅᑎᓪᓗᒋᑦ ᓄᓇᕗᒥ ᓄᓇᐃᓪᓗ 

ᐃᒪᐃᓪᓗ ᓴᐳᒻᒥᔭᐅᖁᔭᐅᔪᑦ, ᑲᓇᑕᐅᑉ ᒐᕙᒪᒃᑯᖏᑦ 

ᓴᖅᑭᑎᑦᑎᖃᑦᑕᕐᒪᑕ ᑕᐃᒪᐃᑦᑐᓂᒃ 

ᑐᕌᒐᖃᖅᖢᑎᒡᓗ 20-30% ᑲᓇᑕᐅᑉ ᐃᓗᐊᓂ 

ᓄᓇᖁᑕᐅᔪᑦ ᓴᐳᒻᒥᔭᐅᓯᒪᓕᖁᓪᓗᒋᑦ ᑕᒪᒃᑯᐊ 

ᐅᖃᖃᑎᒌᖕᓂᐅᔪᑦ ᑕᒪᔅᓱᒧᖓ ᑲᔪᓯᖕᒪᑕ ᓱᓕ, 

ᑕᒪᔅᓱᒪᓗ ᐊᐅᓪᓛᕈᑎᒃᓴᖓᓂᒃ 

ᐸᕐᓇᒍᑎᖃᖅᑎᓪᓗᒋᑦ ᓴᐳᒻᒥᔭᐅᔾᔪᑎᒃᓴᖓᑕ. 

ᐃᓚᒋᔭᐅᖃᑕᐅᒍᓗᐊᖅᑐᒍᑦ ᑖᒃᑯᓄᖓ ᐱᖓᓱᓄᑦ 

ᐅᖃᖃᑎᒌᒃᑐᓄᑦ ᑕᒡᕙ ᐃᓚᒋᔭᖓ ᐱᓕᕆᐊᖑᔪᑉ 

ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 557 - 6(2): ᐊᔪᖅᓯᔪᕕᓃᑦ 

ᐋᓐᓂᐊᕕᓕᐊᖅᑐᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ. ᐊᐱᖅᑯᑎᒐ ᒥᓂᔅᑕᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

ᐊᐱᖅᑯᑎᒋᔪᒪᔭᕋ, ᐅᖃᓪᓚᒃᑎᓪᓗᖓ ᐅᐊᑦᑎᐊᖅ, 

ᐅᖃᐅᓯᖃᖅᑲᐅᒐᒪ ᐋᓐᓂᐊᕕᓕᐊᕆᐊᖃᖅᑐᑦ 

ᓄᖅᑲᖅᑎᑕᐅᓚᐅᕐᒪᑕ ᑐᔪᕐᒥᕕᖃᓐᖏᒧᑦ 

ᑲᖏᖅᖠᓂᕐᒥ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᐅᔨᒪᖕᒪᖔᑦ ᑖᒃᑯᐊ 

ᓄᖅᑲᖅᑎᑕᐅᓚᐅᖅᑐᑦ ᓘᒃᑖᓕᐊᕆᐊᖃᖅᑑᒐᓗᐊᑦ. 

ᖃᓄᕐᓗ ᑕᒪᒃᑯᐊ ᑕᑯᔭᐅᕝᕕᒃᓴᖏᑦ ᖃᓄᖅ 

ᐋᖅᑭᒃᑕᐅᒃᑲᓐᓂᕈᓐᓇᕐᒪᖔᑕ ᓘᒃᑖᓕᐊᕐᕕᒃᓴᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) 

ᑖᓐᓇ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3313 

 

 

ᒪᓕᒐᓕᐅᖅᑎ ᒫᓐᓇᐅᔪᖅ ᖃᐅᔨᒪᔪᖅ 

ᑐᔪᕐᒥᕕᑭᑦᑐᕈᓘᖕᒪᑕ ᑲᖏᖅᖠᓂᕐᒥ, ᑖᓐᓇ 

ᐃᖅᑲᓇᐃᔮᕆᖃᑦᑕᖅᓯᒪᔭᕗᑦ 

ᐱᓕᕆᖃᑎᒋᓇᓱᒃᖢᑎᒍᑦ.  

 

ᑖᓐᓇ ᐊᐃᑦᑖᖑᒐᓗᐊᖅ ᑕᒪᓐᓇ ᖃᓄᐃᓐᓂᐅᔪᖅ 

ᓱᖅᑯᐃᖅᓯᓯᒪᓂᕆᔭᕋᓗ ᑐᔪᕐᒥᕕᒃᓴᑭᓐᓂᖅ ᑖᓐᓇ 

ᐅᖃᐅᓯᕆᑎᓪᓗᑎᒍᑦ ᐋᓐᓂᐊᕕᓕᐊᖅᓯᒪᔪᑦ 2022-

23-ᒥᓗ 35,000 ᐅᖓᑖᓃᓚᐅᖅᓯᒪᖕᒪᑕ 

ᐅᑎᕐᔭᖅᖢᑎᒃ ᖃᖓᑦᑕᐅᑎᒋᔭᖏᓐᓄᑦ ᓄᓇᕗᒥ 

ᐅᓄᑲᓪᓚᒃᑐᓪᓗ ᓄᖅᑲᖅᑎᑕᐅᖃᑦᑕᖅᖢᑎᒃ 

ᑭᖑᕙᕆᐊᖃᑦᑕᖅᖢᑎᒡᓗ ᐱᔭᕐᓂᖏᒻᒪᑦ ᐅᕙᓐᓄᑦ. 

ᓇᖕᒥᓂᖅ ᐊᖑᒻᒪᑎᑦᑎᐊᕆᐊᒃᓴᖅ ᑭᓇᒃᑯᑦ 

ᑭᖑᕙᕆᐊᖅᑕᐅᖕᒪᖔᑕ ᑭᓇᒃᑯᓪᓗ ᑕᒪᒃᑯᐊ 

ᑲᒪᒋᔭᐅᖕᒪᑦ ᐊᐅᓪᓚᐅᔾᔨᔨ 

ᐃᓅᓕᓴᖅᑕᐅᔭᖅᑐᖅᑐᓄᑦ ᐃᖅᑲᓇᐃᔭᕐᒪᑕ 

ᑕᒪᑐᒥᖓ ᑲᒪᓪᓗᑎᒡᓗ ᖃᖓᑦᑕᐅᓯᕆᔨᑦ 

ᑕᑯᔭᐅᕕᒃᓴᖏᓐᓂᓗ ᑲᒪᔪᑦ. 

 

ᐃᖅᑲᓇᐃᔭᖅᑎᖏᓪᓗ ᑭᕙᓪᓕᑐᐃᓐᓇᐅᖏᑦᑐᒥᒃ 

ᓄᓇᕗᓕᒫᒥ ᐃᖅᑲᓇᐃᔭᖅᑎᖃᖅᑐᑦ ᑕᒪᒃᑯᓂᖓ 

ᐱᔨᔅᓯᖅᖢᑎᒃ ᐃᓅᖃᑎᒥᖕᓂᒃ ᑕᒪᒃᑯᐊ 

ᐊᐅᓪᓚᕆᐊᓖᑦ ᓘᒃᑖᓕᐊᕆᐊᖃᖅᑐᑦ 

ᑕᑯᔭᐅᔪᓐᓇᑦᑎᐊᖁᓪᓗᒋᑦ. ᑕᑯᔭᐅᖏᑦᑕᕌᖓᒥᒃ 

ᐃᓂᒃᓴᓕᐅᖅᑕᐅᒃᑲᓐᓂᖃᑦᑕᖅᑐᑦ ᖃᓪᓗᓈᑦ 

ᓄᓇᖓᓂ.  

 

ᐃᒻᒪᖄ ᑕᕝᕙᓂ, ᐃᒻᒪᖄ ᑖᔅᓱᒪ ᐅᖃᐅᓯᕆᔭᖏᑦ 

ᑲᑎᒪᔨᐅᑉ, ᑕᐃᒃᑯᐊ ᐅᐃᓂᐸᐃᒃ ᒫᓂᑐᐸᒥ 

ᐱᓕᕆᖃᑎᖃᕋᔭᖅᑐᑦ 

ᐋᓐᓂᐊᕕᓕᐊᖅᑎᑕᐅᓂᖏᓐᓄᑦ. ᑕᕝᕙ ᑕᐃᒪᓐᓇ 

ᐃᓕᖅᑯᓯᕆᖃᑦᑕᖅᑕᕗᑦ ᐋᖅᑭᒃᓱᖅᓯᒪᓂᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ):  ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᒪᓕᒐᓕᐅᖅᑎᐅᖃᑎᒐ ᐊᐱᖅᓱᖅᑎᓪᓗᒍ ᖃᖓ 

ᑕᒡᕙᓂ ᒪᓕᒐᓕᐅᖅᑎᐅᕝᕕᒋᔭᑦᑎᓐᓂ 

ᐅᑭᐅᖏᓐᓂᐅᒐᓗᐊᖅ ᓇᓕᐊᖑᖕᒪᖔᑦ 

ᐃᖅᑲᐅᒪᖏᖦᖢᒍ ᑭᓯᐊᓂ ᐅᖃᓚᐅᖅᓯᒪᖕᒪᑦ ᑖᓐᓇ 

ᒥᓂᔅᑕ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ 

ᐊᒥᓲᓐᖏᓗᐊᖅᑐᒡᒎᖅ ᑕᐃᑯᖓ ᑲᖏᖅᖠᓂᕐᒥ 

ᐋᓐᓂᐊᕐᕕᓕᐊᖃᑦᑕᕐᒪᑕ. ᑖᓐᓇ ᐅᒃᐱᕆᓐᖏᑕᕋ, 

ᑕᑯᓯᒪᓪᓗᖓ ᓇᖕᒥᓂᖅ ᐅᖃᐅᔾᔭᐅᖃᑦᑕᖅᖢᖓᓗ 

ᑭᒡᒐᖅᑐᖅᑕᒃᑲᓂ ᑲᖏᖅᖠᓂᕐᒧᒡᒎᖅ 

ᐋᓐᓂᐊᕐᕕᓕᐊᖅᑐᖅ. ᐊᒥᓲᓐᖏᓗᐊᕐᒪᑕᒎᖅ 

ᐃᒡᓗᐊᓗᑖᕐᓂᖅ ᑲᖏᖅᖠᓂᕐᒥ ᐊᔪᖅᑐᑦ. ᑖᓐᓇ 

ᐅᖃᐅᓯᒃᓴᕆᓪᓗᒍ. 

 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᑦᑐᓂᒃ ᒪᓕᒐᖃᕆᐊᖃᖅᐸᑦ ᑕᐃᒪᓐᓇ 

ᖃᖓᑕᓲᒃᑯᕕᖕᒥ ᐊᔪᓕᖅᑎᓪᓗᒋᑦ. ᖃᓄᕐᓕ 

ᐱᔭᕆᐊᖃᖅᐸᑦ ᑐᔪᕐᒥᕕᒃᓴᖃᓐᖏᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᒃᐱᕆᔭᐅᒍᐊᕐᓇᕋᓗᐊᑯᓂ. 

ᐅᒃᐱᕆᔭᐅᖏᓐᓂᕋᓵᓂᓵᕋᒪ ᑕᒪᓐᓇ ᐃᒃᐱᒋᕙᕋ, 

ᐅᒃᐱᕆᔭᐅᒍᐊᖅᑐᖓᐅᒐᓗᐊᖅ ᓈᓴᐅᑎᓂᒃ 

ᑕᑯᑎᑦᓯᔫᓪᓗᐊᖅᖢᖓᓗ ᓇᑭᑦ ᐊᐅᓪᓛᖅᑕᖅᑐᓂᒃ 

ᐱᑕᖃᕐᒪᖔᑦ ᖃᑉᓯᓪᓗ ᑐᔪᕐᒥᐅᑦᑕᕐᒪᖔᑕ 

ᑲᖏᖅᖠᓂᕐᒥᒃ ᓈᓴᐅᑎᓂᒃ ᑕᑯᑎᑑᓪᓗᐊᖅᐸᕋ 

ᑖᓐᓇ ᒪᓕᒐᓕᐅᖅᑎ ᐊᐱᖅᓱᖅᑐᖅ 

ᑕᑯᒍᐊᕋᔭᕐᓂᖅᐸᑦ. 

 

ᑖᒃᑯᐊ ᑭᖑᕙᕆᐊᕐᓂᖅᑕᖃᕌᖓᑦ 

ᐱᓕᕆᖃᑎᖃᕆᐊᓪᓚᒃᓯᓐᓇᖅᑕᓱᖅᑐᑦ 

ᐊ’ᓂᐊᖅᑕᐃᓕᑎᑦᓯᔨᒃᑯᑦ ᐱᓕᕆᔩᑦ 

ᑎᖕᒥᓲᖅᑐᓕᕆᔨᓂᒃ ᐊᒻᒪᓗ ᓯᓂᒃᑕᕐᕕᓕᕆᔨᓂᒃ, 

ᑐᔪᕐᒥᕕᒋᓂᐊᒐᐃᓂᒃ ᐋᖅᑭᒃᓱᕈᑎᓪᓚᒃᓯᓐᓇᖅᖢᒋᑦ 

ᐃᓛᓐᓂᒃᑯᑦ ᑕᒪᓐᓇᒃᑯᑦ ᐅᒡᒍᕐᓇᖅᑑᒍᓗᐊᖅ 

ᐅᖃᖅᑎᑦᓯᔨ, ᑲᖏᖅᖠᓂᕐᒥᒃ 

ᓯᓂᒃᑕᕐᕕᒃᓴᖅᑕᖃᑦᓯᐊᖏᓐᓂᖓ ᐱᔾᔪᑕᐅᑉᓗᓂ 

ᐃᓛᓐᓂᒃᑯᑦ ᐅᐃᓂᐸᐃᒃᒧᓪᓘᓐᓃᑦ 

ᐅᑎᖅᑎᑕᐅᒋᐊᖃᖅᑕᖅᓯᒪᔪᑦ ᐊᐅᓪᓛᖅᓯᒪᔪᑦ. 

ᑕᕝᕙᓂ ᑲᖏᖅᖠᓂᕐᒥ ᑐᔪᕐᒥᕕᒃᓴᖅᑕᖃᖏᓐᓂᖅᐸᑦ 

ᐅᐃᓂᐸᐃᒃᒧᑦ ᐃᓛᓐᓂᒃᑯᑦ ᐅᑎᖅᖢᑎᒃ. ᑕᒪᓐᓇ 

ᐊᒃᓱᕈᖅᑎᑕᐅᑦᑕᕐᓂᖏᑦ ᑖᑉᑯᐊ ᐊᐅᓪᓛᖅᑕᖅᑐᑦ 

ᐃᒃᐱᒋᔭᕗᑦ ᐊᒻᒪ ᖃᓄᖅᑑᖃᑎᖃᐃᓐᓇᓱᖅᑐᒍᑦ 

ᓇᖕᒥᓂᖅ ᐱᓕᕆᕝᕕᓕᖕᓂᒃ ᐃᓚᒋᔭᐅᑉᓗᑎᒃ ᑖᒃᑯᐊ 

ᑎᖕᒥᓲᖅᑐᓕᕆᔩᑦ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3314 

 

 

ᐋᖅᑭᒃᓱᐃᓂᓗᒡᓗᑕ ᐃᖢᐊᕐᓂᖅᐹᓂᒃ. ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ):  ᑭᖑᓪᓕᖅᐹᒥᒃ ᐊᐱᖅᑯᑏᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑖᒃᑯᐊ ᐱᓕᕆᐊᕆᓇᓱᑦᑎᐊᕋᔅᓯᐅᒃ. ᑭᓯᐊᓂ 

ᐋᖅᑭᒋᐊᕐᕕᖃᐃᓐᓇᐅᔭᕐᒪᑦ ᐱᓕᕆᐊᕆᔭᑦᑎᓐᓂᒃ, 

ᐋᖅᑭᒋᐊᖅᑕᐅᖁᔨᒐᓗᐊᖅᐳᖓ ᑕᒪᒃᑯᓂᖓ ᐃᓄᐃᑦ 

ᑭᒡᒐᖅᑐᖅᑕᕗᑦ ᐃᖢᕐᕈᓂᖅᓴᐅᖁᓪᓗᒋᑦ. 

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ 

ᐊᐅᓪᓚᕆᐊᖅᑐᖅᓯᒪᔪᑦ ᐋᓐᓂᐊᕕᓕᐊᖅᑐᓄᑦ 

ᑭᕙᓪᓕᕐᒥ ᑲᖏᖅᖠᓂᒃᑰᕆᐊᖃᖃᑦᑕᕐᒪᑕ 

ᐃᓅᓕᓴᖅᑕᐅᔭᖅᑐᖅᑐᑦ ᓄᓇᓖᑦ 

ᐃᓄᒋᐊᒃᓯᕙᓪᓕᐊᑎᓪᓗᒋᑦ ᐱᔨᔅᓯᖅᑕᐅᔾᔪᑎᖏᑦ 

ᐅᓄᖅᓯᕙᓪᓕᐊᒋᓪᓗᑎᒃ. ᑐᔪᕐᒥᕕᒃᑖᕆᐊᖃᖅᑐᖅ 

ᑲᖏᖅᖠᓂᕐᒥ ᑕᐃᒪᓐᓇ 

ᐊᒃᓱᕈᖏᓐᓂᖅᓴᐅᓕᕈᓐᓇᖅᑐᑦ ᐊᐅᓪᓚᕆᐊᓖᑦ. 

 

ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕈᓐᓇᖅᐹ ᑕᐃᓐᓇ 

ᑐᖅᑲᖅᑕᕐᕕᐅᖕᒪᑦ ᑭᕙᓪᓕᕐᒥ ᑲᖏᖅᖠᓂᖅ 

ᑐᔪᕐᒥᕕᒃᑖᕈᓐᓇᕐᒪᖔᑕ ᐋᓐᓂᐊᕆᐊᖅᑐᖅᓯᒪᔪᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᑐᔪᕐᒥᕖᑦ ᑕᒪᒃᑯᐊ 

ᐋᓐᓂᐊᕕᓕᐊᖅᓯᒪᔪᓄᑦ ᐱᔨᔅᓯᖃᑦᑕᕐᒪᑕ ᓄᓇᕗᑦ 

ᐃᓄᖁᑎᒋᔭᖏᓐᓄᑦ ᑕᒪᒃᑯᓂᖓ 

ᓇᓪᓕᐅᒃᑯᒫᖃᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ.  

 

ᑕᒪᒃᑯᓂᖓ ᑕᑯᓐᓇᖅᑎᓪᓗᑕ ᓄᓇᓕᖕᓂ ᑐᔪᕐᒥᕕᖕᒥ 

ᐋᓐᓂᐊᕆᐊᖅᑐᖅᓯᒪᔪᓂ ᑕᑯᒍᑦᑕ ᐃᖃᓗᐃᑦ 

ᐆᒃᑑᑎᒋᓗᒍ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᑑᖏᑦᑐᑦ ᐊᖑᒻᒪᑎᓇᓱᒃᖢᑎᒃ 

ᑐᔪᕐᒥᕕᒃᑖᕆᐊᖃᖅᑎᓪᓗᒋᑦ 

ᐋᓐᓂᐊᕕᓕᐊᕆᐊᖅᑐᖅᓯᒪᔪᓂᒃ 

ᓄᓇᖃᖅᑳᖅᓯᒪᔪᓂᒃ ᒐᕙᒪᑐᖃᒃᑯᓐᓂᖔᖅᑐᓂᒃ 

ᐃᖅᑲᓇᐃᔭᖃᑎᖃᕆᐊᖃᕋᑦᑕ. 

ᓄᑖᓂᒃ ᕿᓂᖅᑎᓪᓗᑕ ᑐᔪᕐᒥᕕᒃᓴᖏᓐᓂᒃ 

ᐋᓐᓂᐊᕕᓕᐊᖅᓯᒪᔪᓄᑦ ᓇᓕᐊᖕᓃᒃᑲᓗᐊᖅᐸᑦ 

ᑲᖏᖅᖠᓂᕐᒥ ᐃᖃᓗᖕᓂᓘᓐᓃᑦ ᑖᒃᑯᐊ 

ᑐᖅᑲᖅᑕᕐᕕᐅᖕᒪᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᕆᐊᖃᓕᕋᔭᖅᑐᑦ ᐱᓕᕆᖃᑎᖃᕐᓗᑎᒃ 

ᓄᓇᖃᖅᑳᖅᓯᒪᔪᓕᕆᔨᒃᑯᓐᓂᒃ ᑲᓇᑕᒥ, 

ᒐᕙᒪᑐᖃᒃᑯᓐᓂᒃ.  

 

ᓯᕗᓪᓕᖅᐹᒥᒃ ᖃᐅᔨᓴᐃᓗᑎᒃ 

ᑮᓇᐅᔭᓕᐅᕈᓐᓇᕐᒪᖔᑦ ᐊᒻᒪᓗᑦᑕᐅᖅ ᑕᐃᒃᑯᐊ 

ᑭᖑᓪᓕᕐᒥᒃ ᖃᐅᔨᓴᐃᓪᓚᑦᑖᓕᕐᓗᑎᒃ ᖃᓄᑎᒋ 

ᑮᓇᐅᔭᓕᐅᓪᓚᑦᑖᕈᓐᓇᕐᒪᖔᑕ ᐊᒻᒪᓗᑦᑕᐅᖅ ᑖᓐᓇ 

ᐱᔭᕇᖅᐸᑦ ᓅᑉᐸᓪᓕᐊᓕᕐᓗᑎᒃ ᐃᒡᓗᓕᐅᕐᓂᕐᒥᒃ 

ᑐᔪᕐᒥᕕᖓᓐᓂᒃ ᐋᓐᓂᐊᕕᓕᐊᖅᑕᖅᑐᑦ. 

 

ᒫᓐᓇᐅᔪᖅ ᐊᔾᔨᒌᖏᑦᑐᓂᒃ ᓈᓴᐅᑎᓂᒃ ᓯᕗᕐᖓᒍᑦ 

ᖃᐅᔨᓴᐃᖃᑦᑕᖅᑐᒍᑦ ᕿᒥᕐᕈᓇᒃᖢᑕ ᓈᓴᐅᑎᖕᓂᒃ 

ᑖᒃᑯᐊ ᑮᓇᐅᔭᓕᐅᕈᓐᓇᕐᒪᖔᑕ 

ᖃᐅᔨᓴᖅᑎᑕᐅᓪᓗᒋᑦ ᑖᒃᑯᐊ ᓱᓕ 

ᑮᓇᐅᔭᓕᐅᕈᓐᓇᖏᓗᐊᕐᒪᑕ. ᑖᒃᑯᐊ ᓈᓴᐅᑏᑦ 

ᐃᓄᐃᓴᓗᐊᖅᐸᑕ ᐊᐅᓪᓚᕆᐊᖃᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ ᓴᓇᒐᔭᖅᑐᒍᑦ ᑐᔪᕐᒥᕕᖕᒥᒃ 

ᐃᓄᒋᐊᖕᓂᖏᑦ ᒥᑭᑦᑐᑯᓗᖕᒥᓪᓘᓐᓃᑦ ᐅᕝᕙᓘᓐᓃᑦ 

ᐊᖏᔪᐊᓗᖕᒥ ᐊᑐᖅᑕᐅᖏᑦᑐᒥᒃ 

ᑐᔪᕐᒥᕕᖃᕈᓐᓇᕐᒪᖔᑦ ᐋᓐᓂᐊᕆᐊᖅᑐᖅᓯᒪᔪᓄᑦ. 

ᖃᓄᖅ ᑖᓐᓇ ᐃᑲᔪᖅᑕᐅᔾᔪᑎᒃᓴᑦᑎᓐᓂᒃ 

ᐱᔭᕐᓂᖏᒻᒪᑦ.  

 

ᑕᕝᕙ ᐃᓚᖏᑦ ᑕᒪᒃᑯᐊ ᐊᖅᑯᓵᕆᐊᖃᖅᑕᕗᑦ 

ᓇᓗᓇᐃᕋᓱᒃᐸᒃᑲ ᐱᔭᕐᓂᖏᑦᑐᕈᓘᖕᒪᑕ ᑕᒪᓐᓇ 

ᒥᓂᔅᑕ ᐃᒪᓐᓇ ᐃᒪᓐᓇᐃᖁᔭᕗᑦ 

ᑐᔪᕐᒥᕕᒃᑖᕆᐊᖃᓕᖅᑐᓯ 

ᐃᒪᓐᓇᐃᓕᐅᕈᓐᓇᖏᒻᒪᑦ.ᑕᒪᒃᑯᐊ ᐅᓄᕐᓂᕆᔭᖏᑦ 

ᐋᓐᓂᐊᕆᐊᖅᑐᖅᓯᓚᔪᑦ ᒪᓕᒃᑕᐅᔭᕆᐊᖃᕐᒪᑕ 

ᒐᕙᒪᑐᖃᒃᑯᓐᓄᓪᓗ ᑐᓂᔭᕆᐊᖃᖅᖢᒋᑦ 

ᐱᔭᕆᐊᖃᕐᒪᑕ ᑕᐃᒪᓐᓇ ᓯᕗᕐᖓᒍᑦ 

ᖃᐅᔨᓴᖅᑕᐅᖅᑳᕈᓐᓇᕐᒪᖔᑦ ᑕᐃᒪᓐᓇ 

ᐱᓇᓱᒍᓐᓇᕐᓂᐊᖅᑐᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ,  

ᐅᖃᖅᑎᑦᓯᔩ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3315 

 

 

ᐅᖃᖅᑎ (ᑐᓵᔨᑎᒍᑦ):  ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐊᒻᒪ 

ᐃᒡᓗᓕᒑᕐᔪᖕᒧᓪᓗ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 558 - 6(2): ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᒃᓴᖅ ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

 

ᐅᖃᖅᑏ, ᐅᓪᓗᒥ ᐅᖃᐅᓯᒃᑲᓐᓂᕈᒪᓪᓗᒍ 

ᓴᖅᑭᒃᑲᓐᓂᕈᒪᓪᓗᒍᓗ, ᓴᖅᑭᖃᑦᑕᖅᓯᒪᔭᕋ 

ᐅᓄᖅᑐᐃᖅᓱᐊᓗᒃᖢᒍ ᑭᓯᐊᓂᓕ 

ᑭᐅᔭᐅᑦᑎᐊᓚᐅᖅᓯᒪᖏᒻᒪᑦ 

ᑲᒪᒋᔭᐅᑦᑎᐊᓚᐅᖅᓯᒪᖏᒻᒪᑦ. ᑐᔪᕐᒥᕕᒃᑖᕆᐊᓕᒃ 

ᑲᖏᖅᖠᓂᕐᒥ, ᐋᓐᓂᐊᕕᓕᐊᖅᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᒻᒪᑦ 

ᐃᑲᔪᖅᑐᐃᖏᒻᒪᖔᑦ ᑖᒃᑯᐊ ᑐᔪᕐᒥᕕᒃᓴᒥᒃ ᓴᓇᒃᐸᑕ 

ᐋᓐᓂᐊᕆᐊᖅᑐᖅᓯᒪᔪᓄᑦ ᑲᖏᖅᖠᓂᕐᒥ. ᖁᔭᓐᓇᒦᒃ,  

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ, 

ᐋᖅᑭᒃᓯᒪᑦᓯᐊᖅᑰᕐᒪᑕ ᐊᐱᖅᓲᑎᒋᔭᓯ ᖁᕕᐊᓇᑯᓂ. 

 

(ᑐᓵᔨᑎᒍᑦ) ᒫᓐᓇ ᓇᓗᓇᐃᖅᓯᕋᑖᕋᒪ ᐅᖃᖅᑏ, 

ᑭᐅᑎᓪᓗᖓ ᐊᐅᕕᓕᖕᒧᑦ ᒪᓕᒐᓕᐅᖅᑎᐅᔪᒧᑦ. 

ᐅᖃᖅᑲᐅᒐᒪᐃᓛᒃ ᓇᓗᓇᐃᖅᓯᕕᒋᖅᑲᐅᒐᒃᑯ ᑖᒃᑯᐊ 

ᐊᖅᑯᓵᖃᑦᑕᕆᐊᖃᖅᑕᕗᑦ ᑐᔪᕐᒥᕕᒃᑖᕋᓱᒃᑎᓪᓗᑕ 

ᐱᓕᕆᔭᕆᐊᖃᖅᑕᕗᑦ ᐱᔭᕐᓂᖏᑦᑐᓪᓛᓘᖕᒪᑕ. 

ᑐᔪᕐᒥᕕᒃᑖᕋᓱᒃᑎᓪᓗᑕ ᐋᓐᓂᐊᕆᐊᖅᑐᖅᓯᒪᔪᓄᑦ 

ᑲᑎᒪᔨᐅᑉ ᐊᐱᖅᑯᑎᒋᕋᑖᖅᑕᖓᓄᑦ, ᐅᕙᖓᓗ 

ᒥᓂᔅᑕᐅᓪᓗᖓ ᐃᑲᔪᖅᑐᖏᒻᒪᖔᒃᑯ ᑕᒪᓐᓇ.  

 

ᐊᐱᖅᑯᑎᖃᐃ ᖃᓄᐃᒻᒪᑦ ᐅᓄᕐᓂᕆᔭᖓ 

ᐋᓐᓂᐊᕆᐊᖅᑐᖅᓯᒪᔪᑦ ᓈᒻᒪᒃᑲᓗᐊᖅᐹᑦ 

ᑐᔪᕐᒥᕕᒃᑖᕆᐊᒃᓴᖅ ᑕᐅᕙᓂ ᑲᖏᖅᖠᓂᕐᒥ? ᐊᒻᒪ 

ᖃᖓᑦᑕᐅᓯᕆᐊᖃᖅᑐᑦ ᐅᓄᕐᓂᖏᑦ 

ᓈᒻᒪᒃᑲᓗᐊᖅᐹᑦ? 

ᑭᓯᐊᓂᓕ ᒫᓐᓇ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ 

ᑐᔪᕐᒥᕕᖕᓂᑦ ᓇᖕᒥᓂᕆᔭᐅᔪᓂᒃ ᕼᐅᑎᐅᓪᓂᒃ 

ᐊᖑᒻᒪᑎᓂᐊᕐᒪᑕ ᑐᔪᕐᒥᕕᐅᓗᑎᒃ ᓄᓇᓕᖕᓂᑦ. 

ᑕᕝᕙ ᑕᐃᒪᓐᓇ ᐱᐅᓯᖃᖅᑐᒍᑦ ᒫᓐᓇᐅᔪᖅ. 

ᐅᖃᖅᑲᐅᒐᒪᐃᓛᒃ ᐊᐃᕕᓕᖕᒧᑦ 

ᒪᓕᒐᓕᐅᖅᑎᖓᓐᓄᑦ ᐊᒥᒐᖅᓯᖕᒥᖕᒪᑕ ᑐᔪᕐᒥᕕᖕᓂᒃ 

ᑲᖏᖅᖠᓂᕐᒥ ᑕᒪᓐᓇ ᐱᓕᕆᖕᒥᔭᕋᓗᐊᕗᑦ 

ᐊᒻᒪᑦᑕᐅᖅ ᖄᒃᑲᓐᓂᐊᒍᑦ 

ᑐᔪᕐᒥᕕᓕᐅᖁᓚᐅᒍᓗᐊᖅ ᑲᖏᖅᖠᓂᕐᒥ, ᑖᔅᓱᒥᖓ 

ᐊᑐᕈᓐᓃᖔᓛᕋᑦᑕ ᑐᔪᕐᒥᕕᑭᒃᓴᖃᑦᑕᕐᓂᕐᒥᒃ. 

ᐱᔭᕐᓂᕐᓂᖅᓴᐅᓕᕐᓂᐊᕐᒪᑦ ᐊᐅᓪᓚᖃᑦᑕᕐᓂᖅ 

ᐋᓐᓂᐊᕕᓕᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ,  

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᕆᖅᑳᖅᑎᓐᓇᖓ, ᑯᒡᔪᐊᕐᓕᑭᐊᖅ ᑕᐃᖕᓇ 

ᐃᒡᓗᐊᓗᖓ ᖃᓄᖅ ᐊᑐᖅᑕᐅᓪᓗᐊᖅᑎᒋᖃᑦᑕᕐᒪᑦ?  

 

(ᑐᓵᔨᑎᒍᑦ) ᐅᖃᖅᑏ, ᑐᔪᕐᒥᕕᖕᒥ ᑖᒃᑯᐊ 

ᐋᓐᓂᐊᕕᓕᐊᖅᓯᒪᔪᑦ ᑲᖏᖅᖠᓂᕐᒥᒃ 

ᓇᓗᓇᐃᖅᓯᓯᒪᖕᒪᑦ ᑐᔪᕐᒥᕕᒃᑖᕆᐊᖃᖅᑐᖅ 

ᐊᐅᓪᓚᖃᑦᑕᖅᑐᑦ ᑭᕙᓪᓕᕐᒥ ᐊᐅᓪᓚᖃᑦᑕᖅᑐᑦ 

ᓴᖅᑭᑦᑎᖃᑦᑕᕐᒪᑕ facebook-ᑯᑦ ᑐᔪᕐᒥᕕᒃᓴᒥᒃ 

ᕿᓂᖅᖢᑎᒃ ᐋᓐᓂᐊᕆᐊᖅᑐᓂᒃ ᑲᖏᖅᖠᓂᕐᒧᑦ 

ᐊᖅᑯᓵᕐᓂᐊᖅᑐᓂᒃ. ᑐᔪᕐᒥᕕᖃᖏᓐᓂᖏᑦ ᑕᐃᒃᑯᐊ 

ᐋᓐᓂᐊᕆᐊᖅᑐᖅᓯᒪᔪᑦ ᑐᔪᕐᒥᕖᑦ ᑕᑕᑎᓪᓗᒋᑦ 

ᐅᕝᕙᓘᓐᓃᑦ ᖃᖓᑕᓲᑦ ᓄᖅᑲᖅᑎᑕᐅᑎᓪᓗᒋᑦ 

ᐊᒃᓱᐊᓗᒃ ᐱᕐᔪᐊᖑᓕᕐᒪᑦ ᑕᒪᓐᓇ ᐃᓱᒫᓗᖕᓇᖅᑐᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᑭᕙᓪᓕᕐᒥ 

ᐊᐅᓪᓚᔾᔨᔩᑦ ᑎᑎᕋᕐᕕᖓ ᑐᔪᕐᒥᕕᒃᓴᓂᒃ 

ᕿᓂᕐᒪᖔᑕ ᑲᖏᖅᖠᓂᕐᒥ. 

ᑐᔪᕐᒥᕕᒃᓴᑭᑎᓪᓗᒋᑦ ᐋᓐᓂᐊᕆᐊᖅᑐᖅᓯᒪᔪᑦ 

ᐃᓱᒫᓘᑎᒋᔭᐅᖏᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) 

ᐅᖃᖅᑲᐅᒐᒪᐃᓛᒃ ᑖᒃᑯᐊ ᐊᒥᒐᖅᓯᖕᒪᑕ 

ᑐᔪᕐᒥᕕᕕᐅᔪᓂᒃ ᑲᖏᖅᖠᓂᕐᒥ. 

ᑲᖏᖅᖠᓂᑐᐊᖑᖏᑦᑐᒥ ᐊᓯᖏᓐᓂᒃᑕᐅᖅ 

ᓄᓇᓕᖕᓂ ᑕᐃᒪᐃᒻᒥᖕᒪᑦ ᑖᒃᑯᐊ 

ᓇᓪᓕᐅᒃᑯᒫᖃᖏᑦᑐᓄᑦ ᐃᓅᓕᓴᖅᑕᐅᔭᕆᐊᖃᖅᑐᑦ 

ᐱᓕᕆᔾᔪᑎᕕᒋᔭᖓ ᐋᓐᓂᐊᕆᐊᖅᑐᖅᓯᒪᔪᑦ 

ᐱᖃᓐᓇᕆᔭᖏᓐᓃᑦᑐᑦ ᑐᔪᕐᒥᔪᓐᓇᖅᑐᑦ ᑕᐃᑲᓂ 

ᐋᓐᓂᐊᕆᐊᖃᖅᑐᖅᓯᒪᔪᓂᒃ ᑐᔪᕐᒥᕕᒋᓐᖏᑕᖓᓂ 

ᑕᐃᒃᑯᐊᓗ ᓇᓪᓕᐅᒃᑯᒫᖃᖏᑦᑐᓕᕆᔨᒃᑯᑦ 

ᐊᑭᓕᖅᓱᐃᖃᑦᑕᖅᑐᑦ ᐊᖏᕐᕋᕆᔭᐅᔪᒥᒃ ᑐᔪᕐᒥᒍᑎᒃ 

ᐊᒻᒪ ᐱᖃᑎᒋᔭᐅᔪᓂᒃ ᑐᔪᕐᒥᔾᔪᑎᖓᓄᑦ 

ᐊᑭᓖᖃᑦᑕᖅᑐᑦ ᓂᕆᔾᔪᑎᖏᓐᓄᑦ 

ᓄᒃᑕᐅᑎᖏᓐᓄᓪᓗ. 

 

ᑖᓐᓇ ᐃᓕᖅᑯᓯᕆᔭᐅᔪᖅ ᐱᖅᑯᓯᐅᖃᑦᑕᖅᑐᑦ 

ᐊᑐᖅᑕᐅᕙᒃᑐᑦ ᐋᓐᓂᐊᕆᐊᖅᑐᖅᓯᓚᔪᑦ 

ᐊᐅᓪᓚᖅᓯᒪᑎᓪᓗᒋᑦ ᐃᓚᖏᓪᓗ ᐃᓚᒥᖕᓂᒃ 

ᑐᔪᕐᒥᔪᒪᖃᑦᑕᖅᖢᑎᒃ ᐊᖏᕐᕋᕆᔭᐅᔪᓂ. ᑕᐃᒃᑯᐊᓗ 

ᓇᓪᓕᐅᒃᑯᒫᖃᖏᑦᑐᓄᑦ ᑲᒪᔨᐅᖃᑦᑕᖅᑐᑦ 

ᐃᖅᑲᓇᐃᔭᖅᑏᑦ ᐊᑭᓖᔪᓐᓇᖃᑦᑕᖅᑐᑦ 

ᐅᑎᖅᑎᑦᑎᓗᑎᒃ ᖃᐅᔨᒪᔪᑦ ᑕᐃᒃᑯᐊ 

ᐊᐅᓪᓛᕆᐊᖅᑐᖅᓯᒪᔪᑦ ᑲᖏᖅᖠᓂᕐᒥ 

ᐃᖅᑲᓇᐃᔭᖅᑏᑦ ᑕᑯᒃᓴᐅᑎᑦᑎᖃᑦᑕᕐᒪᑕ 

ᖃᓄᖅᑑᕐᓂᕐᒥᒃ. ᐆᒃᑑᑎᖃᕈᓐᓇᖅᑐᖓ 

ᐃᓱᒪᒐᔪᒃᑑᓪᓗᑎᒃ ᐋᖅᑭᒃᓱᐃᖃᑦᑕᕐᒪᑕ 

ᐱᔨᑦᓯᖅᖢᑎᒃ ᐃᓄᖁᑎᒋᔭᖏᓐᓂᒃ 

ᐸᖅᑭᔭᕆᐊᖃᖅᑕᒥᓄᑦ ᐅᐱᒋᔪᒪᑦᑎᐊᖅᑕᒃᑲ 

ᑕᐃᒃᑯᐊ ᐃᖅᑲᓇᐃᔭᖃᑦᑕᖅᑐᑦ. ᕿᓂᖃᑦᑕᒪᑕ 

ᐃᓂᒃᓴᐅᓂᐊᖅᑐᓂᒃ ᐋᓐᓂᐊᕆᐊᖅᑐᖅᓯᒪᔪᑦ 

ᑕᒪᒃᑯᐊ ᑭᓐᖒᒪᔭᖏᑦ ᓴᖅᑭᑕᐅᑦᑎᐊᖁᓪᓗᒋᑦ 

ᐊᐅᓪᓚᖅᓯᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ 

ᐊᐱᖅᑯᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᑐᔪᕐᒥᕕᐅᖃᑦᑕᕐᓂᐊᖅᑐᑦ (ᑐᓵᔨᑎᒍᑦ) 

ᑕᐃᒪᓐᓇᑦᑕᐅᖅ ᐊᑭᓕᖅᓱᖅᑕᐅᔪᒪᖕᒥᔪᑦ 

ᑐᔪᕐᒥᕕᐅᖃᑦᑕᕐᓂᐊᖅᑐᑦ ᒐᕙᒪᒃᑯᓐᓄᑦ. 

 

ᐅᖃᖅᑏ, ᑕᒃᑯᐊ ᓇᓗᓇᖅᑰᖏᒻᒪᑦ 

ᑐᔪᕐᒥᕕᒃᑖᕆᐊᖃᖅᑐᑦ ᐋᓐᓂᐊᕆᐊᖃᖅᑐᑦ 

ᐊᖅᑯᓵᖅᐸᒃᑐᑦ ᑲᖏᖅᖠᓂᕐᒧᑦ. ᐊᒃᓱᕈᕐᓇᒃᑲᓐᓂᕐᒪᑦ 

ᐋᓐᓂᐊᕆᐊᖅᑐᖅᖢᓂ ᑲᑉᐱᐊᓱᒃᑲᓗᐊᖅᖢᑎᒃ 

ᐊᔪᓕᕐᓂᐊᕋᓱᒋᓪᓗᑎᒡᓗ ᖃᖓᑕᓲᖅ 

ᓄᖅᑲᖅᑎᑕᐅᔭᕌᖓᑦ, ᖃᖓᑦᑕᖏᑦᑕᕌᖓᑦ. 

 

ᓱᖅᑯᐃᖅᓯᓯᒪᔪᖓ ᒐᕙᒪᒃᑯᑦ ᓯᓚᑖᒍᑦ 

ᑎᒥᖁᑎᒋᔭᐅᔪᖅ ᓴᖅᑭᑦᑎᓯᒪᖕᒪᑕ 

ᑐᔪᕐᒥᕕᓕᐅᕈᒪᓪᓗᑎᒃ ᑲᖏᖅᖠᓂᕐᒥ. ᑭᓯᐊᓂᓕ 

ᐋᒃᑳᖅᑕᐅᓚᐅᕐᒪᑕ. ᐊᐃᑦᑕᓪᓛᓘᒐᓗᐊᖅ 

(ᐄᑯᓘᒐᓗᐊᖅ) ᑕᒪᓐᓇ ᐱᔾᔪᑎᒋᓪᓗᒍ ᐱᖁᑎᕐᔪᐊᖅ 

ᑖᓐᓇ ᓇᑉᐸᖅᑎᖅᑕᐅᔪᓐᓇᕐᒪᑦ ᐃᓐᓄᖃᑦᑕᕐᓗᓂᓗ 

ᑕᒪᒃᑯᓂᖓ ᑕᒪᒃᑯᐊ ᐱᔭᕆᐊᖃᖅᑕᖏᑎᒍᑦ. 

 

ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕈᓐᓇᖅᐹ ᑖᒃᑯᓂᖓ 

ᖄᒃᑲᓐᓂᐊᒍᑦ ᖃᖏᖅᖠᓂᕐᒥ ᐃᒡᓗᑖᕈᓐᓇᕐᓂᐊᕐᒪᑕ 

ᓄᑖᒥᒃ ᑐᒃᓯᕋᐅᑎᓕᐅᕐᓗᑎᒃ ᐊᒻᒪ 

ᐃᓱᒪᒃᓴᖅᓯᐅᕈᑎᒋᑦᑎᐊᕐᓗᓂᐅᒃ ᑕᒪᓐᓇ 

ᑐᒃᓯᕋᐅᑎᓕᐅᖅᑐᖃᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

(ᑐᓵᔨᑎᒍᑦ) ᐄ, ᖃᐅᔨᒪᖏᑦᑐᖓᓕ 

ᐃᒡᓗᓕᐅᖅᑐᖃᕈᒪᓚᐅᕐᒪᖔᖓ ᐃᒻᒪᖄ ᑖᓐᓇ 

ᒪᓕᒐᓕᐅᖅᑎ ᑲᑎᒪᖃᑎᒋᒍᒃᑯ ᑕᒪᓐᓇ 

ᐅᖃᐅᓯᕆᔪᓐᓇᕐᓂᐊᕋᑦᑎᒍᑦ ᑐᓴᕆᐅᕋᒃᑯ ᑕᒪᓐᓇ 

ᑐᒃᓯᕋᐅᑎᓂᒃ ᖃᐃᑦᑎᔪᖃᓚᐅᖅᐸᑦ.  

 

ᐅᕙᖓᓕ ᑐᑭᓯᓇᑦᑎᐊᕈᒪᔪᖓ ᐃᑲᔪᖅᓱᐃᔪᖓ 

ᖃᓄᖅᑑᕈᑎᒃᓴᓂᒃ ᑕᐃᒃᑯᐊ ᐱᔾᔪᑎᒋᓪᓗᒋᑦ 

ᐋᓐᓂᐊᕕᓕᐊᖃᑦᑕᖅᑐᑦ ᐊᒻᒪᓗ ᐊᔾᔨᒌᖏᑦᑐᑦ 

ᑕᐃᒃᑯᐊ ᑐᖏᓕᕇᒃᑐᑦ ᒪᓕᖃᑦᑕᕆᐊᖃᕐᓂᕗᑦ 

ᑕᐃᒃᑯᐊ ᐅᓂᒃᑲᐅᓯᕆᑦᑎᐊᖅᑲᐅᓪᓗᒋᑦ 

ᑲᖏᖅᖠᓂᕐᒥᒃ ᓴᓇᓂᐊᕈᑦᑕ ᓯᕗᕐᖓᓂᒃ 

ᑮᓇᐅᔭᖅᑐᕐᓂᐊᕐᓂᖓ ᐃᒻᒪᖄᓘᓐᓃᑦ 

ᒪᑭᑕᐅᓂᐊᕐᒪᖔᑦ. ᓇᓗᔪᖓ ᖃᓄᒃᑲᓐᓂᖅ 

ᓂᓪᓕᕆᐊᒃᓴᖅ. ᐅᓄᖅᐸᑕ ᐃᖏᕐᕋᔪᑦ ᑕᐃᒪ 

ᐱᔾᔪᑎᒃᓴᖃᑦᑎᐊᕐᓗᑕ ᑐᔪᕐᒥᕕᒃᓴᓕᐅᕈᓐᓇᕋᔭᖅᑐᒍᑦ 

ᑮᓇᐅᔭᖏᓐᓂᒡᓗ ᓴᓂᕐᕙᐃᓗᑕ.  

 

ᐊᐱᖅᑯᑎᒋᖅᑲᐅᔭᖏᑦ ᐊᐃᕕᓕᐅᑉ 

ᒪᓕᒐᓕᐅᖅᑎᖓᑕ, ᕿᒥᕐᕈᓇᒍᓐᓇᕐᓂᐊᖅᓯᒪᔪᖓ 

ᓯᕗᕐᖓᓂ ᑮᓇᐅᔭᖅᑐᕈᑎᒋᓂᐊᕐᓂᖏᑦᑕ ᒥᒃᓵᓄᑦ 

ᐊᒻᒪᓗ ᐅᖃᓪᓚᖃᑎᒋᓕᕐᓗᒍ ᑭᖑᕐᖓᓂ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 559 - 6(2): ᓈᒻᒪᑦᑐᒃᑯᑦ 

ᐸᖅᑭᔭᐅᓂᖏᑦ ᐃᓄᑐᖃᐃᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ. ᐅᖃᖅᑎᑦᑎᔩ. 

ᓇᖏᖅᓯᒃᑲᓐᓂᖁᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨ 

ᐊᐱᖅᓱᕐᓂᐊᕋᒃᑯ. 

 

(ᑐᓵᔨᑎᒍᑦ) ᐅᖃᖅᑏ, ᐃᓐᓇᕈᖅᐸᓪᓕᐊᔪᑦ ᑕᒪᒃᑯᐊ 

ᑲᒪᒋᔭᐅᑦᑎᐊᕆᐊᖃᕐᒪᑕ ᐊᒻᒪᓗ ᑖᓐᓇ 

ᓯᕗᓪᓕᐅᔾᔭᐅᓯᒪᓪᓗᓂ ᑲᑐᔾᔨᓗᑕ ᐃᓗᖏᑦᑎᒍᑦ. 

ᐃᑲᔪᖅᓱᕐᓗᑎᒍᑦ ᐃᓐᓇᐃᑦ ᐊᖏᕐᕋᖅᓯᒪᓗᑎᒡᓗ 

ᓄᓇᒥᖕᓃᓪᓗᑎᒡᓗ ᐃᓐᓇᐅᓕᖅᑎᓪᓗᒋᑦ 

ᐅᕝᕙᓘᓐᓃᑦ ᐋᓐᓂᐊᖅᑎᓪᓗᒋᑦ 

ᐋᓐᓂᐊᕐᔪᐊᖅᑎᓪᓗᒋᑦ ᐸᖅᑭᔭᐅᑦᑎᐊᕐᓗᑎᒃ 

ᒪᑭᒪᑦᑎᐊᕐᓗᑎᒃ ᐊᒻᒪᓗ ᓄᓇᖅᑲᑎᒋᔭᐅᑦᑎᐊᕐᓗᑎᒃ. 

 

ᒥᓂᔅᑕᕆᔭᐅᔪᖅ ᐅᓂᒃᑲᐅᓯᖃᕈᓐᓇᖅᐹ 

ᖃᓄᐃᓕᖓᓕᕐᒪᖔᑦ ᐅᕝᕙᓘᓐᓃᑦ 

ᐱᒋᐊᖅᑎᑦᑎᓯᒪᖕᒪᖔᑦ ᐱᓕᒻᒪᒃᓴᐃᓗᑎᒃ ᐊᖏᕐᕋᒥ 

ᐃᖅᑲᓇᐃᔭᖅᑎᒋᔭᐅᓂᐊᖅᑐᑦ ᐃᓐᓇᕐᓂᒃ 

ᐃᑲᔪᖅᓱᖃᑦᑕᕐᓂᐊᖅᑐᓂᒃ ᐃᓄᖕᓂᒡᓘᓐᓃᑦ 

ᐋᓐᓂᐊᖅᑐᓂᒃ ᐊᖏᕐᕋᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

ᒪ’ᓇᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐃ. ᑖᑉᑯᐊ 

ᐅᖃᐅᓯᕆᔭᖏᑦ ᑐᑭᓯᐅᒪᓇᑦᓯᐊᖅᑐᑦ ᖃᓄᖅ 

ᐊᖏᕐᕋᒥᖕᓂᒃ ᐃᒡᓗᕐᔪᐊᕆᔭᕐᒥᓂᒃ ᐃᓄᑐᖃᐃᑦ 

ᖃᓄᖅ ᐊᐃᓯᒪᖃᑦᑖᕐᓂᖅᓴᐅᔫᓪᓗᐊᕋᔭᖅᐸᑕ ᑕᒪᓐᓇ 

ᐃᑲᔫᑕᐅᕐᔪᐊᖅᑕᕐᒪᑦ. ᖃᓄᖅ ᑎᒥᒃᑯᑦ 

ᖃᓄᐃᖏᓐᓂᖅᓴᐅᑦᑕᖅᖢᑎᒃ ᐊᒻᒪᓗ 

ᑮᓇᐅᔭᖅᑐᖏᓐᓂᖅᓴᐅᒻᒫᖅᖢᓂ ᒐᕙᒪᒃᑯᓐᓄᑦ. 

ᑕᒪᓐᓇ ᐃᑲᔪᖅᑐᕐᓇᓪᓚᕆᒃᑐᖅ. 

 

(ᑐᓵᔨᑎᒍᑦ) ᐃᓕᓐᓂᐊᖅᑎᑦᑎᓂᖅ ᐊᖏᕐᕋᒥ 

ᐃᖅᑲᓇᐃᔭᖃᑦᑕᕐᓂᐊᖅᑐᒥᒃ, 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐃᖅᑲᓇᐃᔭᖃᑎᒋᔭᕗᑦ 

ᐃᑲᔪᖅᑎᓂᒃ ᐃᓕᓐᓂᐊᖅᑎᑦᑎᓪᓗᑕ ᐊᒻᒪᓗ 

ᑕᐃᒪᓐᓇ ᐋᖅᑭᒃᓯᓯᒪᔪᒍᑦ ᓯᕗᓂᒃᓴᑦᑎᓐᓂ 

ᐊᖏᕐᕋᒥᒃ ᑲᒪᒋᔭᐅᔭᕆᐊᓖᑦ ᑲᒪᒋᔭᐅᑦᑎᐊᖁᓪᓗᒋᑦ. 

ᐊᒻᒪᓗ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐅᐸᒃᓯᒪᓪᓗᑎᒃ 

ᐃᑭᐊᖅᑭᕕᒃᑯᓪᓘᓐᓃᑦ. ᐆᒃᑑᑎᓂᒃ 

ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓯᓯᒪᓕᖅᑐᒍᑦ ᐊᒻᒪᓗ 

ᓱᓕ ᒫᓐᓇ ᐋᖅᑭᒃᓱᖅᐸᓪᓕᐊᔭᕗᑦ 

ᕿᒥᕐᕈᓇᒃᑯᑦᑎᒍᓪᓗ ᑕᐃᓐᓇ ᑲᖏᖅᖠᓂᕐᒥ 

$60,000,000-ᑐᖅᑐᒥᒃ ᐸᖅᑭᕕᓕᐅᕈᒪᒐᑦᑕ. ᑖᓐᓇ 

ᐅᐱᒋᓪᓗᐊᖅᑕᕗᑦ. 

 

ᐃᖅᑲᓇᐃᔭᖅᑎᒃᓴᐃᑦ ᑕᐃᒃᑯᖓ ᐃᓛᒃ, 

ᐃᓕᓐᓂᐊᖅᑐᑦ ᑕᐃᑯᖓ 

ᐃᓕᕙᓪᓕᐊᔪᓐᓇᕐᓂᐊᖅᑐᖅ ᓄᓇᕗᓕᒫᒥ ᓲᕐᓗ 

ᓈᓴᐅᑎᖏᑦ ᐅᑯᐊ ᖁᕝᕙᖅᐸᓪᓕᐊᑐᐃᓐᓇᕐᒪᑕ 

ᐅᓄᖅᓯᕙᓪᓕᐊᑐᐃᓐᓇᕐᒪᑕᓗ ᑕᐃᒃᑯᐊ 

ᐃᑲᔪᖅᑕᐅᔭᕆᐊᓖᑦ ᐸᖅᑭᔭᐅᔭᕆᐊᓖᓪᓘᓐᓃᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒥᓂᔅᑕ. 

ᑕᒪᓐᓇ ᑲᔪᓯᑦᑎᐊᒃᑲᓐᓂᖁᔪᒥᓇᖅᑐᖅ 

ᓄᓇᓕᑦᑎᓐᓄᑦ ᐃᑲᔫᑎᒃᑲᓐᓂᕐᓂᐊᕐᒪᑦ ᑕᒪᓐᓇ 

ᐊᖏᕐᕋᖅᓯᒪᒃᑲᓐᓂᖁᓪᓗᒋᑦ, ᐃᓐᓇᖅᐳᓪᓗ 

ᐃᓗᕐᕆᖏᑦᑐᓪᓗ. 

 

(ᑐᓵᔨᑎᒍᑦ) ᐅᖃᖅᑏ, ᑐᑭᓯᐅᒪᓂᕋ ᒪᓕᒃᖢᒍ 

ᐅᓄᑲᓪᓚᒃᑐᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᔪᖅᑕᓕᒃ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ 

ᐸᖅᑭᔨᐅᔪᓐᓇᖅᑐᑦ ᖃᐅᔨᒪᓐᖏᖦᖢᖓᓗ 

ᐃᓕᓐᓂᐊᖅᑐᖃᓕᕆᐊᖅᓯᒪᖕᒪᖔᑦ ᑕᒪᑐᒪᓂ 

ᐊᕐᕌᒍᓚᐅᖅᑐᒥ.  

 

ᓄᓇᕗᒻᒥᐅᓂᒃ ᐃᓕᓐᓂᐊᖅᑎᑦᑎᒍᑦᑕ 

ᐸᖅᑭᔭᐅᑦᑎᐊᒃᑲᓐᓂᕈᓐᓇᕐᓂᐊᖅᑐᑦ ᐃᓐᓇᐃᑦ 

ᐊᑯᓂᐅᓂᖅᓴᕐᓗ ᑕᒫᓃᓪᓗᑎᒃ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐸᕐᓈᕆᓯᒪᖕᒪᖔᒋᑦ ᐊᖏᕐᕋᒥ ᑲᒪᔨᐅᓂᐊᖅᑐᑦ 

ᐃᓕᓐᓂᐊᖅᑎᑕᐅᓂᖏᑦ, ᐱᓗᐊᕐᓗᒋᑦ 

ᒥᑦᑎᒪᑕᓕᖕᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

ᐄ, ᑖᒻᓇ ᓄᑖᖑᖕᒪᑦ ᐃᓕᓐᓂᐊᕈᑕᐅᓂᐊᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐱᓕᕆᖃᑎᒋᒐᑉᑎᒍᑦ. 

ᑖᓐᓇ ᓄᑖᖅ ᐅᖃᐅᓯᕆᐊᓂᓵᒐᕋ ᖃᓄᖅ 

ᓄᓇᓕᒃᑲᓐᓂᕐᓄᑦ 

ᐊᑐᐃᓐᓇᕈᖅᑎᑕᐅᕙᓪᓕᐊᓂᐊᖅᑐᖅ ᐃᓚᖓᒍᑦ 

ᖃᕋᑕᐅᔭᑎᒍᑦ ᐃᑭᐊᖅᑭᕕᒃᑯᑦ ᐃᓕᓐᓂᐊᕈᑕᐅᑦᑕᕐᒪᑦ 

ᑕᒪᓐᓇ ᓈᒻᒪᓈᖅᓯᒪᓂᓗᒃᑐᖅ ᓄᓇᓖᑦ ᐊᒥᓲᓂᖅᓴᑦ 

ᐊᔾᔨᒌᖏᑦᑐᑦ 

ᐊᑐᐃᓐᓇᐅᕝᕕᐅᓂᖅᓴᐅᔫᓪᓗᐊᕐᓂᐊᕐᒪᑕ. 

 

(ᑐᓵᔨᑎᒍᑦ) ᐅᖃᖅᑏ, ᐊᖏᕐᕋᒥ ᑲᒪᒋᔭᐅᔪᑦ 

ᑕᑯᓐᓇᕈᑦᑎᒍᑦ, ᒥᑦᑎᒪᑕᓕᖕᒥ ᑲᑎᓕᒫᕐᓗᒋᑦ 6-

ᖑᔪᑦ ᐱᔨᑦᑎᖅᑏᑦ ᐃᓐᓄᒃᑕᐅᓯᒪᓪᓗᑎᒃ ᑎᓴᒪᑦ 

ᐃᖅᑲᓇᐃᔭᐃᓐᓇᖅᑐᓄᑦ. ᐊᒻᒪᓗ ᐅᑯᐊ ᐱᔨᑦᑎᕈᑏᑦ 

ᐊᑐᐃᓐᓇᕈᖅᑎᖃᑦᑕᖅᑕᖏᑦ ᑲᒪᒋᔭᖃᖃᑦᑕᖅᑐᑦ 

ᐃᓐᓇᕐᓂᒃ. ᑕᒪᓐᓇ ᐱᕐᔪᐊᕌᓗᒃ ᐃᖅᑲᓇᐃᔮᖅ.  

 

ᐃᓚᖏᓪᓗ ᑕᐃᒃᑯᐊ ᑲᑎᑦᑐᓐᓇᖅᓯᓚᐅᖅᖢᒋᑦ 

ᒥᑦᑎᒪᑕᓕᖕᒥ ᑕᐃᒪᐃᑦᑐᓕᕆᕙᒃᑐᑦ ᐸᖅᑭᑦᑎᐊᖅᑐᑦ. 

ᐅᖃᓪᓚᖃᑎᒋᓪᓗᑎᒍᓗ ᐃᒃᐱᒍᓱᑦᑎᐊᖅᑐᑦ 

ᑲᒪᒋᔭᕐᒥᓂᒃ, ᖃᐅᔨᒪᓕᖅᖢᓂᔾᔪᒡᓗ ᑖᓐᓇ ᑲᒪᒋᔭᓂ 

ᑕᒪᓐᓇ ᐱᐅᓗᐊᖅᑐᖅ ᑕᐃᒪᓐᓇ 

ᓴᖅᑭᑕᐅᖃᑦᑕᖅᑎᓪᓗᒍ. ᐱᐅᔪᐊᓘᓂᕋᕐᓂᖓ 

ᐅᖃᕈᓐᓃᕐᓗᒍ, ᐅᖃᐅᓯᕆᔪᓐᓃᕐᓗᒍ ᑭᓯᐊᓂ 

ᖁᕕᐊᓇᖅᑐᖅ ᐃᓐᓇᕐᓂᒃ ᐊᓯᖏᓐᓂᒡᓗ 

ᐸᖅᑭᔭᐅᔭᕆᐊᓕᖕᓂᒃ ᑲᒪᑦᑎᐊᖃᑦᑕᕐᒪᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ,  ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒥᓂᔅᑕ. 

ᐄᓛᒃ ᑕᐃᒃᑯᐊ ᐊᖏᕐᕋᖅᓯᒪᔪᓕᕆᔩᑦ 

ᐱᓕᕆᑦᑎᐊᒃᑳᓘᖕᒪᑕ 

ᐃᓕᓐᓂᐊᖅᑎᑕᐅᓯᒪᑦᑎᐊᒃᑲᓐᓂᖅᐸᑕ 

ᐱᓕᕆᒃᑲᓐᓂᕈᓐᓇᕐᓂᖓ ᐊᕗᖓᒃᑲᓐᓂᐊᓗᒃ 

ᐱᔪᓐᓇᕐᓂᖃᒃᑲᓐᓂᕈᓐᓇᕐᒪᑕ.  

 

ᑖᓐᓇ ᐊᐱᖅᑯᑎᒋᔪᒪᖕᒥᔭᕋ ᐅᖃᐅᓯᕆᓗᒍᓗ 

ᓄᓇᑦᑎᓐᓂ ᐱᒡᒐᖅᑐᓕᕆᓂᖅ ᑕᒪᓐᓇ 

ᐃᓕᓐᓂᐊᕈᑕᐅᒃᑲᓐᓂᖅᐸᑦ ᓄᓇᑦᑎᓐᓂ 

ᐅᓄᒃᑲᓐᓂᖅᑐᑦ ᐊᖏᕐᕋᖅᓯᒪᔪᓐᓇᖅᐹᓪᓕᕈᓐᓇᕐᒪᑕ 

ᓲᕐᓗ ᐃᓐᓇᒃᑯᕕᖕᒧᐊᖏᑉᐹᓪᓕᕈᓐᓇᖅᑐᑦ 

ᐊᖏᕐᕋᖅᓯᒪᒃᑲᓐᓂᕈᓐᓇᕐᓂᖓ 

ᐃᓕᓐᓂᐊᖅᓯᒪᔪᖃᒃᑲᓐᓂᖅᐸᐃᓛᒃ ᑕᐃᒪᓐᓇ. 

 

(ᑐᓵᔨᑎᒍᑦ) ᒫᓐᓇᐅᔪᖅ ᑕᐃᒃᑯᐊ 9-ᒥᑦ 5-ᒧᑦ 

ᑎᑭᖦᖢᒍ ᐃᖅᑲᓇᐃᔭᖃᑦᑕᖅᑐᑦ ᒫᓐᓇ ᐊᖏᕐᕋᒥᒃ 

ᑲᒪᔨᐅᔪᑦ ᓄᓇᓕᖕᓂ ᐃᓕᓐᓂᐊᖅᓯᒪᔪᓂᒃ 

ᐱᑕᖃᖅᐸᑦ ᐃᑲᕐᕋᖏᑦ ᐊᕗᖓᐅᔨᒃᑲᓐᓂᕈᓐᓇᖅᑐᑦ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᖏᕈᓐᓇᖅᐸ 

ᕿᒥᕐᕈᓇᖁᓪᓗᒋᑦ ᐊᖏᕐᕋᒥ ᐸᖅᑭᔩᑦ ᐱᔨᑦᑎᖅᑎᓂᒃ 

ᓴᖅᑭᑦᑎᖃᑦᑕᕐᓂᐊᕐᒪᑕ 

ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒡᓗ ᑕᐃᒃᑯᐊ 

ᐸᖅᑭᔨᐅᖃᑦᑕᖅᑐᑦ ᓄᓇᓕᖕᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

ᒪ’ᓈᖅᐸᕋᓗ ᒪᓕᒐᓕᖅᑎ. ᐄ, ᑕᒪᓐᓇ 

ᑕᑯᒋᐊᖅᑑᓪᓗᐊᒐᕋ ᑖᑉᑯᐊ ᐃᑲᕐᕋᕆᔭᐅᔪᑦ, ᖃᓄᖅ 

ᐃᑲᕐᕋᑲᕐᓂᕐᓄᑦ ᐅᕝᕙᓘᓐᓃᑦ ᐅᑉᓗᕐᓄᑦ, 

ᓯᕙᑖᕐᕕᒃᑯᑦ, ᓈᑦᑎᖑᔭᒃᑯᑦ, 

ᐱᓕᕆᑦᑕᖅᑑᑉᓗᐊᕋᔭᕐᒪᖔᑕ ᐊᖏᕐᕋᕐᒥᒃ ᑲᒪᔩᑦ, 

ᐃᑲᔪᖅᑏᑦ. ᑕᒪᓐᓇ ᐱᓕᕆᐊᕆᔭᕗᑦ ᒫᓐᓇ. 

ᐊᒻᒪᓗ ᐃᓕᓐᓂᐊᖅᑎᑕᐅᓂᕆᒋᐊᖃᖅᑕᖏᑦ ᑕᒪᓐᓇ 

ᖃᐅᔨᒋᐊᒃᑲᓂᕈᑎᒋᔫᓪᓗᐊᖅᖢᒍᑉᓗ ᒪᓕᒐᓕᖅᑎᒧᑦ 

ᑐᓴᖅᓯᒫᓂᓕᕈᒪ ᐊᑎᕋᔭᑲᓂᑑᓪᓗᐊᕐᓂᐊᖅᖢᖓ 

ᑐᓴᖅᑎᑦᓯᓂᐊᕐᓗᖓ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᓯᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᓐᓄᑦ-ᒪᓂᕋᔭᒃ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 560 - 6(2): ᐅᐊᑦᑎᔨᖃᕐᓂᖅ 

ᐋᓐᓂᐊᕖᑦ ᐃᒡᓗᕐᔪᐊᖁᑎᖏᓐᓂᒃ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓪᓕᖅᐹᒥ ᐱᒋᐊᕈᑎᒋᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦᑕᐅᖅ ᑖᓐᓇ 

ᐊᐱᖅᑯᑎᒋᔭᕋ.  

 

ᐅᖃᒃᑲᓐᓂᕈᒪᑐᐃᓐᓇᖅᖢᖓ ᐃᑲᔪᖅᓱᖅᐸᒃᑲᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑐᔪᕐᒥᕕᑦᑖᕈᒪᑎᓪᓗᒋᑦ 

ᑲᖏᖅᖠᓂᕐᒥᑦ. ᐅᖃᖅᑏ, 

ᑲᒪᒋᔭᐅᑦᑎᐊᒃᑲᓐᓂᕋᔭᖅᑐᖅ ᑕᐃᒃᑯᐊ ᐊᖅᑯᓵᖅᑐᑦ 

ᑲᖏᖅᖠᓂᒃᑯᑦ, ᐊᒃᓱᐊᓗᒃ ᐃᑲᔫᑎᖃᖃᑦᑕᕐᒪᑕ 

ᐊᒃᓱᐊᓗᒃ ᐊᑦᑐᐃᖏᓐᓂᖅᓴᐅᔪᓐᓇᖅᖢᑎᒃ 

ᓯᓂᒃᑕᕐᕕᓐᓂᑦ ᐊᑐᑐᐃᓐᓇᖃᑦᑕᕈᓐᓃᖅᐸᑕ.  

 

ᐃᑲᔪᖅᓱᖅᑕᐅᓪᓚᕆᑉᐳᖅ ᑕᒪᓐᓇ, 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑕᒪᓐᓇ ᐸᖅᑭᔨᓂᒃ 

ᐊᑐᐃᓐᓇᕈᐃᓂᖅᓴᐅᕋᔭᖅᖢᑎᒃ ᑲᖏᖅᖠᓂᕐᒥᑦ. 

ᑖᓐᓇ ᒥᓂᔅᑕᕆᔭᐅᔪᖅ ᐅᖃᐅᑎᔪᒪᓪᓗᒍ ᑕᐃᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂᒃ 

ᐃᓕᓯᒃᑲᓐᓂᖁᓪᓗᒋᑦ.  

 

ᐅᓇ ᐃᓱᒫᓘᑎᒋᔭᐅᒻᒥᔪᖅ ᐋᓐᓂᐊᕕᓐᓂᑦ ᑕᐃᒃᑯᐊ 

ᐅᐊᑦᑎᔨᐅᖃᑦᑕᖅᑐᑦ, ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᑕᒪᓐᓇ ᐅᖃᐅᓯᕆᓚᐅᖅᓯᒪᒐᒃᑯᑦ 

ᐱᓇᓱᐊᕈᓯᐅᓚᐅᖅᑐᒥᑦ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐊᒻᒪᓗ ᒪᓕᒐᖃᐅᕐᔫᒥᖃᑦᑕᖁᓪᓗᒋᑦ 

ᑕᐃᒃᑯᐊ ᐅᐊᑦᑎᔨᐅᖃᑦᑕᖅᑐᑦ ᒐᕙᒪᒃᑯᓐᓄᑦ 

ᐊᑕᓐᖏᑦᑐᑦ, 

ᑐᔅᓯᕋᐅᑎᓂᒃ ᑳᓐᑐᕌᒃᓴᓂᑦ ᓴᖅᑭᑦᑎᓚᐅᖅᓯᒪᒻᒪᑦ 

ᔮᓐᓄᐊᓕᒥᑦ ᓄᓇᕗᒻᒥ 13-ᖑᓄᑦ ᓄᓇᓖᑦ 

ᐅᐊᑦᑎᔨᖃᕈᓐᓇᕐᓂᐊᕐᒪᑕ.  

 

ᐊᒻᒪ ᐅᖃᖅᓯᒪᔪᖅᑕᖃᓚᐅᖅᑐᖅ ᑕᐃᓐᓇ ᑳᓐᑐᕌᒃ 

22-ᒥᐊᓕᓐᑐᓚᐅᖅᑐᖅ ᐊᑕᐅᓯᕐᒧᑦ 

ᑐᓂᔭᐅᓚᐅᖅᖢᑎᒃ, ᑭᓯᐊᓂᑦᑕᐅᖅ 

ᓄᖅᑲᖅᑎᑕᐅᓚᐅᖅᑐᖅ ᓄᑖᓂᓪᓗ ᑳᓐᑐᕌᒃᓴᓂᒃ 

ᓴᖅᑭᑦᑎᓚᐅᖅᖢᑎᒃ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑳᓐᑐᕌᒃ 

ᑐᓐᓂᖅᑯᑕᐅᓚᐅᖅᑑᒐᓗᐊᖅ ᐊᒧᔭᐅᓚᐅᕐᒪᖔᖅ 

ᐊᒻᒪ ᖃᓄᐃᒻᒪᑦ ᓄᑖᒥᑦ ᓴᖅᑭᑦᑎᓚᐅᕐᒪᖔᖅ 

ᑳᓐᑐᕌᒃᓴᒥᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᓯᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

(ᑐᓵᓯᔨᑎᒎᓕᖅᑐᖅ) ᑕᐃᒃᑯᐊ ᓂᓪᓕᐅᑎᒋᔮᖏᖢᒋᑦ 

ᖃᓄᐃᒻᒪᑦ ᑳᓐᑐᕌᒃ ᐊᒧᔭᐅᓚᐅᕐᒪᖔᖅ, 

ᑕᖅᑲᐅᖓᖅᑕᐅᓚᐅᕐᒪᑦ ᑕᐃᒃᑯᓄᖓ ᒐᕙᒪᒃᑯᓐᓄᑦ 

ᐃᖅᑲᓇᐃᔮᕆᔭᐅᓲᑦ, ᑲᒪᒋᔭᐅᓲᓪᓗ. ᐅᕙᖓᓗ 

ᑕᒪᒃᑯᓂᖓ ᐱᓕᕆᐊᖃᖃᑦᑕᖏᓐᓇ ᒐᕙᒪᒃᑯᓄᓪᓕ 

ᐃᖅᑲᓇᐃᔭᖅᑎᓄᓪᓕ ᑕᒪᓐᓇ ᐊᐅᓚᑕᐅᖃᑦᑕᕐᒪᑦ.  

 

ᐊᒻᒪᓗ ᑳᓐᑐᕌᒃᓴᐃᑦ ᐱᔾᔪᑎᒋᓪᓗᒍ ᑕᒪᓐᓇᓕ 

ᐱᓕᕆᐊᕆᖃᑦᑕᖅᑕᕋ. ᑳᓐᑐᕌᒃᓴᓂᑦ 

ᑕᖅᑲᐅᖓᐃᓯᒪᓕᖅᑐᒍᑦ ᐊᒻᒪᓗ ᑕᐃᒃᑯᐊ ᐆᑦᑐᖅᑐᖅ 

ᕿᒥᕐᕈᓇᒃᑕᐅᓕᖅᑐᑦ ᐸᐃᑉᐹᖁᑎᖏᑦ ᑕᒪᐅᖓ 

ᑎᑭᒃᖢᒍ ᑲᒪᒋᔭᐅᓯᒪᔪᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3320 

 

 

ᐅᖃᖅᑎ (ᑐᓵᓯᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᔪᓐᓇᕐᒪᑦ. ᐄ 

ᑕᒪᒃᑯᐊ ᑳᓐᑐᕌᒃ ᑕᖅᑲᐅᖓᖅᑕᐅᓯᒪᓕᖅᑎᓪᓗᒍ 

ᒥᓂᔅᑕᒧᑦ ᐊᑦᑐᖅᑕᐅᔭᕆᐊᖃᓐᖏᑦᑐᖅ, ᑕᒪᓐᓇ 

ᐊᖏᖃᑎᒋᓪᓗᒍ. ᐊᒧᔭᐅᑲᐅᑎᒋᓂᖅ ᑕᒪᓐᓇ 

ᓴᖅᑭᒐᔪᓐᖏᒻᒪᑦ.  

 

ᐊᒻᒪᓗ ᑳᓐᑐᕌᒃᓴᓂ ᐋᒡᒌᓯ 2022-ᒥ 

ᓴᖅᑭᑦᑎᓚᐅᖅᓯᒪᔪᑦ, ᐅᕙᓂ ᕿᑭᖅᑕᓂ 

ᐋᓐᓂᐊᕕᒻᒧᑦ ᐊᑐᖅᑐᒃᓴᒥᑦ. 

ᓇᓗᓇᐃᒃᑯᑎᖃᕆᐊᖃᖅᑐᑦ, 

ᐃᓕᓐᓂᐊᖅᓯᒪᔭᕆᐊᓕᒃ, ᐃᒻᒥᓃᕈᒪᔪᓂᑦ 

ᑲᒪᔨᐅᓗᑎᑦ, ᐊᒻᒪᓗ ᐃᖢᕐᕆᔮᖃᑎᒌᓐᖏᑦᑐᓂᑦ 

ᐊᖏᖃᑎᒌᓐᖏᑦᑐᓂᒡᓗ ᖃᓄᖅ ᑲᑦᑑᒥᓯᔪᓐᓇᕐᓗᓂ.  

 

ᑖᓐᓇ ᐅᕙᓂ ᐃᖃᓗᓐᓂ ᐋᓐᓂᐊᕕᖕᒥ 

ᐱᔾᔪᑎᒋᓪᓗᒍ ᑕᐃᒃᑯᐊ ᐅᐊᑦᑎᔩᑦ 

ᐃᓕᓐᓂᐊᖅᑎᓯᒪᑦᑎᐊᕋᓗᐊᖅᐹᑦ ᐅᕝᕙᓘᓐᓃᑦ 

ᐸᐃᑉᐹᖁᑎᖃᖅᐸᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᑕᐅᓯᓐᖏᑦᑐᒥᒃ ᐊᐱᖅᑯᑎᖃᕐᖓᑦ ᐊᐃᑉᐸᖓ 

ᑭᐅᓂᐊᖅᑲᕋ.  

 

ᐅᖃᖅᑏ, ᑳᓐᑐᕌᒃ ᐱᒐᓱᐊᒐᔅᓴᓕᕆᑎᓪᓗᑕ 

ᑳᓐᑐᕌᒃᓗ ᑭᒃᑯᓪᓗ ᑐᓂᔭᐅᓐᓂᕐᒪᖔᑕ 

ᑭᐅᓛᑐᐃᓐᓇᖅᑲᕋ ᒪᓕᒐᓕᐅᖅᑎ. 

ᑕᒪᒃᑯᐊᓗ ᐊᔪᓐᖏᓐᓂᕆᒋᐊᓕᖏᑦ 

ᐅᐊᑦᑎᐅᖃᑦᑕᕐᓂᐊᖅᑐᐃᑦ, ᐱᐅᔫᖁᔭᐅᒻᒪᑕᓗ ᑖᓐᓇ 

ᐱᒻᒪᕆᐊᓘᑎᑕᐅᒻᒪᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ. 

ᑕᕝᕙ ᑕᐃᒫᒃ ᑳᓐᑐᕌᖃᖅᑎᑦᑎᖃᑦᑕᕋᑦᑕ 

ᐃᖅᑲᓇᐃᔭᖅᑎᕗᑦ. ᑭᒃᑯᑐᐃᓐᓇᐃᓪᓗ 

ᐋᓐᓂᐊᕕᓕᐊᖅᑐᐃᑦ ᖃᓄᐃᖁᓇᒋᑦ.  

 

ᑕᐃᒪ ᖁᓕᑦ ᐊᕐᕌᒍᑦ ᐊᓂᒍᖅᓯᒪᔪᑦ ᑕᑯᓐᓈᖅᑐᒋᑦ 

ᐊᒥᓱᕈᖅᐸᓪᓕᐊᑐᐃᓐᓇᖅᓯᒪᔪᐃᑦ ᐱᑯᑦᑐᖃᑦᑕᖅᑐᐃᑦ 

ᑲᑉᐱᐊᓵᕆᖃᑦᑕᖅᑐᐃᑦ ᐋᓐᓂᐊᕕᓐᓂ. ᑕᐃᒪᓕ 

ᑲᒪᔨᐅᒋᐊᖃᕋᑦᑕ ᓴᐳᒻᒥᑦᑎᓗᑕ 

ᐃᖅᑲᓇᐃᔭᖅᑎᑦᑎᓐᓂᑦ ᐊᒻᒪ ᐱᖁᑎᑦᑕ 

ᐱᖁᑎᑦᑎᓐᓄᑦ ᐃᓯᖃᑦᑕᖅᑐᓕᒫᓂᒃ 

ᑲᒪᑦᑎᐊᕆᐊᖃᕋᑦᑕ. ᐊᒻᒪᓗ 

ᓄᖅᑲᖅᑕᐃᓕᒪᑎᑦᑎᒐᓱᒋᐊᖃᕆᓪᓗᑕ 

ᐃᖅᑲᓇᐃᔭᖅᑎᓂᒃ. ᑕᐃᒫᒃ ᑕᕝᕙ ᒐᕙᒪᒃᑰᓪᓗᑕ 

ᓄᓇᕘᒥ ᐋᓐᓂᐊᖅᑕᐃᓕᓕᕆᔨᒃᑰᓪᓗᑕ 

ᐊᑦᑕᓇᓐᖏᓪᓚᕆᑦᑐᒥᒃ ᐃᓱᒫᓗᓇᖏᑦᑐᓂᒃ 

ᐱᖁᑎᕐᔪᐊᖃᕆᐊᖃᕋᑦᑕ, ᐃᓪᓗᖁᑎᖃᕆᐊᖃᕋᑦᑕ. 

ᐊᑭᑐᔫᒐᓗᐊᖅ ᑕᒪᓐᓇ ᐅᐊᑦᑎᖃᖅᑎᑦᑎᓂᖅ 18-

ᓂᒃ ᓄᓇᓕᓐᓂ ᐋᓐᓂᐊᕕᓐᓂᒃ ᒫᓐᓇ 

ᑕᐃᒪᐃᑉᐸᑲᑦᑕ. ᑭᓯᐊᓂᓕ ᐃᓱᓕᑦᑎᓪᓗᒋᑦ 

ᐊᓯᐊᒎᕐᕕᖃᖅᐸᖏᓐᓇᑦᑕ, ᑕᐃᒫᒃ 

ᑭᓯᐊᓂᐅᖃᑦᑕᕐᖓᑦ ᑲᒪᒋᒋᐊᓕᕗᑦ ᑕᑯᓐᓈᖅᑐᒋᑦ 

ᐊᑦᑕᓇᖏᑦᑐᓂᓪᓗ ᐱᑕᖃᖅᑎᑦᑎᒋᐊᖃᕐᓂᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓕᔭᕋ ᒥᓂᔅᑕ ᑕᐃᒫᒃ ᑭᐅᒻᒪᑦ. ᑭᓯᐊᓂᑦᑕᐅᖅ 

ᑐᑭᓯᒍᓐᓇᕆᓪᓗᖓ ᐃᓪᓗᖔᖓᓂᒃ. 

ᓄᓇᕗᒻᒥᐅᑕᐃᑦ ᐋᓐᓂᐊᕕᓕᐊᖃᑦᑕᕐᖓᑕ 

ᐊᔅᓱᕈᕐᓇᖅᑐᕕᔾᔪᐊᕌᓗᒃᑰᖅᑐᑎᒃ. 

ᓄᓇᕗᒻᒥᐅᑕᐅᖏᑦᑐᓄᓪᓗ ᑲᒪᒋᔭᐅᒋᐊᖃᖅᐸᑦᑐᑎᒃ 

ᐋᓐᓂᐊᓲᖅᑎᓄᑦ. ᑕᐃᒫᒃ 

ᐱᑯᑦᑐᓕᑲᓪᓚᑦᑐᖃᕈᓐᓇᕕᐅᑎᖃᑦᑕᕐᖓᑦ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3321 

 

 

ᓄᓇᕗᒻᒥᐅᓪᓗᑦᑕᐅᖅ 

ᐋᓐᓂᐊᕕᓕᐊᖃᑦᑕᕈᓐᓇᕆᐊᖃᕐᒥᒻᒪᑦ 

ᐊᑦᑕᓇᖏᑦᑐᒥᒃ ᐅᓗᕆᐊᓇᖏᑦᑐᒥᒃ. ᒥᓂᔅᑕ 

ᑐᑭᓯᑦᑎᐊᖅᑕᕋ ᖃᓄᐃᓕᒐᓱᒻᒪᖔᖅ. 

 

ᑭᓯᐊᓂᓕ ᑖᒃᑯᐊ ᐊᑐᐊᒐᓕᐊᕆᓯᒪᔭᖏᑦ ᑳᓐᑐᕌᓐᓂᒃ 

ᓴᖅᑭᖅᓯᒐᓱᐊᖅᑐᑎᒃ ᐅᐊᑦᑎᔅᓴᖏᓐᓄᑦ ᐋᓐᓂᐊᕖᑦ. 

ᐸᓖᓯᐅᓚᐅᖅᓯᒪᔪᓂᒃ ᒪᓕᒐᕐᓂᒃ 

ᒪᓕᑦᑎᑦᑎᔨᐅᓚᐅᖅᓯᒪᔪᓂᒃ ᐱᒍᒪᖃᑦᑕᓕᕐᖓᑦ.  

 

ᑕᐃᒫᖏᓛᒃ ᓂᕈᐊᖅᑎᒋᓯᒪᔭᕗᑦ 

ᐱᓕᒻᒪᔅᓴᖅᑕᐅᖁᑦᑕᕋᓗᐊᖅᑲᕗᑦ 

ᐃᖅᑲᓇᐃᔭᖃᑦᑕᕈᓐᓇᕐᓂᐊᕐᖓᑕ ᑕᐃᒪᑦᑐᓂᒃ 

ᐋᓐᓂᐊᕕᓐᓂ ᐃᖅᑲᓇᐃᔮᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᖃᑎᖃᕐᒪᖔᑕ 

ᓯᓚᑦᑐᓴᕐᕕᒃᑯᓐᓂᒃ ᐊᓯᖏᓐᓂᓘᓐᓃᑦ. 

ᐃᓕᓴᑎᑦᑎᖃᑦᑕᕐᓂᐊᕐᖓᑕ ᓄᓇᕗᒻᒥ 

ᐃᖅᑲᓇᐃᔭᕈᓐᓇᕋᔭᖅᑐᓂᒃ ᐅᐊᑦᑎᐅᓗᑎᒃ. 

ᐃᖅᑲᓇᐃᔮᓂᓪᓗ ᓴᖅᑭᖅᑐᖃᕋᐃᑉᐸᑦ ᐅᐊᑦᑎᓄᑦ 

ᐱᖃᑕᐅᖃᑦᑕᕈᓐᓇᕐᓂᐊᕐᖓᑕ ᓄᓇᓕᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋᓗ ᒪᓕᒐᓕᐅᖅᑎ. ᑖᑉᓱᒥᐊ ᐅᓇ 

ᐊᐱᖅᓲᑎᒋᔭᖓᑕ ᒥᒃᓵᓄᑦ ᓄᓇᕗᑦ 

ᓯᓚᑦᑐᓴᕐᕕᒃᑯᓪᓗ ᐱᓕᕆᐊᑎᒌᓗᐊᖏᑦᑐᒍ 

ᒫᓐᓇᐅᔪᖅ. ᑭᓯᐊᓂ ᑖᒃᑯᑦ ᑎᒍᒥᐊᖅᑐᑦ 

ᐊᐅᓚᑦᑎᓂᕐᒧᑦ ᑳᓐᑐᕌᒥᒃ ᑎᒍᒥᐊᖅᑐᑦ 

ᐱᓕᕆᖃᑎᒋᔭᕗᑦ, ᖃᓄᒃᑲᓐᓂᖅ 

ᐃᓕᓐᓂᐊᑎᑦᓯᔨᐅᓗᐊᕋᔭᕐᒫᖔᑦ ᐃᓄᓐᓂᒃ, 

ᓄᓇᕗᒻᒥᐅᑕᕐᓂᓪᓘᓃᑦ.  

 

(ᑐᓵᔨᑎᒍᑦ) ᐃᖅᑲᓇᐃᔭᖅᑎᓂᒃ ᒪᓕᔅᓱᐊᖅᑐᑎᒃ 

ᐃᖅᑲᓇᐃᔭᕆᐅᖅᓴᑎᑦᑎᓂᖃᖃᑦᑕᑐᒍ 

ᐅᐊᑦᑎᐅᑎᑕᑦᑎᓐᓂᒃ ᑳᓐᑐᕌᒃᑎᒍᑦ. ᑕᐃᒫᒃ 

ᐸᓕᓰᐅᓚᐅᖅᓯᒪᓂᖃᕆᐊᖃᖅᑎᓪᓗᒋᑦ 

ᐃᖅᑲᓇᐃᔭᓚᐅᖅᓯᒪᔪᓂᒃ ᑕᐃᒫᒃ 

ᐃᓕᓯᖃᑦᑕᖅᓯᒪᔪᒍᑦ 6-ᓂᒃ ᓄᓇᓕᓐᓂ. ᒥᑦᑎᒪᑕᓕᒃ, 

ᐊᕐᕕᐊᑦ, ᖃᒪᓂᑦᑐᐊᖅ, ᑲᖏᖅᓯᓂᖅ, ᖁᕐᓗᖅᑑᖅ 

ᐊᒻᒪ ᑕᓗᕐᔪᐊᓂ. ᑕᑯᖃᑦᑕᖅᓯᒪᔪᒍᑦ 

ᐃᖏᕐᕋᑎᐊᖅᑐᓂᒃ ᐊᐅᓚᑦᑎᑎᐊᖅᑐᓂᒃ ᑖᓐᓇᓗ 

ᐊᖏᓪᓕᒋᐊᕈᒪᔭᕋᓗᐊᕗᑦ, ᓯᐊᒻᒪᒋᐊᕐᓗᑎᒍ. 

ᐱᓕᒻᒪᔅᓴᐃᔾᔪᑎᖃᕋᑦᑕ ᐊᒻᒪ  

ᐃᖅᑲᓇᐃᔭᖅᑎᓂᒃ ᒪᔅᓱᐊᓯᓐᓈᕐᓗᑎᒃ 

ᐃᖅᑲᓇᐃᔭᕆᐅᖅᓴᖃᑦᑕᓂᐊᕐᖓᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 561 - 6(2): ᓄᓇᕗᑦ 

ᐱᖁᔭᓕᐅᖅᑎᖓᑕ ᓴᖅᑭᑦᑕᖓ ᐱᖁᔭᒃᓴᖅ 

C-326 (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᑦ 

ᐅᑉᓗᒃᑰᑦᓯᐊᖅᐸᓯ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖅᑕᐃᓕᓕᕆᔨᒃᑯᓪᓕᐅᓇ ᒥᓂᔅᑕᖓ 

ᐊᐱᕆᔾᔮᖏᓐᓇᒃᑯ ᒫᓐᓇ. 

 

>>ᐃᒡᓚᖅᑐᑦ 

 

ᐅᖃᖅᑏ, ᑎᒍᒥᐊᕋᒪ ᑐᓴᐅᑎᓂ ᑎᑎᕋᖅᓯᒪᔪᓂᒃ 

ᒪᓕᒐᓕᐅᖅᑎᕐᔪᐊᖑᔪᒥᒡᒎᖅ ᑲᓇᑕᒥ, ᑖᒃᑯᐊ 

ᐃᓚᖏᑦ ᐅᖃᓕᒫᕐᓂᐊᕋᒃᑭᑦ.  

 

ᒪᓕᒐᓕᐅᖅᑎᒻᒪᕆᑉᐳᑦ ᐋᑐᕚᒥ 2023-ᒥ 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᔪᒐᒪ C-326-ᒥᒃ, 

ᓄᓇᕗᒻᒥᐅᑦ ᐱᔾᔪᑎᓪᓗᒋᑦ. ᐃᖅᑲᓇᐃᔮᒪ ᐃᓚᒋᒻᒪᒍ 

ᐱᔪᓐᓇᐅᑎᖏᓐᓂᒃ ᓴᐳᒻᒥᑦᑎᒐᓱᑦᑐᑕ 

ᐆᒪᔪᓕᕆᓂᕐᒧᓪᓗ ᐊᒻᒪ 

ᑮᓇᐅᔭᓕᐅᓗᐊᕋᓱᑦᑐᐊᓗᐃᑦ.  

ᒪᓕᒐᔅᓴᖅ C-326 ᑖᓐᓇ ᐱᖁᔭᐅᔪᖅ ᓄᓇᕘᑦ 

ᒪᓕᒐᖓᓂᒃ ᐊᓯᔾᔩᔾᔪᑎᐅᒐᓱᑦᑐᖅ 

ᒪᓕᒐᓕᐅᖅᑎᑐᐃᓐᓇᕐᒧᑦ ᓴᖅᑭᑕᐅᓪᓗᓂ.  

 

ᓱᒻᒪᓄᓇ ᓴᖅᑭᓂᖅᑭᒍ?  

 

ᒪᓕᔅᓴᕆᐊᖁᒐᒃᑭᑦ ᓄᓇᕘᑦ ᒪᓕᒐᖏᑦ, ᓄᓇᕘᒥ 

ᓄᓇᒧᑦ ᐱᖁᔭᕐᔪᖓᓂᒃ ᓯᓚᕐᔪᐊᕐᒥ ᑲᑎᒪᔨᕐᔪᐊᖏᑕ 

ᐅᖃᖅᓯᒪᓂᕆᔭᖏᓐᓄᑦ ᐱᔪᓐᓇᐅᑎᖏᓐᓂᒃ 

ᓄᓇᖃᖅᑳᖅᓯᒪᒪᔪᒥᓃᑦ ᓯᓚᕐᔪᐊᕐᒥ. ᒪᓕᒐᒃᓴᕋ 

ᐅᔭᕋᕐᓂᐊᖅᑎᓂᒃ ᐱᒋᐊᖃᖅᑎᑦᑎᒐᔭᖅᑐᖅ 

ᐱᒋᐊᓚᐅᖏᓐᓂᖏᓐᓂᒃ ᐊᖏᖅᑕᐅᖅᑳᕐᓗᑎᒃ 

ᓄᓇᖃᖅᑳᖅᓯᒪᔪᓄᑦ ᐱᕙᓪᓕᐊᑎᑦᑎᓂᐊᓕᕋᐃᑉᐸᑕ 

ᓄᓇᖃᖅᑳᖅᓯᒪᔪᐃᑦ ᓄᓇᖁᑎᖏᓐᓂᒃ. ᒫᓐᓇ 

ᐊᐅᓚᑦᑎᔾᔪᓯᐅᔪᖅ ᐱᐅᓐᖏᒻᒪᑦ. ᐊᑯᓂᐅᓗᐊᖅᑐᖅ 

ᒐᕙᒪᑐᖃᒃᑯᑦ ᐃᖅᑲᖅᑐᐃᕕᒃᑯᓐᓂᑦ 

ᑐᕚᖃᖃᑦᑕᖅᓯᒪᒻᒪᑕ ᓄᓇᖃᖅᑳᖅᓯᒪᔪᐃᑦ 

ᐱᔪᓐᓇᐅᑎᖏᓐᓂᒃ ᖁᓚᐅᑦᑎᓪᓗᑎᒃ. ᑕᐃᒫᒃ 

ᓇᒻᒥᓂᖃᐅᑎᓖᑦ ᐱᔪᓐᓇᐅᑎᖏᓐᓂᒃ 

ᓄᓇᖃᖅᑳᖅᑐᒥᓃᑦ ᐃᑉᐱᒍᓱᑦᑎᐊᕆᐊᖃᕐᖓᑕ.  

 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᒍᒪᕙᕋ ᑕᕝᕙ, 

ᒥᓂᔅᑕ ᑲᒪᔨᐅᔪᖅ ᐊᕙᑎᓐᓄᑦ ᐆᒪᔪᓄᓪᓗ. 

ᓄᓇᕗᒻᒥ ᒫᓐᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖃᕐᖓᑕ ᐱᕙᓪᓕᐊᓂᐊᖅᑐᓂᒃ 

ᖃᐅᔨᓴᖃᑦᑕᓲᖑᒻᒪᑕ. ᒥᓂᔅᑕ ᐊᐱᕆᔭᕋ 

ᐊᖏᖃᑎᖃᕐᒪᖔᖅ ᐅᖃᖅᓯᒪᓂᐅᔪᒥᒃ ᑲᓇᑕᒥ 

ᒪᓕᒐᓕᐅᖅᑎᕐᔪᐊᕆᕙᑦᑎᓐᓂ. ᒫᓐᓇ 

ᐊᐅᓚᑦᑎᔾᔪᓯᐅᔪᑦ ᐱᑦᑎᐊᖅᑕᐅᓯᒪᖏᒻᒪᑕ 

ᐋᖅᑭᑦᑕᐅᒋᐊᓖᑦ, ᑖᓐᓇ ᐊᖏᖃᑎᒋᕙᐅᒃ 

ᒥᓂᔅᑕᐅᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᒐ, ᐋᒡᒐ 

ᐊᖏᖃᑎᒋᓐᖏᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐅᖅᑲᖅᑏ. 

ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ 

ᐊᖏᖃᑎᒋᒻᒥᒐᒃᑯᑦᑕᐅᖅ. ᑖᓐᓇ 

ᐊᐅᓚᑦᑎᔾᔪᑎᒋᔭᕗᑦ 

ᑕᑯᓐᓇᓐᖑᐊᖅᑕᐅᓚᐅᖅᓯᒪᓂᖃᕐᖓᓂᓛᒃ 

ᓄᓇᕗᒻᒥᓗ ᐱᖃᑕᐅᓂᖃᓕᖅᑐᖓ ᐊᑯᓂᑲᓪᓚᒃ 

ᑭᓯᐊᓂ ᐱᓕᕆᔪᑎᔅᓴᐅᔪᑦ ᓱᒃᑲᐃᑦᑑᒐᓗᐊᖅ.  

 

ᒥᓂᔅᑕᑦᑕᐅᖅ ᐊᐱᕆᒍᒪᓕᕆᕙᕋ, ᑕᐃᒪᓕ 

ᓇᓗᓇᐃᖅᓯᓂᖅ ᐱᔪᓐᓇᐅᑎᖏᓐᓂᒃ 

ᓄᓇᖃᖅᑳᖅᑐᒦᑦ ᑲᓇᑕᐅᑉ ᒐᕙᒪᖓᑕ 

ᐅᖃᖅᓯᒪᔭᖏᑦ. ᒥᓂᔅᑕ ᑕᑯᓐᓇᓐᖑᐊᕈᓐᓇᖅᑳ 

ᖃᓄᖅ ᐊᓯᔾᔩᓛᕐᒪᖔᖅ ᐊᕙᑎᓕᕆᓂᐅᖃᑦᑕᖅᑐᒥ 

ᓄᓇᕘᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᑦᑎᐊᒻᒪᕆᓪᓗᖓ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓ 

ᖃᐅᔨᒋᐊᑦᑎᐊᓚᐅᖏᓇᒃᑯᑦ ᑕᒪᓐᓇ. 

ᖃᐅᔨᒋᐊᑦᑎᐊᕈᓐᓇᕕᐅᑎᑦᑕᕋ ᐅᑎᕐᕕᒋᓛᕐᓗᒍ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. 

ᐅᖃᖃᑎᒌᔅᓯᒪᓂᖅᑕᖃᖅᑳ ᐊᕙᑎᓕᕆᔨᒃᑯᑦ 

ᐱᓕᕆᕕᖓᓂ ᑲᒪᔨᐅᒻᒪᑕ ᐆᒪᔪᕐᓂᒃ ᐊᕙᑎᒥᓪᓗ 

ᓄᓇᕘᒥ, ᑎᑎᕋᖃᑦᑕᐅᑎᖃᑎᖃᖅᓯᒪᕚ ᑲᓇᑕᒥ 

ᒪᓕᒐᓕᐅᖅᑎᕐᔪᖓᓂᒃ ᐱᓪᓗᒍ ᐱᔾᔪᑎᖃᖅᑐᓂᒃ 

ᐱᖁᔭᔅᓴᖓᓂᒃ ᓴᖅᑭᕋᓱᑦᑕᖓᓂᒃ? ᓄᓇᕗᒻᒥ 

ᐊᑦᑐᖅᓯᓛᖅᑐᓴᐅᒻᒪᑦ,  

ᐱᓕᕆᖃᑎᖃᖅᓯᒪᕙᑦ ᐱᐅᓂᖅᓴᐅᓗᒍ ᓄᓇᕘᒧ 

ᐊᑲᐅᓂᖅᓴᐅᑎᒐᓱᓪᓗᒍ ᐃᓛᒃ ᐊᕙᑎᓕᕆᓂᖅ 

ᐋᖅᑭᒋᐊᖅᑕᐅᑎᒐᓱᓪᓗᒍ ᑕᕝᕘᓇ. ᖁᔭᓐᓇᒦᒃ, 

ᐅᖃᖅᑏ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3323 

 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓪᓗᑦ,  

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒡᒐᐃ, ᒥᓂᔅᑕᐅᑉ ᑐᖏᓕᖓ 

ᐅᕝᕙᓘᓐᓃᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓ.  

 

ᐅᕙᖓ ᖃᐅᔨᒪᔭᖓᒍᑦ ᐅᖃᑦᑎᐊᒻᒪᕆᓪᓗᖓᐃᓛᒃ 

ᑖᒃᑯᐊ ᕿᒥᕐᕈᒋᐊᑦᑎᐊᓚᐅᖏᓇᒃᑭᑦ 

ᐅᖃᓕᒫᑦᑎᐊᓚᐅᖏᓇᒃᑭᑦ ᓱᓕ. 

ᐅᑎᕐᕕᒋᒋᐊᖃᕐᓂᐊᖅᑕᕋ ᑭᐅᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 562 - 6(2): ᐊᒪᕈᖅᑕᓂᒃ 

ᖃᐅᔨᓵᖑᔪᒃᓴᓄᑦ ᑲᑎᖅᓱᐃᓂᖅ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓐᖑᓱᒻᒥᔪᑦ 

ᐊᕙᑎᓕᕆᔨᒃᑯᑦ ᒥᓂᔅᑕᑖᖅᑲᐅᖓᓄᑦ.  

 

ᒪᐃᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ 

ᒥᓂᔅᑕᐅᖅᑳᔪᔪᖅ ᐊᓯᔾᔨᖅᓯᓂᕋᐃᔪᒻᒪᑦ ᐊᒪᕉᑦ 

ᐃᓚᖏᓐᓂᒃ ᓄᐊᑦᑎᓂᐅᖃᑦᑕᖅᑐᓂᒃ, ᐊᒪᕈᒥᓂᕐᓂᒃ.  

 

ᑕᐃᔅᓱᒪᓂ ᐋᖅᑭᒋᐊᖅᑕᐅᖁᓚᐅᖅᓯᒪᒐᒃᑯ ᑕᒪᓐᓇ 

ᐊᒪᕈᓕᕆᓂᐅᖃᑦᑕᖅᑐᖅ 

ᐃᑲᔪᖅᓰᑎᐊᕐᓂᖅᓴᐅᓂᐊᕐᖓᑕ ᖁᕐᓗᖅᑑᒥ 

ᐊᖑᓇᓱᑦᑎᓂᒃ. ᐊᒻᒪ ᑐᑦᑐᓂᒃ 

ᐊᒥᓲᓗᐊᖅᑐᐊᓗᓐᓂᒃ ᑐᖁᕋᐃᖃᑦᑕᓕᕐᖓᑕ 

ᐊᒪᕈᐃᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᐊᒪᕈᐃᑦ 

ᑎᒥᖏᑕ ᐃᓚᖏᓐᓂᒃ ᖃᐅᔨᓴᕋᔅᓴᓂᒃ ᓄᐊᑦᑎᓂᖅ 

ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᑖᖅ ᐊᑐᐊᒐᖅ 

ᐊᒪᕈᒥᓂᕐᓂᒃ ᓄᐊᑦᑎᓂᕐᒧᑦ 

ᐊᖏᖅᑕᐅᔪᒻᒪᑦ ᒪᐃ 2023-ᖑᑎᓪᓗᒍ ᑕᐃᒫᒃ 

ᐅᖃᕋᑖᕐᖓᑦ ᒪᓕᒐᓕᐅᖅᑎ, ᓱᓕᔪᖅ.  

 

ᐅᖃᖅᑏ, ᓇᒥᑐᐃᓐᓇᖅ ᓄᓇᓂᒃ ᑐᑦᑐᐃᑦ 

ᓄᖑᑉᐸᓪᓕᐊᔫᔮᓕᖅᑎᓪᓗᒋᑦ ᕿᖓᐅᑦ ᑐᑦᑐᖏᓪᓗ 

dolphine union ᑐᑦᑐᖏᓐᓂᒃ. ᑖᒃᑯᐊ 

ᐊᒪᕈᒥᓂᕐᓂᒃ ᐊᑭᑦᑐᕆᐊᖅᑕᐅᓂᐊᖅᑐᑦ $900-ᒧᑦ.  

 

ᐋᑦᑑᕝᕙ 3 ᐱᒋᐊᕐᓗᓂ 2023. 93-ᓂᒃ 

ᐊᒪᕈᒥᓂᕐᓂᒃ ᓄᐊᑦᑎᓯᒪᓕᖅᑐᐃᑦ. $46,500-ᓂᒃ 

ᐊᑭᓕᐅᑎᖃᖅᓯᒪᓕᖅᑐᑎᒃ ᐊᖑᓇᓱᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᓄᑖᖑᓂᕋᖃᑦᑕᖏᒃᑯᔅᓯᐅᒃ ᖃᓄᐃᖏᑦᑐᖅ, ᑖᓐᓇ 

ᒥᓂᔅᑑᓚᑐᐃᓐᓇᖃᑦᑕᕐᓗᒍ ᐱᐅᓂᖅᓴᐅᓂᐊᖅᑐᖅ. 

ᐃᓚᒋᐊᕈᑏᑦ ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᑉᐳᖓ.  

 

ᒫᓐᓇᕈᓗᒃ ᑐᓴᖅᑕᐅᑎᑦᑎᔾᔪᑎᒋᕋᑖᓚᐅᖅᑕᖓᓂᒃ 

ᑕᕝᕙᖓ ᐱᓕᕆᐊᕆᔭᖓᑕ ᐊᕙᑎᓕᕆᔨᒃᑯᑦ 

ᐅᖃᔪᒻᒪᑕ ᐅᖃᓕᒫᕐᓗᒋᑦ, “ᓄᓇᓂ ᑐᑦᑐᐃᑦ 

ᓄᖑᑉᐸᓪᓕᐊᕕᐅᔪᓂᑦ ᐱᓗᐊᖅᑐᒥᒃ ᕿᖓᐅᕐᒥ 

ᐊᒻᒪᓗ ᖃᓪᓗᓈᑎᑐᑦ bluenose east, dolphin 

union ᑐᑦᑐᖃᕐᕕᖏᓐᓂᒃ ᓄᓇᖏᓐᓂ. ᑖᒃᑯᐊ 

ᐊᑭᓕᐅᑏᑦ $900-ᒨᖃᑦᑕᕐᓂᐊᓕᖅᑐᑦ ᐊᑕᐅᓯᕐᒧᑦ 

ᐊᒪᕈᒥᓂᕐᒧᑦ ᖃᐅᔨᓴᕋᔅᓴᒧᑦ. 

ᐃᑲᔪᖅᓰᒍᑎᐅᒐᓱᓪᓗᑎᒃ ᑐᑦᑐᐃᑦ 

ᐊᒥᓱᕈᖅᐸᓪᓕᐊᔫᒥᓂᐊᕐᖓᑕ.”  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐱᓕᕆᖃᑎᖃᕐᒪᖔᖅ ᖁᕐᓗᖅᑑᒥ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᓐᓂᒃ, ᐊᐅᓚᑦᑎᐊᕐᒪᖔᑦ ᑖᓐᓇᓗ 

ᐃᑲᔫᑎᖃᕐᒪᖔᑦ ᑐᑦᑐᐃᑦ 

ᐊᒥᓱᕈᖅᑎᑕᐅᕙᓪᓕᐊᒐᓱᓐᓂᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ,  

ᒥᔅᑕ ᖃᕝᕕᒃ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3324 

 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒐᐅᓇ ᖃᓂᔅᓴᖅᑐᓂᒃ 

ᐱᓕᕆᖃᑎᖃᑦᑎᐊᖃᑦᑕᖅᑐᖅ ᐊᖑᓇᓱᑦᑎᓐᓂᒃ 

ᐊᖑᓇᓱᑦᑐᓕᕆᓂᕐᒧᑦ ᑎᒥᐅᔪᓂᒃ ᓄᓇᕘᓕᒫᒥ. 

 

ᐊᒻᒪᓗ ᐅᖃᖅᑏ, ᐊᕙᑎᓕᕆᔨᒃᑯᑦ ᐊᑭᓖᖃᑦᑕᖅᑐᑦ 

ᓇᒻᒥᓂᖅ ᐆᒪᔪᕐᓂᐊᑎᒃᑯᑦ ᑎᒥᖁᑎᖏᑦ 

ᐊᑭᓕᖅᓱᐃᓐᖏᖔᖅᑐᑎᒃ. ᑕᐃᒫᒃ ᑕᕝᕙ ᑭᒃᑯᑦ 

ᓵᓐᖓᔭᔅᓴᒫᖑᒻᒪᖔᑕ 

ᖃᐅᔨᒪᑦᑎᐊᓂᓴᖅᒍᓐᓇᖃᑦᑕᖅᑐᒍᑦ 

ᒪᔅᓱᐊᕋᔅᓴᐅᑎᐊᕐᓗᑎᓪᓗ ᑭᒃᑯᑦ 

ᐊᑭᓕᖅᑕᐅᓂᕐᒪᖔᑕ ᐃᓛᒃ ᐊᖑᓇᓱᑦᑏᑦ. 

ᑲᔪᓰᓐᓇᕐᓂᐊᖅᑐᒍᑦ ᓄᑖᕈᕆᐊᖅᓯᖃᑦᑕᕐᓗᑕ 

ᐅᓂᒃᑳᕆᖃᑦᑕᕐᓗᒋᑦ ᐱᕙᓪᓕᐊᓂᕆᓯᒪᔭᕗᑦ 

ᑕᕝᕙᓂ.  

 

ᓄᓇᓕᓐᓄᑦ ᓇᓗᓇᐃᖅᑐᖃᑦᑕᕐᓗᒍᑦ 

ᐊᑦᑐᖅᑕᐅᓯᒪᓛᖑᔪᓄᑦ, ᑐᑦᑐᓄᑦ ᑐᑦᑐᖁᑎᖏᓂᓛᒃ 

ᓄᖑᑉᐸᓪᓕᐊᓕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ. ᒥᓂᔅᑕ ᑖᓐᓇ ᐅᓂᒃᑳᕈᓐᓇᖅᐹ 

ᒪᓕᒐᓕᐅᕐᕕᖕᒧᑦ ᐊᕐᕌᒍᑕᒫᑦ ᑕᒪᓐᓇ 

ᐊᒪᕈᖅᑕᐅᖃᑦᑕᖅᑐᐃᑦ ᐱᔾᔪᒋᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ, 

ᐊᐱᕆᔪᓐᓴᕐᒪᑦ. ᐄ, ᑕᒪᓐᓇ ᑐᒃᓯᕋᐅᑎᐊ ᐃᖕᒥᒍᑦ 

ᐊᐅᓪᓛᕐᒪᑦ ᑖᓐᓇ ᑮᓇᐅᔭᖃᖅᑎᑕᐅᑉᓗᓂ 

$500,000 ᐊᕐᕌᒍᑕᒫᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 563 - 6(2): ᓇᓪᓕᐅᒃᑯᒫᒃᑯᑦ 

ᐊᑲᐅᓐᖏᓕᐅᕈᑕᐅᔪᖅ 

ᐃᑭᑦᑐᖃᓚᐅᖅᑎᓪᓗᒍ ᐅᖅᓱᖅᑑᒥ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ.  

 

ᐊᕐᕌᒍᑦ ᓇᑉᐸᕐᒥᒃ ᒫᔅᓯ 2022. ᐅᖃᖅᑏ, 

ᐃᖅᑲᐅᒪᓂᐊᖅᑐᖅ ᐃᑯᐊᓛᖅᑐᖃᓚᐅᕐᒪᑦ 

ᓄᓇᓕᑉᓯᓐᓂ, ᑖᒃᑯᐊ ᑎᑎᕋᕐᕕᒋᔭᐅᔪᐃᑦ 

ᒐᕙᒪᒃᑯᓐᓄᑦ ᐊᔾᔨᒌᓐᖏᑦᑐᐃᑦ ᐱᔨᑦᓯᕋᕐᕕᐅᔪᐃᑦ 

ᑎᑎᕋᕐᕕᖃᓚᐅᖅᑎᓪᓗᒋᑦ. 

 

ᑕᒪᓐᓇ ᑭᐊ ᐃᒡᓗᒋᖕᒪᖔᒎᖅ ᐊᒻᒪ ᓇᓪᓕᐅᒃᑯᒫᑦ 

ᑲᒪᒋᓂᐊᕐᒪᖔᒍ, ᒫᓐᓇ ᒥᓂᔅᑕ 

ᖃᓄᐃᓕᓯᒪᓕᕐᒪᖔᑦ ᑕᒪᓐᓇ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖁᕕᐊᒋᔭᕋ ᐃᒻᒪᖄ 

ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᑖᒃᑯᐊ 

ᓇᓪᓕᐅᒃᑯᒫᒧᑦ ᐃᒡᓗᒧᑦ ᑲᒪᒋᔭᖃᖃᑦᑕᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᓯᐊᓄᑦ ᒥᓂᔅᑕ 

ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑎ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ, ᐊᐱᕆᒃᑲᓐᓂᖅᐸᑦ 

ᐊᐱᖅᑯᑎᖓᓂᒃ.  

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3325 

 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ 

ᐊᐱᕆᒃᑲᓐᓂᕈᓐᓇᕈᕕᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ 

ᑭᐅᓕᒑᖕᒪᑦ. ᑎᑎᕋᕐᕕᒃ ᓇᖕᒥᓂᕆᔭᐅᓂᖓ ᓄᓇᕗᑦ 

ᒐᕙᒪᒃᑯᖏᓐᓂᒃ ᐅᖅᓱᖅᑑᕐᒧᑦ, ᐅᖅᓱᖅᑑᕐᒥ ᑖᒃᑯᐊ 

ᐃᑯᐊᓪᓚᓚᐅᖅᓯᒪᖕᒪᑦ. ᓇᓪᓕᐅᒃᑯᒫᖓ 

ᐱᔾᔪᑎᒋᓪᓗᒍ ᑭᓇᒃᑯᑦ ᓇᓪᓕᐅᒃᑯᒫᒥᒃ 

ᑎᒍᒥᐊᕋᔭᕐᒪᖔᑕ, ᐃᒡᓗ ᑕᐃᓐᓇ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᐊᐱᖅᑯᑎᖓᓄᑦ. 6,000 ᖃᕆᐊᕇᑦ ᑕᐃᓐᓇ 

ᑎᑎᕋᕐᕕᒃ ᑕᐃᓐᓇ ᐅᖅᓱᖅᑑᒥ. ᐊᔾᔨᒌᓐᖏᑦᑐᐃᑦ 

ᒐᕙᒪᒃᑯᓐᓄᑦ ᐊᕕᒃᑐᖅᓯᒪᔪᑦ ᑎᑎᕋᕐᕕᖃᓚᐅᖅᑐᐃᑦ 

ᐃᑭᓐᖏᓐᓂᖓᓂ. ᑖᓐᓇ ᐃᑭᓚᐅᖅᑎᓪᓗᒍ ᐃᒡᓗᖓ, 

ᓄᑖᒥᑦ ᐊᑐᖅᑐᐊᕈᑎᒥᒃ ᓴᖅᑭᑎᑦᓯᓚᐅᖅᑐᐃᑦ. 

ᑖᒃᑯᐊ CAT Building-ᖑᓂᕋᖅᑕᐅᔪᖅ ᐅᖅᓱᖅᑑᕐᒥ 

ᐊᑐᖅᑐᐊᓕᖅᖢᒍ. ᐊᑯᓐᓂᕈᓱᒃᓴᖓᓂᒃ 

ᑎᑎᕋᕐᕕᒃᓴᖃᕈᓐᓇᖁᓪᓗᒋᑦ. 

 

ᑖᓐᓇ ᐊᑐᖅᑐᐊᓚᐅᕋᑦᑎᒍ 

ᓇᖕᒥᓂᖅᑖᕆᕙᓪᓕᐊᓪᓗᑎᒍ, ᑖᒃᑯᐊ ᐊᖏᕈᑎᐊ 

ᐱᔾᔪᑎᒋᓗᒍ ᓇᖕᒥᓂᕆᔭᐅᔪᑦ ᓄᓇᕗᒻᒥ 

ᓴᓇᔪᓕᕆᔨᒃᑯᑦ ᑯᐊᐳᕇᓴᒃᑯᑦ, NCC Properties 

Limited-ᑯᓐᓄᑦ ᑎᒍᒥᐊᖅᑕᐅᔪᐃᑦ. ᑖᒃᑯᐊ 

ᑎᒍᒥᐊᖅᑕᐃᑦ ᐊᑭᖓᓂᒃ ᓴᓇᒃᑲᓐᓂᕐᓂᒧᑦ, ᒫᔅᓯ 

2023-ᒥ ᑕᒪᓐᓇ ᑐᒃᓯᕋᐅᑕᐅᓚᐅᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐅᑎᕐᕕᒋᒋᐊᖃᕐᓂᐊᖅᐸᕋ.  

 

ᒫᓐᓇ ᐅᑎᕐᕕᒋᓗᒍ ᐱᕙᓪᓕᐊᔪᓕᕆᓂᕐᒧᑦ 

ᐊᐅᓪᓛᖅᑐᓕᕆᓂᕐᒧᑦ ᒥᓂᔅᑕ. ᒫᓐᓇ 

ᐃᖅᑲᓇᐃᔭᖅᑎᓯ ᓄᓇᓯᐅᑎᓄᑦ 

ᐊᖁᒍᓐᓇᖅᑖᖅᑎᑦᓯᖃᑦᑕᖅᑐᐃᑦ ᐅᖅᓱᖅᑑᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᖕᒧᑦ ᒥᓂᔅᑕᓄᑦ ᐅᑎᖅᑕᕆᐊᒃᓴᖅ ᐊᔪᕋᕕᐅᒃ. 

ᒥᓂᔅᑕ ᖃᑯᒍᒃᑲᓐᓂᖅ ᐊᐱᕆᒃᑲᓐᓂᕆᐊᖃᓛᖅᑐᑎᑦ. 

ᑐᒡᓕᐊᓂᒃ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒡᕕᑦ 

ᑕᒡᕙ ᒪᓕᒐᕐᒥᒃ ᒪᓕᒃᑲᑦᑕ.  

 

ᒥᓂᔅᑕ ᓇᓪᓕᐅᒃᑯᒫᑦ ᒥᒃᓵᓄᑦ ᐅᖃᖅᑲᐅᖕᒪᑦ 

ᓇᖕᒥᓂᖃᕐᓂᐅᔫᑉ ᐃᒡᓗᕐᔪᐊᖑᔫᑉ. ᒫᔅᓯ 2024-

ᖑᑎᓪᓗᒍ ᐊᖏᕈᒻᒥᒃ ᓄᑖᖑᖅᑎᑕᐅᓚᐅᕐᒪᑦ ᑕᒪᓐᓇ 

ᓄᓇᕗᑦ ᒐᕙᒪᒃᑯᑦ ᒪᕐᕉᖕᓂᒃ ᐊᑐᖅᑐᐊᕋᓱᓕᖅᐹᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᐃᑯᐊᓪᓚᓚᐅᖅᑎᓪᓗᒍ ᐱᔭᕆᐊᑐᓂᕐᒧᑦ 

ᑎᑭᓚᐅᕋᑉᑕ. ᑕᒪᓐᓇ ᐃᒡᓘᑉ ᓇᖕᒥᓂᕆᔭᖓ 

ᐱᔾᔪᑎᖏᓪᓗᒍ. ᑕᐃᒪᓐᓇ ᓄᑖᕐᒥᒃ 

ᐊᑐᖅᑐᐊᕆᐊᖃᕐᓂᖃᖅᑎᓪᓗᑕ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᑎᑎᕋᕐᕕᖃᕈᓐᓇᖁᓪᓗᒋᑦ.  

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3326 

 

 

ᑕᒪᓐᓇ ᓯᕗᒧᐊᒍᑎᒃᓴᒥᒃ ᐋᖅᑭᒃᓯᒪᓕᖅᑐᒍᑦ, ᑖᒃᑯᐊ 

ᓇᖕᒥᓂᖃᖅᑐᐃᑦ NCC development ᑖᒃᑯᐊ 

ᑎᒍᒥᐊᕐᓂᐊᖅᑐᐃᑦ ᐃᒡᓗᔪᐊᓕᐅᕐᓂᐊᖅᑐᐃᑦ 

ᐃᓇᖏᑎᒃᓴᒥᒃ. ᐊᖏᕈᑎ ᐊᑐᖅᑐᐊᕐᓂᒧᑦ ᑖᒃᑯᐊ 

ᕿᒥᕐᕈᓂᐊᖅᑕᕗᑦ ᓴᓇᔭᐅᕙᓪᓕᐊᓂᖓ 

ᓄᑖᖑᖅᐸᓪᓕᐊᓂᖅ ᑕᒪᓐᓇ. 

 

ᑖᒃᑯᐊ ᐃᖅᑲᓇᐃᔭᖅᑏᑦ ᐅᖅᓱᖅᑑᒥ 

ᐊᑐᐃᓐᓇᐅᔪᓐᓇᖁᓪᓗᒋᑦ ᐱᓕᕆᕕᖃᕐᓗᑎᒃ. ᒫᓐᓇ 

ᐊᓂᒍᖅᔫᒥᕐᓚᒃᓯᒪᓕᕋᓗᐊᖅᑐᒍ, ᐅᖅᓱᖅᑑᒥ ᓄᑖᒥᒃ 

ᐃᒡᓗᕐᔪᐊᓕᐅᕋᓱᒃᑲᓐᓂᕐᓂᐊᖅᑐᐃᑦ. ᑕᒪᓐᓇ 

ᐅᑭᐊᒃᓵᖅ ᐱᒋᐊᕐᓂᐊᓕᓚᐅᖅᑐᐃᑦ ᑏᓰᕝᕙ 2024 

ᐱᐊᓂᒡᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑕᒪᓐᓇ ᓱᓇᑭᐊᖅ 

ᑐᓴᖅᓴᐅᖕᒪᑦ. ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ 

ᑐᐊᕕᓵᕋᓱᖅᑲᐅᖏᓐᓇᒪ ᐃᓕᑉᓯᓐᓂᒃ, ᑕᒪᓐᓇ 

ᐱᔾᔪᑎᒋᓪᓗᒍ.  

 

ᒫᓐᓇ ᐊᖏᕈᑦ ᐊᑐᖅᑐᐊᕐᓂᕐᒧᑦ ᐊᔾᔨᒌᑦᑐᒥᒃ 

ᐊᑭᓕᕕᑖ? ᐅᕝᕙᓘᓐᓃᑦ ᓄᑖᖑᓂᖅᓴᐅᖕᒪᑦ 

ᐊᑐᖅᑐᐊᕐᓂᕐᒧᑦ ᖃᓄᐃᓕᖓᓕᖅᐸ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐊᑐᖅᑐᐊᖅᑕᐅᓂᖓᓄᑦ ᐊᑭᖏᑦ ᑖᒃᑯᐊ 

ᐋᖅᑭᒃᑕᐅᒋᐊᖃᓚᐅᖅᑐᐃᑦ ᐊᑐᓂ ᐊᖏᖅᓯᒪᓗᑎᒃ 

ᓯᕗᒧᐊᒍᑎᒃᓴᒧᑦ ᐱᔾᔪᑎᒋᓪᓗᒍ ᑖᓐᓇ 

ᑭᐅᑦᓯᐊᕈᓐᓇᕐᓂᐊᖅᐸᕋ ᑐᑭᓯᑦᓯᐊᕐᓗᒍ 

ᐊᑐᖅᑐᐊᕐᓂᒧᑦ ᐊᑭᖏᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 564 - 6(2): Hᐋᒻᒪᓚᒃᑯᑎᒍᑦ 

ᒐᕙᒪᓕᕆᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, 

ᒥᓂᔅᑕᒧᑦ. 

 

ᐅᖃᖅᑏ, ᐃᑉᐸᒃᓴᖅ ᓂᕈᐊᕐᓂᐅᓚᐅᕐᒪᑦ ᓄᓇᕗᒻᒥ 

ᑕᒪᒃᑯᐊ ᓂᕈᐊᖅᑕᐅᕗᐃᑦ ᖁᕕᐊᓱᖃᑎᒋᕙᒃᑯᑦ 

ᐅᐱᒋᓪᓗᒋᑦ ᐊᒻᒪ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᐃᑦ 

ᓂᕈᐊᖅᑐᓕᕆᓂᕐᒧᑦ.  

 

ᑕᒪᓐᓇ ᓄᓇᓕᐸᐅᔭᒃᑯᓐᓄᑦ ᑲᑎᒪᔨᐅᖃᑦᑕᖅᓯᒪᒐᒪ.  

 

ᑖᒃᑯᐊ ᐊᑐᖅᖢᒍ ᓂᕈᐊᖅᑕᐅᓵᖅᑐᐃᑦ 

ᓂᕈᐊᖅᑕᐅᔪᑦ ᑎᒃᑯᐊᖅᑕᐅᔪᑦ ᕼᐋᒻᒪᓚᒃᑯᓐᓄᑦ 

ᐃᓕᓐᓂᐊᖅᑎᑕᐅᑦᑎᐊᕐᓗᑎᒃ ᐱᓕᕆᐊᒃᓴᒥᖕᓄᑦ. 

ᑕᒪᓐᓇ ᐃᓕᓐᓂᐊᖅᑎᑦᑎᓂᖅ ᐱᒋᐊᕐᓂᖓᓄᑦ 

ᑐᓐᖓᕕᒋᔭᐅᖃᑦᑕᕐᒪᑦ ᒐᕙᒪᓕᕆᑦᑎᐊᕐᓂᕐᒧᑦ.  

 

ᒫᓐᓇ ᓄᓇᓕᐸᐅᔭᒃᑯᑦ ᐱᓕᕆᐋᖃᖅᓯᒪᖕᒪᑕ 

ᐃᖅᑲᓇᐃᔭᖅᑎᒋᔭᒥᓄᑦ, ᐊᒻᒪ ᖃᐅᔨᒪᔨᑕᐅᔪᓂᒃ 

ᐊᑐᖅᖢᑎᒃ.  

 

ᒥᓂᔅᑕ  ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐱᓕᕆᖃᑎᖃᕐᓂᐊᕐᒪᖔᑦ 

ᕼᐋᒻᒪᓚᖑᔪᓂᒃ ᓄᓇᓕᖕᓂ, ᓄᓇᓖᑦ ᑖᒃᑯᐊ 

ᖃᐅᔨᒪᑎᑦᓯᓂᒻᒥᑦ ᐃᓕᓐᓂᐊᖅᑎᑦᑎᓂᕐᒥᒃ 

ᑲᑎᒪᔨᓐᖑᓵᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓖᑦ ᒐᕙᒪᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ ᓂᕈᐊᕐᓂᕐᒧᑦ ᐱᔾᔪᑎᖃᖅᑐᒥᒃ. 

ᑕᒪᓐᓇ ᖁᕕᐊᓇᖅᑐᖅ ᓂᕈᐊᖅᑕᐅᔪᑦ 

ᓂᕈᐊᖅᑕᐅᓵᖅᑐᓪᓗ ᑕᐃᒪᓐᓇᑦᑕᐅᖅ 

ᓂᕈᐊᖅᑕᐅᓕᓵᖅᑐᑦ ᑲᑎᒪᔨᓄᑦ. 

 

ᐅᖃᖅᑏ, ᐅᕙᒍᑦ ᕼᐋᒻᒪᓚᒃᑯᑦ 

ᐱᓕᕆᖃᑎᖃᖃᑦᑕᖅᑐᒍᑦ ᐊᐅᓛᖅᑎᖏᓪᓗ, ᑖᒃᑯᐊ 

ᑐᑭᓯᐅᒪᔪᓐᓇᑦᓯᐊᖁᓪᓗᒋᑦ 

ᐱᓕᕆᐊᕆᔭᕆᐊᖃᖅᑕᒥᓂᒃ ᒪᓕᒐᐅᑉ ᐊᑖᓂ, ᐊᒻᒪ 

ᐃᓚᖃᕐᒥᔪᖅ ᑖᒃᑯᐊ ᓄᑖᑦ ᑲᑎᒪᔨᖑᓵᖅᑐᑦ 

ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᓕᓐᓂᐊᖅᑎᑦᑎᓂᖃᕈᓐᓇᖁᓪᓗᒋᑦ 

ᑲᑎᒪᔨᓐᖑᓵᖅᑐᓂᒃ. 

 

ᐅᖃᖅᑏ, ᐊᒻᒪ ᑕᒪᓐᓇ ᑐᓐᖓᕕᒋᖏᒃᑲᓗᐊᖅᑕᕗᑦ 

ᐃᓕᓐᓂᐊᖅᑎᑦᑎᔭᕆᐊᖃᕐᓂᕐᒧᑦ ᑭᓯᐊᓂ ᐅᕙᒍᑦ 

ᒐᕙᒪᐅᓪᓗᑕ ᑕᐃᒪᓐᓇ ᐱᑎᑦᓯᖃᑦᑕᖅᑐᒍᑦ 

ᕼᐋᒻᒪᓚᖑᔪᓄᑦ, ᑖᒃᑯᐊᓗ ᐃᖅᑲᓇᐃᔭᖅᑎᒋᔭᕗᑦ 

ᓄᓇᓕᖕᓄᑦ ᑲᒪᒋᔭᖃᖃᖅᑕᖅᑐᑦ ᑖᒃᑯᐊ 

ᖃᐅᔨᒪᓂᖅᓴᐅᔪᑦ ᐃᓕᓐᓂᐊᕈᑎᒃᓴᐅᔪᓂᒃ 

ᑲᑎᒪᔨᓄᑦ ᐃᖅᑲᓇᐃᔭᖅᑎᖏᓪᓗ ᐊᒻᒪ ᐅᕙᒍᑦ 

ᒐᕙᒪᒃᑰᓪᓗᑕ.  

 

ᐃᓚᖏᑦ ᐃᓗᐊᓂ ᑲᑎᒪᔩᑦ ᐃᓕᓐᓂᐊᖅᑎᑕᐅᓂᖏᑦ 

ᒪᓕᒐᑎᒍᑦ, ᐊᑐᐊᒐᓕᕆᓂᖅ, ᑮᓇᐅᔭᓕᕆᓂᖅ, 

ᐋᖅᑭᒃᐸᓪᓕᐊᓂᖅ, ᐊᒡᕕᐊᕈᑎᖃᕐᓂᖅ ᐃᒻᒥᓂᒃ 

ᐊᒻᒪᓗ ᓄᓇᓖᑦ ᒐᕙᒪᒋᔭᖏᑦ. 

 

ᑖᒃᑯᐊ ᖃᓄᑐᐃᓐᓇᖅ 

ᐃᓕᓐᓂᐊᖅᑎᑕᐅᒃᑲᓐᓂᕈᒪᒍᑎᒃ ᑖᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᑦ ᕼᐋᒻᒪᓚᖑᔪᐃᑦ 

ᑲᒪᒋᔭᖃᕈᓐᓇᖁᓪᓗᒋᑦ ᐊᐅᓚᑦᑎᓂᕐᒥᒃ ᓄᓇᓕᖕᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ):  ᓯᕗᓪᓕᒻᒥᒃ ᐃᓚᒋᐊᕈᑦ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᑭᐅᔾᔪᑎᒋᔮᓄᑦ. ᑕᒪᓐᓇ ᑲᑎᒪᔨᓕᒫᓄᑦ 

ᓂᕈᐊᖅᑕᐅᓕᓵᕋᓗᐊᕈᑎᒃ ᐅᕝᕙᓗ 

ᓂᕈᐊᖅᑕᐅᒃᑲᓐᓂᕈᑎᒃ ᐃᓕᓐᓂᐊᖅᑎᑕᐅᔭᕆᐊᖃᓲᑦ, 

ᐊᒻᒪᓗ ᑖᓐᓇ ᐱᐅᔪᒥᒃ ᒪᑐᐃᖅᓯᓲᖅ 

ᑲᑎᖃᑎᒌᒐᓱᓐᓂᒻᒥᒃ ᑲᑎᒪᔨᐅᖃᑎᒥᓂᒃ 

ᐃᓕᓐᓂᐊᖅᑎᑕᐅᑎᓪᓗᒋᑦ ᖃᓄᖅ 

ᑲᑎᒪᔨᑦᑎᐊᕙᐅᓂᕐᒧᑦ. ᓯᕗᓂᐊᒍᑦ 

ᑲᑎᒪᔨᐅᓂᑰᒐᓗᐊᕈᕕᑦ ᐊᑑᑎᖃᓪᓚᕆᖕᒥᕗᖅ 

ᑕᒪᓐᓇ. 

 

ᐅᖃᖅᑏ, ᐊᑑᑎᖃᓪᓚᕆᖕᒪᑦ ᑕᒪᓐᓇ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ ᑲᑎᒪᔨᓐᖑᖅᑐᓄᑦ 

ᐃᓚᖃᕐᒪᑦ ᓴᖏᔪᒥᒃ ᑐᑭᒧᐊᕆᓂᕐᒥᒃ ᖃᓄᖅ 

ᐊᒡᕕᐊᕈᑎᖃᓐᓂᖅ ᐃᒻᒥᓄᑦ 

ᐊᑐᖅᑕᐃᓕᒪᔭᒃᓴᐅᖕᒪᖔᑦ. ᑕᒪᐃᓐᓂᒃ ᑲᓇᑕᐅᑉ 

ᒪᓕᒐᓕᕆᕝᕕᖏᑦ ᐊᑐᓃᖅᑐᒥᒃ ᐊᐅᓚᑕᐅᖏᑦᑐᒥᒃ 

ᓱᓕᑦᑎᐊᖅᑐᒧᑦ ᑲᒪᔨᐅᔪᒥᒃ ᑲᒥᓴᓇᖃᓲᑦ, 

ᐊᔾᔨᓪᓚᖓᓂᓪᓘᓐᓃᑦ ᐅᖃᐅᔾᔨᖅᓱᐃᔪᓐᓇᖅᓲᖅ 

ᒪᓕᒐᓕᕆᔨᓄᑦ, ᕿᒥᕐᕈᔭᖃᕈᓐᓇᓲᖑᓪᓗᑎᒡᓗ. 

ᖃᐅᔨᒪᔪᖓ ᐃᓚᖏᑦ ᐊᖏᓂᖅᐹᖑᖃᑕᐅᔪᑦ 

ᓄᓇᓕᖅᐸᐅᔭᑦ ᑲᓇᑕᒥ ᑕᐃᒫᒃ ᐊᔾᔨᖓᓐᓂᒃ 

ᐃᓂᖃᓲᑦ ᐃᒻᒥᒃᑰᖓᔪᒥᒃ. ᐅᖃᖅᑏ, 

ᐅᖓᑕᐅᔾᔨᓗᐊᕐᒪᑦ ᐃᓱᒪᒋᓇᓱᒋᐊᕐᓗᒍ ᐊᑐᓂ 25 

ᓄᓇᓕᖁᑎᒋᔭᕗᑦ ᐱᑕᖃᖅᑎᒃᑲᔭᕈᑦᑎᒍᑦ 

ᖃᐅᔨᓴᖅᑎᐅᔪᒥᒃ.  

 

ᐅᔾᔨᕈᓱᓚᐅᕐᓂᕐᓄᑦ ᐊᐱᖅᓲᑎᒋᓪᓗᒋᑦ ᒥᓂᔅᑕ ᒧᑦ 

ᖃᖓᑦᑎᐊᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᓄᑖᖑᓛᖅ 

ᐊᕐᕌᒍᒧᑦ ᐅᓂᒃᑳᖅ ᑖᔅᓱᒪ ᑲᒪᑦᑎᐊᕐᓄᕐᒧᑦ 

ᕿᒥᕐᕈᐃᔨᐅᑉ ᐊᑐᓕᖁᔨᓚᐅᖅᑐᖅ 

ᐃᓱᒪᒋᔭᐅᓪᓗᐊᕐᒪᒡᒎᖅ ᐃᓂᖓᑕ ᑲᒪᒋᔭᖏᑦ, 

ᐃᓚᓕᐅᔾᔭᐅᓗᑎᒃ ᑖᒃᑯᐊ ᓄᓇᓖᑦ ᒐᕙᒪᒋᓲᖏᑦ. 

ᒥᓂᔅᑕᖃᐃ ᑐᑭᓯᓇᑦᑎᐊᖅᑐᒥᒃ ᐅᓂᒃᑳᕈᓐᓇᖅᐸ 

ᑖᓐᓇ ᐊᑐᓕᖁᔭᐅᓯᒪᔪᖅ ᐊᖏᖃᑎᒋᒻᒪᖔᒍ 

ᐱᓪᓗᒍ ᐊᑐᓕᖁᔭᕕᓈ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓖᑦ ᒐᕙᒪᒃᑯᓪᓗ 

ᐱᔨᑦᑎᕋᖅᑕᖏᓐᓄᑦ, ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᔾᔪᑎᒋᓪᓗᒍ ᑕᒪᒃᑯᐊ 

ᐊᒡᕕᐊᕈᑕᐅᓲᑦ ᐃᒻᒥᒧᑦ, ᐅᔾᔨᕆᕙᕋ ᐃᓂᓪᓚᑦᑖᒥᒃ 

ᐱᓕᕆᒐᔭᖅᑐᒥᒃ ᓴᖅᑭᓯᒪᔪᖃᖏᒻᒪᑦ, ᑲᒪᒐᔭᖅᑐᖅ 

ᓄᓇᓕᖕᓂ ᑲᑎᒪᔨᐅᔪᑦ ᑐᓗᕈᑎᖃᖅᑐᓂᒃ, ᐃᓛᒃ 

ᐱᑕᖃᕐᓇᓂ ᓱᓕ ᐊᒡᕕᐊᕈᑕᐅᔪᓐᓇᖅᑐᓄᑦ 

ᖃᐅᔨᓴᖅᑎᒥᒃ, ᑭᓯᐊᓂ ᒫᓐᓇ ᑲᒪᒋᔭᐅᕙᖕᒪᑕ 

ᐊᑐᓂ ᕼᐋᒻᒪᓚᒃᑯᑦ ᑲᑎᒪᔨᒋᔭᖏᓐᓄᑦ.  

ᑖᓐᓇ ᑎᑎᕋᖅᑎ ᑲᒪᔨᖓ ᐅᕝᕙᓘᓐᓃᑦ ᒪᐃᔭᖓ, 

ᒪᓕᒡᓗᒍ ᑲᑎᒪᔾᔪᑎᒃᓴᕆᔭᖏᑦ 

ᐊᐱᖅᓱᖃᑦᑕᕆᐊᖃᓲᑦ ᑐᓗᕈᑎᒥᒃ 

ᐊᒡᕕᐊᕈᑎᒥᓪᓘᓐᓃᑦ ᐱᑕᖃᖅᑐᖃᕐᒪᖔᑦ, ᑲᑎᒪᔩᑦ 

ᐊᑐᓂ ᐅᖃᕆᐊᖃᓲᑦ ᖃᓂᒃᓴᓗᐊᕈᑎᒃ ᑖᔅᓱᒧᖓ 

ᑲᑎᒪᔾᔪᑕᐅᓂᐊᖅᑐᒧᑦ. ᑕᐃᒫᒃ ᑕᒪᒃᑯᐊ 

ᐊᐅᓚᓂᕆᔮᒍᑦ ᓯᕗᓕᐅᕆᔭᐅᓲᑦ 

ᑲᑎᒪᓂᓕᒫᕆᔭᒥᓄᑦ, ᑕᐃᒫᒡᓗ ᑐᓗᕈᑎᖃᓐᓂᕋᖅᑐᑦ 

ᑲᑎᒪᔩᑦ ᕿᒪᕈᐃᓯᒪᑲᐃᓐᓇᕆᐊᖃᓲᑦ. 

 

ᐅᖃᖅᑏ, ᑕᒪᓐᓇ ᐊᐱᖅᑯᑎᖓᑕ 

ᒪᓕᒐᓕᐅᖅᑎᐅᖃᑎᒪ ᐱᔾᔪᑎᓕᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᐊᑕ ᒥᓂᔅᑕ 

ᖓᓄᑦ ᐊᖏᓕᒋᐊᕆᔪᒪᓂᕐᒥᒃ 

ᐱᓕᕆᑦᑎᐊᖅᑐᓕᕆᓂᕐᒧᑦ ᖃᐅᔨᓴᖅᑎᒥᒃ, 

ᑕᒻᒪᖏᒃᑯᒪ, ᑖᓐᓇ ᕿᒪᑲᐃᓐᓇᕐᓗᒍ ᓇᓪᓕᐊᖕᓄᑦ 

ᐃᑲᔪᖅᓱᐃᖕᒪᖔᕐᒪ ᐊᓯᐊᓄᑦ ᐅᓪᓗᒧᑦ, ᑭᓯᐊᓂ 

ᑕᓐᓇ ᐅᖃᐅᓯᕇᓐᓇᕈᓐᓇᖅᑕᕗᒃ ᒪᑐᐃᖓᑎᓪᓗᒍ 

ᑖᒃᑯᐊ ᐃᓂᖃᖅᑎᑦ ᑕᒪᒃᑯᓂᖓ ᑲᒪᔪᓐᓇᕐᒪᖔᑕ 

ᐅᓪᓗᒥ ᐊᒃᑎᒋᓂᐊ ᐱᔭᒃᓴᖏᑦ ᑕᑯᓗᑎᒍ. 

ᑐᑭᓯᐅᒪᔾᔭᒃᑯᑦ ᐅᓪᓗᒥ ᑖᓐᓇ ᐱᓕᕆᑦᑎᐊᖅᑐᓕᕆᔨ 

ᑲᒪᒋᔭᖃᑐᐃᓐᓇᕐᒪᑦ ᐅᓪᓗᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑕᒪᒃᑯᓄᖓ ᓄᓇᓖᑦ 

ᒐᕙᒪᖏᑕ ᐃᖅᑲᓇᐃᔭᖅᑎᖏᑦ 

ᐃᓚᓕᐅᔾᔭᐅᓯᒪᓇᑎᒃ. ᑖᒃᑯᐊ 

ᐃᓱᒪᒌᓐᓇᕋᓱᖕᓂᐊᖅᑕᕗᑦ ᖃᓄᕐᓗ 

ᑲᒪᒋᔭᐅᒃᑲᓐᓂᕈᓐᓇᕐᓂᖏᓐᓄᑦ ᓄᓇᓕᖕᓂ 

ᓄᓇᕘᓕᒫᒃᑯᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ):  ᑭᖑᓪᓕᖅᐹᖅ ᐅᐃᒍᔭᒃᓴᐃᑦ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. 

ᐱᒻᒪᕆᐅᖅᑰᕐᒪᑦ ᖃᐅᔨᒃᑲᐃᔭᕆᐊᒃᓴᖅ ᑖᒃᑯᐊ 

ᐃᓗᐊᓂ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖏᓐᓂᒃ 

ᐱᑦᑎᐊᕆᐊᖃᕐᓂᕐᒧᑦ ᖃᐅᔨᓴᖅᑎ ᓄᓇᕗᒻᒥ ᑖᒃᑯᐊ 

2021-2022, ᑕᐃᓐᓇ ᐱᑦᑎᐊᕆᐊᖃᕐᓂᕐᒧᑦ 

ᑲᒪᔨᐅᔪᖅ, ᕼᐋᒻᒪᓚᒃᑯᓐᓂᒃ ᐅᓄᑲᓪᓚᒃᑐᓂᒃ 

ᐊᐱᖅᓱᖅᑕᐅᖃᑦᑕᖅᓯᒪᖕᒪᑦ ᑕᒻᒪᖅᑐᖃᕐᓂᕐᒪᖔᑦ 

ᕼᐋᒻᒪᓚᒃᑯᓐᓂᒃ ᐅᖃᐅᔾᔨᒋᐊᖅᑲᖅᖢᓂ ᑖᒃᑯᓂᖓ 

ᑲᒪᔪᓐᓇᖏᓐᓇᒪ. ᑭᓯᐊᓂᓕ ᐊᓯᐊᒍᑦ ᓇᓖᕌᕈᑎᓂᒃ 

ᑐᓂᓯᔪᓐᓇᖏᑦᑐᖓ ᑖᒃᑯᐊ 

ᐱᓕᕆᔪᓐᓇᖅᓯᑎᑕᐅᒃᐸᑦ ᑕᐃᓐᓇ ᐱᓕᕆᔨᐅᔪᖅ 

ᖃᐅᔨᓴᖅᑎᐅᔪᖅ ᑖᐃᒃᑯᓂ ᑕᒻᒪᖅᑐᖃᖅᑎᓪᓗᒍ 

ᐃᖅᑯᓪᓕᐅᑎᖃᕈᓐᓇᕐᒪᑕ, ᑖᓐᓇ ᑕᕝᕙ 

ᐊᐱᖅᑯᑎᒋᓪᓗᒍ ᐱᔾᔪᑎᒋᕋᑖᖅᑕᕋ 

ᐊᑐᓕᖁᔭᓕᐊᕆᔭᐅᓯᒪᔪᖅ ᐱᒻᒪᕆᐊᓗᖕᒥᒃ ᑖᔅᓱᒥᖓ 

ᐃᖅᑲᓇᐃᔭᖅᑎᒥᒃ. 

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᑖᒃᑯᓂᖓ ᑲᒪᖕᒪᑦ 

ᓄᓇᕘᒥ ᑕᒃᑯᓂᖓ ᐃᒻᒥᒧᑦ ᐊᒡᕕᐊᕈᑎᖃᖅᑎᓪᓗᒋᑦ 

ᑲᑎᒪᔾᔪᑎᒃᓴᓄᑦ ᒪᓕᒐᕐᔪᐊᖓᓄᑦ ᑕᒪᒃᑯᓄᖓ 

ᒪᓕᒐᕐᔪᐊᖅ ᐱᔭᐅᓚᐅᖅᓯᒪᔪᖅ ᓄᓇᑦᓯᐊᕐᒥ ᐊᕐᕌᒍᑦ 

ᖁᓖᑦ ᐊᓂᒍᖅᓯᒪᓕᖅᑎᓪᓗᒋᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐸᕐᓇᐅᑎᖃᕐᒪᖔᑦ ᒪᓕᒐᕐᔪᐊᖅ ᑖᓐᓇ 

ᐊᓯᔾᔨᖅᑕᐅᔪᓐᓇᕐᒪᖔᑦ ᑖᒃᑯᐊ ᒪᓕᒐᓕᐅᖅᑏᑦ 

ᑲᑎᒪᔨᐅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᒥᓂᔅᑕᖓ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᓂᖓᓂ ᐱᓕᕆᕕᕗᑦ 

ᑖᒃᑯᓂᖓ ᐃᕐᖐᓐᓇᖅ ᐸᕐᓇᐅᑎᖃᖏᑦᑐᑦ ᐃᒻᒥᒧᑦ 

ᐊᒡᕕᐊᕈᑎᖃᕐᓂᕐᒥᒃ ᒥᒃᓵᓄᑦ ᑭᓯᐊᓂ ᑖᒃᑯᐊ 

ᒐᕙᒪᒋᔭᑦᑎᓐᓂᒃ ᑖᒃᑯᐊᖑᑎᓪᓗᒍ ᑭᓱᑐᐃᓐᓇᖅ 

ᐊᐅᓚᔾᔭᒃᑕᐅᒋᐊᖃᕐᓂᖅᐸᑦ 

ᕿᒥᕐᕈᓇᒃᑕᐅᔭᕆᐊᖃᕐᓂᖅᐸᓪᓘᓐᓃ ᒫᓐᓇ ᑕᕝᕙᓂ 

ᓂᕈᐊᖅᑕᐅᓯᒪᓂᑦᑎᓐᓂᒃ 

ᐅᖃᐅᓯᕆᓂᐊᖅᐸᓪᓕᐊᖏᑕᕗᑦ 

ᒪᓕᒐᓕᐅᖅᑎᐅᑎᓪᓗᑕ ᓂᕈᐊᖅᑕᐅᓯᒪᑎᓪᓗᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᒋᑦᑎ ᑖᒃᑯᐊ 

ᐊᐱᖅᓱᕐᓇᖅ ᐃᓱᓕᒻᒪᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᕗᖓ 

ᐅᖃᐅᓯᒃᑯᑦ ᐊᐱᖅᓱᖃᑦᑕᕐᓂᖅ ᐅᐃᒍᒋᐊᕈᒪᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ):  ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᖁᓪᓗᒍ. ᐋᒃᑲᖅᑐᖃᖅᐹ? 

ᐋᒃᑳᖅᑐᖃᖅᑐᖅ. ᑲᑎᒪᔾᔪᑎᒃᓴᑦᑎᓐᓂ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ ᑎᑎᖅᑲᑎᒍᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. 

ᑲᑎᒪᔾᔪᑎᒃᓴᖅ 10. 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3329 

 

 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 12. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᒡᓗ. ᑲᑎᒪᔾᔪᑎᒃᓴᖅ 13. 

ᓴᖅᑭᑕᐅᓂᖏᑦ ᑎᑎᖅᑲᑦ. ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᔾᔪᑎᑦ ᐱᖁᔨᕗᖔᕈᑎᒃᓴᓄᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᑲᐃᔾᔪᑎᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑎᒃᓴᐃᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ 

ᕿᒥᕐᕈᓇᖕᓂᐊᖅᓗᑎᒃ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᒪᓕᒐᒃᓴᖅ 31, 32, 33, 35 ᐊᒻᒪ 36 ᐊᒻᒪ 

ᑎᑎᖅᑲᑦ ᓴᖅᑭᑕᐅᓯᒪᔪᑦ ᐅᑯᐊ 1 – 6(2), 73 – 

6(2), 120 – 6(2), ᐊᒻᒪᓗ 163 – 6(2). ᒥᔅᑕ 

ᕼᐃᒃᔅ ᐃᒃᓯᕙᐅᑕᕐᒦᓐᓂᐊᖅᑐᖅ.  

 

ᒪᓕᒡᓗᒋᑦ ᑖᒃᑯᐊ ᐱᔪᓐᓇᕐᓃᑦ ᑐᓂᔭᐅᓯᒪᔪᖅ 

ᐱᖁᔨᕗᖔᕈᑎᒧᑦ 22 - 6(2), ᑲᑎᒪᔨᑐᐃᓐᓇᐃᑦ 

ᑲᑎᒪᓂᐊᖅᐳᑦ ᐱᓕᕆᐊᒃᓴᒥᓂᒃ ᐱᔭᕇᖅᓯᒍᑎᒃ 

ᑭᓯᐊᓂ. 

 

ᐱᒋᐊᓚᐅᖏᓐᓂᑦᑎᓐᓂᒃ ᑲᑎᒪᑐᐃᓐᓇᕆᐊᕐᓂᕐᒧᑦ, 

20 ᒥᓂᑦᓯᒥᒃ ᕿᑲᕐᓂᐊᖅᐳᒍᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:36-ᒥ 

ᐅᑎᒃᑲᓐᓂᖅᖢᑎᒃ 16:05-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (Hᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᐸᕋ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᐃᑦ 31, 32, 33, 35, 

ᐊᒻᒪᓗ 36 ᐊᒻᒪᓗ ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 1-

6(2), 73-6(2), 120-6(2), ᐊᒻᒪᓗ 163-6(2). 

ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑲᔪᓯᔪᒪᔪᒍᑦ 

ᕿᒥᕐᕈᓂᑦᑎᓐᓂᒃ 2024-ᒥ ᐊᑭᑐᔫᑎᓄᑦ ᑮᓇᐅᔭᑦ 

ᐊᖏᖅᑕᐅᓯᒪᔪᓂᒃ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, 

ᑭᖑᓂᐊᒍᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᒃᐱᑖ ᑖᓐᓇ ᒪᓕᒐᒃᓴᖅ 31 

ᑲᔪᓯᓂᐊᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-

2025 - ᒐᕙᒪᒃᑯᓐᓄᑦ ᓄᓇᓕᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ, ᐃᖅᑲᓇᐃᔭᖅᑎᖕᓂᒃ 

ᑕᑉᐱᖃᓃᖃᑎᖃᕈᒪᕕᑦ? ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᕕᑦ, 

ᐊᐱᖅᓱᖅᑕᐅᔪᒃᓴᖁᑎᖃᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᓵᓕᓂᐊᖅᐳᒍᑦ. 

ᑲᑎᒪᔩᑦ ᐊᖏᖅᐹᑦ ᑖᓐᓇ ᒥᓂᔅᑕ 

ᐊᐱᖅᓱᖅᑕᐅᕕᖕᒧᐊᖃᑎᖃᕈᓐᓇᖁᓪᓗᒍ 

ᐃᖅᑲᓇᐃᔭᖅᑎᒥᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐃᓯᖅᑎᓚᐅᕐᒥᒃᑭᑦ. ᖁᔭᓐᓇᒦᒃ 

ᓂᐱᓕᐅᖅᑕᐅᓯᒪᓂᐊᕐᒪᑦ, ᒥᓂᔅᑕ ᔪᐊᓇᓯ, ᑖᒃᑯᐊᒃ 

ᑕᕝᕙᓃᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑐᖏᓕᕋ ᑲᐃᐅᓪ 

ᓰᓕ, ᐊᒻᒪᓗ ᑕᓕᖅᐱᓐᓃᑦᑐᖅ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᔨᐅᔪᖅ, ᒫᓐᑎ ᕼᐃᑭ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3330 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒋᐊᑐᐃᓐᓇᕐᓗᒋᑦ ᑲᑎᒪᔨᕋᓛᑦ, 

ᓄᖅᑲᓚᐅᕋᑦᑕ ᓄᓇᓖᑦ ᐊᑐᖅᐸᒃᑕᖏᑦ 

ᐊᐅᓚᔪᓐᓇᖁᓪᓗᒋᑦ, ᒪᒃᐱᖅᑐᒐᖅ J-5. $45.1 

ᒥᓕᐊᓐ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓲᓗᐊᖏᑦᑐᓂᒃ ᐅᖃᐅᓯᒃᓴᖃᖅᑐᖓ ᑭᓯᐊᓂ 

ᐃᓚᖓᑦ ᐊᑐᖅᑐᐊᖅᑐᓄᑦ ᐋᖅᑮᒋᐊᕐᓂᕐᒧᑦ $4 

ᒥᓕᐊᓄᑦ ᐊᑭᖃᕐᒪᑦ. ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᔪᐃᓐᓇᓚᐅᖅᐹᑦ ᐊᕐᕌᓂᓂᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. 

ᐊᑐᖅᑕᐃᓐᓇᕆᓚᐅᓐᖏᓐᓇᑦᑎᒍᑦ ᑮᓇᐅᔭᑎᒍᑦ 

ᐸᕐᓇᐅᑏᑦ. ᑖᓐᓇ ᓄᑖᖅ ᑲᔪᓯᑎᑦᑐᒪᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᒐᒪ ᐊᑐᖅᑐᐊᖅᑐᓄᑦ ᐱᐅᓯᒋᐊᕈᑎᓄᑦ 

ᐊᑭᖏᑦ ᐊᑐᖅᑐᐊᕐᓂᐊᖅᑎᓪᓗᓯ ᐊᒡᓚᒡᕕᖕᒥᒃ 

ᐅᕝᕙᓘᓐᓃᑦ ᐃᒡᓗᒥᒃ ᐊᒻᒪᓗ ᐋᖅᑭᒍᒪᒍᕕᐅᒃ 

ᒪᓕᒐᕐᓄᑦ, ᑭᓯᐊᓂᓕ ᖃᐅᔨᒪᒐᒪ ᑖᓐᓇ 

ᐃᒡᓗᖃᖅᑎᐅᔪᖅ ᐱᐅᓯᕚᓪᓕᖅᑎᑦᑎᓂᕐᒧᑦ ᐊᑭᖓ 

ᐊᑐᖅᑕᐅᓯᒪᔪᖅ ᓄᑖᒧᑦ ᐊᑐᖅᑕᐅᓂᐊᖅᑐᒧᑦ 

ᐃᒡᓗᒧᑦ. ᒥᓂᔅᑕ ᐊᐱᕆᔪᒪᔭᕋ: ᖃᓄᐃᒻᒪᑦ ᓄᑖᒥᒃ 

ᐃᒡᓗᓕᐅᕋᔭᓐᖏᓚᑦ ᑳᓐᑐᕌᒃᑖᕋᓱᐊᕈᑎᒥᒃ 

ᐊᑐᖅᑐᐊᖅᑐᓄᑦ ᐱᐅᓯᒋᐊᕈᑎᓄᑦ 

ᐊᑭᓖᑎᑦᑎᖃᑦᑕᓐᖏᖔᕐᓗᑎᒃ ᓯᓚᑖᓃᓐᖔᖅᑐᑦ 

ᐊᕙᓗᐃᑦ ᐱᔭᕇᖅᑕᐅᒃᐸᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐃᓛᓐᓂᒃᑯᑦ, 

ᓄᑖᒥᒃ ᐊᒡᓚᒡᕕᒃᑖᕌᖓᑦᑕ, 

ᓈᒻᒪᓐᖏᑐᐃᓐᓇᕈᓐᓇᕐᒥᖕᒪᑦ ᐱᓕᕆᕕᐅᔪᒧᑦ 

ᑕᐃᑯᖓ 

ᐃᓂᒧᑦ, ᐃᓛᓐᓂᒃᑯᑦ 

ᐋᖅᑭᒋᐊᖅᑕᐅᔭᕆᐊᖃᓲᖑᖕᒪᑕ 

ᐃᑲᔪᖅᑐᐃᓂᐊᕐᓗᑎᒃ ᐱᓕᕆᐊᖑᓂᐊᖅᑐᓂᒃ 

ᑕᐃᑲᓂ ᐊᒡᓚᒡᕕᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑭᐅᕋᑖᓐᖏᒻᒪᑦ ᐊᐱᖅᑯᑎᓐᓂᒃ. 

ᐅᖃᖅᑲᐅᒐᒪ ᑐᑭᓯᓂᕋᖅᖢᖓ ᓄᑖᒥᒃ 

ᐊᑐᖅᑐᐊᕈᑎᑖᕈᕕᑦ ᓄᑖᒧᑦ ᐃᒡᓗᒧᑦ ᐊᒻᒪᓗ 

ᓈᒻᒪᖏᑉᐸᑦ ᐃᒡᓗᖃᖅᑎᐅᔪᒧᑦ, ᐊᑐᖅᑐᐊᖅᑐᓄᑦ 

ᐋᖅᑭᒋᐊᖅᓯᔭᕆᐊᖃᕐᓗᑎᒃ ᑲᓱᒃᑕᐅᑎᓂᒃ, 

ᐊᕙᓗᓂᒃ, ᐊᒻᒪᓗ ᑕᐃᒪᐃᑦᑐᒐᓚᖕᓂᒃ.  

 

ᓄᑖᒥᒃ ᐃᒡᓗᓕᐅᖅᑐᖃᓚᐅᖅᑐᖅ ᐊᕐᕕᐊᓂ ᓄᓇᕗᑦ 

ᒐᕙᒪᒃᑯᖏᑦ ᐊᑐᖅᑐᐊᕈᓐᓇᖁᓪᓗᒋᑦ, ᐊᒻᒪᓗ 

ᐊᑐᖅᑐᐊᖅᑐᓄᑦ ᐱᐅᓯᒋᐊᕈᑎᑕᖃᓚᐅᖅᑐᓂ 

ᓄᑖᑦᑎᐊᒥᒃ ᐃᒡᓗᒥᒃ ᒐᕙᒪᒃᑯᓐᓄᑦ 

ᐊᑐᖅᑕᐅᓂᐊᕐᓗᓂ ᐊᓪᓚᒡᕕᐅᓗᓂ.  

 

ᖃᓄᐃᒻᒪᑦ ᓇᓗᓇᐃᖅᓯᒐᔭᓐᖏᓚᑎᑦ 

ᖃᓄᐃᓕᖓᖁᔭᕐᓄᑦ ᐊᑐᖅᑐᐊᖅᑐᓄᑦ 

ᐋᖅᑮᒋᐊᕐᓂᕐᒧᑦ ᐊᑭᑕᖃᕐᓂᐊᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᑦᑖᓐᖏᓚᖓ 

ᖃᓄᖅ ᑕᒪᓐᓇ ᒪᓕᒐᓕᐅᖅᑎᐅᖃᑎᒻᒪ ᓴᖅᑭᕋᑖ 

ᕐᒪᖔᖅ. ᑕᒪᓐᓇ ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᑕᕋ.  

 

ᑖᓐᓇ ᓄᑖᖅ ᐊᑐᖅᑐᐊᖅᑐᓄᑦ ᐱᐅᓯᒋᐊᕈᑎᓄᑦ 

ᑮᓇᐅᔭᑦ ᑐᒃᓯᕋᐅᑎᒋᓯᒪᔭᕗᑦ, ᓱᓕ, ᑐᕌᒐᕆᔭᕗᑦ 

ᐋᖅᑭᑦᑎᐊᖅᓯᒪᖁᓪᓗᒍ ᐱᓕᕆᔾᔪᓯᐅᔪᖅ ᓲᖃᐃᒻᒪ 

ᐱᓕᕆᕝᕖᑦ ᓇᖕᒥᓂᖅ ᐱᖁᑎᒥᓄᐊᖅᑕᐅᓚᐅᕐᒪᑕ 

ᕿᓂᖅᖢᑎᒃ ᑮᓇᐅᔭᓂᒃ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3331 

 

 

ᐱᐅᓯᒋᐊᕈᑎᒃᓴᓂᒃ ᐊᑐᖅᑐᐊᕈᑎᒧᑦ 

ᐱᔭᕆᐊᖃᖅᑕᖏᓐᓄᑦ ᓈᒻᒪᖁᓪᓗᒋᑦ 

ᐱᔭᕆᐊᖃᖅᑕᖏᓐᓄᑦ.  

 

ᑖᓐᓇ $4 ᒥᓕᐊᓐ ᑐᓂᔭᐅᕙᓪᓕᐊᕗᖅ ᐅᕙᖓ 

ᐱᓕᕆᕝᕕᖓᑎᒍᑦ ᑭᒡᒐᑐᖅᑐᒋᑦ ᐊᓯᖏᑦ 

ᐱᓕᕆᕕᐅᔪᑦ ᐊᑐᖅᑐᐊᕆᐊᖃᕐᓂᖏᓐᓄᑦ ᐊᒻᒪᓗ 

ᐱᐅᓯᕚᓕᑎᑦᑎᒋᐊᖅᑐᑎᒃ ᑕᐃᒪᐃᑦᑕᕆᐊᖃᕋᐃᒻᒪᑕ 

ᓅᒐᐃᒻᒪᑕ ᑖᒃᑯᓄᖓ ᐃᓂᐅᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓂᐊᕐᓂᕋᖅᓯᒪᑐᐃᓐᓇᖅᑐᖓ ᒥᓂᔅᑕᒧᑦ, ᓄᑖᒥᒃ 

ᐊᓪᓚᕝᕕᑦᑖᖅᐸᑕ. ᑕᒪᒃᑯᐊᓕᒫᑦ ᓇᓗᓇᐃᖅᑕᐅᓯᒪᔪᑦ 

ᑕᒪᒃᑯᐊ ᐃᒡᓗᖃᖅᑐᓄᑦ 

ᓴᓇᒋᐊᕆᐊᖃᕐᓂᐊᖏᓐᓇᔅᓯ. ᖃᐅᔨᒪᔪᓯ, ᓄᑖᒥᒃ, 

ᐊᓪᓚᕝᕕᒃ ᐊᑐᖅᑐᐊᖅᑕᐅᑎᓪᓗᒍ ᓄᓇᕗᑦ 

ᒐᕙᒪᒃᑯᖏᓐᓄᑦ, ᖃᐅᔨᒪᓲᖑᒐᕕᑦ ᓇᓪᓕᐊᒃ 

ᐱᓕᕆᕕᐅᔪᑦ ᑕᐃᑯᓐᖓᕐᒪᖔᑕ ᐊᒻᒪᓗ ᖃᐅᔨᒪᔪᓯ 

ᑭᓱᓂᒃ ᐱᔭᕆᐊᖃᕐᒪᖔᑕ. ᐊᖏᖅᑎᑕᐅᑐᐃᓐᓇᕈᑦᑕ 

ᓄᑖᓂᒃ ᐃᒡᓗᓕᐅᖅᑐᖃᕐᓂᐊᕐᓂᖅᐸᑦ, 

ᐅᖃᐅᓯᖃᓐᖏᑦᑐᖓ ᓄᑖᓂᒃ ᐊᑐᖅᑐᐊᕈᑎᓂᒃ, 

ᓴᓇᔭᐅᕙᖕᒪᑕ ᐊᑐᖅᑕᐅᔭᕆᐊᓕᖕᓄᑦ 

ᐊᑐᖅᑐᐊᖅᑐᓄᑦ ᐋᖅᑮᒋᐊᕐᓂᕐᒧᑦ 

ᐊᑭᑕᖃᕐᓂᐊᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᕋ ᐃᓱᒫᓘᑎᐅᔪᖅ 

ᑕᕝᕙᓂ, ᐊᒻᒪᓗ ᑲᒪᑦᑎᐊᕈᒪᕗᒍᑦ 

ᐱᔪᓐᓇᕐᓂᓕᒫᑦᑎᓐᓂᒃ.  

 

ᐃᓛᓐᓂᒃᑯᑦ, ᓄᓇᕗᑦ ᒐᕙᒪᒃᑯᖏᑦ ᓴᓇᕙᓐᖏᒻᒪᑕ 

ᑖᒃᑯᓂᖓ ᑎᑎᕋᕐᕕᒃᓴᓂᒃ; ᓇᒻᒥᓂᕆᔭᐅᔪᖅ 

ᑲᒻᐸᓂᐅᔪᖅ, ᑭᓯᐊᓂᓕ, ᓱᓕ, ᐱᓇᓱᐊᖃᑦᑕᖅᑐᒍᑦ 

ᐊᑐᑦᑎᐊᕋᓱᐊᖅᑐᑕ 

ᐊᓪᓚᕕᑦᑕ ᐱᔭᕆᐊᖃᑦᑕᖏᓐᓂᒃ 

ᓇᓗᓇᐃᖅᑕᐅᓯᒪᔪᓂᒃ ᐊᑐᖅᑐᐊᓚᐅᖏᓂᑦᑎᓐᓂᒃ 

ᐊᒻᒪᓗ ᖃᖓᒃᑯᑦ ᓴᓇᔭᐅᓂᐊᕐᒪᖔᑕ.  

 

ᑖᒃᑯᐊ ᐅᖃᐅᓯᒃᓴᑦ ᑎᒍᓂᐊᖅᐸᒃᑲ; 

ᐱᔪᓐᓇᕐᓂᓕᒫᑦᑎᓐᓂᒃ ᐱᓇᓱᐊᖅᑐᒍᑦ, ᐊᒻᒪᓗ, ᓱᓕ, 

ᒥᑭᓪᓕᑎᕆᒍᒪᕙᓪᓚᐃᔪᒍᑦ ᐊᑭᖏᓐᓂᒃ 

ᐊᑐᖅᑐᐊᖅᑐᓄᑦ ᐱᕚᓪᓕᑎᑦᓯᓂᕐᒧᑦ ᑖᒃᑯᓄᖓ 

ᐃᓂᐅᔪᓄᑦ, ᑭᓯᐊᓂ ᑖᒃᑯᐊ ᑮᓇᐅᔭᐃᑦ 

ᐱᑕᖃᕆᐊᖃᕐᒪᑕ ᐃᓚᖏᓐᓄᑦ ᐃᓪᓗᖁᑎᒋᔭᐅᔪᓄᑦ 

ᐃᖅᑲᓇᐃᔭᖅᑎᖁᑎᑦᑕ ᐅᕝᕙᓘᓐᓃᑦ ᐱᓕᕆᕕᐅᔪᑦ 

ᐱᓕᕆᐊᖏᓐᓄᑦ. ᐃᓚᖏᑦ ᐅᓪᓗᓕᖅᓯᒪᔫᒐᓗᐊᑦ 

ᑭᓯᐊᓂ ᐅᓪᓗᒥᒧᑦ ᐊᖑᒻᒪᑎᒐᓱᐊᖅᑐᑦ ᐊᒻᒪᓗ 

ᓇᓗᓇᐃᖅᓱᕐᓗᒋᑦ ᐃᑲᔪᖅᑕᐅᔫᑉ ᑭᓐᖒᒪᒋᔭᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅᒨᓚᐅᓐᖏᓂᑦᑎᓐᓂᒃ 

ᑐᑭᓯᑦᑎᐊᖅᑰᖏᓐᓇᑦᑕ. ᐊᒥᓱᐊᖅᑎᖅ, ᓄᓇᕗᑦ 

ᒐᕙᒪᒃᑯᖏᑦ ᓴᖅᑮᕙᖕᒪᑕ ᑐᒃᓯᕋᐅᑕᐅᔪᓂᒃ ᓄᑖᒧᑦ 

ᐊᒡᓚᒡᕕᒃᓴᒧᑦ, ᐊᒻᒪᓗ ᑕᐃᓐᓇ ᐃᓪᓗ ᓴᓇᔭᐅᓪᓗᓂ 

ᑕᒪᒃᑯᐊ ᒪᓕᒃᑕᐅᖁᓪᓗᒋᑦ.  

 

ᐄ, ᑖᓐᓇ ᒥᓂᔅᑕ ᐊᐱᕆᖅᑰᕐᒪᑦ 

ᓇᓗᓇᐃᖅᓯᖁᓪᓗᒍ ᑖᒃᑯᐊ ᑮᓇᐅᔭᐃᑦ 

ᐊᑐᖅᑐᐊᖅᑐᓄᑦ ᐱᐅᓯᒋᐊᕈᑕᐅᓂᐊᖅᑐᑦ 

ᐊᑐᖅᑕᐅᔾᔮᖏᓐᓂᖏᓐᓂᒃ ᓄᑖᓄᑦ ᐃᒡᓗᓄᑦ 

ᐱᔾᔪᑎᒋᓪᓗᒍ ᑕᒪᒃᑯᐊ ᐃᓱᒪᓕᐅᕈᑕᐅᔪᑦ 

ᑐᓴᖅᑎᑕᐅᔪᓐᓇᖃᑦᑕᕐᒪᑕ ᑕᐃᑲᓂ ᓴᓇᔭᐅᑎᓪᓗᒍ 

ᑳᓐᑐᕌᒃᑖᕋᓱᐊᕈᑎᐅᔪᖅ ᓴᓇᔭᐅᔪᓐᓇᕐᓂᐊᕐᒪᑦ 

ᓄᓇᕗᑦ ᒐᕙᒪᒃᑯᑦ ᑐᒃᓯᕋᐅᑎᒋᔭᖓᓄᑦ. ᑖᓐᓇ 

ᓇᐃᓈᑦᑎᐊᖅᐸᕋ, ᒥᓂᔅᑕ ᔪᐊᓇᓯ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᓕᐅᕋᓱᐊᖃᑦᑕᖅᑐᒍᑦ ᐊᑐᓃᖅᑕᖅᑐᒋᑦ, 

ᑭᓯᐊᓂᓕ, ᓄᑖᖑᒐᓗᐊᖅᑲᑦ ᐃᓪᓗ ᓴᓇᔭᐅᑉᐸᑦ, 

ᐊᒻᒪᓗ ᑐᒃᓯᕋᐅᑎᖃᖅᑐᑕ, ᑕᒪᓐᓇ 

ᐋᖅᑭᒐᓱᐊᖅᐸᑉᐸᕗᑦ ᓯᕗᓂᐊᒍᑦ.  

 

ᓱᓕ, ᑖᒃᑯᐊ ᑮᓇᐅᔭᐃᑦ ᐱᓕᕆᐊᖃᕐᒥᔪᑦ 

ᐊᑐᖅᑐᐊᖅᑕᐅᕙᒌᖅᑐᓂᒃ, ᓄᑖᖑᖏᑦᑐᓂᒃ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3332 

 

 

ᐊᓪᓚᕝᕕᓐᓂᒃ. ᑕᒪᒃᑮᓐᓂᒃ ᐱᓕᕆᐊᖃᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᖅᑕᐅᓯᒪᓂᐊᕐᒪᑦ, ᐊᑭᕋᖅᑐᖏᑦᑐᖓ 

ᐊᑐᖅᑐᐊᖅᑐᓄᑦ ᐱᐅᓯᒋᐊᕈᑎᓄᑦ ᐊᑭᓂᒃ 

ᐃᒡᓘᕙᒌᖅᑐᓄᑦ; ᑐᑭᓯᓇᖅᑐᖅ. ᑖᓐᓇ ᓄᑖᓄᑦ 

ᐃᒡᓗᓕᐅᕐᓂᕐᒧᑐᐃᓐᓇᓚᐅᖅᑐᖅ, ᑭᓯᐊᓂ 

ᑲᔪᓯᒋᐊᑐᐃᓐᓇᕐᓗᖓ.  

 

ᑭᖑᓂᑦᑎᓐᓂ ᐊᕐᕌᒍᓂᒃ, $6 ᒥᓕᐊᓐᓂᒃ 

ᓄᓇᓯᐅᑎᒃᑯᕕᖕᓄᑦ ᐱᑕᖃᓚᐅᖅᐳᖅ. 

ᐊᑐᖅᑕᐅᔪᐃᓐᓇᐅᓚᐅᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2023-24-ᒧᑦ 

ᑲᒪᒋᔭᐅᕙᓪᓕᐊᔪᓄᑦ, ᐊᑐᓕᖁᔨᓚᐅᖅᐳᒍᑦ 

ᐊᖏᖅᑕᐅᖁᓪᓗᒋᑦ 6-ᖑᓪᓗᑎᒃ ᐱᓕᕆᐊᒃᓴᑦ. 

ᐅᐊᑦᑎᐊᕈᐊᐃᑦ. ᐃᒃᐱᐊᕐᔪᖕᒥ $500,000-ᓂᒃ 

ᐱᖓᓱᓄᑦ ᓄᓇᓯᐅᑎᒃᑯᕕᖕᓄᑦ, ᖃᒪᓂᑦᑐᐊᖅ 

$126,000-ᓂᒃ 6-ᓄᑦ ᓄᓇᓯᐅᑎᒃᑯᕕᖕᓄᑦ, 

ᑭᒻᒥᕈᒻᒧᑦ $126,000-ᓂᒃ 6-ᓄᑦ 

ᓄᓇᓯᐅᑎᒃᑯᕕᖕᓄᑦ, ᐊᒻᒪᓗ ᐸᖕᓂᖅᑑᒧᑦ 

$126,000-ᓂᒃ, ᐸᕐᓇᐃᓪᓗᑎᒃ 6-ᓂᒃ 

ᓄᓇᓯᐅᑎᒃᑯᕕᖕᓄᑦ, ᖃᐅᓱᐃᑦᑐᒧᑦ $250,000-ᓂᒃ 

6-ᓄᑦ ᓄᓇᓯᐅᑎᒃᑯᕕᖕᓄᑦ, ᐊᒻᒪᓗ ᑎᑭᕋᕐᔪᐊᕐᒧᑦ, 

$70,000-ᓂᒃ ᑕᓪᓕᒪᓄᑦ ᓄᓇᓯᐅᑎᒃᑯᕕᖕᓄᑦ. 

ᑖᒃᑯᐊᓕᒫᑦ ᐸᕐᓇᒃᑕᐅᓂᖓᓄᑦ 

ᑎᑎᕋᐅᔭᖅᑕᐅᓂᖓᓄᓪᓗ ᐊᑭᒋᔭᖏᑦ ᐊᑐᖁᔭᕗᑦ 

ᐃᒡᓗᓕᒑᕐᔪᖕᒧᑦ $231,569-ᓄᑦ. ᑕᒪᓐᓇ ᐊᕐᕌᓂ 

ᐸᕐᓇᐅᑎᐅᓯᒪᔪᖅ ᐊᖏᕈᑕᐅᓚᐅᖅᑐᖅ 

ᑎᑎᖅᑐᒐᖅᑕᐅᓂᖓᓄᑦ. ᐅᖅᓱᖅᑑᒥ $250,000 

ᐸᕐᓇᐃᓂᕐᒧᑦ, ᐊᒻᒪᓗ $231,000 

ᑎᑎᕋᐅᔭᖅᑕᐅᓂᖓᓄᑦ ᐊᖏᖅᑕᐅᓯᒪᔪᖅ 

ᐃᓚᒃᑲᓐᓂᐊᒍᑦ $250,000 ᓴᓇᒪᓂᒃᓴᖓᓄᑦ. 

ᑭᖑᓪᓕᖅᐹᒥᒃ ᓴᓂᑭᓗᐊᕐᒧᑦ, $39,550 

ᐸᕐᓇᐃᓂᕐᒧᑦ, ᐊᑐᓕᖁᔨᓂᕐᒧᓪᓗ 

ᐊᖏᖅᑕᐅᖁᔨᓂᕐᒥᒃ $131,000-ᓂᒃ 

ᓴᓇᒪᒃᓴᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᑐᐃᓐᓇᕋᑖᖅᑐᖓ 

ᐊᑐᖅᑕᐅᔪᐃᓐᓇᐅᓚᐅᕐᒪᖔᑕ. ᓈᓴᐃᑲᐅᖅᑐᓚᐅᕋᒪ, 

ᐊᒻᒪᓗ ᑭᐅᔾᔪᑎᒐ ᐋᒡᒐ, ᑖᒃᑯᐊ ᓈᓴᐅᑎᐅᔪᑦ 

ᑲᑎᒍᓐᓇᖏᑦᑐᑦ $6 ᒥᓕᐊᓄᑦ. ᐊᖓᔪᖅᑳ 

ᓇᓗᓇᐃᖅᓯᒍᓐᓇᖅᑳ ᑕᒪᑐᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᑕᐃᒪᐃᓯᒪᖏᑦᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᑦ ᑮᓇᐅᔭᐃᑦ ᓅᑕᐅᓚᐅᖅᐸᑦ, ᑕᐃᒪᓕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃᑦ. ᒪᒥᐊᓇᖅ. ᐱᓯᒪᖏᓐᓇᒪ 

ᓇᓗᓇᐃᖅᓯᒪᓪᓚᕆᒃᑐᒥᒃ, ᑭᓯᐊᓂᓕ 

ᐃᒪᓐᓇᐅᕙᓪᓚᐃᒻᒪᑦ $5 ᒥᓕᐊᓐ ᓄᒃᑎᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ $5 ᒥᓕᐊᓐ ᓄᒃᑎᖅᑕᐅᓂᐊᖅᑐᑦ $6 

ᒥᓕᐊᓂᒃ ᐊᒻᒪᓗ ᑕᒫᓂ ᐊᕐᕌᒍᒥ $8 ᒥᓕᐊᓂᒃ 

ᑐᒃᓯᕋᕋᔅᓯ. ᓇᓗᓇᐃᖅᓯᕕᐅᔪᓐᓇᖅᐱᑖ ᓱᒻᒪᑦ $8 

ᒥᓕᐊᒃᑲᓂᕐᓂᒃ ᑐᒃᓯᕋᕐᒪᖔᖅᐱᑦ $5 ᒥᓕᐊᓂᒃ 

ᐊᑐᓚᐅᓐᖏᒃᑯᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᒃ 

ᑕᒪᑐᒧᖓ. 

ᑖᓐᓇ ᐱᓕᕆᐊᖅ ᑮᓇᐅᔭᓂᒃ 

ᓯᕗᓪᓕᐅᑎᑦᑎᔾᔪᑕᐅᓇᓱᒃᐳᖅ 

ᓴᓇᔭᐅᓂᐊᕋᓱᒋᔭᐅᓪᓗᓂ. ᐸᕐᓇᑕᐅᓂᖓ 

ᑎᑎᕋᐅᔭᖅᑕᐅᓂᖓᓗ ᐊᑭᑐᓂᖅᓴᐅᒐᔪᖏᒻᒪᑕ 

ᐃᓪᓗᓕᐅᕐᓂᖅ. ᑕᐃᒪ ᐃᒡᓗᓕᐅᖅᐸᓪᓕᐊᓕᕈᑦᑕ 

ᓂᕆᐅᒃᑐᒍᑦ ᑕᐃᒃᑯᐊ ᑎᑎᕋᐅᔭᖅᐸᓪᓕᐊᓂᐊᖅᑐᑦ 

ᐊᖏᔫᓂᐊᖅᑰᖅᑐᑦ ᑖᒃᑯᐊ ᑮᓇᐅᔭᐃᑦ 

ᑐᕌᖓᔪᐃᓐᓇᐅᖏᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᔭᑐᐃᓐᓇᕐᓗᒍ, ᑖᓐᓇ $5 ᒥᓕᐊᓐ ᐊᒻᒪᓗ 

$8 ᒥᓕᐊᓐ ᑖᒃᑯᐊ $13 ᒥᓕᐊᓐ ᐊᑐᖅᑕᐅᓂᐊᖅᑐᑦ 

ᐊᕐᕌᒎᓂᐊᖅᑐᖅ ᑎᑭᓚᐅᖅᑎᓐᓇᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᓂᒃ ᑐᒃᓯᕋᐅᑎᓂᒃ 

ᐱᖃᑦᑕᖅᑐᒍᑦ ᐊᕐᕌᒍᑕᒫᑦ. ᑕᐃᒪᓕ, ᐸᕐᓇᓕᕈᑦᑕ, 

ᐊᒻᒪᓗ ᑕᒪᓐᓇ ᑎᓴᒪᓄᑦ ᐊᕐᕌᒍᓄᑦ 

ᐊᑐᖅᑕᐅᓕᕐᓗᓂ. ᐊᕐᕌᒍᖅ ᓯᕗᓪᓕᖅ ᐸᕐᓇᒃᑕᐅᔪᖅ, 

ᐊᕐᕌᒍᖅ 2 ᐋᖅᑭᒃᓯᒪᓂᕆᓇᔭᖅᑕᖓ, ᐊᒻᒪ 

ᐊᕐᕌᒍᓄᑦ ᐱᖓᓱᓄᑦ ᑎᓴᒪᓄᓪᓗ ᓴᓇᔭᐅᓇᔭᖅᖢᑎᒃ 

ᓄᓇᓯᐅᑎᓄᑦ ᓄᖅᑲᖓᕝᕖᑦ.  

 

ᐊᕐᕌᒍᑦ ᑎᓴᒪᑦ ᐃᓗᐊᓂ, ᐊᑕᖏᕐᓗᑕ 

ᐊᑐᕐᓂᐊᖅᑕᕗᑦ, ᑭᓯᐊᓂ ᓂᕆᐅᒃᑐᒍᑦ 

ᑐᒃᓯᕋᐅᑎᑕᖃᒃᑲᓐᓂᕐᓂᐊᕐᓂᖓᓂᒃ ᕼᐋᒻᓚᒃᑯᑦ 

ᑭᓐᖒᒪᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒃᑲᓐᓂᕐᓂᐊᖅᐳᖓ; ᒥᓂᔅᑕ ᓂᕆᐅᒃᐸ 

ᐊᑐᕐᓂᐊᖅᑐᒋᕚ $13 ᒥᓕᐊᓂᒃ? ᐅᖃᖅᑲᐅᒻᒪᑦ 

ᑎᓴᒪᓄᑦ ᐊᕐᕌᒍᓄᑦ ᐱᓕᕆᐊᖑᓂᕋᖅᑐᒍ, ᑭᓯᐊᓂ 

ᐊᐱᖅᑯᑎᒋᖅᑲᐅᔭᕋ 

$13 ᒥᓕᐊᓐ ᐊᑐᖅᑕᐅᓂᐊᖅᐹ ᑭᖑᓪᓕᕐᒥᒃ 

ᑮᓇᐅᔭᑎᒍᑦ ᐊᕐᕌᒍᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᖁᓇᕋᓗᐊᖅᐳᖅ, 

ᑭᓱᓕᒫᑦ ᑲᔪᓯᒃᐸᑕ ᐸᕐᓇᐅᑎᒃᑯᑦ ᕼᐋᒻᒪᓚᐅᔪᓄᑦ. 

ᐅᑎᕐᒥᓗᑕ ᓅᑎᑕᐅᔪᑦ ᐊᒥᓲᓂᖏᑦ; 

ᐃᖅᑲᓇᐃᔭᖅᑎᒐ ᖃᐅᔨᓚᐅᖅᑐᖅ ᐊᕐᕌᓂ 

$1,497,000-ᖑᓚᐅᕐᒪᑕ, $5 ᒥᓕᐊᖑᓐᖏᑦᑐᑦ 

ᐅᖃᐅᓯᕆᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᖁᒐᓗᐊᖅᐸᕗᑦ; ᐊᖏᖁᓇᖅᐳᑦ.  

 

ᑭᖑᓪᓕᕐᒥᒃ ᐅᖃᐅᓯᕆᓂᐊᓕᕐᒥᔭᕋ ᓄᓇᕗᑦ 

ᒐᕙᒪᒃᑯᑦ ᐊᒥᐊᒃᑯᖏᑦ ᓱᕋᖅᑎᖅᑕᐅᓂᕐᒧᑦ. $3 

ᒥᓕᐊᓂᒃ ᑐᒃᓯᕋᖅᑐᖃᕐᒪᑦ, ᐊᒻᒪᓗ ᖁᓕᐅᓪᓗᑎᒃ 

ᐃᒡᓗᐃᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᓯᕋᖅᑎᒃᑯᑦ ᑎᑎᕋᖅᓯᒪᔭᖏᑦ ᐊᒥᐊᒃᑯᒥᓃᑦ, 

ᓱᕋᑦᑎᖅᑕᐅᓂᐊᖅᑐᑦ, ᐅᕝᕙᓘᓐᓃᑦ ᖃᓄᑭᐊᖅ.  

 

ᐱᑕᖃᖅᖢᓂ ᐊᑕᐅᓯᕐᒥᒃ ᐊᕐᕕᐊᓂ. 

ᐱᑐᖃᐅᓂᖅᐹᖑᔪᖅ ᐃᒡᓗ, 1960-ᒥᓂᑦ. ᑖᒃᑯᐊ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐱᒋᔭᐅᖕᒥᔪᑦ. ᖃᓄᖅ ᐃᓱᒪᓕᐅᖅᓯᒪᕕᓯ ᑖᒃᑯᐊ $3 

ᒥᓕᐊᓐ ᐊᑐᖅᑕᐅᓂᐊᕐᓗᑎᒃ ᑖᒃᑯᓄᖓ ᖁᓕᓄᑦ 

ᐃᒡᓗᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒃᐳᒍᑦ 

ᐱᓕᕆᖃᑎᖃᕐᓂᐊᕐᓂᑦᑎᓐᓂᒃ ᐅᖃᖃᑎᖃᕐᓗᑕ 

ᕼᐋᒻᓚᒋᔭᐅᔪᓂᒃ ᓇᓕᐊᒃ 

ᓯᕗᓪᓕᖅᐸᐅᑦᑎᐅᑎᔪᒪᓇᔭᕐᒪᖔᑦᑎᒍ, 

ᑕᐅᑐᒃᑐᖃᕐᓗᓂᓗ ᓇᓕᐊᒃ ᐱᖁᑎᒋᔭᐅᔪᑦ 

ᖁᐊᖅᓵᕐᓇᕐᓂᖅᓴᐅᖕᒪᖔᑕ ᑕᒪᒃᑯᓄᖓ. ᑕᒪᓐᓇ 

ᐱᓕᕆᕕᖕᒪ ᐱᓕᕆᐊᕆᔪᒪᓯᒪᖕᒪᒍ; ᓂᕆᐅᓇᖅᐳᖅ 

ᑕᕝᕘᓇ ᑮᓇᐅᔭᑎᒍᑦ ᐸᕐᓇᐅᑎᒃᑯᑦ ᐃᓚᖏᑦ 

ᐃᒡᓗᐃᑦ ᓴᓗᒻᒪᖅᓴᖅᑕᐅᖁᓪᓗᒋᑦ 

ᐊᒻᒪ/ᐅᕝᕙᓘᓐᓃᑦ ᐲᖅᓯᓗᑎᒃ ᐱᖁᑎᓂᒃ 

ᓱᕋᒃᑎᖅᑕᐅᓯᒪᔪᓂᒃ ᐊᒻᒪ 

ᐲᖅᑕᐅᔭᕆᐊᖃᓪᓚᕆᒃᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᒋᒐᔭᖅᑕᖏᑦ ᖃᐅᔨᓴᖅᑕᐅᓯᒪᕙᑦ ᐊᑐᓂ ᑖᒃᑯᐊ 

ᐊᑭᖏᑦ ᓱᕋᒃᑎᖅᑕᐅᓂᖏᓐᓄᑦ? 

 

ᐃᖅᑲᐅᒪᑦᑎᐊᕈᒪ, ᓴᓂᑭᓗᐊᕐᒥ 

ᐱᓕᕆᐊᒃᓴᖅᑕᖃᓚᐅᕐᒪᑦ 

ᐲᔭᖅᑕᐅᖁᓪᓗᒍ/ᐃᒍᑦᑎᖅᑕᐅᖁᓪᓗᒍ 

ᐅᑕᖅᑭᕕᑐᖃᖅ, ᐊᒻᒪ ᑮᓇᐅᔭᖅᑐᕈᑎᒃᓴᖓ 

$8,000-ᒦᖅᑰᓚᐅᖅᑐᖅ. ᑕᐃᒃᓱᒧᖓ ᐊᑕᐅᓯᕐᒧᑦ 

ᐃᒡᓗᒧᑦ, ᐊᒻᒪᓗ ᐃᖅᑲᐅᒪᑦᑎᐊᕈᒪ, 

ᐊᖏᓗᐊᓚᐅᖏᒻᒪᑦ ᐃᒡᓗ. ᑖᒃᑯᐊ ᖁᓕᐅᔪᑦ 

ᐃᒡᓗᐃᑦ ᐊᑭᖏᑦ ᒥᒃᓴᐅᓴᒃᓯᒪᕚᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᓇᐊᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᒃᑲᓐᓂᑐᐃᓐᓇᕐᓗᒍ 

ᑕᐃᓐᓇ ᑭᐅᔾᔪᑎᒋᐊᓐᖓᖅᑲᐅᔭᕋ ᓇᓕᐊᒃ 

ᓯᕗᓪᓕᐅᔾᔭᐅᓂᐊᕐᒪᖔᑦ, ᕼᐋᒻᒪᓚᒃᑯᑦ ᑕᐃᒃᑯᐊ 

ᐱᑐᖃᐃᑦ ᓯᖁᑦᑎᖅᑕᐅᔪᒃᓴᖅ, ᓄᓇᖁᑖ. ᐃᓛᒃ 

ᓇᔪᖅᑕᖓ ᑭᓱᒧᑦ ᐊᑐᕈᓐᓇᕐᒪᖔᑦ ᑕᐃᒪᓐᓇ 

ᓇᓗᓇᐃᖁᔨᔭᕗᑦ, ᑕᒪᓐᓇ ᐃᓱᒪᒋᓪᓗᒍ ᑕᒪᒃᑯᐊ 

ᓯᖅᑯᑎᕈᒪᔭᕗᑦ ᓄᑕᐅᓐᖏᓗᐊᖅᑐᑦ.  

 

ᐊᒻᒪᓗ ᑖᓐᓇ ᐊᐱᖅᑯᑎᒋᔭᐃᑦ, ᑭᓈᐅᔭᖏᑦ 

ᖃᑦᑎᕌᕋᔭᓐᖑᐊᕐᒪᖔᖏᑦ ᓱᕋᒃᑎᖅᑕᐅᒃᐸᑦ 

ᑕᐃᒃᑯᐊ, ᓇᐅᔮᑦ, ᑕᒫᓂ $30,000 ᑐᕋᔭᖅᑐᖅ.  

ᐋᓐᓂᐊᕕᑐᖃᖅ $977,000 ᓇᐅᔮᓂ. ᐊᒻᒪᓗ 

ᖃᒪᓂ’ᑐᐊᒥ ᐱᒡᒐᓕᖅᑐᓄᑦ  

$1.3 ᒥᓕᐊᓐ. ᓴᓇᕕᑐᖃᖅ ᐊᕐᕕᐊᓂ $165,000 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᒡᓗᖁᑖ $1.285- 

ᒥᓕᐊᓐ. ᐊᒻᒪᓗ ᐱᑕᖃᒃᑲᓐᓂᖅᖢᓂ ᐃᒡᓗᓕᖕᒥ 

ᐃᖕᓇᕐᓄᑦ ᐃᓕᓐᓂᐊᕐᕕᒃ ᑕᒫᓂ $370,000 

ᑐᕐᓂᐊᕋᓱᒋᔭᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓚᖏᓂᒃᑯᑦ ᐱᑐᖃᐅᓐᖏᑦᑐᖅ 

ᐅᓗᕆᐊᓇᖅᓯᖃᑦᑕᕐᒪᑕ ᐱᔭᐅᔪᒪᓐᖏᑎᓪᓗᒋ 

ᒪᑭᑕᕈᓗᑐᐃᓐᓇᖃᑦᑕᕐᒪᑕ. 

 

ᐊᒻᒪᓗ ᐊᓯᐊᓄᑦ, ᖃᑦᑎᕕ ᐊᓯᔾᔨᖅᑕᐅᓂᐊᕐᓂᖏᑦ, 

ᐊᕐᕌᒍᓄᑦ ᑕᐃᒃᑯᐊ ᖃᑦᑎᕆᕖᑦ 

ᐊᓯᔾᔨᖅᑕᐅᕙᓪᓕᐊᓂᐊᓚᐅᖅᓯᒪᒻᒪᑕ ᐊᕐᕕᐊᑦ 

ᑎᑎᕋᖅᑕᐅᖃᓯᐅᔾᔭᐅᓯᒪᓪᓗᓂ ᐱᑕᖃᔮᕈᓐᓃᖅᑐᖅ, 

ᐊᕐᕕᐊ ᐱᑕᖃᔮᕈᓐᓃᖅᑐᖅ. ᖃᓄᐃᒻᒪᑦ 

ᑕᐃᒪᐃᓕᖓᒻᒪᖔᖅ ᓇᓗᓇᐅᖅᓯᑲᐃᓐᓇᕆᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᐅᔾᔭᐅᓯᒪᔪᖅ 

ᓄᓇᓕᖕᓂ ᒐᕙᒪᖏᓐᓄᑦ $5 ᒥᓕᐊᓐ 

ᑐᒃᓯᕌᖃᖅᑐᒍᑦ, ᑕᒪᒃᑯᐊ ᑲᔪᓯᑎᔪᒪᒐᑦᑎᒃᑯᑦ ᓲᕐᓗ 

ᖃᑦᑎᕖᑦ ᐊᕐᕕᐊᑦ ᐃᓚᒋᔭᐅᖃᑕᐅᓪᓗᓂ. ᐊᒻᒪᓗ 

ᑎᑎᕋᐅᔭᖅᑕᐅᓂᖏᓐᓄᑦ ᓴᓇᔭᐅᓂᖏᓐᓄᓪᓗ 

ᓅᒃᐸᓪᓕᐊᔪᒪᓕᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅ ᐊᕐᕕᐊᑦ ᐃᓚᒋᔭᐅᓪᓗᓂ. ᓴᓇᓂᐊᖅᑐᒍᑦ 

ᐅᕝᕙᓘᓐᓃᑦ ᓴᓇᔪᒪᒐᓗᐊᖅᑐᒍᑦ ᐃᓛᓐᓂᒃᑯᑦ 

ᓂᐅᕕᕈᒪᕋᓗᐊᖅᖢᖓ ᓂᐅᕕᕈᓐᓇᖃᑦᑕᓐᖏᓐᓇᒃᑯᑦ. 

ᓇᓗᓇᐃᖅᓯᑲᐃᓐᓇᕐᓕ ᒥᓂᔅᑕᕆᔭᐅᔪᖅ 

ᓇᓕᐊᖑᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ $5 ᒥᓕᐊᓐ 

ᐊᖏᖅᑕᐅᒃᐸᑕ ᐱᖓᓱᓂᒃ ᓄᓇᓕᖕᓄᑦ ᑐᕌᖓᔪᓂᒃ 

ᓴᓇᕙᓪᓕᐊᔪᒪᓕᖅᑐᒍᑦ ᑎᑎᕋᐅᔭᖅᑕᐅᓗᑎᒡᓗ 

2020-2024, 2025, ᐊᕐᕕᐊᑦ ᖃᑦᑎᕕᖓ, 

ᑎᑭᕌᕐᔪᐊᑦ ᐊᒻᒪᓗ ᐃᒡᓗᓕᒃ ᓄᓇᓯᐅᑎᖃᐅᑎᕐᕕᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐸᕋ, 

ᖁᔭᓐᓇᒦᒃ ᑕᒡᕙ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᑲᓂᕐᓗᒍ, ᑕᐃᒪᓐᓇ 

ᐋᖅᑭᒃᓯᒪᔪᖅᑕᖃᓚᐅᖅᓯᒪᖕᒪᑦ ᖃᑦᑎᕆᕖᑦ ᑕᐃᒃᑯᐊ 

ᐃᓇᖏᖅᑕᐅᕙᓪᓕᐊᕐᓗᑎᒃ, ᖃᓄᖅ 

ᐊᑦᑕᕐᓇᓗᐊᕐᓂᖏᑦ ᐃᓚᒋᔭᐅᖃᑕᐅᕗᖅ 

ᓯᕗᓪᓕᐅᔾᔨᖃᑦᑕᕐᓂᖅ ᐱᔾᔪᑎᒋᓪᓗᒍ.  

 

ᖃᑦᑎᕆᕖᑦ, ᓄᓇᓯᐅᑎᒃᑯᕖᑦ ᑕᒪᒃᑯᐊ 

ᐅᓄᖅᓯᕙᓪᓕᐊᑎᓪᓗᒋ, 

ᖃᑦᑎᕖᑦ ᐊᓯᔾᔨᖅᑕᐅᕙᓪᓕᐊᓂᖏᑦ 

ᐊᑯᓂᐅᒃᑲᓐᓂᕐᓂᐊᓯᕚ? ᐅᓄᖅᑐᓗᐊᑦ 

ᓴᖅᑭᒃᐸᓪᓕᐊᑦᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᒃᑲᐃᒡᓕᑎᑦᑎᔪᒪᓐᖏᑦᑐᒍ, 

ᓯᕗᒧᐊᒃᐸᓪᓕᐊᑎᑦᑎᔪᒪᖔᖅᑐᒍᑦ ᓄᓇᓕᖕᓂ ᓲᕐᓗ 

ᓇᓗᓇᐃᖅᑕᐅᓯᒪᔪᑦ, ᓲᕐᓗ ᐊᓯᔾᔨᖅᑕᐅᔪᒪᔪᑦ 

ᖃᑦᑎᕆᕖᑦ. ᐃᓱᒪᒃᓴᖅᓯᐅᕈᑕᐅᓕᕌᖓᑕ ᑕᒪᒃᑯᐊ 

ᕼᐊᒻᒪᓚᒃᑯᑦ ᓯᕗᓪᓕᐅᔾᔨᓯᒪᔭᖏᓐᓄᑦ ᑐᕌᖓᔪᑦ, 

ᐸᕐᓇᐃᓂᕐᒥᑦ, ᑎᑎᕋᐅᔭᕐᓂᕐᒧᑦ, ᑐᕌᖓᔪᑦ 

ᓯᕗᕙᕆᐊᖅᓯᒪᔪᑦ 6-ᓄᑦ, 9-ᓄᑦ ᑕᖅᑭᓄᑦ, 

ᓇᓕᐊᒡᓗ ᓯᕗᓪᓕᐅᔾᔭᐅᓯᒪᔪᑦ ᕼᐊᒪᓚᒃᑯᓐᓄᑦ 

ᒪᓕᒡᓗᒋᑦ. ᓱᒃᑲᐃᒡᓕᑎᑦᑎᔪᒪᓐᖏᑦᑐᒍᑦ, 

ᓯᕗᒧᐊᑉᐸᓪᓕᐊᔪᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᓯᔨᑎᒍᑦ): ᖁᔭᓐᓇᒦᒃ, ᒥᓂᔅᑕ . 

ᐊᐱᕆᒃᑲᓐᓂᕈᒪᒐᒪ ᖃᓄᐃᒃᓴᖏᒃᑯᔅᓯ, 

ᐊᑭᔪᖅᑐᕈᑏᑦ ᐸᕐᓇᒃᑕᐅᖃᑦᑕᓲᖑᖕᒪᑕ ᐃᒫᒃ, 

ᑎᑎᕋᔭᐅᖅᑕᐅᓂᖓ, ᐸᕐᓇᒃᑕᐅᓂᖓ, 

ᑎᑎᕋᐅᔭᖅᑕᐅᓂᖓ, ᐊᕐᕌᒍ ᐊᑕᐅᓯᖅ 

ᒪᕐᕉᖕᓂᒡᓘᓐᓃᑦ, ᐱᖓᓱᓂᒡᓘᓐᓃᑦ 

ᓴᓇᔭᐅᓂᐊᖅᑐᓂᒃ. ᑕᐃᒪᐃᓕ ᖃᑦᑎᕆᕕᒃᓴᖅ 

ᐊᕐᕕᐊᕐᒧᑦ ᓈᒻᒪᒃᓯᒃᐸᑦ, ᑭᖑᓪᓕᕐᒥᓪᓕ ᑭᓯᐊᓂ 

ᑮᓇᐅᔭᓂᒃ ᑐᒃᓯᕋᕐᓇᐅᓕᕐᒥᑎᓪᓗᒍ 

ᐅᑕᖅᑭᒋᐊᖃᕋᔭᖅᑲ? ᐅᕝᕙᓘᓐᓃᑦ ᒐᕙᒪᒃᑯᑦ 

ᑮᓇᐅᔭᓂᒃ ᐃᓚᒋᐊᕈᑎᒃᓴᑦ ᓴᖅᑭᖅᓯᓂᐊᕐᒪᖔᑕ 

ᐱᓕᕆᐊᒃᓴᐃᑦ ᐱᓕᕆᐊᖑᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᓯᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕆᐊᕌᕐᔪᑲᐃᓐᓇᕐᓗᖓ, 

ᓄᓇᓕᓐᓂ ᓯᕗᓪᓕᐅᖁᔭᐅᓪᓗᑎᕐ ᐱᓕᕆᐊᖑᖁᔭᐃᑦ 

ᖃᑦᑎᕆᕖᓪᓗ, ᕼᐊᒻᒪᓚᒃᑯᓪᓗ ᐊᓪᓚᕕᔅᓴᖏᑦ, 

ᐋᓐᓂᐊᕕᒃ, ᓯᐊᕐᕆᔮᕐᕖᑦ, ᒪᑯᐊᕈᓘᔭᐃᑦ. ᑕᐃᒃᑯᐊ 

ᐱᒋᐊᑐᐃᓐᓇᕆᐊᖃᓕᖅᑎᒐᓱᑦᑐᒋᑦ, 

ᓴᓇᔭᐅᒋᐊᑐᐃᓐᓇᕆᐊᖃᓕᖅᑎᒐᓱᑦᑐᒋᑦ.  

 

ᖃᐅᔨᓯᒪᒐᑦᑕ ᐱᓕᕆᕕᕗᑦ ᐊᓯᖏᓐᓂᒃ 

ᐱᓕᕆᕝᕕᓐᓂᑦᑕᐅᖅ ᑐᓯᕋᕐᕕᐅᖃᑦᑕᕐᒥᒻᒪᑕ, 

ᐊᒻᒪᑦᑕᐅᖅ ᐊᑭᑦᑐᕋᐅᑎᔫᔮᖅᑐᑎᒃ 

ᑖᒃᑯᓄᖓᔅᓴᐃᓐᓇᖅ ᑮᓇᐅᔭᓂᒃ ᐱᒐᓱᐊᖅᑐᑎᒃ, 

ᓄᓇᓕᓐᓂ ᑎᑎᕋᐅᔭᖅᑕᐅᓯᒪᔪᓄᑦ 

ᑮᓇᐅᔭᖃᖅᑎᑦᑎᓂᕐᒥᒃ 

ᐊᑐᐃᓐᓇᖃᕐᓂᖅᓴᐅᖃᑦᑕᕋᔭᕋᑦᑕ.  

 

ᑕᐃᒫᒃ ᐱᓕᕆᒍᑦᑕ ᐅᕗᖓ 

ᑐᔅᓯᕋᕆᐊᖅᑐᑲᓐᓂᖃᑦᑕᖏᓪᓗᑕ. ᑕᐃᒫᒃ 

ᕼᐊᒻᒪᓚᓄᑦ ᐱᒋᐊᖁᔭᐅᓯᒪᔪᓂᒃ, 

ᓯᕗᓪᓕᖁᔭᐅᓯᒪᔪᓂᒃ ᑲᔪᓯᒋᐊᖅᑎᑦᑎᒍᒪᒐᑦᑕ ᐊᒻᒪ 

ᖃᓗᕋᕋᔅᓴᕈᕐᓗᑎᒃ, ᐊᑐᐃᓐᓇᕈᕐᓗᑎᒃ, 

ᓴᓇᒋᐊᖅᑕᐅᒍᓐᓇᖅᓯᓗᑎᒃ. ᐊᒻᒪᓗ ᒐᕙᒪᑐᖃᑯᓐᓄᑦ 

ᑮᓇᐅᔭᓂᒃ ᐊᑐᐃᓐᓇᕙᑦᑐᓂᑦᑕᐅᖅ 

ᐃᓚᓕᐅᔾᔨᖃᑦᑕᕐᓗᑕ ᐱᓕᕆᓂᐅᔪᓄᑦ. 

ᐱᓕᕆᐊᖑᑦᑎᐊᕐᓂᖅᓴᐅᒍᓐᓇᕋᔭᖅᑐᒋᒐᑦᑎᒍᐃᓛᒃ, 

ᐊᒻᒪ ᐊᑭᔪᖅᑐᖅᑐᐊᓗᓐᓂᒃ ᐃᓚᓐᖓᖅᑎᕆᓗᑕ.  

ᓇᒥᓕᒫᖅ ᐊᑭᑦᑐᐸᓪᓕᐊᓯᒪᔪᑦ ᑕᑯᔅᓴᐅᓯᒪᒻᒪᑕ, 

ᐃᑲᔪᖅᓰᒐᓱᓪᓗᑕᓗ ᕼᐊᒻᒪᓗᓂ 

ᓯᕗᓪᓕᐅᖁᔭᖏᓐᓂᒃ ᓴᖅᑭᑦᑎᕆᒐᓱᓪᓗᑕ. 

ᐱᓕᕆᕕᒐᓗᑦᑕᐅᖅ ᑮᓇᐅᔭᓂᒃ ᑕᐃᒃᑯᓄᓪᓗᐊᖅ 

ᑐᕌᖓᔪᓂᒃ ᐱᖃᕐᓗᑎᒃ 

ᑎᑎᕋᐅᔭᖅᑕᐅᔾᔪᑎᔅᓴᖏᓐᓂᒃ, 

ᓴᓇᔭᐅᔾᔪᑎᔅᓇᖏᓐᓂᓪᓗ.  

 

ᐊᑭᔪᖅᑐᖅᑐᓕᕆᓂᖅ ᑕᒪᓐᓇ ᑲᔪᓰᓐᓇᕐᓂᐊᕐᖓᑦ 

ᑮᓇᐅᔭᓂᒃ ᑐᔅᓯᕋᐃᓐᓇᖃᑦᑕᕆᐊᖃᕐᓂᐊᖅᑐᒍᑦ 

ᐊᕐᕌᒍᑕᒫᖅ, ᐱᓕᕆᕖᑦ ᑐᔅᓯᕌᖏᑦ ᒪᓕᑦᑐᒋᑦ, 

ᐊᒻᒪᑦᑕᐅᖅ ᕼᐊᒻᒪᓚᓄᑦ ᑐᕌᖓᓪᓚᕆᑦᑐᓂᑦᑕᐅᖅ. 

ᑎᑎᕋᐅᔭᖅᑕᐅᓂᕐᒨᖁᓕᖅᑕᑎᓐᓂᒃ 

ᓴᓇᔭᐅᒍᓐᓇᖅᓯᓛᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᓯᔨᑎᒍᑦ): ᑕᕝᕗᖓ 

ᑕᐃᒪᐃᓕᖓᑲᐃᓐᓇᓕᕐᓕ. ᒥᔅ ᕿᓕᖅᑎᒨᓕᕐᒥᑕ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᓯᔨᑎᒍᑦ) 

ᐅᑎᕆᐊᑲᐃᓐᓇᕈᒪᒐᒪ ᐃᑉᐸᔅᓴᖅ 

ᐊᐱᖅᑯᑎᐅᓚᐅᖅᑐᒧᑦ, 

ᑐᑭᒃᑲᓐᓂᖅᑎᑕᐅᒍᒪᑐᐃᓐᓇᖅᑐᖓ.  

ᐅᖃᐅᓯᓚᐅᕐᖓᑦ ᒐᕙᒪᑐᖃᒃᑯᑦ ᑳᓇᑕᐅᑉ 

ᐊᕕᑦᑐᖅᓯᒪᓂᖏᓐᓂᒃ ᐱᖁᑎᕐᔪᐊᓕᕆᓂᕐᒥᒃ 

ᑲᑎᒪᓂᖃᖅᑎᓪᓗᒋᑦ, ᔫᓂᒥ, ᔫᓐ-ᓐᖑᓚᐅᖅᑐᒥᒃ 

ᒫᓐᓇᕋᑖᖅ. ᐅᖃᖅᓯᒪᒻᒪᑕ ᒥᓂᔅᑕᐃ 

ᐅᖃᐅᓯᖃᕐᓂᖓᑕᒎᖅ ᐊᒥᓱᑲᓪᓛᓗᓐᓂᑦ ᑮᓇᐅᔭᓂᒃ  

ᐃᓕᐅᖅᑲᐃᕕᐅᒍᓐᓇᖅᑐᓂᒃ ᐱᓕᕆᐊᖑᓯᒪᔪᓂᓪᓗ 

ᑳᓇᑕᒧᑦ ᐱᖁᑎᕐᔪᐊᓕᐅᕈᑎᔅᓴᓂᒃ ᑮᓇᐅᔭᓂᒃ 

ᓴᖅᑭᖅᑎᕆᓂᒃᑯᑦ. ᐊᒻᒪᓗᑦᑕᐅᖅ ᑕᐃᒃᑯᐊ 

ᒐᕙᒪᑐᖃᒃᑯᑦ ᑮᓇᐅᔭᖏᑦ ᐱᔭᐅᒍᓐᓇᕋᐃᒻᒪᑕ, 

ᐊᐱᖅᑯᑎᖃᖅᑯᖓᓕ, ᑖᓐᓇ 

ᐊᐱᖅᑯᑕᐅᒌᖅᓯᒪᒐᓗᐊᖅᑎᓪᓗᒍ, 

ᐊᐱᖅᑯᑎᔅᓴᖃᕐᕕᒋᒃᑲᓐᓂᕈᒪᒐᒃᑯᑦ.  
 

ᑲᑎᒪᓚᐅᖅᑎᓪᓗᓯ ᑕᐃᔅᓱᒪᓂ ᒥᓂᔅᑕᓂᒃ 

ᑲᑎᒪᖃᑎᖃᓚᐅᖅᑎᓪᓗᓯ. ᐊᒻᒪᓗᑦᑕᐅᖅ ᑮᓇᐅᔭᓂᒃ 

ᐃᓕᖅᑲᐅᓂᐊᕐᖓᑕ, ᐅᖃᐅᔾᔨᒍᓐᓇᖅᑭᑦ 

ᑲᑎᒪᔾᔪᐊᕐᕕᒻᒥᒃ ᑲᔪᓯᑦᑎᐊᔪᕚ ᑲᑎᒪᓂᖅᓯ? 

ᒥᓂᔅᑕᓄᑦ ᑲᔪᓯᑦᑎᐊᖁᔭᐅᓐᓂᖅᑭᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᑕᐃᒃᑯᐊ 

ᒐᕙᒪᑐᖃᒃᑯᓪᓗ, ᑳᓇᑕᐅᓪᓗ ᐊᕕᑦᑐᖅᓯᒪᓂᖏᓐᓂᒃ 

ᑲᑎᒪᓂᐅᖃᑦᑕᖅᑐᐃᑦ ᑐᑭᓯᒃᑲᓐᓂᕈᑎᓂᒃ 

ᐱᕕᒋᕕᐅᑎᑉᐸᑦᑕᕗᑦ. ᒐᕙᒪᖃᕐᕕᐅᔪᓕᒫᑦ ᑳᓇᑕᒥ 

ᑐᓴᕐᕕᒋᔪᓐᓇᖃᑦᑕᕋᑦᑎᒍᑦ ᐊᐅᓚᑦᑎᐊᖅᓯᒪᔪᓂᒃ.  

ᐊᒻᒪᓗᑦᑕᐅᖅ ᖃᓄᐃᓕᐅᕐᒪᖔᑕᓕ ᐊᓯᕗᑦ 

ᐱᖁᑎᕐᔪᐊᓂᒃ ᓴᖅᑭᑦᑎᒐᓱᐊᖅᑎᓪᓗᒋᑦ ᒐᕙᒪᒃᑯᑦ 

ᐱᔨᑦᑎᕋᐅᑎᔅᓴᖏᓐᓂᒃ.  

 

ᑕᐃᒫᒃ ᓴᖅᑭᔮᕆᐊᖅᑎᑦᑎᒍᓐᓇᖃᑦᑕᖅᑐᒍ ᑳᓇᑕᐅᑉ 

ᒐᕙᒪᖓᓄᑦ, ᖃᓄᐃᑦᑑᓂᑎᓐᓂᒃ, ᐊᔾᔨᖏᓐᓂᑎᓐᓂᒃ 

ᒫᓂ. ᐊᒻᒪᓗ ᓯᕗᓪᓕᐅᖁᔭᕗᑦᑕᐅᖅ 

ᐊᔾᔨᒋᔭᐅᓲᖑᓐᖏᒻᒪᑕ ᖃᓪᓗᓈᓂᑦ 

ᒐᕙᒪᖃᕐᕕᐅᔪᓂᒃ. ᐱᓗᐊᖅᑐᒥᒃ ᑭᒃᑯᑐᐃᓐᓇᕐᓄᑦ 

ᐃᖏᕐᕋᔪᓕᓂᖅ, ᑕᐅᓇᓂᓕ 

ᐱᖁᑎᕐᔪᐊᓕᕕᔾᔪᐊᕌᓗᓐᓂᒃ ᑮᓇᐅᔭᓂᒃ 

ᐃᓕᐅᖅᑲᐃᓯᒪᔪᕕᔾᔪᐊᕌᓘᒻᒪᑕ, ᓄᓇᓯᐅᑎᑯᑖᑦ, 

ᕚᓯᕈᓘᔮᓗᐃᓪᓗ ᑭᒃᑯᑐᐃᓐᓇᕐᓄᑦ ᐃᑭᒪᕕᔅᓴᐅᓲᑦ, 

ᓄᓇᕗᒻᒥᓪᓕ ᐱᑕᖃᓐᖏᒻᒪᑕᓕ, ᐆᑦᑑᑎᒋᒍᓐᓇᖅᑕᕋ 

ᑖᓐᓇ. ᑳᓇᑕᒥ ᐅᖃᐅᔾᔨᓂᕆᖃᑦᑕᖅᑕᕗᑦ 

ᐊᓯᖏᓐᓂᓪᓗ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3337 

 

 

ᒐᕙᒪᖃᕐᕕᐅᔪᓂᒃ, ᒫᓂᓕ ᐃᓅᓯᖃᕋᑦᑕ 

ᐊᔾᔨᒋᓐᖏᑎᐊᒻᒪᕆᑦᑕᖏᓐᓂᒃ, ᐊᕙᑎᖃᖅᑐᑕᓗ 

ᐊᔾᔨᒋᓐᖏᐊᑎᐊᒻᒪᕆᑦᑕᖏᓐᓂᒃ ᑕᐅᒃᑯᐊ.  

 

ᑕᐃᒫᒃ ᐅᖃᐅᔾᔪᐃᖏᓐᓇᖃᑦᑕᕐᓂᐊᖅᑐᒍᑦ, 

ᖃᐅᔨᒪᑦᑎᐊᕋᓱᐊᖏᓐᓇᕐᓗᑕᓗ ᐱᒋᐊᓕᕗᑦ 

ᑐᓴᖅᑕᐅᖃᑦᑕᕋᓗᐊᕐᒪᖔᑕ, ᑐᑭᓯᔭᐅᓪᓗᑎᓪᓗ 

ᑳᓇᑕᒥᐅᑕᐅᖃᑎᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. 

ᑕᐃᒪᓕ ᑲᑎᒪᓚᐅᖅᑎᓪᓗᓯ ᐱᓕᕆᕕᔅᓯᓐᓂᒃ 

ᒥᓂᔅᑕᐅᓪᓗᑎᑦ ᐃᕝᕕᑦ ᐱᓕᕆᕕᖓᓂᒃ, ᑲᑎᒪᓂᐅᑉ 

ᑭᖑᓂᐊᒍᑦ, ᖃᓄᕐᓕ ᐃᓱᒪᓂᖃᓕᖅᑭᓯ?  

 

ᐅᖃᐅᓯᔾᔨᒍᓐᓇᖅᑮᑦ ᐅᓪᓗᒥ ᓱᑯᑦᑎᐊᓃᓕᕐᒪᖔᑦᑕ 

ᑲᑎᒪᖃᑎᒌᓚᐅᖅᑎᓪᓗᓯ? ᒫᓐᓇ ᓱᑯᑦᑎᐊᓃᓕᖅᑲᑦ? 

ᐃᑉᐱᒍᓱᐊᓪᓚᒍᑎᒋᓯᒪᕕᐅᒃ ᑕᒪᓐᓇ? 

ᐊᔪᐃᓐᓇᑲᓐᓂᕆᐊᖃᖅᐱᑦ ᐱᔾᔪᔾᔨᒐᓱᓐᓂᕐᒥᒃ, 

ᖃᓄᖅᑑᑲᓐᓂᕐᓂᒥᒃ ᑕᒪᓐᓇᐅᓚᐅᖅᑎᓪᓗᒍ? 

ᐊᐱᖅᑯᑎᒋᓕᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᖅᓱᕈᓐᓇᕋᕕᑦ ᓇᒦᓕᕐᒪᖔᑦᑕ ᐊᒻᒪᓗ ᑕᐃᒃᑯᐊ 

ᒐᕙᒪᑐᖃᒃᑯᓐᓂᑦ ᑮᓇᐅᔭᑦ ᐊᖏᕈᑎᒋᓯᒪᔭᑦᑎᓐᓂᒃ, 

ᑮᓇᐅᔭᖃᖅᑎᑦᑎᓂᖅ ᒪᑭᒪᔾᔪᑎᔅᓴᓄᑦ ᐱᓕᕆᐊᔅᓴᖅ 

ᐊᖏᓂᖅᐹᖑᓯᒪᒻᒪᑕ ᑮᓇᐅᔭᐃᑦ ᑐᕌᖓᑎᑕᐅᓪᓗᒋᑦ 

ᓄᓇᕗᒻᒧᑦ. 

 

ᑖᓐᓇᓗ ᐊᖏᖃᒌᒍᑦ ᓄᖅᑲᕐᓂᐊᓕᕐᒪᑦ, ᐃᒫᒃ 

ᓄᑖᕈᕆᐊᖅᑕᐅᒋᐊᖃᕐᓂᐊᓕᖅᑎᓪᓗᒍ ᒫᓐᓇᒃᑯᑦ 

ᑖᓐᓇ ᑮᓇᐅᔭᖅ 

ᐊᑐᖅᑕᐅᒍᓐᓇᖅᑐᖅ ᒫᑦᓯ 31, 2034-ᒧᓄᑦ 

ᑎᑭᓪᓗᒍ ᓇᓗᓇᐃᖅᑕᐅᓯᒪᔪᖅ ᑮᓇᐅᔭᐃᑦ 

ᓄᓇᕗᒻᒧᑦ, ᓲᕐᓗ ᐊᑐᕆᐊᖃᖅᓯᒪᓂᐊᖅᑕᕗᑦ 

ᑕᐃᓐᓇ ᐅᓪᓗᖅ ᑎᑭᓚᐅᓐᖏᓐᓂᖓᓂᒃ.  

 

ᑭᓯᐊᓂᑦᑕᐅᖅ ᖄᒃᑲᓐᓂᐊᒍ ᓄᑖᕈᕆᐊᖅᓯᒪᔪᒥᒃ 

ᑐᑭᓯᑎᑦᑎᕚᓪᓕᕋᓱᐊᖅᓯᒪᕗᒍᑦ ᒐᕙᒪᑐᖃᒃᑯᓐᓂᒃ 

ᖃᓄᖅ ᑖᒃᑯᐊ ᓄᓇᕗᒻᒥ ᓂᕆᐅᒋᔭᐅᔪᐃᑦ ᐊᒻᒪ 

ᐱᔭᐅᔭᕆᐊᓖᑦ ᕼᐋᒻᓚᒃᑯᓐᓂᒃ 

ᐱᓕᕆᖃᑎᖃᖅᓲᑦᑕᐅᖅ 

ᓇᓗᓇᐃᔭᖅᐸᓪᓕᐊᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒪᑉᐱᒐᖅ J-5-ᒥ. 

ᐱᖁᑎᕐᔪᐊᓕᕆᓂᖅ. $45,100,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᑯᕐᒦᒃ. J-

7-ᒨᕐᓗᓯ. ᑐᓴᒐᒃᓴᓂᒃ ᐊᐅᓚᑦᑎᓂᖅ. 

ᖃᕋᓴᐅᔭᓕᕆᔨᒃᑯᑦ. $21,160,000. ᑲᑎᒪᔨᕋᓛᑦ 

ᐱᕕᖃᖅᑎᑲᐃᓐᓇᕐᓂᐊᖅᐸᒃᑲ ᑕᒻᒪᖏᓪᓗᑎᒃ 

ᒪᒃᐱᖅᑐᒐᕐᒧᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓇᖏᓚᐅᖅᑕᐃᑦ, ᑎᑎᖅᑲᑎᒍᑦ ᒪᓕᒐᓕᐅᖅᑎᓄᑦ 

ᓯᑎᐱᕆ 17, 2021-ᒥ, ᓇᓗᓇᐃᖅᓯᓚᐅᖕᒪᑦ ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᑦ ᑐᓂᓯᓚᐅᕐᓂᖏᓐᓂᒃ 

ᑐᒃᓯᕋᐅᑎᒻᒥᒃ ᒐᕙᒪᑐᖃᖅᑯᑦ ᓄᓇᕐᔪᐊᒥ 

ᖃᕆᑕᐅᔭᒃᑰᕈᑎᓄᑦ ᑮᓇᐅᔭᖏᓐᓄᑦ. ᔫᓂᐅᑎᓪᓗᒍ 

ᑕᒫᓂ ᐊᕐᕌᒍᒥ ᒪᓕᒐᓕᐅᖅᑏᑦ ᐊᖏᖅᓯᓚᐅᖅᓯᒪᔪᑦ 

$79,000-ᓂᒃ ᐊᑭᑐᔪᖅᑐᕈᑎᒃᓴᓂᒃ 

ᐊᑐᖅᑕᐅᖏᓐᓂᑯᓂᒃ ᖃᕋᓴᐅᔭᓄᑦ ᖃᐅᔨᓴᕈᑎᒃᓴᓂᒃ 

ᒐᕙᒪᒃᑯᑦ ᑐᓂᓚᐅᖅᑕᖏᑦ ᖃᕋᓴᐅᔭᐃᑦ 

ᐊᖅᑯᑎᖏᓐᓄᑦ. ᐅᓪᓗᒥᒧᑦ ᑎᑭᖦᖢᒍ 

ᖃᓄᐃᓕᖓᓕᖅᐸᑦ ᑖᓐᓇ ᑐᓐᓂᖅᑯᑕᐅᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3338 

 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 

ᒪᓕᒐᓕᐅᖅᑎ ᐊᐱᕆᖕᒪᑦ. ᖃᐅᔨᒪᒐᓗᐊᖅᑐᒍᑦ 

ᑕᐃᒃᑯᐊ ᑐᒃᓯᕋᖅᑑᑎᖏᓐᓂᒃ ᑭᓯᐊᓂ ᒫᓐᓇᒧᑦ 

ᑐᓴᖅᓯᒪᖏᓐᓇᑦᑕ ᓱᓕ ᖃᓄᖅ 

ᐃᓱᒪᓕᐅᕆᓐᓂᕐᒪᖔᑕ ᐅᓪᓗᒥᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓂ 

8, 2022-ᒥ, ᐱᓕᕆᕝᕕᒋᔭᓯ ᓴᖅᑭᑦᑎᓚᐅᖅᐳᑦ 

ᑐᒃᓯᕋᐅᑎᓂᒃ ᐱᔪᒪᔾᔪᑎᓂᒃ 2022-38-ᒥ: ᑲᑎᑦᑐᖅ 

ᓄᓇᕗᒻᒥ ᐃᒐᓚᐅᔭᒃᑯᑦ ᓴᕕᒐᐅᔭᓕᕆᔾᔪᑎᒥᒃ. 

ᕕᕝᕗᐊᕆ 22, 2023-ᒥ, ᑎᑎᕋᓚᐅᖅᐳᑎᑦ 

ᐃᓚᒋᔭᐅᔪᓕᒫᓄᑦ ᒪᓕᒐᓕᐅᕐᕕᖕᒥ ᐱᔾᔪᑎᖃᖅᖢᑎᒃ 

ᑖᔅᓱᒥᖓ ᑐᒃᓯᕋᐅᒻᒥᒃ ᓇᓗᓇᐃᖅᓯᒪᓪᓗᓂ 

ᒪᓕᓐᖏᓐᓂᖏᓐᓄᑦ ᐊᑭᑦᑐᕋᐅᑕᐅᔪᓂᒃ 

ᐊᖏᖅᑕᐅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᓂᒃ 

ᐱᓕᕆᐊᒧᑦ, ᐱᓕᕆᕝᕕᖕᒥᐅᑦ ᑐᓂᓯᔪᓐᓇᓐᖏᒻᒪᑕ 

ᑳᓐᑐᕌᒃᒥᒃ ᒫᓐᓇ.  

 

ᓂᐅᕕᖃᑦᑕᕐᓂᕆᔭᐃᑦ ᒪᑐᐃᖓᐃᓐᓇᕐᓂᐊᖅᑐᖅ 

ᐱᓕᕆᕝᕕᒃ ᖃᐅᔨᓴᖅᑎᓪᓗᒍ ᓇᓖᕌᕋᔅᓴᖏᓐᓂᒃ 

ᑕᒪᓐᓇ ᓯᕗᒧᐊᖁᓪᓗᒍ ᐱᓕᕆᐊᖑᔪᖅ. ᐅᓪᓗᒥᒧᑦ 

ᑎᑭᖦᖢᒍ ᖃᓄᐃᓕᖓᓕᖅᐸ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᑕᐃᒪ ᐅᖃᖅᑲᐅᒐᒪ, ᑲᔪᓯᓚᐅᖏᑦᑐᒍᑦ 

ᐱᐅᓂᖅᐹᒥᒃ ᐊᒻᒪᓗ ᑭᖑᓪᓕᖅᐹᒥᒃ ᑐᒃᓯᕋᐅᑎᒥᒃ 

ᑐᒃᓯᕋᐅᑎᒧᑦ ᓴᖅᑭᓚᐅᖅᑕᑎᓐᓄᑦ ᐊᒻᒪᓗ 

ᓄᖅᑲᖅᑎᑕᐅᓪᓗᓂ ᐃᐳᕈ 2023-ᒥ. ᒫᓐᓇᐅᔪᖅ, 

ᓇᓂᓯᒐᓱᐊᖅᑐᒍᑦ ᐊᓯᐊᒎᖓᕈᓐᓇᖅᑐᓂᒃ 

ᓯᕗᒧᐊᑦᑎᑦᓯᓂᕐᒥᒃ ᑖᑦᓱᒧᖓ ᐱᓕᕆᐊᒧᑦ ᑖᓐᓇ 

ᐱᓕᕆᐊᒃᓴᖅ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐅᕙᓐᓄᑦ ᐱᒻᒪᕆᐅᖕᒪᑦ, ᐊᐱᕆᓂᐊᖅᑐᖓ: 

ᓄᕕᐱᕆ 1, 2022-ᒥ, ᒪᓕᒐᓕᐅᖅᑏᑦ 

ᑐᓴᖅᑎᑕᐅᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᑦ 

ᑐᓴᖅᑎᑦᑎᔭᕆᐊᖃᓐᖏᓐᓂᖏᓐᓂᒃ 

ᐊᖏᖃᑎᒌᒍᑎᓂᒃ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᓐᓂᒃ ᐱᔾᔪᑎᒋᓪᓗᒍ ᐊᓕᒎᔭᖅ ᐱᓕᕆᐊᖅ. 

ᐅᓪᓗᒥᒧᑦ ᑎᑭᖦᖢᒍ, ᖃᓄᖅ ᑖᒃᑯᐊ ᒪᕐᕉᒃ 

ᑲᑐᔾᔨᖃᑎᒌᒃ ᐱᓕᕆᖃᑎᒌᒃᑑᒃ ᑕᒪᑐᒧᖓ 

ᐱᓕᕆᐊᖑᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖁᖅᑭᐊᖅ. ᐃᒻᒪᖃ ᐊᓂᓯᒪᓐᓂᕋᕕᑦ ᒪᓕᒐᓕᐅᕐᕕᖕᒥ 

ᑕᐃᓐᓇ ᐊᐱᖅᑯᑕᐅᖅᑲᐅᖕᒥᔪᖅ ᐅᐊᑦᑎᐊᖅ. ᑖᒃᑯᐊ 

ᑲᑎᒪᔾᔪᑎᕕᓃᑦ ᑕᑯᒋᐊᕈᓐᓇᖅᑕᑎᑦ ᒥᓂᔅᑕᐅᑉ 

ᑭᐅᔾᔪᑎᖓ ᑕᑯᒍᓐᓇᖅᑕᐃᑦ. ᐊᓯᖏᓐᓂᒃ 

ᐊᐱᖅᑯᑎᒃᓴᖃᖅᐱᑦ? 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᑎᒪᔾᔪᑎᕕᓃᑦ ᑕᑯᒋᐊᕐᓂᐊᖅᐸᒃᑲ 

ᑕᐃᑲᓐᖔᕐᓗᖓ.  

 

ᐱᓕᕆᕕᓯ 2023-24-ᒥ ᐊᑭᑐᔪᖅᑐᕈᑎᒃᓴᖏᑦ 

ᐃᓚᖃᓚᐅᖅᑐᑦ $3.5 ᒥᓕᐊᓐᓂᒃ 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓱᓇᒃᑯᑖᓂᒃ 

ᓄᑖᕈᕆᐊᕈᑕᐅᓂᐊᖅᑐᓂᒃ. ᑭᓱᓂᒃ 

ᓄᑖᕈᕆᐊᖅᑎᑦᑎᕙᑦ ᑖᒃᑯᓂᖓ ᑮᓇᐅᔭᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᓐᖑᕆᐊᖅᑕᐅᔪᑦ 

ᐃᓚᖃᕋᔭᖅᐳᑦ ᐱᔨᑦᑎᕋᐅᑎᒃᑲᓐᓂᕐᓂᒃ, ᓲᕐᓗ 

ᑐᓴᐅᒪᔪᓕᕆᔾᔪᑎᑦ ᑐᖅᑯᖅᑐᐃᕕᖕᒥ ᐊᐅᓚᐅᑎᓂᒃ, 

ᓄᑖᓂᒃ ᐱᓕᕆᔾᔪᑎᓄᑦ ᐱᓕᕆᐊᓂᒃ, ᓄᓇᓕᖕᓂ 

ᐱᓕᕆᔾᔪᑎᓄᑦ ᐊᐅᓚᔪᓐᓇᐅᑎᓂᒃ 

ᓱᕈᖅᑎᕆᕙᓪᓕᐊᖏᓐᓇᖅᑐᓂᒃ, 

ᖃᕆᑕᐅᔭᓕᕆᔾᔪᑎᓂᒃ ᐊᐅᓚᔪᓐᓇᐅᑎᓂᒃ 

ᓱᕈᖅᑎᑉᐸᓪᓕᐊᖏᓐᓇᖅᑐᓂᒃ, ᐊᒻᒪ 

ᓂᐱᓕᕆᔾᔪᑎᓂᒃ ᐊᐅᓚᔪᓐᓇᐅᑎᓂᒃ. ᐊᑭᖃᕐᒪᑕ 

ᑖᒃᑯᐊ ᐊᑐᓂ ᐊᒻᒪᓗ ᓂᕆᐅᒃᑐᑕ, 2024-25-ᒥ $5 

ᒥᓕᐊᓐ ᐊᑐᖅᑕᐅᓂᐊᕐᓂᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3339 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᓯ 2024-25-ᒥ ᐊᑭᑐᔪᖅᑐᕈᑎᒃᓴᖏᑦ 

ᐃᓚᖃᖅᑐᑦ $5 ᒥᓕᐊᓂᒃ 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓱᓇᒃᑯᑖᓂᒃ 

ᓄᑖᕈᕆᐊᕈᑕᐅᓂᐊᖅᑐᓂᒃ. ᖃᓄᐃᑦᑐᓪᓚᑦᑖᓂᒃ 

ᓄᑖᓐᖑᕆᐊᖅᑎᑦᑎᓂᐊᖅᐱᓯ ᑖᒃᑯᐊ ᑮᓇᐅᔭᑦ 

ᐊᑐᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓᔅᓴᐃᓐᓇᖅ 

ᐅᖃᐅᓯᕆᖅᑲᐅᔭᓐᓄᑦ. ᐊᕐᕌᒍᑕᒫᑦ ᑕᐃᒪᓐᓇᓂᒃ 

ᐊᑐᖃᑦᑕᕐᒪᑕ ᑕᒪᒃᑯᓄᖓ ᐱᓕᕆᐊᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑭᖑᓪᓕᖅᐹᕆᑲᐃᓐᓇᓕᖅᑕᕋ. 

ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᓱᕈᓐᓇᖅᓯᑎᓐᓂᐊᕋᒃᑭᑦ.  

 

ᐱᓕᕆᕕᓯ ᐊᕐᕌᒍᓄᑦ ᑕᓪᓕᒪᓄᑦ 

ᐊᑭᑐᔪᖅᑐᕈᑎᒃᓴᖏᑦ ᐅᖃᖅᓯᒪᒻᒪᑕ ᐊᕐᕌᒍᑕᒫᑦ $5 

ᒥᓕᐊᓂᒃ ᐊᒥᓱᕈᕆᐊᕐᓂᐊᕐᒪᑕ ᐊᕐᕌᒍᑕᒫᑦ, 

ᐱᒋᐊᕐᓗᒍ 2024-25 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ.  

 

ᑭᓯᐊᓂᓕ, ᐱᓕᕆᕕᓯ ᐊᑭᑐᔫᑎᓄᑦ 

ᓇᓗᓇᐃᖅᓯᔾᔪᑎᖏᑦ ᐅᖃᖅᓯᒪᔪᑦ ᐱᓕᕆᕕᓯ 

ᑐᒃᓯᕋᕐᓂᐊᕐᒪᑕ $12 ᒥᓕᐊᓐᓂᒃ ᑮᓇᐅᔭᓂᒃ 2025-

26-ᒧᑦ. ᖃᓄᖅ ᑭᖑᓪᓕᖅᐹᒥᒃ ᐊᑭᖓ 

ᖃᐅᔨᔭᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᖃᐅᔨᓇᓱᒃᑲᒪ 

ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᕐᒪᖔᑦ $12 

ᒥᓕᐊᓐᓂᒃ ᑐᓴᐅᒪᔪᓕᕆᔾᔪᑎᓄᑦ ᐊᐅᓚᔪᓐᓇᐅᑎᓄᑦ 

ᓄᑖᓐᖑᕆᐊᖅᑕᐅᔾᔪᑎᓄᑦ ᐅᑭᐅᓄᑦ ᑕᓪᓕᒪᓄᑦ, 

ᐊᕐᕌᒍᑕᒫᑦ, ᑲᑎᖦᖢᒋᑦ $25 ᒥᓕᐊᓐ 2024-2029-

ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑎ ᕿᒥᕐᕈᕙᓪᓚᐃᖕᒪᑦ ᓯᕗᓂᑦᑎᓐᓂ 

ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᓂᒃ; ᑐᑭᓯᔭᒃᑯᑦ $12 

ᒥᓕᐊᓐ ᑮᓇᐅᔭᑦ ᐊᑐᖅᑐᒃᓴᑦ 2025-26-ᒧᑦ 

ᑮᓇᐅᔭᓕᕆᓐᓇᒥ ᐊᕐᕌᒍᒥ ᓇᓗᓇᐃᖅᓯᔾᔪᑎᒧᑦ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᑖᓐᓇ 

ᐊᖅᑯᑎᓄᑦ ᓄᓇᓐᖑᐊᖅ ᖃᕆᑕᐅᔭᓕᕆᔨᒃᑯᑦ 

ᓇᓗᓇᐃᓚᐅᖅᑖᓄᑦ ᐊᕐᕌᒍᒧᑦ. ᓂᕆᐅᒃᑐᒍᑦ ᑖᒃᑯᐊ 

ᐊᑭᖏᑦ $5 ᒥᓕᐊᓐ ᐊᕐᕌᒍᑕᒫᑦ. ᑕᒪᓐᓇ 

ᓯᕗᒧᐊᕈᑎᒋᓇᓱᐊᖅᑕᕗᑦ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᒃᑲᑦᑕ ᑐᑭᓯᒋᐊᕈᑎᓄᑦ ᐊᐅᓚᑦᑎᓂᖅ, 

ᖃᕋᓴᐅᔭᓕᕆᓂᖅ. ᑐᒃᓯᕋᐅᑕᐅᔪᖅ $21,160,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ 

J-9. ᑮᓇᐅᔭᓂᒃ ᓴᓂᕐᕙᐃᔪᖃᖏᒃᑲᓗᐊᖅᑎᓪᓗᒍ, 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᖅᐸᑦ? 

ᐅᖅᓱᐊᓗᓕᕆᔨᒃᑯᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᒻᒪᑦ ᑮᓇᐅᔭᑎᒍᑦ 

ᐸᕐᓇᐅᑎᑕᖃᒃᑲᓐᓂᓐᖏᒻᒪᖔᖅ? ᑕᐃᒪᓕ 

ᖃᐅᔨᒪᓕᕋᒪ, ᑕᒪᒃᑯᐊ ᒪᓕᒃᑕᐃᓐᓇᐃᑦ ᐱᔭᕇᕐᒪᑕ. 

ᒥᓂᔅᑕᐅᔪᖅ ᓇᓗᓇᐃᖅᓯᒋᐊᕈᓐᓇᖅᐸ ᖃᓄᐃᒻᒪᑦ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3340 

 

 

ᑮᓇᐅᔭᓂᒃ ᐊᑐᖅᑐᒃᓴᖃᕈᓐᓃᕐᒪᖔᖅ, 

ᑕᐃᒪᐃᑦᑕᐃᓇᓕᑎᓪᓗᒍ ᐊᕐᕌᓂ, ᐊᒻᒪᓗ ᐅᖓᑖᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ  ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑭᑦᑐᐃᑦ ᐊᑭᑐᔫᑏᑦ 

ᐊᓯᐊᓂᒃ ᓂᕆᐅᒋᔭᖃᓐᖏᑦᑐᒍᑦ ᑖᑉᓱᒪ ᐃᓗᐊᓂ, 

ᐊᕐᕌᒎᔪᒥᑦ 24-25 ᐊᕐᕌᒍᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᓯᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᐃᑦ ᓂᕆᐅᓐᓇᖅᑐᐃᑦ, 

ᐊᐅᓪᓚᖅᑐᓕᕆᓂᕐᒧᑦ ᕿᒥᕐᕈᔭᐅᓚᐅᕐᒪᑦ ᐳᓪᓚᖅ 

100ᒥᒃ ᐅᖁᒪᐃᓐᓂᓕᒃ, ᐊᒻᒪᓗ 20ᒥᒃ 

ᐅᖁᒪᐃᓐᓂᓕᒃ, ᑖᒃᑯᐊ ᑕᐃᒪᐃᓕᐅᕐᓂᐊᕈᑉᓯ ᑖᒃᑯᐊ 

ᑐᖅᑯᖅᓯᒪᔭᕆᐊᖃᕋᔭᕐᒪᖔᑦ? ᑕᒪᒃᑯᐊ ᓲᕐᓗ 

ᐳᓪᓚᐃᑦ ᐱᔭᐅᔪᒪᑎᓪᓗᒍ ᑖᒃᑯᐊ ᓄᓇᓕᖕᓄᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑕᐅᑐᑦᑕᕗᑦ 

ᓯᕗᒧᐊᒐᓱᓐᓂᖅ, ᑖᒃᑯᐊ ᓂᐅᕕᐊᔅᓴᖃᕈᓐᓇᖁᓪᓗᒋᑦ 

ᑖᒃᑯᐊ ᐃᓱᒪᒋᔭᒃᓴᓂᒃ ᐱᓕᕆᐊᖃᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑯᒍ ᑖᒃᑯᐊ ᐃᓱᒪᒋᔭᒃᓴᐅᔪᐃᑦ ᓂᐅᕕᐊᔅᓴᖅ 

ᐅᕝᕙᓘᓐᓃᑦ ᓂᐅᕕᐊᒃᓴᖃᖏᓐᓂᖅ ᐳᓪᓚᐅᔪᓂᒃ, 

ᑖᒃᑯᐊ ᐊᑭᑐᔫᑎᓂᒃ ᑐᖅᑯᖅᑕᐅᓯᒪᒋᐊᖃᕋᔭᕐᒪᑕ 

ᑕᒪᒃᑯᐊ ᐱᔭᐅᔪᒪᔪᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑐᒡᓖᕋ 

ᐅᓂᒃᑳᕈᓐᓇᖅᐸᑦ ᑕᒪᓐᓇ ᐱᔾᔪᑎᒋᓗᒍ ᑖᒃᑯᐊ 

ᐊᕐᕌᒍᑕᒫᑦ ᐅᖅᓱᐊᓘᑉ ᐊᑭᖓ, ᑕᒪᒃᑯᐊ 

ᐊᑭᒋᔭᐅᔪᐃᑦ ᐃᓚᖏᑦ ᐊᑭᓕᖃᑦᑕᕋᑉᑎᒍ ᑕᒪᓐᓇ 

ᐱᔾᔪᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᓯᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᓯᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᒥᑭᑦᑐᐃᑦ ᐊᑭᑐᔫᑏᑦ ᐱᒻᒪᕆᐅᔪᓄᑦ ᓴᖑᑎᑕᐅᔪᐃᑦ 

ᒪᓕᒐᓂᒃ ᒪᓕᒋᐊᖃᕐᓂᖏᑦ, ᐊᒻᒪ ᐅᖅᓱᐊᓘᑉ 

ᐊᔾᔭᖅᑑᑎᖏᓐᓂᒃ ᐱᖁᔭᖏᓐᓂᒃ, ᐅᖅᓱᐊᓘᓯᕐᕖᑦ 

ᑲᖏᖅᑐᒑᐱᒻᒥ, ᑰᒑᕐᕈᕐᒥ.  

 

ᐱᓕᕆᓂᕆᓚᐅᖅᑕᕗᑦ ᑕᒪᒃᑯᐊ ᐳᓪᓚᒨᕐᓂᕐᒧᑦ  

ᓯᓚᑖᒍᑦ ᓄᑖᖑᒻᒪᑦ ᓂᐅᕕᐊᒃᓴᕆᔭᐅᓂᐊᖅᑐᖅ 

ᒫᓐᓇ ᓱᓕ ᐃᓚᒋᔭᐅᓐᖏᒻᒪᑦ ᑮᓇᐅᔭᖅᑑᑏᑦ 

ᐱᔾᔪᑎᒋᓗᒋᑦ. ᑖᒃᑯᐊ ᐅᖅᓱᐊᓘᓯᕐᕕᐅᔪᐃᑦ ᐃᓂᖏᑦ 

ᑕᒪᓐᓇ ᓱᓕ ᐃᓱᒪᓕᐅᕈᑎᒋᔭᕗᑦ ᖃᓄᖅ ᐳᓪᓚᓂᒃ 

ᓂᐅᕕᐊᒃᓴᖃᕐᓂᕐᒧᑦ ᐱᔾᔪᑎᖃᕐᓂᖅ ᑕᒪᓐᓇ 

ᓄᑖᖓᓂᖓ ᖃᓄᖅ ᐋᖅᑭᑦᑕᐅᒋᐊᖃᕋᔭᕐᒪᑦ 

ᑐᖅᑯᖅᑕᐅᓯᒪᓂᐊᕐᒪᖔᑦ.  

ᒫᓐᓇ ᐊᕐᕌᒎᔪᒥᒃ ᓱᓕ ᑮᓇᐅᔭᒥᒃ ᑐᒃᓯᕋᖏᓐᓇᑉᑕ, 

ᐊᒻᒪ ᐋᖅᑭᒋᐊᕈᑎᒃᓴᐃᑦ ᐅᖅᓱᐊᓘᓯᕐᕕᖕᓂ ᑕᒪᓐᓇ 

ᑮᓇᐅᔭᕐᒥᒃ ᐊᑐᑦᓯᐊᕙᖏᓐᓂᑐᐃᓐᓇᕆᐊᖃᕐᒪᑦ 

ᐊᓯᖏᑦ ᐃᓱᒪᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᓯᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᑐᒡᓕᐊ ᓇᓗᓇᐃᖅᓯᖕᒪᑕ ᑖᒃᑯᐊ 

ᐅᖅᓱᐊᓘᔪᐃᑦ ᐃᓱᒪᒋᓗᒋᑦ, ᒥᔅᑕ ᖃᓄᖅ 

ᑮᓇᐅᔭᖃᓐᖏᑎᓪᓗᒍ ᖃᓄᖅ ᐱᒻᒪᕆᐅᑎᑕᐅᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᓯᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᑭᑦᑐᐃᑦ 

ᐊᑭᑐᔫᑏᑦ ᐱᔾᔪᑎᒋᓗᒋᑦ. ᑖᒃᑯᐊ ᐃᖅᑲᓇᐃᔭᖅᑎᐅᑉ 

ᐅᖃᐅᓯᕆᓵᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᓯᔨᑎᒍᑦ): ᖁᔭᓐᓇᒦᒃ. ᒥᔅ  

ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᓗᐊᓐᖏᑦᑐᖓ ᐱᑕᖃᓐᖏᒻᒪᑦ 2024-2025 

ᑮᓇᐅᔭᖃᓐᖏᒻᒪᑦ ᒥᑭᑦᑐᐃᑦ ᐊᑭᑐᔫᑏᑦ ᑕᐃᔭᑎᑦ 

ᐱᔾᔪᑎᒋᓗᒋᑦ. ᖃᓄᖅ ᐃᓱᒪᓕᕐᓂᖅᐱᓯ ᑕᒪᓐᓇ 

ᐱᔾᔪᑎᒋᓗᒍ ᖃᓄᖅ ᐃᓱᒪᓕᐅᓚᐅᖅᐱᓯ? ᑖᒃᑯᐊ 

ᓄᓇᓖᑦ ᑕᐅᑐᒃᖢᒋᑦ ᐊᒥᒐᖅᓴᕐᒪᑕ. ᑕᒪᓐᓇ 

ᕿᒥᕐᕈᓚᐅᐸᑉᓯ ᓄᓇᓕᖕᓄᑦ, ᑕᒪᓐᓇ ᑕᑯᓪᓗᒍ, 

ᑖᒃᑯᐊ ᐅᖅᓱᐊᓘᓯᕐᕖᑦ ᖃᓄᖅ ᐋᖅᑭᒃᓯᒪᒃᒪᖔᑦ 

ᓄᑕᐅᓐᖏᑦᑐᑦ, ᐊᖅᑯᑎᖏᓪᓗ, ᓱᑉᓗᓖᑦ, ᖃᓄᖅ 

ᐃᓱᒪᓕᐅᓚᐅᖅᐱᓯ ᑕᒪᓐᓇ 

ᑮᓇᐅᔭᖃᖅᑎᑕᐅᒋᐊᖃᓐᖏᑦᑐᑦ 2024-25 

ᑮᓇᐅᔭᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᐅᑎᕐᕕᒋᐊᕐᔪᓪᓗᒍ, ᐲᖃᖅᑐᒍᑦ ᐅᖅᓱᐊᓗᐃᑦ 

ᑮᓇᐅᔭᖃᕐᓂᕐᒧᑦ ᑖᒃᑯᐊ ᐊᑭᑐᔫᑏᓪᓗ. ᐊᕐᕕᐊᓂ 

ᐋᖅᑭᒃᓱᐃᕙᓪᓕᐊᓕᖅᑐᒍᑦ ᓯᕗᓪᓕᐅᑎᑕᐅᓂᖓ, 

ᓄᑖᓐᖑᖅᐸᓪᓕᐊᔪᐃᑦ ᐱᔾᔪᑎᒋᓗᒍ. ᑖᒃᑯᐊ 

ᐱᕈᖅᐸᓪᓕᐊᔪᐃᑦ ᐃᓱᒪᒋᓗᒋᑦ.  

 

ᑖᒃᑯᐊ ᐱᓕᕆᐊᕆᔭᕗᑦ ᒥᑭᑦᑐᐃᑦ ᐊᑭᑐᔫᑏᑦ 

ᐅᖅᓱᐊᓗᓕᕆᓂᕐᒧᑦ, ᓄᑖᓐᖑᑎᕐᒧᑦ ᐱᔾᔪᑎᖃᖅᑐᐃᑦ 

ᐊᕐᕌᒍᑕᒫᖅ ᐃᓗᐊᓂ. ᑕᒪᓐᓇ $1 ᒥᓕᐊᓐᒥ 

ᓴᒡᕙᖅᓯᒪᖃᑦᑕᕐᒪᑦ, ᑖᒃᑯᐊ ᐊᑭᖏᑦ 

ᓄᑖᓐᖑᖅᑎᑕᐅᔪᐃᑦ ᓄᓇᓕᖕᓂ, ᑕᒪᒃᑯᐊ 

ᓇᓗᓇᐃᖅᑕᐅᓯᒪᔪᐃᑦ, ᑎᑎᕋᐅᔭᖅᑕᐅᓗᑎᒃ 

ᓴᓇᔭᐅᓗᑎᒃ, ᐊᕐᕌᒎᔪᒥᒃ ᐊᒻᒪ ᓴᓇᔭᐅᓗᑎᒃ, 

ᑕᐃᒪᐃᓕᖓᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓇᒦᓪᓗ 

ᑖᒪᓐᓇ ᓇᓗᓇᐃᑦᑎᐊᕈᓐᓇᕋᕕᐅᒃ. ᑖᓐᓇ ᓴᓂᓕᕋ 

ᐃᑲᔪᖅᓯᑐᓪᓚᕆᐊᓘᓐᖑᓱᒻᒪᑦ ᐊᖏᕐᓗᓂ 

ᐅᑉᐱᕆᔭᕋ, ᐃᑲᔪᖅᓯᕐᓂᐊᕆᓪᓗᖓᓗ.  

 

ᑭᓯᐊᓂᓕ ᐆᒥᖓ (ᑐᓵᓯᔨᑎᒍᑦ) ᑕᒪᒃᑯᐊ ᒥᑭᑦᑑᑏᑦ 

ᐊᑭᑐᔫᑏᑦ ᑖᒃᑯᐊ ᐱᖁᑎᒋᔭᕗᑦ ᓄᓇᓕᓐᓂ 

ᐅᖅᓱᐊᓘᓯᕐᕕᖃᖅᑐᐃᑦ, ᓱᓪᓗᓖᓪᓗ 

ᐊᖅᑯᑎᖏᓐᓂᒃ, ᐅᖅᓱᐊᓗᓕᕆᓂᕐᒧᑦ 

ᐱᔨᑦᑎᕋᕐᓂᕐᒧᑦ ᐱᔾᔪᑎᖃᖅᑐᐃᑦ. ᑖᓐᓇ $1 ᒥᓕᐊᓐ 

ᐅᖃᐅᓯᕆᕋᑖᖅᑕᐃᑦ, ᑖᒃᑯᐊ ᓯᕗᓪᓕᖅᐹᖑᔪᐃᑦ 

ᓯᕗᓪᓕᐅᑎᑕᐅᖃᑦᑕᖅᐹᖅ, 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3342 

 

 

ᑐᔅᓯᕋᖅᑐᐃᑦ ᐱᔨᑦᑎᕋᖅᑕᐅᔾᔪᑎᓄᑦ, 

ᑕᐃᒪᐃᓕᖓᒍᓂ ᑲᑎᒪᖃᑎᒋᔪᒪᑦᑎᐊᕆᒃᑭᑦ 

ᓄᓇᓕᖁᑎᒐ ᐱᔾᔪᑎᒋᓪᓗᒍ ᒫᓐᓇᒫᑦᑎᐊᒃᑯᑦ 

ᐱᔪᓐᓇᖅᓯᑐᐊᕈᓐᓄᑦ ᖃᓄᑐᐃᓐᓇᖅ, ᑭᒡᒐᖅᑐᖅᑕᒃᑲ 

ᓄᓇᓕᓐᓂᑦ ᐱᔾᔪᑎᒋᓪᓗᒋᑦ. ᖃᐅᔨᒃᑲᐃᖅᑳᖅᑐᐃᑦ 

ᑕᑕᕆᔪᓄᑦ ᑕᒪᓐᓇ? ᐅᕝᕙᓗ 

ᐅᑕᖅᑭᐅᔭᕐᒥᓗᑎᑦᑕᐅᖅ ᑕᐃᒫᖑᔪᓇᖅᐸ 

ᓴᓇᔭᐅᔭᕆᐊᓕ ᓄᑖᓐᖑᕆᐊᕆᐊᓖᑦ ᐱᔾᔪᑎᒋᓪᓗᒋ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᓯᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ $1 ᒥᓕᐊᓐ ᐊᕐᕌᒍᑕᒫᖅ 

ᑐᔅᓯᕋᖃᑦᑕᖅᑕᕗᑦ ᐅᖅᓱᐊᓗᓕᕆᔨᒃᑯᑦ 

ᑮᓇᐅᔭᖃᕈᓐᓇᖁᓪᓗᒋᑦ ᐊᒻᒪᓗ ᒥᑭᓂᖅᓴᓄᑦ 

ᑐᕌᖓᖃᑦᑕᕋᓗᐊᖅᑎᓪᓗᒋᑦ. $250,000.00 

ᑐᖔᓃᑉᐸᑦ ᑖᒃᑯᐊ ᐊᐅᓚᔾᔪᑎᓄᑦ 

ᖃᐅᑕᒫᖅᓯᐅᑎᖏᓐᓂᒃ ᐃᓚᖏᑦ 

ᐊᔪᓕᖅᑳᖅᑐᖃᑐᐊᕈᑎᒃ ᐃᒻᒪᖄ 

ᐅᖅᓱᐊᓗᒃᑕᐅᑎᖏᑦ ᑯᕕᒍᓐᓇᐃᓪᓕᓐᓂᖅᐸᑦ, ᑖᓐᓇ 

ᓴᓇᔭᐅᒋᐊᖃᑦᑕᐅᑎᒋᒋᐊᖃᕋᔭᕐᒪᑦ.  

 

ᑕᐃᒪᓐᓇ ᑖᒃᑯᐊ ᓄᓇᓖᑦ ᑕᒪᐃᓐᓂᒃ 

ᐅᖅᓱᐊᓗᖃᕆᐊᖃᖅᑎᓪᓗᒋᑦ ᐊᑐᐃᓐᓇᐅᔪᒥᒃ. ᑖᓐᓇ 

ᑮᓇᐅᔭᖅ ᐃᑲᔪᖅᑐᕈᑎᐅᖃᑦᑕᖅᑐᖅ ᓄᓇᓖᑦ 

ᑕᐃᒪᓐᓇᐃᑦᑐᓄᑦ ᑎᑭᑕᐅᑳᓪᓚᓐᓂᕈᑎᒃ.  

 

ᑭᓯᐊᓂ ᑖᔅᓱᒪ ᖄᒃᑲᓐᓂᐊᒍᑦ ᐋᖅᑭᒋᐊᕈᑎᓂᑦᑕᐅᖅ 

ᓲᕐᓗ ᐅᖅᓱᐊᓗᖃᐅᑏᑦ 

ᐋᖅᑭᒋᐊᖅᑕᐅᒋᐊᖃᑐᐊᕈᑎᒃ ᐆᒃᑑᑎᒋᓗᒍ 

ᑲᖏᖅᑐᒑᐱᒻᒥ ᑕᐃᒪᐃᒋᐊᖃᓚᐅᕋᑦᑎᒍ ᐊᒻᒪᓗ 

ᑖᓐᓇᓕ ᐱᔭᕇᖅᓯᒪᓕᖅᓱᓂᓪᓕ.  

 

ᓯᕗᒻᒧᐊᒍᑎᒋᓚᐅᖅᓯᒪᒐᑦᑎᒍ ᐊᔾᔨᒌᖏᑦᑐᓂᒃ 

ᐅᖅᓱᐊᓗᖕᓂᒃ ᐅᖅᓱᖅᑎᕈᑦ ᐃᒐᓯᐅᑦ ᑭᓱᐃᒃᑯᐊ jet 

a 1-ᓗ ᑕᒪᒃᑯᓂᖓ  

ᐊᑐᕈᓐᓇᖅᓯᑎᑕᐅᒍᓐᓇᕐᓂᐊᕐᒪᑕ 

ᑕᐃᒪᐃᓕᖓᓕᖅᓯᒪᔪᖅ ᑲᖏᖅᑐᒑᐱᖕᒥ ᒫᓐᓇᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᔅᓱᒥᖓ ᑐᑭᓯᑎᒃᑲᓐᓂᕐᒥᒐᕕᖓ, ᐃᓛᒃ ᑕᒪᒃᑯᐊ 

ᑮᓇᐅᔭᐃᑦ ᑐᔅᓯᕋᖅᑕᐅᔪᓐᓇᖅᑐᑦ ᓱᒋᐊᕈᑎᔅᓴᐃᑦ 

ᐃᓛᒃ ᐋᖅᑭᒋᐊᖅᑕᐅᒋᐊᓖᑦ ᐊᒥᐊᖅᑕᐅᒋᐊᓖᓗ 

ᐃᓂᓪᓚᑎᖅᑕᐅᒋᐊᓖᑦ ᑲᓲᒪᓂᖏᓪᓗ ᑕᒪᒃᑯᐊ 

ᐱᔾᔪᑎᒋᓪᓗᒋᑦ. ᑖᓐᓇ ᐊᐱᖅᑯᑎᒋᖅᑲᐅᔭᕋ.  

 

ᖃᓄᖅ ᖃᖓᑐᐃᓐᓇᑦᑎᐊᒃᑯᑦ ᖃᐃᖁᔨᔪᓐᓇᖅᐱᑖ 

ᐃᓕᔅᓯᓐᓂᒃ ᑐᔅᓯᓂᒃ ᑐᔅᓯᕋᕐᓗᑕ? ᑕᑉᕘᓇ ᑕᒪᒃᑯᐊ 

ᐊᑦᑕᓇᕈᔪᑦᑐᐃᑦ ᐱᔾᔪᑎᒋᓪᓗᒋᑦ ᑕᑉᕘᓇ 

ᐊᑭᑭᓐᓂᖅᐃᑦ ᐊᑭᑐᔪᖅᑐᕈᑎᓂᒃᑯᑦ 

ᐃᖏᕐᕋᓯᑎᑦᑎᒋᐊᕈᑎᑦᓴᓂᒃ ᑕᐃᒫᖑᒐᔭᖅᐱᑖ? 

ᕿᒥᕐᕈᔭᖅᑐᖁᔨᓕᖅᓂᖅᑐᒥᓂᐅᒍᑦᑕ 

ᑐᔅᓯᕋᐅᑎᓕᐅᕐᓂᕐᓘᓐᓃᑦ ᐱᓕᕆᐊᕆᓗᒍ 

ᐃᑲᔪᖅᑎᓴᖅᑕᖃᑦᑎᐊᕈᓐᓇᖅᐹ? ᑕᕝᕗᖓᑲᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᕆᐊᒃᑲᓐᓂᕐᓗᒍᖃᐃ ᑖᒃᑯᐊ 

ᓄᓇᓕᓕᒫᑦ ᑳᓐᑐᓛᒃᑯᑎᒍᑦ ᐊᐅᓚᔾᔪᑎᖃᕐᒪᑕ 

ᐅᖅᓱᐊᓗᓕᕆᓂᕐᒧᑦ ᑐᕌᖓᔪᓂᒃ ᐅᖅᓱᐊᓗᖃᐅᑏᑦ 

ᐊᑦᑕᓇᖏᑦᑐᒦᖁᓪᓗᒋᑦ ᐊᒻᒪᓗ ᑖᓐᓇ ᐅᖅᓱᐊᓗᒃ 

ᐃᓪᓗᓄᑦ ᑯᕕᑦᑕᖅᑕᐅᖃᑦᑕᕆᐊᖃᖅᑎᓪᓗᒍ.  

 

ᑖᒃᑯᐊ ᑳᓐᑐᓛᒃᓂᒃ ᑎᒍᒥᐊᖅᑎᐅᔪᑦ ᑭᓱᒥᒃᑭᐊᖅ 

ᓱᕋᐅᔾᔨᓐᓂᕈᑎᑦ ᑖᓐᓇ ᑮᓇᐅᔭᖅ $1 ᒥᓕᐊᓐ 

ᐊᑐᐃᓐᓇᕈᖅᑎᑕᐅᖃᑦᑕᖅᑐᖅ ᑕᐃᒃᑯᓄᖓ. ᑕᐃᒃᑯᐊ 

ᖃᐅᑕᒫᖅᓯᐅᑎᖏᑦ ᐊᐅᓚᑦᑎᐊᕈᓐᓇᕈᓐᓇᖁᓪᓗᒍ 

ᓄᖅᑲᕆᐊᖃᖏᒻᒪᑦ ᑕᒪᓐᓇ ᐅᖅᓱᐊᓗᒃ ᓄᓇᓯᐅᑏᑦ 

ᐃᖏᕐᕋᔾᔪᑏᑦ ᓄᓇᓕᓕᒫᑦᑎᐊᖅ 

ᐅᖅᓱᐊᓗᖃᕆᐊᖃᖅᑎᓪᓗᒍ. 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3343 

 

 

ᐊᒻᒪᓗ ᐃᓪᓗᓕᒫ ᐅᖅᑰᖅᓴᐅᑎᓄᑦ 

ᐅᖅᓱᐊᓗᖃᕆᐊᖃᖅᑎᓪᓗᒋᑦ ᑕᒪᒃᑯᐊ 

ᓄᖅᑲᖁᓇᒋᑦ, ᐊᐅᓚᔾᔪᑎᓄᑦ ᑖᓐᓇ ᑐᕌᖓᔪᖅ 

ᑮᓇᐅᔭᖅ. ᓇᓗᓇᐃᕆᐊᖅᓯᕙᕋ ᐃᒃᓯᕙᐅᑖᖅ 

ᑐᑭᓯᓇᖅᑐᒃᓴᐅᔫᒐᓗᐊᖅ-ᕗᓇᓖᑦ.  

 

ᓲᕐᓗ ᐊᑦᑕᓇᖅᑐᒦᓕᕐᓂᕈᑎ ᐅᖅᓱᐊᓗᓕᕆᓂᕐᒧᑦ 

ᑕᒪᓇ ᓇᓗᓇᐃᖅᑕᐅᑦᓴᐅᑎᒋᔭᕆᐊᖃᖃᑦᑕᖅᑐ 

ᐅᖅᓱᐊᓗᓕᕆᔨᒃᑯᑎᒍᑦ ᐅᖅᓱᐊᓗᓕᕆᔨᒃᑯᑎᒍᑦ 

ᐊᒻᒪᓗ ᐅᓗᕆᐊᓇᖅᑐᒦᖁᔨᖏᑦᑎᐊᕋᑦᑕ 

ᓇᓕᐊᓐᓂᑐᐃᓐᓇᖅ ᓄᓇᓕᓐᒥᒃ.  

 

ᐅᖃᒃᑲᓐᓂᕐᒥᓗᖓᖃᐃ ᑖᓐᓇ ᑮᓇᐅᔭᖅ $1 ᒥᓕᐊᓐ 

ᑐᑦᓯᕋᐅᑎᑖᖃᑦᑕᒋᑦᑐᒍᑦ ᑭᓯᐊᓂ ᑖᒃᑯᐊ ᑳᓐᑐᓛᒃᒥᒃ 

ᑎᒍᒥᐊᖅᑎᐅᔪᑦ ᑐᐊᕕᕐᓇᖅᑐᒧᑦ 

ᑎᑭᑕᐅᑳᓪᓚᓐᓂᕈᑎᒃ ᓱᓇᒃᑯᑖᖏᑦ 

ᐋᕿᑦᑕᐅᑦᑕᐅᑎᒋᔭᕆᐊᖃᑐᐊᖅᐸᑕ ᑮᓇᐅᔭᖅ 

ᐊᑐᖅᑕᐅᒍᓐᓇᖅᓯᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ $1 ᒥᓕᐊᓐᒧᑦ ᐃᓗᓕᖅᑕᖓ 

ᐅᖃᐅᓯᕆᒋᐊᒃᑲᓐᓂᕋᑖᕋᕕᐅᒃ. ᑕᐃᒪ ᐃᔅᓯᕙᐅᑖᖅ, 

ᐃᓂᖅᑎᕐᓂᐊᖅᐸᕐᒪ ᑕᕝᕗᖓ ᓯᕗᕙᓗᐊᕈᒪᓘᓐᓃᑦ 

ᓈᒻᒪᓈᖏᑉᐸᑦ ᓄᖅᑲᖅᑎᒍᓐᓇᕐᓂᐊᕆᓐᖓ. 

ᐊᕆᖅᑯᑎᒋᔪᒪᓪᓗᒍ ᑐᑭᓯᒃᑲᓐᓂᕈᒪᓪᓗᖓ... 2018-

2019ᒥ ᑕᕝᕗᖓ 2020-2021 (ᑐᓵᔨᑎᒍᑦ) 

ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᖅ 

ᐅᖅᓱᐊᓗᓕᕆᔨᒃᑯᓐᓄᑦ ᓴᖅᑭᑕᐅᓚᐅᖅᐳᑦ 

ᒪᓕᒐᓕᐅᕐᕕᖕᒥ ᒫᔾᔨ 14-ᒥ ᑕᒪᑐᒪᓂ ᐊᕐᕌᒍᒥ, 

2023-ᒥ. ᐱᓕᕆᕝᕕᐅᑉ 2021-22 ᐊᒻᒪ 

2022-23-ᒥ ᐊᕐᕌᒍᓕᒫᖅᓯᐅᑦ ᐅᓂᒃᑳᑦ ᓱᓕ 

ᓴᖅᑭᑕᐅᓚᐅᓐᖏᒻᒪᑕ ᒪᓕᒐᓕᐅᕐᕕᖕᒥ.  

 

ᖃᖓ ᑖᒃᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᓴᖅᑭᑕᐅᓛᖅᐸᑦ ᒪᓕᒐᓕᐅᕐᕕᖕᒧᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᐅᒪᑦᓯᐊᕈᒪ, ᑕᕝᕗᖓ ᐃᒃᐸᔅᓴᖅ 

ᓴᖅᑮᓚᐅᖅᑐᖓ 2021-22 ᐅᓂᒃᑳᕐᒥᒃ. 

ᑕᑯᔭᐅᓚᐅᕐᓂᖏᑉᐸᑦ. ᐊᑐᐃᓐᓇᐅᔫᒐᓗᐊᖅ, 

ᑭᓯᐊᓂ, ᐊᓯᖏᓐᓂᒃ ᑖᒃᑯᐊ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᑕᕝᕗᖓ ᓴᖅᑮᒍᓐᓇᕐᓂᐊᖅᑐᖓ 

ᐊᓯᖏᓐᓂᒃ ᓈᒻᒪᒃᓯᓐᓂᒃᐸᑦ, ᓈᒻᒪᓈᖅᓯᒃᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᖃᐅᔨᒪᓪᓚᑦᑖᓐᖏᓚᖓ ᑕᒪᓐᓇ 

ᑐᑭᓯᓇᑦᑎᐊᓚᐅᓐᖏᒻᒪᖔᒃᑯ, ᑭᓯᐊᓂ 

ᓴᖅᑭᑕᐅᓂᖏᓐᓄᑦ ᐅᓂᒃᑳᓕᐊᑦ 2022-23-ᒧᑦ, 

ᐱᕋᑖᑦᑎᐊᖅᐸᕋ ᐊᑲᐅᓈᕐᓂᖓᓂᒃ. ᓈᒻᒪᓈᖅᐸ? 

ᒪᒥᐊᓇᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

(ᑐᓵᔨᑎᒍᑦ) ᒪᒥᐊᓇᖅ. ᑕᒪᓐᓇ ᒪᓕᒐᑎᒍᑦ 

ᓴᖅᑭᑕᐅᔭᕆᐊᖃᓐᖏᒃᑲᓗᐊᖅᑎᓪᓗᒍ, 

ᓴᖅᑮᓇᓱᐊᖅᐸᒃᑐᒍᑦ ᑐᑭᓯᒋᐊᕈᑎᒃᓴᐅᔪᓂᒃ 

ᒪᓕᒐᓕᐅᖅᑎᓄᑦ ᖃᐅᔨᒪᖁᓪᓗᒋᑦ ᖃᓄᖅ 

ᐱᓕᕆᕕᐅᔪᖅ ᑲᒪᖃᑦᑕᕐᒪᖔᑕ. 

 

ᒪᑐᓯᒍᑦᑕ ᐊᕐᕌᒍᒥᒃ, ᖃᐅᔨᒪᒋᐊᕐᓗᑕ 

ᑮᓇᐅᔭᓕᕆᓂᕐᒧᑦ ᖃᐅᔨᓴᕐᓂᐅᔪᑦ 

ᐱᔭᕇᖅᑕᐅᒐᓗᐊᕐᒪᖔᑕ ᐊᒻᒪᓗ ᐅᓂᒃᑳᑦ 

ᐱᔭᕇᖅᑕᐅᒃᐸᑕ ᑭᖑᓂᐊᒍᑦ ᐅᖃᕈᓐᓇᖏᑦᑐᖓ 

ᖃᖓᒃᑯᑦ ᑖᓐᓇ ᑲᑎᒪᕕᒃ ᓂᕆᐅᒍᓐᓇᕋᔭᕐᒪᖔᖅ 

ᑭᖑᓪᓕᕐᒥᒃ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᒥᒃ, 

ᑭᓯᐊᓂᓕ ᐱᓯᒪᓕᕈᒃᑭᑦ ᑐᑭᓯᐅᒪᔾᔪᑎᑦ, 

ᑐᓴᖅᑎᑦᑎᓛᖅᑯᖓ ᑲᑎᒪᔨᕋᓛᓄᑦ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ, ᒥᔅ ᓄᑕᕋᖅ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3344 

 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᓕᒋᓚᓕᐅᖅᑎᐅᖃᑎᒪ ᐊᐱᖅᓱᖅᑲᐅᔭᖓᓂᒃ 

ᑕᐃᒃᑯᐊ ᒥᑭᓐᓂᖅᓴᓄᑦ ᐊᑭᑐᔫᑎᓄᑦ 

ᐊᑐᖅᑕᐅᖃᑦᑕᖅᑐᑦ ᑮᓇᐅᔭᑦ 

ᐊᐱᖅᑯᑎᒋᔪᒪᓕᖅᑲᐅᒐᒃᑯ. 

 

ᑕᒪᒃᑯᐊ ᓄᓇᓕᖕᓂ ᐅᖅᓱᐊᓗᖃᐅᑎᐊᓗᐃᑦ 

ᖃᐅᔨᓴᖅᑕᐅᖃᖅᑕᖅᐸᑦ ᐃᒥᕈᔪᓕᕐᒪᖔᑕ ᓄᓇᕘᑉ 

ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᐊᐱᖅᑯᑕᐅᒐᓗᐊᖅᑎᓪᓗᒍ, 

ᐅᖃᕋᔭᖅᑐᖓ, ᑭᓯᐊᓂ ᐅᖃᑐᐃᓐᓇᕐᓂᐊᖅᐳᖓ 

ᑳᓐᑐᕌᒃᑏᑦ ᐅᓂᒃᑳᓕᐅᖅᐸᒻᒪᑕ ᑕᖅᑭᑕᒫᑦ, 

ᑕᖅᑭᑕᒫᑦ ᖃᐅᔨᓴᐃᓐᓇᖅᐸᑦᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᔪᖓ 

ᐃᒪᐃᓚᐅᕐᒪᖔᖅ... ᑕᐃᒪᓕ ᐅᒃᐱᕈᓱᒃᑐᖓ 

ᒪᓕᒐᓕᐅᖅᑎᐅᔪᖅ ᖃᐅᔨᓴᕋᓱᐊᕐᒪᑦ ᐅᖅᓱᐊᓗᒻᒥᒃ, 

ᖃᓄᑎᒋ ᐊᑯᓚᐃᑎᒋᔪᒥᒃ ᖃᐅᔨᓴᖅᑕᐅᕙᑉᐸᑦ 

ᑕᒪᒃᑯᐊ ᓱᕈᕐᓇᖅᑐᖃᕐᒪᖔᑕ ᐅᖅᓱᐊᓗᒻᒥᒃ? ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. 

ᖃᐅᔨᓴᖅᑕᐅᒐᔪᖃᑦᑕᖅᑐᑦ ᐊᖏᓈᕐᓗᒍ 

ᖃᐅᔨᓴᒐᒃᓴᖅ, ᐱᓕᕆᐊᖑᓂᓕᒫᖓᓂᒃ, ᑖᒃᑯᐊ 

ᖃᐅᔨᓴᖅᑕᐅᖏᓐᓇᐅᔭᖃᑦᑕᖅᑐᑦ ᐊᑯᓚᐃᑦᑐᒃᑯᑦ, 

ᐅᖅᓱᐊᓗᖕᓂᒃ ᐅᖅᓴᒃᓴᐃᓚᐅᓐᖏᓐᓂᖏᓐᓂᒃ 

ᐊᓯᖏᓐᓄᑦ ᖃᐅᔨᓴᐃᖃᑦᑕᖅᑐᑦ ᐅᖅᓱᐊᓗᒃ 

ᐱᐅᑦᑎᐊᕋᓗᐊᕐᒪᖔᑦ ᓱᓕ ᐊᒻᒪ, ᒪᓕᒐᖃᕐᒥᔪᖅ 

ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓᑦ ᑕᒪᒃᑯᐊ 

ᐊᖑᒻᒪᑎᑦᑎᐊᕋᓗᐊᕐᒪᖔᑕ ᒪᓕᒐᕆᔭᐅᔪᓂᒃ 

ᐊᔾᔨᒌᓕᖅᑎᑕᐅᓯᒪᔪᓄᑦ ᐅᖅᓱᐊᓗᐃᑦ ᐊᑐᓂ 

ᓄᓇᓕᖕᓂ ᑕᐃᒪᐃᓕᐅᖅᑕᐅᖃᑦᑕᖅᑐᑦ ᐊᕐᕌᒍᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᑖᒃᑯᓄᖓ. 

ᐊᓯᐊᓅᓚᐅᓐᖏᓂᓐᓂ ᑖᒃᑯᐊ ᓴᖅᑭᑕᐅᖅᑲᐅᓯᒪᔪᒥᒃ 

ᑭᖑᓂᑦᑎᓐᓂᒃ ᐅᖃᐅᓯᖃᕈᒪᓪᓗᖓ. 

ᒪᓕᒐᒃᓴᓕᐅᕈᒪᒻᒪᑕ ᐃᒻᒥᑰᖅᑐᒥᒃ 

ᐅᖅᓱᐊᓗᓕᕆᔨᒃᑯᑦ ᐱᓕᕆᕕᐅᔪᓐᓃᕐᓗᓂ 

ᑯᐊᐳᕇᓴᐅᓕᕐᓗᓂ ᓴᖅᑭᑦᑎᔪᒪᒻᒪᑦ ᖄᒃᑲᓐᓂᐊᒍᑦ 

ᓴᖅᑭᑕᐅᓯᒪᒻᒪᑦ ᕿᒥᕐᕈᓇᒍᒪᒻᒪᖔᑕ 

ᐊᑭᑐᔪᖅᑐᕈᑎᔅᓴᐃᑦ ᓲᕐᓗ ᖁᓪᓕᒃᑯᑎᑐᑦ 

ᐱᓕᕆᖃᑦᑕᖅᑕᖏᑎᒍᑦ ᐱᓕᕆᒻᒥᓗᑕ. ᑕᐃᒪᓐᓇ 

ᓱᓕ ᐱᓕᕆᔪᒫᕆᕚᑦ ᐸᕐᓇᒃᓯᒪᕚᑦ ᐱᓕᕆᕕᓯ? 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕ ᑕᒪᓐᓇ 

ᐱᓕᕆᐊᕆᒐᑦᑎᒍ, ᐊᒻᒪᓗ ᑕᒪᓐᓇ 

ᓇᓕᕌᕈᑎᒃᓴᐅᔪᖅ ᑲᔪᓯᑎᒋᐊᒃᑲᓐᓂᕈᒪᒐᒃᑯ, ᐊᒻᒪᓗ 

ᐅᑎᓛᖅᑐᒃᓴᐅᕗᒍᑦ ᑲᑎᒪᔨᕋᓛᓄᑦ ᑕᒪᒃᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᖅᓯᔪᒪᑐᐃᓐᓇᖅᑐᖓ ᐱᔭᕇᕋᑦᑕ 

ᒪᑉᐱᖅᑐᒐᖅ J-9-ᒧᑦ. ᐅᑎᕐᓗᓯ ᒪᒃᐱᒐᖅ J-2-ᒧᑦ. 

ᓇᓗᓇᐃᖅᓱᖅᓯᒪᔪᑦ ᐊᑭᓕᕋᔅᓴᐃᑦ. ᑲᑎᖦᖢᒋᑦ 

ᐊᑭᑐᔫᑎᓄᑦ ᐊᑭᓕᐅᑎᑦ ᑐᒃᓯᕋᖅᑕᐅᔪᑦ 

$157,139,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐱᔭᕇᕋᑦᑎᒍ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ, ᒪᑐᔾᔪᑎᖃᕈᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᐃᓐᓇᕆᕙᒃᑲ 

ᒪᓕᒐᓕᐅᖅᑎᓕᒫᑦ ᐊᐱᖅᑯᑎᖏᓐᓄᑦ ᐊᒻᒪᓗ 

ᑐᓴᕈᒪᓂᖏᓐᓄᑦ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᐊᑭᑐᔫᑎᓄᑦ, ᐱᓗᐊᖅᑐᒥᒃ 

ᐱᔾᔪᑎᖃᕐᓂᖏᓐᓄᑦ ᓄᓇᓕᖕᓂ ᐊᐅᓚᑕᐅᔪᓄᑦ 

ᐱᓕᕆᐊᓄᑦ. ᓴᓐᖏᓂᖅᑖᖅᑎᒍᒪᕙᕗᑦ ᕼᐋᒻᒪᓚᐅᔪᑦ 

ᐱᔪᓐᓇᕐᓂᓕᒫᒃᑯᑦ ᓇᒻᒥᓂᖅ ᒪᑭᒪᔪᓐᓇᖁᓪᓗᒋᑦ. 

 

ᖁᔭᓐᓇᒦᕈᒪᔮᒃᑲ ᑕᒪᕐᒥᒃ ᐃᖅᑲᓇᐃᔭᖅᑎᒃᑲ 

ᐅᕙᓃᑦᑐᑦ, ᑭᓯᐊᓂ ᑕᐃᒃᑯᐊᑦᑕᐅᖅ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3345 

 

 

ᐱᓕᕆᑦᓯᐊᖅᓯᒪᔪᑦ ᐅᕙᓐᓂᒃ ᐱᕕᖃᑦᑎᑦᑎᔪᑦ 

ᐅᕙᓐᓂᒃ ᓂᑯᕕᒍᓐᓇᖁᓪᓗᖓ ᓵᑦᓯᓐᓂ. ᑭᖑᓪᓕᖅ 

ᐱᓕᕆᕕᐅᔪᖅ ᑐᓴᕈᒥᓇᑦᑎᐊᕐᓂᐊᖅᑐᖅ. ᖁᔭᓐᓇᒦᒃ 

ᑐᓴᕈᒪᒐᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ. 

ᐊᐱᕆᓂᐊᖅᐸᒃᑲ ᒪᓕᒐᓕᐅᖅᑏᑦ 

ᐃᒃᓯᕙᐅᑕᕐᓃᖏᓐᓇᖁᓪᓗᒋᑦ. 

ᐱᒋᐊᑲᐅᑎᒋᓂᐊᖅᐳᒍᑦ ᒪᑐᐃᖅᓯᓂᕐᒧᑦ 

ᐅᖃᐅᓯᔅᓴᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑦᑑᓪᓗᐊᕈᕕᒋᑦ. ᖁᔭᓐᓇᒦᒃ.  

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-

2025 - ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᓐᖓᓱᑦᑎᒍᒪᕙᒃᑲ ᑲᑎᒪᔨᕋᓛᑦ ᐅᑎᕐᒪᑕ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑲᒪᒋᓂᐊᕋᑦᑎᒍ. ᒥᓂᔅᑕ 

ᑯᓱᒐᖅ, ᓵᓐᓄᐊᖃᑎᖃᕈᒪᕖᑦ ᐃᖅᑲᓇᐃᔭᖅᑎᓐᓂᒃ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᑉᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᐊᐱᖅᓱᖅᑕᐅᓂᐊᖅᑐᑦ 

ᓵᔅᓯᓐᓃᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᑲᐃᓐᓇᕈᓐᓇᕈᕕᒋᑦ ᐃᖅᑲᓇᐃᔭᖅᑎᑎᑦ 

ᐊᒻᒪᓗ ᑲᔪᓯᓕᕆᑦ ᒪᑐᐃᕈᑎᖕᓄᑦ, ᒥᓂᔅᑕ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒃᓯᕙᐅᑕᖅ 

ᐆᓇᖅᑐᖅ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑖᖅ, ᑕᓕᖅᐱᓐᓂᒃ ᐃᐅᕆᓐ ᑎᕗᕉ, 

ᐊᖓᔪᖅᑳᖅ ᐊᒻᒪᓗ ᐊᐅᓚᑦᑎᔨᒻᒪᕆᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ, ᐊᒻᒪᓗ ᓴᐅᒥᓐᓂ ᐅᓇ, ᔪᐊᓂ 

ᐸᓪᓗᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐃᑲᔪᖅᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ ᒪᓕᒐᓕᐅᖅᑎᐅᖃᑎᒃᑲᓗ 

ᐅᓪᓗᒥ ᑕᕝᕙᓃᑦᑐᖓ ᐅᖃᐅᓯᖃᕈᒪᓪᓗᖓ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ (NHC) ᐊᑭᑐᔪᓄᑦ 

ᐸᕐᓇᐅᑎᖓᓂᒃ 2024/25-ᒧᓄ. ᑲᑎᒪᑎᑦᓯᔩ, 

ᐊᑭᑐᔫᑎᓄᑦ ᐸᕐᓇᐅᑎ ᐅᑯᓇᖔᖅᑐᑦ $82.669 

ᒥᓕᐊᓐ ᓄᓇᕗᑦ ᒐᕙᒪᒃᑯᓐᓂᑦ (GN) ᐊᒻᒪᓗ 

$28.290 ᒥᓕᐊᓐᓂᒃ ᐅᑯᓇᖓᑦ ᑲᓇᑕᒥ 

ᓇᒻᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓪᓗ 

(CMHC). ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 

ᐃᒡᓗᓕᕆᔨᕐᔪᐊᒃᑯᓪᓗ ᑮᓇᐃᔭᑦ ᐃᓚᖃᖅᑐᑦ $24 

ᒥᓕᐊᓐᓂᒃ ᑲᓇᑕᒥ ᐃᒡᓗᓕᕆᓂᕐᒧᑦ ᐸᕐᓇᒍᑏᑦ 

ᐊᒻᒪᓗ $4.29 ᒥᓕᐊᓐᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦᑕ ᐊᖏᕈᑎᒥ. ᑖᒃᑯᐊ 

ᑮᓇᐅᔭᖃᖅᑎᑦᓯᔪᑦ ᑲᑎᓪᓗᒋᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ 

ᑮᓇᐅᔭᖅᑑᑎᒃᓴᖏᑦ 2023/24-ᒧᓄ 

$110,959,000 ᒥᓕᐊᓐᖑᕗᑦ.  

 

ᐃᒃᓯᕙᐅᑖᖅ, ᑐᑦᓯᕋᐅᑕᐅᓯᒪᔪᖅ 2024/25 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᑦ 

ᑮᓇᐅᔭᖃᖅᑎᑕᐅᓃᑦ ᓄᓇᕗᑦ ᒐᕙᒪᒃᑯᓐᓂ ᐃᒻᒪᖃ 

$28 ᒥᓕᐊᓐ ᐊᕐᕌᓂᓂ ᐅᓄᓐᖏᓐᓂᖅᓴᐅᓪᓗᑎᒃ. 

ᑕᒪᓐᓇ ᐱᑕᖃᓐᖏᓐᓂᐅᔪᖅ, ᐃᓚᖃᖅᓱᓂ 

ᐊᑭᑦᑐᕆᐊᖅᑐᓂᒃ ᐃᓪᓗᓕᐅᕐᓂᕐᒧᑦ, ᐊᑦᓱᕈᓐᓇᖅᐳᑦ 

– ᐊᑐᑦᓯᐊᕐᓂᕐᒧᑦ ᑮᓇᐅᔭᓂᒃ ᓄᓇᕗᒻᒥᑦ 

ᐃᓪᓗᓕᕆᔨᕐᔪᐊᒃᑯᓐᓂᒃ ᓯᕗᒧᐊᒍᓐᓇᕈᑕᐅᓂᐊᖅᑐᖅ 

ᐋᖅᑭᒃᓱᐃᓂᒃᑯᑦ ᐸᕐᓇᐃᓂᒃᑯᑦ ᐱᓕᕆᐊᒃᓴᓂᓪᓗ. 

ᑕᒪᓐᓇ ᑲᒪᒋᔭᐅᖁᓪᓗᒍ, ᐊᔭᐅᖅᑐᐃᖏᓐᓇᖅᐳᒍᑦ 

ᒐᕙᒪᑐᖃᒃᑯᓐᓂᒃ ᑐᑭᓯᐅᒪᑦᓯᐊᖁᓪᓗᒋᑦ 

ᐊᑦᓱᕉᑕᐅᕙᑦᑐᓂᒃ ᐃᓪᓗᑖᖅᑎᑦᓯᓇᓱᐊᕐᓂᕐᒧᑦ 

ᓄᓇᕗᒻᒥ.    

 

ᐃᒃᓯᕙᐅᑖᖅ, ᑮᓇᐅᔭᓕᕆᓂᕐᒧᑦ ᐊᕐᕌᒍ 2024/25, 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᑐᓕᖅᑎᑦᓯᕙᓪᓕᐊᖏᓐᓇᕐᓂᐊᖅᐳᑦ ᓄᓇᕗᒻᒥ 

3000-ᒧ ᖃᓄᐃᓕᐅᖅᑕᐅᔪᒪᔪᒥᒃ, ᑕᒪᓐᓇᓗ 

ᑐᕌᕆᔭᖃᖅᓱᓂ ᑲᔪᓯᑎᑦᓯᓂᕐᒧᑦ 3000-ᓂ ᓄᑖᓂᒃ 

ᐃᓪᓗᒋᔭᐅᓂᐊᓕᖅᑐᓂᒃ 2030 ᑎᑭᓯᒪᓕᖅᐸᑦ. 

ᖃᓄᖅᑑᕈᑎᓄᑦ ᑲᑐᔾᔨᖃᑎᒌᓐᓂᖅ ᐱᓪᓗᐊᑕᐅᕗᖅ 

ᑕᒪᑐᒧᖓ ᐱᒻᒪᕆᐅᔪᒧᑦ ᐱᓕᕆᐊᖑᕙᓪᓕᐊᔪᒧᑦ, 

ᐃᓚᒋᔭᐅᓪᓗᓂ ᐱᓕᕆᖃᑎᒌᓐᓂᕐᒧᑦ 

ᐊᖏᖃᑎᒌᒍᑕᐅᓯᒪᔪᖅ ᐊᑎᓕᐅᖅᑕᐅᓯᒪᓪᓗᓂ 

ᓄᓇᕗᒻᒥ ᐃᓪᓗᓕᐅᖅᑏᑦ ᑯᐊᐳᕇᓴᖓᑕ 

ᐱᓕᕆᑎᑦᓯᔩᑦ (NCCD) ᐋᖅᑭᒃᓱᐃᕙᓪᓕᐊᔪᒪᓪᓗᑎᒃ 

2000-ᓂ ᑎᑭᓪᓗᒍ ᓂᕆᐅᒋᔭᐅᔪᓂᒃ 3000-ᓂᒃ 

ᐃᓪᓗᓂᒃ. ᖁᕕᐊᓱᓚᐅᖅᐳᒍᑦ 

ᐱᓕᕆᖃᑎᒌᓕᓚᐅᕐᓂᑦᑎᓐᓂᒃ ᑲᓇᑕᒥ 

ᐃᓪᓗᓕᕆᓂᕐᒧᑦ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3346 

 

 

ᐊᓯᔾᔨᖅᐸᓪᓕᐊᓂᕐᒧᑦ ᐱᓕᕆᕝᕕᒻᒥ ᓴᖅᑭᑦᑎᑦᓯᓂᕐᒧᑦ 

ᓄᓇᕗᒻᒥ ᐱᕈᖅᐸᓪᓕᐊᑎᑦᓯᓂᕐᒧᑦ ᑮᓇᐅᔭᓂᒃ $1.3 

ᒥᓕᐊᓂᒃ ᐃᑲᔫᑎᑦᓴᓂᒃ ᐱᑕᖃᖅᐸᒌᖅᑐᓄᑦ ᐊᒻᒪ 

ᓴᖅᑭᑉᐸᓪᓕᐊᔪᓄᑦ ᑮᓇᐅᔭᓕᐅᕈᑕᐅᓐᖏᑦᑐᓄᑦ 

ᑎᒥᐅᔪᓄᑦ ᐱᕙᓪᓕᐊᑎᑦᓯᔪᒪᔪᓄᑦ 

ᐊᑭᑐᓗᐊᓐᖏᑦᑐᓂᒃ ᐃᓪᓗᓂᒃ ᓄᓇᕘᒥ. 

ᖃᓄᖅᑑᕈᑎᓄᑦ ᐱᓕᕆᖃᑎᒌᓐᓂᖅ ᓲᕐᓗ ᑖᒃᑯᐊ 

ᐃᑲᔪᕐᓂᐊᖅᑐᑦ ᐱᕈᖅᐸᓪᓕᐊᓂᕐᒧᑦ 

ᓴᓐᖏᒃᑎᒋᐊᕐᓗᒍᓗ ᐃᓪᓗᓕᕆᓂᖅ ᓄᓇᕗᒻᒥ. 
 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖏᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓄᑦ ᒥᑭᓪᓕᒋᐊᖅᑎᑦᓯᓂᕐᒧᑦ $70 

ᒥᓕᐊᓐᓂᒃ 2023/24-ᒥ $40 ᒥᓕᐊᓐᒧᑦ 

2024/25-ᒥ - ᐃᓚᖓᒍᑦ ᐊᑦᑐᐊᓂᓖᑦ ᐊᓯᖏᓐᓄᑦ 

ᓄᓇᕗᑦ ᒐᕙᒪᒃᑯᑦ ᑐᑦᓯᕋᐅᑖᓄᑦ ᐊᑭᑐᔪᓄᑦ 

ᓄᓇᕘᓕᒫᒥ. ᐃᓕᑕᖅᓯᔪᒍᑦ ᐊᖏᔪᒻᒪᕆᒻᒥᒃ 

ᐊᖏᓪᓕᒋᐊᕐᓂᖅ 2023/24-ᒥ $70 ᒥᓕᐊᓄᑦ 

ᑲᔪᓯᔾᔮᓐᖏᑦᑐᖅ ᐊᕐᕌᒍᑕᒫᑦ ᐊᒻᒪᓗ 

ᐱᒋᐊᕈᑎᐅᑦᓱᓂ ᓄᓇᕗᒻᒥ 3000-ᒧ ᐱᓕᕆᐊᒧᑦ. 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᐳᑦ 

ᐃᓪᓗᓕᐅᕈᑕᐅᓗᑎᒃ ᐊᒻᒪ/ᐅᕝᕙᓘᓐᓃᑦ 

ᐃᓪᓗᑖᕈᑕᐅᓗᑎᒃ ᐃᓄᓐᓄᑦ ᐊᑐᖅᑐᐊᖅᑕᐅᔪᒃᓴᓄᑦ 

ᓄᓇᓕᓐᓂ ᐱᔭᕆᐊᖃᕐᓂᖅᐹᓄᑦ, ᐃᓚᒋᔭᐅᓗᓂ 

ᓄᓇᕗᒻᒥ 3000 ᖃᓄᐃᓕᐅᕈᑕᐅᔪᒪᔪᓄᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᕌᒐᖃᖅᐳᑦ 178-ᓂ 

ᓄᑖᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ 

ᐱᒋᐊᖁᔨᓪᓗᑎᒃ 2024/24-ᒥ ᐅᓄᖅᓯᒋᐊᕐᓗᑎᒃ 

150-ᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ 

ᐱᒋᐊᖅᑕᐅᓯᒪᔪᓂᒃ 2023/24-ᒥ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑐᕌᒐᖃᕐᓂᐊᖅᐳᑦ 

ᐊᒥᐊᒃᑯᖏᓐᓂᒃ ᑮᓇᐅᔭᓂᒃ, ᐅᑯᓂᖓᓗ 

ᓯᓚᑖᓃᓐᖓᖅᑐᒥᒃ ᑮᓇᐅᔭᖃᖅᑎᑕᐅᓂᕐᒧᑦ, 

ᐋᖅᑭᒋᐊᕈᑕᐅᓗᑎᒃ ᒥᑭᓪᓕᒋᐊᕈᑕᐅᔪᓄᑦ ᓄᓇᕗᑦ 

ᒐᕙᒪᒃᑯᓂᒃ ᑮᓇᐅᔭᖃᖅᑎᑕᐅᓂᕐᒧᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓄᑦ 2024/25-ᒥ. 
 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ 

ᑮᓇᐅᔭᐃᑦ ᐃᓪᓗᒥᒃ ᓇᒻᒥᓂᖃᕐᓂᕐᒧᑦ ᐱᓕᕆᐊᓄᑦ 

$4 ᒥᓕᐊᓐᒦᖏᓐᓇᖅᐳᖅ   ᐊᔾᔨᑐᐃᓐᓇᖓ 

2023/24-ᒥ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᒃᓱᕈᖅᓱᑎᒃ ᐱᓕᕆᓯᒪᕗᑦ ᑕᖅᑭᑦ ᐱᖓᓲᔪᖅᑐᑦ 

ᐊᓂᒍᖅᑐᓂᒃ ᐋᖅᑭᑦᓯᒪᓂᒃᓴᓕᐅᖅᓱᑎᒃ 

ᐱᕙᓪᓕᐊᑎᑦᓯᓂᕐᒧᓪᓗ ᒫᓐᓇᓕᓴᕐᓂᒃ ᐃᓪᓗᓂᒃ 

ᓇᒻᒥᓂᖅ ᐃᓪᓗᖃᖅᑐᓂᒃ ᐊᑭᑐᓗᐊᓐᖏᑦᑐᓂᓪᓗ 

ᐊᑐᖅᑐᐊᕋᑦᓴᓂᒃ ᐱᓕᕆᐊᑦᓴᓂᒃ. 

ᓂᕆᐅᒋᔭᖃᖅᐳᒍᑦ ᑖᓐᓇ ᓄᑖᖅ 

ᐱᓕᕆᐊᑦᓴᕆᔭᐅᔪᖅ ᓯᕗᒧᐊᑦᑎᓐᓂᐊᕐᓗᒍ ᑕᕝᕙᓂ 

ᐅᑭᐅᕐᒥᒃ ᐱᓕᕆᖃᑎᖃᖅᓱᑕᓗ ᒪᓕᒐᓕᐅᖅᑎᒥ 

ᐃᓪᓗᓕᕆᓂᕐᒧᑦ ᐱᓕᕆᔨᐅᖃᑎᒌᓂᒃ ᑐᓴᕈᒪᑦᓱᑕ 

ᐅᖃᐅᓯᐅᓯᒪᔪᓂᒃ. ᕿᒥᕐᕈᔪᒍᑦ ᐊᖏᓪᓕᒋᐊᕆᓂᕐᒥᒃ 

ᑮᓇᐅᔭᓂᒃ ᖃᑦᓯᐅᓂᖏᓐᓂᒃ ᐱᔪᓐᓇᕐᓂᖏᓐᓂᓪᓗ 

ᐃᑲᔪᖅᓯᓂᖅᓴᐅᒍᓐᓇᕐᓂᐊᕋᑦᑕ ᓄᓇᕗᒻᒥᐅᓂᒃ 

ᓱᑲᓐᓂᖅᓴᒥᒃ ᐃᓪᓗᖃᖅᑎᑦᓯᕙᓪᓕᐊᑎᓪᓗᑕ. 

ᖁᕕᐊᓱᒃᑐᖓ ᓄᑖᒥᒃ ᓴᖅᑭᑦᑎᔪᒪᒐᑦᑕ 

ᓇᒻᒥᓂᖅᑖᕐᓂᕐᒧᑦ ᐃᑲᔫᑎᒥᒃ ᐊᒻᒪ ᓄᑖᓂᒃ 

ᐊᑭᑐᓗᐊᖏᑦᑐᓂᒃ ᐃᓪᓗᓂᒃ ᐊᑐᖅᑐᐊᕐᓂᕐᒧᑦ 

ᐊᒻᒪᓗ ᓇᒻᒥᓂᖅ ᐃᓪᓗᖃᖅᑐᓄᑦ.   
 

ᐃᒃᓯᕙᐅᑖᖅ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᕿᓂᖅᐳᑦ $1 ᒥᓕᐊᓂᒃ ᑮᓇᐅᔭᖃᖅᑎᑕᐅᓂᕐᒧᑦ 

ᐃᑭᑦᑐᒧᑦ ᓱᕋᑦᓯᒪᔪᓄᑦ ᐊᓯᔾᔨᖅᑕᐅᔾᔪᑎᒃᓴᓄᓪᓗ 

ᑮᓇᐅᔭᓂᒃ ᑖᒃᑯᐊ ᑮᓇᐅᔭᖁᑎᒋᔭᐅᔪᑦ 

ᐊᑐᖅᑕᐅᓂᐊᖅᐳᑦ ᒥᑭᑦᑐᓄᑦ ᐊᖏᔪᓄᓪᓗ 

ᓱᕋᑦᓯᒪᔪᓄᑦ ᐱᔾᔪᑎᐅᔪᓄᑦ ᐃᑭᓐᓂᕐᒧᑦ 

ᓱᕋᑦᑎᖅᓯᒪᔪᓄᑦ. ᒫᑦᓯ 31, 2023-ᒥ ᐱᒋᐊᖅᓱᓂ, 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ $9.429 ᒥᓕᐊᓂᒃ 

ᐊᕐᕌᒎᓚᐅᖅᑐᓂᒃ ᓴᓂᕐᕙᐃᓚᐅᖅᐳᑦ 

ᐱᔭᕇᖅᑕᐅᖁᓪᓗᒋᑦ ᐃᓪᓗᐃᑦ ᐊᓯᔾᔨᖅᑕᐅᔪᑦᓴᐃᑦ 

ᐱᓕᕆᐊᑦᓴᖏᑦ. ᑖᒃᑯᐊ ᐊᑐᐃᓐᓇᐅᔪᑦ ᑮᓇᐅᔭᐃᑦ 

ᐊᑐᖅᑕᐅᓛᖅᑐᑦ 2023/24-ᒥ ᐊᒻᒪ 2024/25-ᒥ 

ᓄᑖᓂᒃ ᐃᓪᓗᓕᐅᖅᐸᓪᓕᐊᑎᓪᓗᑕ 25-ᓂᒃ 

ᓄᓇᓕᓐᓂ.   
 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᑦᓯᕋᖅᓯᒪᔪᑦ 

2024/25-ᒧ ᐃᖏᕐᕋᔾᔪᑎᓄᑦ ᑮᓇᐅᔭᓂᒃ $1.56 

ᒥᓕᐊᓐ ᑕᑯᓂᐊᖅᑐᑦ ᐅᓄᖅᓯᒋᐊᖅᑐᓂᒃ $170,000 

ᐊᕐᕌᒎᓚᐅᖅᑐᒥ. ᑖᓐᓇ ᐅᓄᖅᓯᒋᐊᕈᑎ 

ᐱᕕᖃᖅᑎᑦᓯᕗᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓂᒃ 

ᓄᓇᓕᓐᓂᓪᓗ ᐃᓪᓗᓕᕆᔨᒃᑯᑦ (LHO) ᐃᓇᖏᕐᓗᒋᑦ 

ᓄᓇᓯᐅᑏᑦ ᐊᑦᓯᓂᖅᓴᒥᒃ 100,000 ᑭᓚᒦᑕᑦ 

ᐅᕝᕙᓘᓐᓃᑦ ᐊᕐᕌᒍᑦ 7 ᐊᓂᒍᕋᐃᑉᐸᑕ. ᑕᒪᓐᓇ 

ᐊᑭᑦᑐᕆᐊᕐᓂᖅ ᐱᔾᔪᑎᖃᕐᒥᔪᖅ 

ᐊᑭᑐᓂᖅᓴᐅᓂᖏᓐᓄᑦ ᓄᓇᓯᐅᑎᑖᕋᓱᐊᕐᓂᖅ 

ᐊᒻᒪᓗ ᐊᒥᓱᕈᖅᐸᓪᓕᐊᓂᖏᑦ ᐃᓪᓗᐃᑦ ᓄᓇᓕᓐᓂ 

ᐃᓪᓗᓕᕆᔨᒃᑯᓐᓂᒃ.  
 

ᐃᒃᓯᕙᐅᑖᖅ, ᓄᓇᕗᒻᒥ ᓄᓇᓕᓐᓂᒃ ᐃᓪᓗᓕᕆᔨᒃᑯᑦ 

ᓯᕐᓗᐊᖁᑎᖏᑦ ᐊᕐᕌᒍᖃᕐᒪᑕ ᐊᕙᑎᓂᒃ (20), 

ᐊᒥᓱᓪᓗ ᑲᒪᒋᔭᐅᒋᐊᖃᓪᓚᕆᑦᓱᑎᒃ 

ᐋᖅᑭᑦᓱᖅᑕᐅᔭᕆᐊᖃᖅᓱᑎᓪᓗ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓄᓇᓕᓐᓂᓪᓗ ᐃᓪᓗᓕᕆᔨᒃᑯᑦ 

ᑮᓇᐅᔭᖁᑎᖏᑦ ᐅᓄᖅᓯᒋᐊᕐᓂᐊᖅᑐᑦ $7.360 

ᒥᓕᐊᓐ 2024/25-ᒥ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒫᓐᓇ ᐱᔭᕇᖅᓯᕙᓪᓕᐊᔪᑦ 

ᓄᑖᕐᒥ ᓴᓂᑭᓗᐊᕐᒥ ᐃᓪᓗᓕᕆᔨᒃᑯᑦ ᓯᕐᓗᐊᖓᓂᒃ 

ᑎᑎᕋᐅᔭᖅᐸᓪᓕᐊᓕᖅᓱᑕᓗ ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᓯᕐᓗᐊᖏᑦ ᐊᓯᔾᔨᖅᑕᐅᔪᑦᓴᓂᒃ 

ᐃᖃᓗᒃᑑᑦᑎᐊᒥ ᐊᒻᒪ ᐊᕐᕕᐊᓂ.  



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3347 

 

 

ᐅᒡᒍᕐᓇᖅᐳᖅ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᑦᓱᕈᕐᓇᖅᑐᒃᑰᕐᔪᐊᕐᒪᑕ ᐊᑦᑐᐊᓂᓕᓐᓄᑦ 

ᐃᓪᓗᓕᐅᖅᑕᐅᔭᕆᐊᖃᓪᓚᕆᑦᑐᓄᑦ ᐊᑭᖏᓐᓄᑦ, 

ᑕᐃᒪᐃᓐᓂᖓᓄᑦ ᒫᓐᓇ ᖃᐅᔨᓇᓱᐊᕐᐸᓪᓕᐊᕗᒍᑦ 

ᐃᓱᒪᒃᓴᖅᓯᐊᖑᓯᒪᔪᓂᒃ ᐱᓕᕆᐊᖑᖔᕈᓐᓇᖅᑐᓂᒃ 

ᐊᒻᒪ ᐋᖅᑭᒃᓯᒪᓂᒃᓴᖏᓐᓂᒃ ᐊᓯᔾᔨᖅᑕᐅᔪᓐᓇᕐᓗᑎᒃ 

ᓂᐅᕕᐊᖑᔪᓐᓇᕐᓗᑎᑦᓱᑎᓪᓘᓐᓃᑦ ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᓯᕐᓗᐊᖏᑦ ᐃᓚᓕᐅᔾᔭᐅᓗᑎᒃ 

ᐊᑭᑐᓗᐊᓐᖏᓐᓂᖅᓴᓂᒃ ᓯᕐᓗᐊᖅᑖᕆᕙᓪᓕᐊᓗᒋᑦ. 

ᕿᒥᕐᕈᒻᒥᔪᒍᑦᑕᐅᖅ ᓂᐅᕕᕈᓐᓇᕐᓗᑕ 

ᓯᕐᓗᐊᖑᕙᒌᖅᑐᓂᒃ ᓇᓕᐊᓐᓂᑐᐃᓐᓇᖅ ᓄᓇᓕᓐᓂ 

ᑕᐃᒪᐃᑦᑐᓂᒃ ᐃᓪᓗᖁᑎᖃᖅᑐᓂᒃ ᓂᐅᕕᐊᑦᓴᐅᔪᓂᒃ.  

 

ᐃᒃᓯᕙᐅᑖᖅ, ᐊᓯᔾᔨᖅᓯᒪᔪᖃᓐᖏᓚᖅ ᐊᕐᕌᓂᓂᑦ 

ᐅᖁᖃᕐᒪᖔᑕ ᖃᐅᔨᓴᖅᑕᐅᓂᖏᑦ ᐊᒻᒪᓗ 

ᐋᖅᑭᒋᐊᖅᑕᐅᓂᖏᑦ ᑮᓇᐅᔭᖁᑎᒋᔭᐅᔪᓂᒃ 

ᑐᑦᓯᕋᐅᑕᐅᓯᒪᔪᖅ $7 ᒥᓕᐊᓂᒃ. ᐊᕐᕌᒍᐃᑦ 

ᐱᖓᓲᔪᖅᑐᑦ (6) ᐊᓂᒍᖅᑐᓂᒃ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᑐᖅᓯᒪᓕᖅᑐᑦ $33 ᒥᓕᐊᓐ 

ᐅᖓᑖᓂ ᐅᖃᐅᓯᖃᕐᓂᕐᒧᑦ ᐅᖁᐃᑦ ᑲᒪᒋᔭᐅᖁᓪᓗᒋᑦ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᐊᒻᒪ 230-ᓂ 

ᐃᓪᓗᓂᒃ 15-ᓂᒃ ᓄᓇᓕᓐᓂ. 2024/25-ᒥ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐸᕐᓇᐃᓯᒪᔪᑦ ᐅᖁᕐᓂᒃ 

ᖃᐅᔨᓴᕈᒪᓪᓗᑎᒃ ᐃᒻᒪᖄ 82 ᐃᓪᓗᐃᑦ 13-ᓂᒃ 

ᓄᓇᓕᓐᓂ.   

 

ᓄᑖᕈᕆᐊᖅᓯᓃᑦ ᐊᒻᒪ ᐱᐅᓯᒋᐊᕈᑏᑦ (M&I) ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᑦ ᑕᐃᒪᐃᑦᓴᐃᓐᓇᓕᕿᔪᑦ 

ᑮᓇᐅᔭᓕᕆᓂᕐᒧᑦ ᐊᕐᕌᒍᒋᓚᐅᖅᑕᖓᓂᒃ $10 ᒥᓕᐊᓐ 

ᑮᓇᐅᔭᖃᖅᑎᑕᐅᓂᕐᒧᑦ. ᑐᕌᕆᔭᐅᔪᖅ ᑲᑎᓪᓗᒋᑦ 

ᑮᓇᐅᔭᓕᐅᕈᑕᐅᓇᓱᒃᑐᑦ $14.3 ᒥᓕᐊᓐ, ᐃᓚᐅᓪᓗᓂ 

ᑲᓇᑕᒥ ᓇᒻᒥᓂᖅᑖᖅᐸᓪᓕᐊᓂᖅ ᐃᓪᓗᓕᕆᔨᕐᔪᐊᒃᑯᓪᓗ 

ᐃᑲᔫᑎᖏᑦ, ᓱᓕ 20% ᑕᐃᑰᓇ ᐱᐅᓛᒃᑯᑦ 

ᐊᑐᕋᓲᑎᓄᑦ ᑮᓇᐅᔭᖃᖅᑎᑕᐅᔾᔪᑎᓄᑦ ᑐᕌᒐᒃᓴᖓ 

$40 ᒥᓕᐊᓐ. 50%-ᑲᓴᐃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ 25 

ᐅᖓᑖᓂ ᐅᑭᐅᖃᓕᖅᑐᑦ. ᓴᓇᔭᐅᔭᕆᐊᖃᒻᒪᕆᒃᑐᑦ 

ᐃᓪᓗᐃᑦ ᖃᓄᐃᓐᓂᖏᑦ ᐱᐅᓐᖏᓕᓯᒪᔪᑦ 

ᓈᒻᒪᒋᔭᐅᓕᕐᓂᕐᒧᑦ ᐋᓐᓂᐊᖅᑕᐃᓕᒪᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ ᒪᓕᑦᑕᐅᒋᐊᖃᖅᑐᑦ.  

 

ᐃᖅᑲᓇᐃᔭᖅᑎᓄᑦ ᐃᓪᓗᓄᑦ ᐊᑭᑐᔪᓄᑦ ᑮᓇᐅᔭᐃᑦ 

ᓱᕐᕋᔾᔮᓐᖏᑦᑐᑦ $10 ᒥᓕᐊᓐ 2024/25-ᒧᑦ. ᑕᒪᓐᓇ 

ᐱᕕᖃᖅᑎᑦᓯᓂᐊᖅᑐᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ ᐃᒻᒪᖄ ᐃᓪᓗᓕᐅᕈᓐᓇᕐᓂᕐᒧᑦ 

12-ᓂᒃ ᓄᑖᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ. 

ᓴᓇᔭᐅᓂᖏᑦ ᐊᑐᖅᑐᐊᖅᓃᓪᓗ ᓯᕗᓪᓕᐅᑎᔭᕆᐊᓖᑦ 

ᐅᖃᐅᓯᐅᖃᑦᑕᖅᑐᑦ ᐅᖃᖃᑎᒌᒍᑕᐅᑦᓱᓂᓗ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓄᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ.  

ᑭᖑᓪᓕᖅᐹᒥᒃ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᕿᓂᖅᐳᑦ $629,000-ᓂᒃ 2024/25-ᒧ 

ᓄᑖᓐᖑᕆᐊᖅᑎᑦᓯᔪᒪᓪᓗᑎᒃ ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᐊᓪᓚᕝᕕᖏᓐᓂᒃ ᒫᓐᓇᓕᓴᕐᒧᑦ 

ᐋᖅᑭᒃᓯᒪᔪᓄᑦ ᓄᑭᓪᓚᐅᑎᓄᑦ ᐱᓕᕆᔾᔪᑎᓄᑦ 

ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓄᑦ, ᐊᓯᔾᔨᒐᒃᓴᐅᔪᓄᑦ, 

ᐊᔪᕐᓇᓐᖏᑦᑐᓄᑦ ᐊᐅᓚᑦᓯᒋᐊᑦᓴᖅ, 

ᒥᑭᓪᓕᒋᐊᖅᑎᑦᓯᓂᕐᒧᑦ ᓄᖅᑲᖓᕝᕕᒋᕙᑦᑕᖏᓐᓄᑦ 

ᐊᒻᒪ ᐱᐅᓯᒋᐊᕈᑎᓄᑦ ᖃᕆᑕᐅᔭᓕᕆᔾᔪᑎᓄᑦ 

ᐱᔭᐅᔾᔭᐃᖅᓯᒪᔾᔪᑎᓂᒃ. ᓂᕆᐅᒃᐳᒍᑦ ᑖᓐᓇ 

ᐱᓕᕆᐊᖑᕙᓪᓕᐊᔪᒪᔪᖅ ᐊᑭᖃᕐᓂᐊᕐᓂᖓᓂᒃ 

$1.12 ᒥᓕᐊᓐ ᖃᓂᒋᔮᓂᒃ ᐊᒻᒪ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᕿᓂᕐᓂᐊᖅᐳᑦ ᐊᒥᐊᒃᑯᓂᒃ 

ᐊᑭᑐᔪᑦ ᑮᓇᐅᔭᓂᒃ 2025/26-ᒥ.  
 

ᐃᒃᓯᕙᐅᑖᖅ ᑲᑎᒪᔩᓪᓗ, ᖁᔭᓐᓇᒦᒃ 

ᐱᕕᖃᖅᑎᑕᐅᒐᒪ. ᓂᕆᐅᒋᔭᖃᑦᑎᐊᖅᑐᖓ 

ᑐᑭᖃᑦᓯᐊᖅᑐᒥᒃ ᐅᖃᖃᑎᖃᓛᕈᒪᓪᓗᖓ. 

ᐱᓕᕆᔨᒃᑲ ᐅᕙᖓᓗ ᐊᑐᐃᓐᓇᐅᔪᒍᑦ 

ᐅᖃᐅᓯᑦᓴᖃᕈᑦᓯ ᐊᐱᖁᑎᑦᓴᖃᕈᑦᓯᓗ 

ᖃᓄᑐᐃᓐᓇᖅ ᑭᐅᔪᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐸ? ᒥᔅᑕ ᓴᕕᑲᑖᖅ. 
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ 

ᐱᔾᔪᑎᓗᒋᑦ ᑲᑎᒪᔨᕋᓛᑦ ᓄᓇᓕᓐᓄᑦ 

ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓂᖃᖅᑎᓪᓗᒋᑦ 

ᑐᒃᓯᕌᖑᔪᓂᒃ 2024-2025 ᐊᑭᑐᔪᖅᑐᕈᑎᒃᓴᖏᓐᓂᒃ 

ᒥᒃᓴᐅᓯᔭᐅᓯᒪᔪᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ. 
 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ 

2024-2025-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ 

$82.669 ᒥᓕᐊᓐᖑᒻᒪᑕ. 

 

ᑕᒪᓐᓇ ᑲᔪᓰᓐᓇᖅᑐᖅ ᐃᓪᓗᓕᕆᔨᒃᑯᑎᒍᑦ 

ᐃᓪᓗᑭᒃᓱᕐᓂᖅ ᓄᓇᓕᓕᒫᖏᓐᓂᒃ ᓄᓇᕗᒻᒥ 

ᐊᒃᓱᑲᓪᓛᓗᒃ ᐃᓱᒫᓘᑎᐅᒻᒪᑦ 

ᒪᓕᒐᓕᐅᖅᑎᓕᒫᖑᔪᓄᑦ ᒪᓕᒐᓕᐅᕐᕕᒻᒥ. ᑕᐃᒃᑯᐊ 

2022-ᒥ ᒐᕙᒪᑐᖃᒃᑯᑦ ᑮᓇᐅᔭᖏᑦ 

ᐊᑐᕈᒫᕐᓂᐊᖅᑐᑦ ᑐᓴᖅᑕᐅᑎᑦᑎᔪᒻᒪᑕ ᑲᓇᑕᐅᑉ 

ᒐᕙᒪᖓᒎᖅ ᐱᑎᑦᑎᓛᕐᒪᑦ $845.0 ᒥᓕᐊᓐᓂᒃ 

ᓄᓇᖃᖅᑳᖅᑐᒥᓂᕐᓄᑦ ᑐᕌᖓᔪᓂᒃ 

ᐃᓪᓗᓕᐅᕈᑎᒃᓴᖏᓐᓂᒃ ᐃᓄᐃᑦ ᓄᓇᓕᖏᓐᓄᑦ 

ᐊᑐᖅᖅᑕᐅᓂᐊᖅᑐᓂᒃ ᐊᕐᕌᒍᑦ 7 

ᐊᓂᒍᕋᓱᑦᑎᓪᓗᒋᑦ. 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3348 

 

 

ᖃᓄᑎᒋ ᑕᐃᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ 

ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑎᖃᕐᒪᖔᑎᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᒃ 

ᓇᓗᓇᐃᖅᑐᐃᓪᓗᑎᒃ ᐱᓕᕆᐊᖑᔭᕆᐊᓕᓐᓂᒃ ᓱᓕ 

ᑐᑭᓯᓇᖅᓯᓯᒪᓐᖏᒻᒪᑦ. 

 

ᐋᒡᒌᓯ 24, 2022-ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ 

ᓕᒪᑎᑦ ᑐᓴᖅᑕᐅᑎᑦᑎᔪᒻᒪᑎᒃ ᐊᑎᓕᐅᕐᓂᕋᖅᑐᑎᒃ 

“ᓯᕗᓪᓕᐹᖅᓯᐅᑎᒥᒃ ᐊᖏᖃᑎᒌᒍᑎᒥᒃ 

ᑲᑐᔾᔨᖃᑎᒋᒐᓱᓐᓂᐊᕐᓗᑎᒃ ᓴᖅᑭᖅᓯᒐᓱᓪᓗᑎᒃ 

ᐱᔭᐅᔭᕆᐊᖃᓪᓚᕆᑦᑐᓂᒃ ᐃᓪᓗᓂᒃ 

ᐊᐅᓪᓛᐸᓪᓕᐊᔪᓄᑦ ᐃᓪᓗᒧᑦ 

ᓇᔪᖅᑕᐅᑲᐃᓐᓇᕈᓐᓇᖅᑐᓂᒃ, ᐊᑭᑐᓗᐊᓐᖏᑦᑐᓂᒃ 

ᐊᑐᖅᑐᐊᕋᒃᓴᓂᒃ ᐊᒻᒪᓗ ᓂᐅᕕᐊᒃᓴᐅᒐᔭᖅᑐᓂᒃ 

ᐃᓪᓗᓂᒃ ᓄᓇᕗᓕᒫᒥ.”  

 

ᐊᒃᑑᕝᕙ 18, 2022-ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ 

ᓕᒪᑎᑦ ᑐᓴᖅᑕᐅᑎᑦᑎᔪᒻᒪᑎᒃ ᐊᑎᓕᐅᕐᓂᕋᖅᑐᑎᒃ 

ᐃᓕᑕᕆᔭᐅᓯᒪᔪᒥᒃ “ᑲᑐᔾᔨᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᒻᒪᕆᐅᔪᒥᒃ.” ᑖᓐᓇ ᐊᖏᖃᑎᒌᒍᑎ 

ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᓄᑖᖁᑎᖓ “ᓄᓇᕗᑦ 3000” ᑐᑭᒧᐊᑦᑎᑦᑎᒍᑎᒃᓴᖅ, 

ᑕᖅᑲᐅᖓ ᓴᖅᑭᖅᑕᐅᔪᒻᒪᑎᒃ ᑕᕝᕙᓂᒃᓴᐃᓐᓇᖅ 

ᐅᓪᓗᕐᒥ. ᑲᑎᒪᔨᕋᓛᑦ ᑲᔪᖏᖅᑯᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᐃᓕᖓᓕᕐᓂᖓᓂᒃ 

ᐊᑐᓕᖅᑎᑕᐅᕙᓪᓕᐊᓂᖓᑕ ᑖᒃᓱᒪ ᐊᖏᖃᑎᒌᒍᑎᐅᑉ 

ᐊᒻᒪᓗ ᓄᑖᖅ ᑐᑭᒧᐊᑦᑎᑦᑎᒍᑎᒃᓴᖅ. ᖃᓄᑎᒋ ᑖᓐᓇ 

ᓄᑖᖅ ᓄᓇᕗᒻᒥ 3000 ᑐᑭᒧᐊᑦᑎᑦᑎᒍᑎᒃᓴᖅ 

ᐃᓚᓕᐅᑎᔭᐅᓂᐊᕐᒪᖔᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᐲᓴᓐᖓᑕ ᒫᓐᓇ 

ᐊᑐᖅᐸᑦᑕᖓᓄᑦ “ᑐᖑᔪᖅᑐᖅ ᐸᕐᓇᐅᑎ 

ᐱᓕᕆᒋᐊᖅᑎᑦᑎᓂᕐᒧᑦ” ᓱᓕ 

ᑐᑭᓯᓇᖅᓯᑎᑕᐅᓯᒪᓐᖏᑦᑐᖅ. 

 

ᐄᐳᕈ 28, 2023-ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ 

ᓕᒪᑎᑦ ᑐᓴᖅᑕᐅᑎᑦᑎᔪᒻᒪᑎᒃ 

ᐊᑎᓕᐅᖃᑎᒌᓐᓂᕋᖅᑐᑎᒃ “ᑎᑎᕋᐅᔭᖅᑕᐅᓯᓐᓈᑦ 

ᓴᓇᔭᐅᓛᖅᑐᓄᑦ ᑳᓐᑐᕌᓂᒃ 150-ᓄᑦ ᓄᑖᓄᑦ 

ᐃᓪᓗᓕᕆᔨᒃᑯᑎᒍᑦ ᐃᓪᓗᒃᓴᕐᓄᑦ ᓴᓇᔭᐅᒋᐊᓛᖅᑐᓄᑦ 

ᐅᑭᐊᒃᓵᖓᓂ 2023.” ᓄᓇᕗᑦ 3000 

ᑐᑭᒧᐊᑦᑎᑦᑎᒍᑎᒃᓴᖅ ᓴᖅᑭᖅᑕᐅᓚᐅᖅᑎᓐᓇᒍ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᒪᓕᓲᖏᑦ ᖃᐅᔨᒐᓱᐊᖅᑐᑎᒃ ᓇᒥ ᓄᑖᓂᒃ 

ᐃᓪᓗᓕᐅᖅᑐᖃᕆᐊᖃᕐᒪᖔᖅ ᒪᓕᑉᐸᒻᓚᐅᕐᒪᑕ 

ᓈᓴᐅᓯᖅᓱᐃᓂᕐᒥᑦ ᐱᔭᕆᐊᖃᓛᖑᔪᓂᒃ ᐊᒻᒪᓗ 

ᐱᔭᕆᐊᖃᖅᑑᔮᕐᓂᖏᑦ ᒪᓕᑦᑐᒋᑦ. 

 

ᒪᓕᒐᓕᐅᖅᑏᑦ ᓱᓕ ᓴᓐᖏᓈᖅᑐᒍ ᐱᒻᒪᕆᐅᓂᕋᐃᕗᑦ 

ᖃᐅᔨᒪᒐᓱᐊᕐᓂᕐᒥᒃ ᓄᓇᕗᒻᒥᐅᑕᐃᑦ 

ᐅᑉᐱᕈᓱᑉᐸᒃᑲᓗᐊᕐᒪᖔᑕ 

ᓴᖅᑭᔮᑦᑎᐊᖅᑐᒋᑦᑎᕙᒻᒪᖔᑕᓗ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᐲᓴᓐᖓᑕ 

ᖃᐅᔨᓴᕐᓂᕆᕙᑦᑕᖏᓐᓂᒃ ᐃᓪᓗᒥᒃ ᐅᑕᖅᑭᔪᑦ 

ᖃᑦᑎᐅᓂᖏᑦ ᓱᓕᒻᒪᖔᑕ, ᑕᐃᒫᓪᓗ ᓱᓕ 

ᐊᑐᓕᖁᔭᓕᐅᖅᐳᑦ ᑖᓐᓇ ᒥᓂᔅᑕᐅᔪᖅ 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᖃᑦᑕᖁᔭᐅᓪᓗᓂ ᐊᕐᕌᒍᑕᒫᖅ 

ᖄᖏᐅᑎᖃᑦᑕᖏᓪᓗᓂ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ ᓄᑖᕈᕆᐊᖅᓯᒪᔭᖓᓂᒃ ᖃᓄᖅ 

ᐃᓪᓗᓂᒃ ᑐᓂᐅᖅᑲᐃᕙᒻᒪᖔᑕ, ᓄᓇᓕᓐᓄᑦ 

ᑐᓂᓂᐊᖅᑕᖏᓐᓂᒃ, ᐊᒻᒪᓗ ᓄᓇᓕᓐᓂᒃ ᐃᓕᔪᒃᓴᓂᒃ 

ᐅᑕᖅᑭᔪᑦ ᑎᑎᕋᖅᑕᐅᓯᒪᔪᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᑐᒃᓯᕌᖏᑦ 2024-2025ᒥ ᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᒃ ᑐᕌᖓᔪᓂᒃ 

ᓴᓇᔭᐅᓂᒃᓴᖏᓐᓄᑦ ᓄᑖᑦ ᐃᖅᑲᓇᐃᔭᖅᑎᓄᑦ 

ᐃᓪᓗᒃᓴᐃᑦ. ᑭᓯᐊᓂᓕ, ᖃᓄᓪᓚᑦᑖᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᓂᕈᐊᓲᖑᒻᒪᖔᖅ 

ᓄᓇᓕᓐᓂᒃ ᐃᖅᑲᓇᐃᔭᖅᑎᓄᑦ 

ᐃᓪᓗᓕᐅᕐᕕᐅᓂᐊᖅᑐᓂᒃ ᓱᓕ 

ᑐᑭᓯᓇᖅᓯᑎᐊᖅᓯᒪᓐᖏᒻᒪᑦ.  

 

ᒪᓕᒐᓕᐅᖅᑏᑦ ᓱᓕ ᑕᑯᖃᑦᑕᕐᒪᑦ ᑖᒃᑯᐊ ᐅᓪᓗᒥᐅᔪᖅ 

ᐱᓕᕆᐊᕆᒋᐊᓕᖏᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ ᑲᑎᒪᔨᖏᑕ ᐊᖏᕋᓱᐊᖅᑐᑎᒃ 

ᐸᕐᓇᑕᐅᓂᐊᖅᑐᓂᒃ ᐃᓪᓗᓕᕆᔨᒃᑯᑎᒍᑦ ᐊᒻᒪᓗ 

ᐃᖅᑲᓇᐃᔭᖅᑎᓄᑦ ᐃᓪᓗᓕᐅᕐᕕᐅᓛᖅᑐᓂᒃ ᖃᓄᖅ 

ᓂᕈᐊᖅᑕᐅᕙᒻᒪᖔᑕ ᑐᑭᓯᓇᖅᓯᓯᒪᓐᖏᑦᑐᑦ.. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᑐᒃᓯᕌᖏᑦ 2024-2025-ᒥ ᐊᑭᑐᔪᖅᑐᕈᑎᒃᓴᖏᑦ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᒃ 

ᑕᐅᖅᓯᖅᑕᐅᔾᔪᑎᒃᓴᖏᓐᓂᒃ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᒃ ᓱᕋᒃᓯᒪᔪᓂᒃ ᐃᑭᓐᓂᕐᒧᑦ. 

ᒪᓕᒐᓕᐅᖅᑏᑦ ᐃᓱᒫᓘᑎᖃᖃᑦᑕᖅᓯᒪᒻᒪᑕ 

ᑲᔪᓰᓐᓇᖅᑐᒥᒃ ᑐᑭᓯᓇᖅᓯᑎᑕᐅᓚᐅᖅᓯᒪᓐᖏᒻᒪᑦ 

ᖃᓄᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᐊᐅᓚᑦᑎᕙᒻᒪᖔᖅ ᐃᑭᑦᑐᒥᓂᕐᓂᒃ ᑕᐅᖅᓯᖅᓯᓂᕐᒧᑦ 

ᐱᓕᕆᓂᕆᔭᖓᓂᒃ. ᒪᓕᒐᓕᐅᖅᑏᑦ ᑕᑯᔪᑦ 

ᑐᑭᓯᑎᑦᑎᒋᐊᕈᑎᒥᓂᖏᓐᓂᒃ ᓴᖅᑭᖅᑕᐅᓯᒪᔪᓂᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ 

ᓇᓗᓇᐃᖅᓯᖃᑦᑕᖅᓯᒪᒻᒪᑕ ᐱᓕᕆᓂᕋᖅᑐᑎᒃ 

“ᑐᕌᖅᑐᑎᒃ ᐱᕙᓪᓕᐊᑎᑦᑎᓂᕐᒧᑦ ᓄᑖᒥᒃ ᐊᑐᐊᒐᕐᒥᒃ 

ᑲᒪᔾᔪᑎᐅᓂᐊᖅᑐᒥᒃ ᐃᑯᐊᓚᒧᑦ ᓱᕋᑦᑕᒥᓂᐅᔪᓄᑦ 

ᐊᒻᒪᓗ ᖃᓄᖅ ᓄᑖᑦ ᐃᓪᓗᓕᐅᕐᓂᐅᔪᑦ 

ᐊᑐᖅᑕᐅᔪᓐᓇᕐᒪᖔᑕ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3349 

 

 

ᓄᓇᓖᑦ ᐱᒋᐊᓕᖏᓐᓂᒃ ᐱᑎᑦᑎᒐᓱᐊᕐᓗᑎᒃ.” 

ᒪᓕᒐᓕᐅᖅᑏᓪᓕ ᐃᓕᑕᖅᓯᔫᒐᓗᐊᑦ ᑖᓐᓇ ᒥᓂᔅᑕ 

ᒪᓕᒐᖅᑎᒍ ᓴᖅᑭᖅᓯᖃᑦᑕᕆᐊᖃᕐᓂᖃᓐᖏᒻᒪᑦ 

ᒪᓕᒐᓕᐅᕐᕕᒻᒧᑦ ᑕᐃᒪᐃᑦᑐᓂᒃ ᐊᑐᐊᒐᕐᓂᒃ, ᑭᓯᐊᓂᓕ 

ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᑕᐃᒪᐃᒍᒪᖁᔨᓪᓗᑎᒃ 

ᒥᓂᔅᑕᐅᔪᒥᒃ ᑭᖑᓂᐊᓂ ᓄᑖᑦ ᐊᑐᐊᒐᐃᑦ 

ᐊᖏᖅᑕᐅᓚᐅᖅᑎᓪᓗᒋᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ. 
 

ᓄᕕᐱᕆ 7, 2019-ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ ᓇᒻᒥᓂᖅ ᐊᖏᖅᕋᖃᕐᓂᕐᒧᑦ 

ᐱᓕᕆᓂᕆᔭᖓᑕ ᕿᒥᕐᕈᔭᐅᔾᔪᑎᒥᓂᖏᑦ 

ᓴᖅᑭᖅᑕᐅᔪᒻᒪᑕ ᒪᓕᒐᓕᐅᕐᕕᒻᒥᑦ. ᐃᓚᖓᑦ 

ᐊᑐᓕᖁᔭᓕᐊᒥᓃᑦ ᐃᓗᐊᓃᑦᑐᑦ ᐅᓂᒃᑳᓕᐊᒥᓃᑦ 

ᑕᐃᒪᐃᓕᖓᔪᒻᒪᑦ ᑖᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᐲᓴᓐᖓ 

“ᐱᓕᕆᔾᔪᑎᖏᓐᓂᒃ ᑲᑎᑎᕆᒋᐊᖃᕐᒪᑦ  

ᐱᔾᔪᑎᖃᖅᑐᓂᒃ ᓂᐅᕕᕐᓂᕐᒥᑦ ᐅᕝᕙᓘᓐᓃᑦ ᓴᓇᓂᕐᒥᒃ 

ᐃᓪᓗᒥᒃ ᐊᑕᐅᓯᕐᒨᖅᑕᐅᓗᑎᒃ ᓇᒻᒥᓂᖅ 

ᐊᖏᕐᕋᖃᕐᓂᕐᒧᑦ ᐱᓕᕆᓂᐅᔪᒧᑦ ᐊᒻᒪᓗ 

ᑲᑎᖅᑕᐅᓗᑎᒃ ᐱᓕᕆᔾᔪᑎᖏᑦ ᐊᑕᐅᑦᑎᒧᑦ ᐊᖏᕐᕋᒥᒃ 

ᓱᕋᒃᓯᒪᔪᓂᒃ ᓴᓇᒋᐊᖅᓯᓂᕐᒧᑦ, ᐋᖅᑭᐅᒪᑎᑦᑎᓂᕐᒧᑦ 

ᐊᒻᒪᓗ ᓄᑖᕈᕆᐊᖅᓯᓂᕐᒧᑦ, ᐊᖏᕐᕋᓕᕆᓂᕐᒥᒃ 

ᐱᓕᕆᐊᖃᕈᑎᓄᑦ ᐃᓕᐅᖅᑲᖅᑕᐅᓗᑎᒃ.” ᖃᓄᑎᒋ 

ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᑕᒪᑐᒥᖓ ᐊᑐᓕᖅᑎᑦᑎᓂᐊᕐᒪᖔᑕ ᓱᓕ 

ᑐᑭᓯᓇᖅᓯᓯᒪᓐᖏᑦᑐᖅ. 
 

ᒪᓕᒐᓕᐅᖅᑏᑦ ᓱᓕ ᓴᖅᑭᔮᕆᐊᖅᑎᑦᑎᕙᑉᐳᑦ 

ᐱᒻᒪᕆᐊᓘᓂᖓᓂᒃ ᖃᐅᔨᒪᓇᓱᐊᕐᓂᐅᑉ 

ᑐᑭᓯᑎᑦᑎᒋᐊᕈᑎᓂᒃ ᐱᔭᕆᐊᑭᑦᑐᓂᒃ ᑕᑯᒋᐊᖏᑕ 

ᐊᑐᐃᓐᓇᖅᑕᖃᕋᓗᐊᕐᒪᖓᖅ ᐱᔾᔪᑎᖃᖅᑐᓂᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᓇᒻᒥᓂᖅ ᐊᖏᕐᕋᖅᑐᓄᑦ ᐱᓕᕆᔾᔪᑎᖏᓐᓂᒃ, 

ᐱᓗᐊᖅᑐᒥ ᓄᓇᓕᕋᓛᖑᓂᖅᓴᐅᔪᓂ. ᒪᓕᒐᓕᐅᖅᑏᑦ 

ᓱᓕ ᓴᖅᑭᔮᕆᐊᖅᑎᑦᑎᕙᑉᐳᑦ ᐱᒻᒪᕆᐊᓘᓂᖓᓂᒃ 

ᐱᑎᑦᑎᖃᑦᑕᕐᓂᐅᑉ ᖄᖏᐅᑎᓯᒪᓐᖏᑦᑐᓂᒃ 

ᐃᓱᒪᑖᕐᓂᐅᔪᓂᒃ ᑐᒃᓯᕋᐅᑎᑦ ᐱᓪᓗᒋᑦ ᐊᑖᒍᑦ 

ᓇᒻᒥᓂᖅ ᐊᖏᕐᕋᖅᑐᓄᑦ ᐱᓕᕆᔾᔪᑎᖏᓐᓂᒃ.  
 

ᒪᓕᒐᓕᐅᖅᑏᑦ ᑕᑯᒻᒪᑕ ᑕᒪᒃᑯᐊ ᑐᑭᓯᑎᑦᑎᒋᐊᕈᑏᑦ 

ᐊᒻᒪᓗ ᑐᒃᓯᕋᐅᑎᑦ ᑕᑕᑎᕆᐊᓖᑦ ᐱᔾᔪᑎᖃᖅᑐᑦ 

ᓄᑖᕐᒥᒃ ᐊᑐᒃᑲᓐᓂᕋᒃᓴᐅᔪᓄᑦ ᐆᒻᒪᖅᑯᑎᓕᐅᕈᑎᑦ 

ᐊᖏᕐᕋᖃᖅᑐᓄᑦ ᑐᓂᕐᕈᑎᒃᓴᐃᑦ ᑮᓇᐅᔭᑦ 

ᐊᑐᐃᓐᓇᐅᓕᕐᒪᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ. 

ᒪᓕᒐᓕᐅᖅᑏᑦ ᑕᑯᒻᒪᑕ ᑕᒪᒃᑯᐊ ᑐᑭᓯᑎᑦᑎᒋᐊᕈᑏᑦ 

ᓴᖅᑭᖅᑕᐅᕙᑦᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᓄᑦ ᓱᓕ ᐅᖃᖅᓯᒪᒻᒪᑕ ᐊᑐᖅᑐᐊᖅᑏᑦ 

ᐊᑐᖅᑐᐊᖅᑕᒥᓂᒃ ᓂᐅᕕᖅᐸᓪᓕᐊᔪᑦ ᐱᓕᕆᐊᖑᓂᖏᑦ 

“ᒫᓐᓇ ᓄᖅᑲᖓᑎᑕᐅᒻᒪᑕ ᕿᒥᕐᕈᔭᐅᓂᕐᒥᑦ 

ᐅᑕᖅᑭᓪᓗᑎᒃ.” ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ 

ᒥᓂᔅᑕᐅᔪᒥᒃ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᖁᔭᐅᓪᓗᓂ 

ᕿᒥᕐᕈᓂᒃᑯᑦ ᖃᐅᔨᔭᒥᓂᐅᔪᓂᒃ ᐱᔪᓐᓇᖅᓯᑐᐊᖅᐸᑦ. 
 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᒫᓐᓇᓕᓴᐅᓛᖁᑎᖏᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓃᑦ ᓇᓗᓇᐃᖅᓯᓯᒪᒻᒪᑕ 

“ᐱᑎᑕᐅᔪᓐᓇᕐᒪᖔᑕ ᖃᐅᔨᓴᖅᑕᐅᓂᖓ ᐃᓚᖃᕐᒪᑦ 

ᑮᓇᐅᔾᔭᒃᓵᖏᑦ ᓈᒻᒪᒃᑲᓗᐊᕐᒪᖔᑕ ᖃᐅᔨᓴᖅᑕᐅᓂᕐᒥᒃ 

... ᑕᐃᓐᓇᓗ ᐊᖅᑭᒋᐊᖅᑕᐅᓯᒪᔪᖅ ᐃᓪᓗᒥᐅᖃᑎᒌᑦ 

ᑮᓇᐅᔾᔭᒃᓵᖓ ᐊᑐᖅᑕᐅᓲᖅ ᐆᑦᑐᓯᒍᑎᐅᓪᓗᓂ 

ᓄᓇᓕᒻᒧᑦ ᓇᓗᓇᐃᖅᑕᐅᓯᒪᔪᒧᑦ 

ᐊᖏᕐᕋᖅᑖᕋᓱᐊᕐᓂᕐᒧᑦ ᑮᓇᐅᔾᔭᒃᓵᕆᔪᓐᓇᖅᑕᖏᑕ 

ᐃᓱᓕᑦᑕᕐᕕᖓᓂᒃ. ᑕᒪᒃᑯᐊ ᓇᒻᒥᓂᖅ ᐊᖏᕐᕋᑖᕐᓂᕐᒧᑦ 

ᐱᓕᕆᓂᐅᔪᒧᑦ ᑮᓇᐅᔾᔭᒃᓵᖏᑕ ᐊᖏᖅᑕᐅᔪᓐᓇᖅᑐᑦ 

ᐃᓱᓕᑦᑕᕐᕕᖏᑦ ᐱᔭᐅᖃᑦᑕᕐᒪᑕ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᑦ ᐃᓪᓗᒥᐅᖃᑎᒌᑦ ᑮᓇᐅᔾᔭᒃᓵᖏᑕ 

ᐃᓱᓕᑦᑕᕐᕕᒋᔭᖏᓐᓂᒃ.” ᒪᓕᒐᓕᐅᖅᑏᑦ ᑕᑯᒻᒪᑕ 

ᑕᐃᒃᑯᐊ ᓇᒻᒥᓂᖅ ᐊᖏᕐᕋᖅᑖᕋᓱᐊᕐᓗᓂ 

ᐃᓪᓗᒥᐅᖃᑎᒌᑦ ᑮᓇᐅᔾᔭᒃᓵᖓ ᐊᑐᖅᑕᐅᓲᖅ 

ᐆᑦᑐᓯᒍᑎᐅᓪᓗᓂ ᐊᖏᕐᕋᖅᑖᕋᓱᐊᕐᓂᕐᒧᑦ 

ᑮᓇᐅᔾᔭᒃᓵᕆᔪᓐᓇᖅᑕᖏᑕ ᐃᓱᓕᑦᑕᕐᕕᖓ 

ᓄᑖᕈᕆᐊᖅᑕᐅᓚᐅᖅᓯᒪᓐᖏᒻᒪᑕ ᑕᐃᒪᓐᖓᓂᒃ 

ᐊᒃᑑᕝᕙ 2014-ᒥᓂᒃ. ᒪᓕᒐᓕᐅᖅᑏᑦ ᓱᓕ 

ᑲᔪᖏᖅᓴᐃᕗᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᓂᒃ ᐱᓕᕆᖃᑎᖃᖁᔨᓪᓗᑎᒃ ᑲᓚᑕᒥ 

ᐃᓪᓗᓕᕆᔨᕐᔪᐊᒃᑯᓐᓂᒃ ᐅᖓᓯᒌᑦᑕᖏᑦᑐᓂᒃ 

ᕿᒥᕐᕈᖃᑦᑕᖁᔭᐅᓪᓗᑎᒃ ᐃᓪᓗᒥᐅᖃᑎᒌᑦ 

ᑮᓇᐅᔾᔭᒃᓵᖓ ᐊᑐᖅᑕᐅᓲᖅ ᐆᑦᑐᓯᒍᑎᐅᓪᓗᓂ 

ᐊᖏᕐᕋᖅᑖᕋᓱᐊᕐᓂᕐᒧᑦ ᑮᓇᐅᔾᔭᒃᓵᕆᔪᓐᓇᖅᑕᖏᑕ 

ᐃᓱᓕᑦᑕᕐᕕᖓᓂᒃ ᓴᖅᑭᔮᕆᐊᖅᑎᑦᑎᓗᑎᒃ 

ᐃᓅᒐᓱᐊᕐᓂᐅᑉ ᐊᑭᑐᓂᐊᓗᖓᓂᒃ ᓄᓇᖃᖅᑐᓂ 

ᓄᓇᕗᒻᒥ ᓄᓇᓕᖅᐸᓐᓂᒃ ᖃᓂᒃᓴᖏᑦᑐᓂᒃ 

ᓄᓇᓕᓐᓂ. 
 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᑐᑭᓯᕌᖏᑦ 2024-2025ᒥ ᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᒃ ᑐᕌᖓᔪᓂᒃ 

ᐱᑎᑦᑎᖃᑦᑕᓂᕐᒧᑦ ᐊᕐᕌᒍᑕᒫᖅ ᑮᓇᐅᔭᓂᒃ ᐃᑲᔫᑎᓂᒃ 

ᓄᓇᓕᓐᓂ ᐃᓗᓕᕆᕆᔨᒃᑯᑦ ᑎᒥᖁᑎᖏᓐᓄᑦ 

ᐱᒋᐊᖅᑎᑦᑎᓂᐊᕐᒪᑕ ᓄᓇᓯᐅᑎᑖᕈᑎᒃᓴᓂᒃ 

ᓴᓂᖅᕙᐃᖃᑦᑕᓂᕐᒥᒃ ᓄᐊᓵᕆᓗᓂᒋᑦ. ᒪᓕᒐᓕᐅᖅᑏᑦ 

ᓱᓕ ᐊᑐᓕᖁᔨᕗᑦ ᑖᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᐊᕐᕌᒍᑕᒫᑦ 

ᐅᓂᒃᑳᓕᐊᒥᓂᖏᑦ ᐃᓗᓕᖃᖃᑦᑕᖁᔭᐅᓪᓗᑎᒃ 

ᓄᓇᓯᐅᑎᑖᒥᓂᕐᓂᒃ ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓄᑦ. 
 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᑐᒃᓯᕌᖏᑦ 2024-2025-ᒥ ᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᒃ ᑐᕌᖓᔪᓂᒃ 

ᑲᔪᓰᓐᓇᖅᑐᒧᑦ “ᐅᖁᖃᕐᒪᖔᑕ ᖃᐅᔨᓴᕐᓂᕐᓄᑦ ᐊᒻᒪᓗ 

ᓴᓗᒻᒪᓴᖅᑕᐅᓂᖏᓐᓄᑦ ᐅᖁᓖᑦ” 

ᐱᖏᐊᖅᑎᓯᒪᔭᖓᓄᑦ. ᒪᓕᒐᓕᐅᖅᑏᑦ ᓂᕆᐅᑉᐳᑦ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3350 

 

 

ᖃᓄᐃᓕᕙᓪᓕᐊᔭᐅᓂᖓᓂᒃ 

ᐅᓂᒃᑳᕐᕕᐅᖃᑦᑕᓛᖅᑐᒋᓪᓗᑎᒃ 

ᐱᓕᕆᐊᕆᔭᐅᓂᖓᓄᑦ ᑖᒃᓱᒪ ᐱᒪᕆᐊᓘᔫᑉ 

ᐱᓕᕆᐊᕆᔭᐅᕙᑦᑑᑉ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᖓ 

ᓇᓗᓇᐃᖅᓯᓯᒪᒻᒪᑦ ᑮᓇᐅᔭᓂᒃᒎᖅ 

ᐃᓕᓯᔪᖃᖃᑦᑕᓛᕐᒪᑦ ᐊᕐᕌᒍᑕᒫᖅ ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᑎᒥᖁᑎᖏᑕ ᓴᓇᕕᖏᓐᓂᒃ, 

ᓯᕐᓗᐊᖏᓐᓂᒃ ᐊᒻᒪᓗ ᐃᓪᓚᕝᕕᖏᓐᓂᒃ ᐊᓯᔾᔨᓃᕐᒧᑦ 

ᐱᓕᕆᓂᕆᔭᖓᓄᑦ. ᑐᑭᓯᑎᑦᑎᒋᐊᕈᑏᑦ 

ᑐᓂᔭᐅᓯᒪᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᓄᑦ ᓇᓗᓇᐃᖅᓯᓯᒪᒻᒪᑕ 

ᑎᑎᕋᐅᔭᖅᑕᐅᓂᖏᑦ ᐊᒻᒪᓗ ᓴᓇᔭᐅᓂᖏᑦ ᓄᑖᑦ 

ᓄᓇᓕᓐᓂ ᐃᓪᓗᓕᕆᔨᒃᑯᑦ ᐱᓕᕆᕕᖏᓐᓂᒃ 

ᐃᖃᓗᑦᑑᑦᑎᐊᕐᒥ, ᐊᕐᕕᐊᕐᒥ, ᒥᑦᑎᒪᑕᓕᒻᒥ, 

ᖁᕐᓗᑦᑑᕐᒥ, ᐃᒡᓗᓕᒻᒥ ᐊᒻᒪᓗ ᐅᖅᓱᖅᑑᕐᒥ 

ᐱᓕᕆᐊᖑᓛᖅᑐᑦ ᐊᕐᕌᒍᓂ ᐊᒡᒋᖅᑐᓂ. ᕕᕝᕗᐊᕆ 

2023-ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ ᓴᖅᑭᖅᓯᔪᒻᒪᑦ ᑳᓐᑐᕌᒥᒃ 

ᐱᒐᓱᐊᕋᒃᓴᒥᒃ ᓴᓇᔭᐅᓂᒃᓴᖓᓄᑦ ᓄᑖᖅ 

ᐃᖃᓗᑦᑑᑦᑎᐊᕐᒥ ᐱᓕᕆᕕᒃᓴᖅ. ᑭᓯᐊᓂᓕ, 

ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᑦ ᒐᕙᒪᒃᑯᓐᓄᑦ 

ᓇᓗᓇᐃᖅᓯᓯᒪᒻᒪᑕ ᑖᓐᓇᒎᖅ ᑳᓐᑐᕌ ᐱᒐᓱᐊᕋᒃᓴᖅ 

“ᓄᖅᑲᖅᑎᑕᐅᓐᓂᕐᒪᑦ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᓂᒃ ᐊᒥᒐᖅᓯᓂᕐᒪᑕ.” ᖃᓄᑎᒋ 

ᑖᒃᓱᒪ ᑯᐊᐳᕇᓴᐅᑉ ᐅᓪᓗᒥᐅᔪᖅ ᐊᑐᖅᑕᖓ 

ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᖓ 

ᐃᓚᖃᕐᒪᖔᖅ ᑮᓇᐅᔭᓂᒃ ᑐᕌᖓᔪᓂᒃ ᑖᒃᓱᒧᖓ 

ᐱᓕᕆᓂᐅᔪᒧᑦ ᑐᑭᓯᓇᖅᓯᓯᒪᓐᖏᑦᑐᖅ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᐃᑦ 

ᐱᓪᓗᒋᑦ ᑐᒃᓯᕌᖑᔪᑦ 2024-2025-ᒥ 

ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᑖᔅᓱᒧᖓ ᐱᒋᐊᕈᑕᐅᖅᑲᐅᔪᒧᑦ 

ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᖅᐸ?  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 

ᐱᔾᔪᑎᖃᖅᑐᖅ ᒥᓂᔅᑕᐅᑉ ᒪᑐᐃᕈᑎᒋᖅᑲᐅᔭᖏᓐᓄᑦ. 

ᐊᕐᕌᒍᒐᓴᐅᓕᖅᑐᓂᒃ, ᐃᓱᒪᖃᑦᑕᖅᓯᒪᒐᒪ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᔅᓴᖏᑦ 

ᓄᑦᑎᖅᑕᐅᔪᑦ ᐊᒻᒪᓗ ᖃᐅᔨᖃᑦᑕᖅᓯᒪᓪᓗᖓ 

ᑖᒃᑯᐊ ᐊᑕᐅᓯᐅᓐᖏᑦᑐᑦ ᓇᓗᓇᐃᖅᓯᔾᔪᑏᑦ 

ᐱᖃᓯᐅᔾᔨᓯᒪᒻᒪᑕ ᐊᕐᕌᓂᓴᕐᓂᒃ ᓄᑦᑎᖅᑕᐅᓯᒪᔪᓂᒃ 

ᑮᓇᐅᔭᓂᒃ ᑕᒪᒃᑯᓄᖓ ᐱᓕᕆᐊᒃᓴᓄᑦ, ᑭᓯᐊᓂ 

ᒪᑐᐃᕈᑎᒋᖅᑲᐅᔭᕐᓂ ᐅᖃᓚᐅᖅᓯᒪᒐᕕᑦ 

ᖃᑦᑏᓐᓇᕈᕆᐊᖅᓯᒪᒐᓗᐊᖅᑎᓪᓗᒋᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᑕ ᑮᓇᐅᔭᖁᑎᖏᑦ $70 ᒥᓕᐊᓂᒃ 

$40 ᒥᓕᐊᓄᑦ,  ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᕌᒐᖃᕐᓂᐊᖅᑐᑦ ᐊᒥᐊᒃᑯᖏᑦ ᑮᓇᐅᔭᐃᑦ 

ᐊᒥᐊᒃᑯᐃᑦ ᒥᑭᓪᓕᒋᐊᕈᑕᐅᓗᑎᒃ.  

 

ᐅᖃᖅᑲᐅᒐᒪ, ᑐᑭᓯᒋᐊᕈᑎᑕᖃᕐᖓᑦ ᑖᒃᑯᐊ 

ᓄᑦᑎᖅᑕᐅᔪᑦ ᐱᓕᕆᐊᓄᑦ, ᑭᓯᐊᓂᓕ 

ᖃᐅᔨᒍᒪᕗᖓ ᐅᓪᓗᒥᐅᔪᖅ 

ᑐᓴᖅᑎᑦᑎᔪᓐᓇᕐᒪᖔᖅᐱᑦ ᖃᑦᑎᐅᒻᒪᖔᑕ 

ᐊᕐᕌᓂᓴᐅᔪᑦ ᐊᕐᕌᓂᓴᐅᔪᑦ ᐊᕐᕌᓂᓴᕐᓂᒃ 

ᐊᑐᖅᑕᐅᖏᓐᓂᑯᐃᑦ ᓂᕈᐊᕈᑦ 2-ᒥ ᐊᒻᒪᓗ 

ᓂᕈᐊᕐᓂᖅ 4 ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ, 

ᐊᖏᔪᓄᑦ ᐱᓕᕆᐊᖑᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ; $180 

ᒥᓕᐊᓐ ᖃᓂᒋᔮᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ, ᒥᓂᔅᑕ. ᑲᑎᖦᖢᒋᑦ 

$180 ᒥᓕᐊᓐ ᓂᕈᐊᕐᓂᖅ 2, ᐊᒻᒪᓗ Vote 4, 

ᐊᒻᒪᓗ $82 ᒥᓕᐊᓐ ᓂᕈᐊᕈᑦ 2, ᐊᒻᒪᓗ 

ᓇᓗᓇᐃᖅᑕᐅᓪᓗᓂ, ᓂᕈᐊᕐᓂᖅ 4-ᒥᒃ 

ᑮᓇᐅᔭᖃᖅᑎᑕᐅᓚᐅᖅᑐᑦ; $24 ᒥᓕᐊᓐ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᑦ. ᑲᑎᖦᖢᒋᑦ 

$285 ᒥᓕᐊᓐᖑᓕᖅᐳᑦ, ᐊᓇᐅᓕᒑᕐᕕᒃ, 

ᐊᑭᑐᔫᑎᓄᑦ ᑮᓇᐅᔭᑦ ᐊᑐᐃᓐᓇᐅᔪᑦ ᓄᓇᕗᒻᒥᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᕐᓂᐊᕐᓗᑎᒃ 2024-25-

ᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᓱᓕᔪᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

  



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3351 

 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᓇᓗᓇᐃᖅᓯᒐᕕᑦ, ᒥᓂᔅᑕ. 

ᖁᕕᐊᑦᑐᒻᒪᕆᐅᕗᖓ ᐱᑕᖃᕈᓐᓇᕆᐊᖓ ᓄᓇᕗᒻᒥ 

3000-ᓂᒃ ᐸᕐᓇᐅᑎᓂᒃ ᐊᒻᒪ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᔅᓱᕈᑦᑎᐊᖁᕙᒃᑲ ᐊᑐᕐᓗᓯ 

$280 ᒥᓕᐊᓂᒃ ᒫᓐᓇᐅᔪᖅ ᐊᑐᐃᓐᓇᐅᔪᓂᒃ.  

  

ᑲᔪᓯᒋᐊᕈᒪᓕᕐᒥᔪᖓ ᐊᐱᖅᑯᑎᒪ ᐊᓯᐊᓄᑦ. 

ᒪᐃᖑᑎᓪᓗᒍ ᑕᒫᓂ ᐊᕐᕌᒍᒥ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓴᖅᑮᓚᐅᕐᒪᑕ ᑐᒃᓯᕋᐅᑎᒥᒃ 

ᐱᔪᒪᔾᔪᑎᒥᒃ ᐱᓕᕆᐊᒧᑦ ᐊᐅᓚᑦᑎᔨᐅᔪᒧᑦ 

ᓄᓇᕗᒻᒥ 3000-ᒧᑦ ᐱᓕᕆᐊᒧᑦ, ᐊᒻᒪᓗ ᑕᐃᓐᓇ 

ᑐᒃᓯᕋᐅᑎᐅᔪᖅ ᓄᖅᑲᖅᑎᑕᐅᓚᐅᖅᑐᖅ. 

ᖃᐅᔨᒍᒪᑐᐃᓐᓇᕋᑖᖅᑐᖓ: ᖃᓄᑎᒋ 

ᓄᖅᑲᖅᑎᑕᐅᓂᖓ ᐊᑦᑐᐃᓂᖃᕋᔭᕐᒪᖔᖅ 

ᐱᕙᓪᓕᐊᑎᑕᐅᓂᖓᓂᒃ ᓄᓇᕗᑦ 3000 

ᐸᕐᓇᒍᑎᐅᑉ ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

2024-25 ᐃᓪᓗᓕᐅᕐᓂᕐᒧᑦ ᐸᕐᓇᒍᑎᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᐊᐱᖅᓱᕋᑖᕐᒪᑦ. 

ᐊᖏᖅᐳᖓ ᐅᕝᕙᓘᓐᓃᑦ ᐊᖏᖃᑎᒋᕙᒋᑦ; 

ᓂᕆᐅᑉᐳᖓ ᐃᓪᓗᓕᕆᔨᕐᔪᐊᒃᑯᑎᒍᑦ ᐊᑕᖏᕐᓗᑕ 

ᓄᑖᑦᑎᐊᒧᑦ, ᐊᒻᒪᓗ ᐃᑲᔫᑎᑎᒍᑦ ᐊᒻᒪᓗ ᑕᒪᑐᒧᖓ 

ᐱᓕᕆᐊᖑᔪᒧᑦ ᐊᒻᒪᓗ ᐃᓪᓗᓕᕆᓂᕐᒧᑦ 

ᐱᓕᕆᓂᕗᑦ ᑲᑐᔾᔨᓪᓗᑕ ᒪᓕᒐᓕᐅᖅᑎᑐᐃᓐᓇᕐᓄᑦ 

ᐊᒻᒪᓗ ᐅᕙᖓ, ᐱᕕᒃᓴᖃᑦᑎᐊᕋᑦᑕ 

ᐱᐅᓯᕚᓕᑎᑦᑎᓗᑕ ᐃᓪᓗᓕᕆᓂᕐᒥᒃ ᐊᒻᒪᓗ ᖃᓄᖅ 

ᐃᓪᓗᓕᕆᓂᕐᒧᑦ ᐱᓕᕆᐊᖑᔪᑦ ᐊᐅᓚᑕᐅᒻᒪᖔᑕ 

ᐊᒻᒪᓗ ᐱᔨᑦᑎᖅᑕᐅᖃᑦᑕᕐᒪᖔᑕ. 

ᐅᑉᐱᕈᓱᓪᓚᕆᒃᑲᒪ ᑕᐃᑯᓐᖓᕈᓐᓇᕋᑦᑕ. 

 

ᑖᒃᑯᐊ ᐃᓗᓕᑯᓘᔭᖏᑦ ᑐᒃᓯᕋᐅᑎᓂ ᐱᔪᒪᔾᔪᑎᐅᑉ 

ᒥᒃᓵᓄᑦ, ᐱᓯᒪᒍᒃᑭᑦ, ᐃᒃᓯᕙᐅᑖᖅ, ᒥᔅᑕ ᑎᕗᕉ 

ᐅᓂᒃᑳᕐᓂᐊᕐᒪᑦ ᑕᒪᑐᒪ ᒥᒃᓵᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑕᐃᒪᐃᓚᐅᖅᑐᒍᑦ, ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, 

ᑐᓂᓯᓪᓗᑕ ᑐᒃᓯᕋᐅᑎᒥᒃ ᑐᒃᓯᕋᐅᑎᒥᒃ 

ᐱᓕᕆᐊᖑᔪᒧᑦ ᐊᐅᓚᑦᑎᔨᒥᒃ ᐱᔨᑦᑎᕈᑎᓄᑦ 

ᑐᕌᖓᔪᒥᒃ ᓄᓇᕗᑦ 3000 ᐅᐱᕐᖔᖓᓂ ᑕᒫᓂ 

ᐊᕐᕌᒍᒥ ᐊᒻᒪᓗ ᒪᑐᓚᐅᖅᑎᓪᓗᒍ ᐊᒻᒪᓗ 

ᕿᒥᕐᕈᓪᓗᒍ ᑐᒃᓯᕋᐅᑎᐅᔪᖅ, ᓇᓂᓯᓚᐅᖏᑦᑐᒍᑦ 

ᑐᒃᓯᕋᐅᑎᓂᒃ ᐊᑐᖅᑕᐅᔭᕆᐊᓕᓐᓂᒃ, ᑕᒪᓐᓇ 

ᓄᖅᑲᖅᑎᓚᐅᖅᑕᕗᑦ. 

 

ᐱᔾᔪᑎᒋᓪᓗᒍ ᐊᑦᑐᐃᓂᕆᓂᐊᖅᑕᕗᑦ ᓄᓇᕗᒻᒥ 

3000-ᓂᒃ, ᑕᒪᓐᓇ ᑕᑯᓯᒪᓐᖏᓚᕗᑦ 

ᐊᑦᑐᐃᓂᖃᖅᑐᒻᒪᕆᐅᒋᐊᖓ. ᐊᑐᖅᑐᑕ ᐃᓪᓗᒥ 

ᐊᑐᕋᔅᓴᓂᒃ ᐊᒻᒪᓗ ᐃᓚᖏᓐᓂᒃ ᑳᑦᑐᓛᓂᒃ, 

ᐊᐅᓚᑦᑎᓯᒪᔪᒍᑦ ᐊᑐᖅᑕᐅᔭᕆᐊᓕᓐᓂᒃ 

ᐱᓕᕆᐊᖑᓇᓱᐊᖅᑐᓂᒃ ᐊᒻᒪᓗ, ᓯᕗᒧᑦ 

ᐃᖏᕐᕋᓗᑕ, ᕿᒥᕐᕈᒍᓐᓇᑐᐃᓐᓇᕆᐊᖃᖅᑐᒍᑦ 

ᓂᐅᕐᕈᑎᖃᕐᓂᕐᒥᒃ ᐊᓯᐊᓂᒃ ᑐᒃᓯᕋᐅᑎᒥᒃ, 

ᑭᓯᐊᓂᓕ ᒫᓐᓇᐅᔪᖅ, ᐊᑲᐅᒋᔭᑦᑎᒍᑦ ᐊᒻᒪᓗ 

ᓇᓗᖏᑎᐊᖅᑐᑕ ᑎᑭᐅᑎᒍᓐᓇᕋᑦᑕ 

ᐱᔭᕆᐊᖃᑦᑕᑎᓐᓂᒃ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᔅᑕ ᑎᕗᕉ ᑭᐅᖕᒪᑦ; 

ᐊᒃᑐᐃᓂᖃᓗᐊᓐᖏᑦᑐᖅ ᒪᑐᔭᐅᑦᑎᐊᓐᖏᓐᓂᖓᓄᑦ 

ᑐᒃᓯᕋᐅᑎᓕᐅᖁᔨᓂᐅᑉ. ᐅᖃᖅᑲᐅᒐᕕᑦ 

ᑐᒃᓯᕋᐅᑎᓕᐅᖁᔨᓂᕐᒥᒃ ᓴᖅᑭᑕᐅᔪᖃᒃᑲᓐᓂᕐᒪᑦ 

ᐊᒻᒪᓗ ᖃᐅᔨᓪᓗᖓ ᓯᑎᐱᕆ 14-ᖑᑎᓪᓗᒍ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᒃᑲᓐᓂᓚᐅᕐᒪᑕ 

ᑐᒃᓯᕋᐅᑎᓂᒃ ᐱᔪᒪᔾᔪᑎᓄᑦ ᓄᓇᕗᒥ 3000-ᒧᑦ 

ᐱᓕᕆᐊᒧᑦ ᐃᑲᔪᖅᑐᐃᔾᔪᑎᒥᒃ. 

ᑐᓴᖅᑎᑕᐅᔪᓐᓇᖅᐱᑖ ᐅᓪᓗᒥ 

ᖃᓄᐃᓕᖓᓕᕐᒪᖔᖅ ᑕᒪᓐᓇ ᓂᐅᕕᖃᑦᑕᕐᓂᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓᓕ ᑐᒃᓯᕋᐅᑎᒧᑦ, 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3352 

 

 

ᑐᓴᖅᑎᑦᑎᒋᐊᕈᓐᓇᖏᑦᑐᒍᑦ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒪ ᐊᐃᑉᐹᓄᑦ, ᐊᖏᕐᕋᒥᒃ ᓴᓇᒋᐊᕐᓂᕐᒧᑦ 

ᐱᓕᕆᐊᖅ, ᓇᒻᒥᓂᖅ ᐃᓪᓗᖃᖅᑐᓄᑦ $50,000-ᓂᒃ 

ᐃᓱᒪᒋᔭᐅᔪᓐᓃᕈᓐᓇᖅᑐᒥᒃ ᐊᑐᖅᑐᐊᕈᑎᒥᒃ ᐊᒻᒪᓗ 

ᖄᒃᑲᓐᓂᐊᒍᑦ $15,000-ᓂᒃ ᐊᑐᐃᓐᓇᐅᔪᒥᒃ 

ᐆᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒧᑦ ᑐᕌᖓᔪᓂᒃ, 

ᑕᒪᑐᒧᖓ ᐃᓚᒋᐊᕈᑎᒧᑦ ᐆᒪᖅᑯᑎᓄᑦ 

ᐊᑐᓗᐊᖅᑕᐃᓕᒪᓂᕐᒧᑦ ᑐᕌᖓᔪᓂᒃ, 

ᖃᐅᔨᒍᒪᖅᑲᐅᔪᖓ ᐊᖓᔪᖅᑳᖅ 

ᑐᓂᓯᒍᓐᓇᕋᔭᕐᒪᖔᖅ ᐅᕙᑦᑎᓐᓂᒃ ᐊᒻᒪᓗ 

ᒪᓕᒐᓕᐅᕐᕕᒻᒥᒃ ᑐᓴᖅᑎᑦᑎᓗᓂ ᐊᑐᖅᑕᐅᓂᖓᓂᒃ 

ᐆᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒧᑦ ᑕᒪᑐᒧᖓ 

ᐊᖏᕐᕋᒥᒃ ᓴᓇᒋᐊᖅᓯᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2022-23-ᒥ, 

ᐊᒥᓱᒻᒪᕆᐊᓗᖕᓂᒃ ᓇᐃᒡᓕᑎᖅᓯᒪᔪᓂᒃ 

ᐱᑕᖃᖅᐳᒍᑦ ᐅᕙᓂ; ᓇᓂᒃᑎᐊᑲᐃᓐᓇᕐᓚᒍ. 2022-

23-ᒥ 74-ᓂᒃ ᓄᑖᓂᒃ ᑐᒃᓯᕋᐅᑎᖃᓚᐅᖅᑐᒍᑦ 

ᐊᒻᒪᓗ ᐊᖏᖅᑕᐅᓪᓗᑎᒃ 67-ᖑᔪᑦ 2022-23-ᒥ 

ᐊᒻᒪᓗ ᑕᒪᓐᓇ ᐱᕈᖅᐸᓪᓕᐊᖏᓐᓇᖁᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᑐᐃᓐᓇᕐᓗᖓ, 73-ᖑᓚᐅᕐᒪᑕ 

ᑐᒃᓯᕋᓚᐅᖅᑐᑦ ᓴᓇᒋᐊᕐᓂᕐᒧᑦ ᐱᓕᕆᐊᒧᑦ 

ᐱᓗᐊᖅᑐᒥᒃ $15,000 ᐆᒻᒪᖅᑯᑎᓄᑦ 

ᐊᑐᓗᐊᖅᑕᐃᓕᒪᓂᕐᒧᑦ ᐱᓕᕆᐊᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓗᓕᑯᓘᔭᖏᑦ 

ᐱᓯᒪᓐᖏᓐᓇᒃᑭᑦ. ᐱᔪᓐᓇᑕᒃᑲ ᒪᓕᒐᓕᐅᖅᑎᓄᑦ, 

ᑭᓯᐊᓂ ᐱᖃᑦᑕᖅᑐᒍᑦ ᑎᑎᕋᖅᓯᒪᔪᓂᒃ ᐊᒻᒪᓗ 

ᑐᒃᓯᕋᐅᑎᓂᒃ ᑕᒪᒃᑯᓄᖓ ᐱᓕᕆᐊᒃᓴᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ, ᐊᖏᕋᕕᑦ.  

 

ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᐊᒃᓴᖃᐅᑦᑎᐊᖅᑐᑦ 

ᓱᕈᖅᑎᕆᓗᐊᓐᖏᑦᑐᓄᑦ ᐃᒡᓗᓄᑦ, ᐃᓚᐅᓪᓗᓂ 

$6,000 ᐊᐃᑦᑑᑎᓂᒃ ᐊᒻᒪᓗᑦᑕᐅᖅ $40,000 

ᕿᑐᕐᖏᐅᕈᑎᖃᓐᖏᑦᑐᒥᒃ ᐊᑐᖅᑐᐊᒐᒥᒃ ᓇᖕᒥᓂᖅ 

ᐃᒡᓗᖃᖅᑎᓄᑦ ᐱᓇᔪᖕᓂᐊᕐᓗᑎᒃ ᐃᒡᓗᒥᒃ 

ᐊᑐᓗᐊᓐᖏᓐᓂᖕᒧᑦ ᓄᑖᓐᖑᕆᐊᕈᑎᓄᑦ 

ᓄᑖᓐᖑᖅᑎᕆᓂᖕᒧᓪᓗ. ᑕᒪᓐᓇ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐱᓕᕆᐊᖑᔪᖅ 

ᓴᖅᑭᔮᖅᑎᑕᐅᑦᑎᐊᖏᒻᒪᑦ ᐊᒻᒪᓗ 

ᓴᖅᑭᔮᖅᑎᑕᐅᓪᓗᓂ ᓄᓇᕗᒻᒥ.  

 

ᐊᑐᓕᖁᔨᔾᔪᑎᖃᕋᒪ ᒥᓂᔅᑕ ᐊᖏᕋᔭᕆᐊᖓᓂᒃ. 

ᖃᐅᔨᒪᓪᓚᑦᑖᖏᑦᑐᖓ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ $15,000-ᓂᒃ ᐆᒪᖅᑯᑎᓂᒃ 

ᐊᑐᓗᐊᖅᑕᐃᓕᒪᓂᕐᒧᑦ ᒫᓐᓇᐅᔪᖅ 

ᓴᖅᑭᔮᖅᑎᑕᐅᖕᒪᑦ ᐊᒻᒪᓗ ᓴᖅᑭᔮᖅᑎᑕᐅᓪᓗᓂ 

ᓇᖕᒥᓂᖅ ᐃᒡᓗᖃᖅᑐᓄᑦ, ᑭᓯᐊᓂᓕ ᐊᐱᕆᔪᒪᔭᕋ 

ᒥᓂᔅᑕ ᐊᖏᓪᓕᒋᐊᖅᓯᒍᓐᓇᕐᒪᖔᖅ 

ᓴᖅᑭᔮᖅᑎᑦᑎᓂᕐᒥᒃ ᐊᒻᒪᓗ ᓴᖅᑭᔮᖅᑎᑦᑎᓂᕐᒥᒃ 

$15,000-ᓂᒃ ᐊᑐᖅᑐᐊᕈᑎᒥᒃ ᐃᓚᒍᑦᓯᐅᑎᓗᒍ 

ᒐᕙᒪᑐᖃᒃᑯᑦ ᓱᕈᖅᑎᕆᓗᐊᕐᔭᐃᓂᕐᒧᑦ ᐊᖏᕐᕋᓄᑦ 

ᐱᓕᕆᐊᖅ ᑲᔪᖏᕐᓴᐃᑲᓐᓂᖁᓪᓗᒍ. ᐊᒻᒪᓗ 

ᓴᖅᑭᔮᖅᑎᑦᑎᓗᓂ $15,000-ᓂᒃ ᐊᑐᖅᑐᐊᕈᑎᓂᒃ 

ᐊᒻᒪᓗ ᒐᕙᒪᑐᖃᒃᑯᑦ ᓱᕈᖅᑎᕆᓗᐊᕐᔭᐃᓂᕐᒧᑦ 

ᐊᖏᕐᕋᖏᓐᓂᒃ ᐊᒻᒪᓗ ᑎᓕᐅᕐᓗᒋᓪᓗ ᐃᒡᓗᓂᒃ 

ᓇᖕᒥᓂᖃᖅᑏᑦ ᓄᓇᕗᒻᒥ ᐊᑲᕐᕉᑎᖃᖁᓗᒋᑦ 

ᑖᒃᑯᓂᖓ ᐊᐃᑦᑑᑎᓂᒃ ᐊᒻᒪ ᐊᑐᖅᑐᐊᕈᑎᓂᒃ 

ᐆᒻᒪᖅᑯᑎᑐᓗᐊᓐᖏᓐᓂᖅᓴᐅᓕᕐᓗᑎᒡᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᒃᑲᓐᓂᕈᓐᓇᖏᑕᕋ ᒥᔅᑕ ᓚᐃᑦᓯᑑᓐ. 

ᑕᒪᓐᓇ ᐱᐅᔪᒻᒪᕆᐅᓱᒋᕙᕋ. ᑖᒃᑯᐊ 

ᑮᓇᐅᔭᑭᔅᓴᓗᐊᖅᑎᓪᓗᒋᑦ ᒐᕙᒪᒃᑯᑦ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3353 

 

 

ᒐᕙᒪᒃᑯᓪᓘᓐᓃᑦ ᑎᒥᓐᖑᖅᑎᓯᒪᔭᖏᑦ ᑕᒪᒃᑯᓄᖓ 

ᐊᑦᑕᓇᓐᖏᓂᖅᓴᓄᑦ, ᐊᑦᑕᓇᓐᖏᓂᖅᓴᓄᑦ 

ᐊᖏᕐᕋᓄᑦ, ᐊᓯᖏᓐᓄᓪᓗ ᑕᒪᓐᓇ 

ᕿᒥᕐᕈᐃᓐᓇᖅᑕᕗᑦ. 

 

ᐊᒥᓱᐊᖅᑎᖅᑐᖓ ᑲᑎᒪᖃᑎᖃᖃᑦᑕᖅᓯᒪᔪᖓ 

ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓂᒃ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐊᒻᒪᓗ ᐱᓕᕆᖃᑎᒋᓐᓇᖅᑕᕗᑦ 

ᑕᒪᒃᑯᐊ ᐱᓕᕆᐊᖑᔪᑦ ᑲᓇᑕᒥ 

ᑐᓐᖓᓇᕐᓂᕐᓴᐅᖁᓪᓗᒋᑦ ᓄᓇᕗᒻᒥᐅᓄᑦ ᐊᒻᒪᓗ 

ᑕᒪᒃᑯᐊ ᐊᑲᐅᓐᖏᓕᐅᕈᑎᖃᓗᐊᓐᖏᒻᒪᑕ ᓄᓇᒥᒃ 

ᓇᒻᒥᓂᖃᕐᓂᕐᒧᑦ ᐊᒻᒪᓗ ᐊᓯᖏᓐᓄᑦ. ᐃᓚᖏᑦ 

ᒐᕙᒪᑐᖃᒃᑯᑦ ᐱᓕᕆᐊᖏᑦ ᑕᐃᒪᐃᖃᑦᑕᖅᑐᑦ 

ᐊᒻᒪᓗ ᐱᓕᕆᖃᑎᖃᐃᓐᓇᖅᑐᒍᑦ ᒐᕙᒪᑐᖃᒃᑯᓐᓂᒃ 

ᐊᒻᒪᓗ ᑎᒥᐅᔪᓂᒃ ᑕᒪᒃᑯᐊ ᐱᓕᕆᐊᖑᔪᑦ 

ᐊᑐᐃᓐᓇᐅᒐᓗᐊᕐᒪᖔᑕ, ᐊᔾᔨᒌᓂᒃ 

ᐊᑐᐃᓐᓇᖃᕋᑦᑕ ᑮᓇᐅᔭᓂᒃ. ᑕᐃᓐᓇ 

ᒥᓂᔅᑕᐅᓚᐅᖅᓯᒪᔪᖅ ᐃᓪᓗᓕᕆᔨᒃᑯᓐᓄᑦ, 

ᐃᓚᖓᓐᓂᒃ ᐱᓕᕆᐊᓂᒃ, ᐊᖏᓚᐅᖅᓯᒪᒻᒪᑦ 

ᑮᓇᐅᔭᓂᒃ ᐊᒥᓱᓂᒃ ᐊᑐᕐᓂᐊᕐᓂᕋᐃᓪᓗᓂ.  

 

ᐄ, ᑖᓐᓇ ᐃᓱᒪᒋᔭᐃᑦ ᑎᒍᓂᐊᖅᐸᕗᑦ ᐊᒻᒪᓗ 

ᐊᐅᓚᓐᓂᐊᖅᑐᑎᒍ. ᓯᕗᒧᐊᖅᐸᓪᓕᐊᑎᓪᓗᑕ 

ᐱᓕᕆᐊᖑᔪᓂᒃ ᒪᓕᒐᓕᐅᖅᑎᐅᖃᑎᒻᒪ 

ᐅᖃᐅᓯᕆᔭᖏᓐᓂᒃ, ᓂᕆᐅᒃᐳᖓ ᓴᖅᑮᓛᕆᐊᒃᓴᖅ 

ᐅᑭᐊᒃᓵᖅ ᑕᒪᒃᑯᐊ ᐱᓕᕆᐊᖑᔪᑦ ᓴᖅᑭᕈᒪᔭᕗᑦ 

ᐊᒻᒪᓗ ᑐᓐᖓᓇᕐᓂᕐᓴᐅᓗᑎᒃ ᐊᒻᒪᓗ 

ᐱᔭᕆᐊᑭᓐᓂᕐᓴᐅᓗᑎᒃ ᐊᑐᐃᓐᓇᖃᕐᓂᕐᒧᑦ ᐊᒻᒪᓗ 

ᐃᓱᓕᕝᕕᖃᓗᐊᓐᖏᓪᓗᑎᒃ ᒫᓐᓇᐅᔪᖅ ᐊᒻᒪᓗ 

ᓯᕗᓂᒃᑎᓐᓂᒃ ᓇᖕᒥᓂᖅ ᐃᓪᓗᖃᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ, ᒥᓂᔅᑕ. 

ᐊᐱᖅᑯᑎᔅᓴᖃᒃᑲᓐᓂᕋᒪ, ᑐᐊᕕᕋᓱᓐᓂᐊᖅᐳᖓ.  

 

ᑕᐃᒪ ᒪᑉᐱᒐᖅ 2-ᒥ ᐅᖃᖅᓯᒪᒻᒪᑦ ᑖᒃᑯᐊ 

ᐅᑕᖅᑭᔪᐃᑦ 3,000 ᐅᖓᑖᓃᓕᕐᒪᑕ ᒫᑦᓯ 31, 

2022-ᒥ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᒫᓐᓇᕐᓂᓴᐅᓂᖅᐹᓂᒃ 

ᐅᑕᖅᑭᔪᓂᒃ ᐱᑕᖃᖅᐹ ᒫᑦᓯ 31, 2023-ᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ 3,100 

ᐅᖓᑖᓄᑦ ᐊᑖᓂᓘᓐᓃᑦ, ᐃᒃᓯᕙᐅᑖᖅ. 

ᒫᓐᓇᓕᓴᐅᓂᖅᐹᑦ ᓈᓴᐅᑏᑦ ᐱᓯᒪᔭᕗᑦ ᑕᒪᑐᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ, ᒥᓂᔅᑕ. 

ᒪᑐᐃᕈᑎᒋᖅᑲᐅᔭᖏᑦ ᐃᒃᓯᕙᐅᑕᖓᑦᑕ 

ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᕋᓛᖏᑕ 

ᓇᓗᓇᐃᖅᓯᓚᐅᕐᒪᑦ, ᐊᕐᕌᒍᒐᓴᐅᓕᖅᑐᓄᑦ, 

ᑲᑎᒪᔨᕋᓛᑦ ᐊᑐᓕᖁᔨᓯᒪᔪᑦ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒋᐊᖅᓯᖁᓪᓗᒋᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ ᐃᒡᓗᒃᓴᖏᓐᓂᒃ 

ᑐᓂᐅᖅᑲᐃᔾᔪᓯᕐᒥᒃ ᒫᓐᓇ ᒪᓕᖕᒪᑕ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐅᑕᖅᑭᔪᓂᒃ ᑲᑎᖦᖢᒋᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓄᓇᓕᖕᓂ. 

ᑕᒪᓐᓇ ᖃᐅᔨᓪᓚᕆᒐᓂᐅᒃ, ᐃᓱᒪᒋᔭᒃᑯᓪᓕ, 

ᓄᓇᓖᑦ ᑭᓐᖒᒪᒋᓪᓚᕆᑦᑕᖏᑦ.  

 

ᑐᕌᒐᕆᔭᐅᔪᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ 

ᐃᓪᓗᑖᖅᑎᑦᑎᓂᖅ ᓄᓇᕗᒻᒥ 3000 

ᓴᓇᔭᐅᑎᓪᓗᒍ, ᐃᓪᓗᑖᖅᑎᑦᑎᓂᖅ 

ᑐᓐᖓᕕᖃᓚᐅᖅᐸ ᒫᓐᓇᐅᔪᖅ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᒃ ᐃᓪᓗᑖᖅᑎᑦᑎᔾᔪᓯᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 

 ᑖᓐᓇ ᑭᐅᔾᔪᑎᒐ, ᐃᒃᓯᕙᐅᑖᖅ, ᐃᖅᑲᐅᒪᓗᒍ 

ᐊᒥᓱᑦ ᓄᓇᓖᑦ ᓄᓇᕗᒻᒥ ᑕᑯᓚᐅᖅᓯᒪᓐᖏᑦᑐᑦ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ 

ᓴᓇᔭᐅᓂᐊᖅᑐᓂᒃ ᓄᓇᓕᖏᓐᓂ ᐱᔾᔪᑎᒋᓪᓗᒍ 

ᒫᓐᓇᐅᔪᖅ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3354 

 

 

ᐃᓪᓗᑖᖅᑎᑦᑎᖃᑦᑕᕐᓂᖅ, ᐃᓱᒪᓚᐅᕋᑦᑕ 

ᓯᕗᒧᐊᖅᐸᓪᓕᐊᑎᓪᓗᑕ ᓄᑖᒥᒃ ᐃᓪᓗᓕᕆᓂᕐᒧᑦ 

ᐸᕐᓇᒍᑎᒥᒃ ᐊᒻᒪᓗ ᓄᓇᕗᑦ 3000-ᒧᑦ, 

ᐱᒻᒪᕆᐅᓚᐅᖅᐳᖅ ᓄᓇᓕᓕᒫᓅᖃᑦᑕᕈᑦᑕ 

ᓄᓇᕗᒻᒥ ᓄᑖᓂᒃ ᐃᓪᓗᓕᐅᕐᓗᑕ ᒪᕐᕉᓐᓂᒃ 

ᐊᕐᕌᒎᓐᓂᒃ. ᑕᒪᓐᓇ ᐱᔾᔪᑎᒋᓪᓗᒍ, ᐄ, ᒪᓕᑉᐸᕗᑦ 

ᐸᕐᓇᐅᑦ. ᐃᓱᒪᓕᐅᓚᐅᕆᕗᒍᑦ ᓄᓇᓖᑦ 

ᑕᑯᓚᐅᖅᓯᒪᓐᖏᑦᑐᑦ ᓄᑖᒥᒃ ᐃᓪᓗᒥᒃ 6-ᓂᒃ 7-

ᓂᓪᓘᓐᓃᑦ ᐊᕐᕌᒍᓂᒃ ᑕᐃᒪᐃᒻᒪᑦ 

ᐃᓱᒪᓕᐅᓕᓚᐅᖅᐳᒍᑦ ᑲᑎᒪᔨᑎᒍᑦ ᐊᒻᒪ ᓴᖅᑮᓪᓗᑕ 

ᐊᔅᓱᕈᕈᑎᐅᔪᓂᒃ ᑲᑎᒪᔨᓄᑦ ᐊᒻᒪ ᓯᕗᒧᑦ 

ᐃᖏᕐᕋᓗᑕ, ᒪᕐᕉᒃ ᐱᖓᓱᓪᓘᓐᓃᑦ ᐊᕐᕌᒍᐃᑦ, 

ᓂᕆᐅᑉᐳᒍᑦ ᐋᖅᑭᒋᐊᖅᑕᐅᓯᒪᔪᒥᒃ ᖃᐅᔨᓴᕐᓗᑕ 

ᐃᓪᓗᓕᐅᕐᓂᕐᒥᒃ, ᑭᓯᐊᓂ ᓯᕗᓪᓕᖅᐹᒃ ᒪᕐᕉᒃ 

ᐊᕐᕌᒎᒃ ᓈᑉᐸᑎᒃ ᓄᓇᓕᓕᒫᓅᕈᒪᓚᐅᕋᑦᑕ 

ᐊᑕᐅᓯᐊᖅᑐᑕ, ᐃᒃᓯᕙᐅᑖᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᒐᕕᓐᖓ. ᐃᖅᑲᐅᒪᕗᖓ 

ᐊᑕᐅᓯᖅ ᒪᓕᒐᓕᐅᖅᑎ ᐅᖃᐅᓯᖃᓚᐅᖅᓯᒪᒻᒪᑦ 

ᐊᑕᐅᓯᐊᕋᓂ, ᐊᕐᕌᒍᒐᓚᓐᓂᒃ ᑕᐃᓐᓇ ᓄᓇᓕᒃ 

ᐃᓪᓗᑖᓚᐅᖅᓯᒪᒻᒪᓂᒃ, ᑭᓯᐊᓂ 

ᐅᖃᐅᔾᔨᒋᐊᕈᒪᑐᐃᓐᓇᕋᑖᖅᐳᖓ 

ᐋᖅᑭᒋᐊᖅᑕᐅᖁᓪᓗᒍ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᒃ ᐃᓪᓗᑖᖅᑎᑦᑎᖃᑦᑕᕐᓂᖅ. ᑖᒃᑯᐊ 

ᐃᒡᓗᑖᕋᓱᒃᑐᑦ ᐅᑕᖅᑭᔪᑦ ᐊᔾᔨᒌᖃᑦᑕᖏᒻᒪᑕ 

ᐊᕐᕌᒍᑕᒫᑦ, ᑕᐃᒃᑯᐊ ᐅᑕᖅᑭᔪᐃᑦ 

ᓄᑖᓐᖑᕆᐊᖅᑎᑦᑎᖏᑉᐸᑕ ᑐᒃᓯᕋᐅᑎᒥᓂᒃ, 

ᐃᖅᑲᐅᒪᑦᑎᐊᕈᒪ ᐲᖅᑕᐅᖃᑦᑕᖅᑐᑦ. ᑭᓯᐊᓂᓕ, 

ᐅᖃᖅᑲᐅᒐᒪ ᐅᐊᑦᑎᐊᕈ, ᑕᒪᓐᓇ ᓱᓕᓱᒋᓐᖏᓚᕋ 

ᐱᑕᖃᕆᐊᖃᓪᓚᑦᑖᕐᓂᖓ ᓄᓇᓖᑦ.  

 

ᓱᓕᓂᖅᓴᐅᒐᔭᖅᑐᒋᕙᕋ ᓇᓗᓇᐃᖅᓯᒋᐊᖓ 

ᐃᓗᐃᒃᑲᕐᓂᒃ ᐃᓪᓗᓂᒃ ᓄᓇᓕᓐᓂᒃ, ᑕᖅᑲᒃᑯᓄᖓ 

ᐃᓪᓗᒋᔭᐅᑉᐸᑕ, ᐃᖅᑲᓇᐃᔭᖅᑎᓄᑦ 

ᐃᓪᓗᒋᔭᐅᑉᐸᑕ, ᓇᒻᒥᓂᖅ ᐃᓪᓗᑖᕐᓂᕐᒧᑦ, 

ᓂᐅᖅᑯᑕᐅᕙᑦᑐᓄᑦ, ᐅᕝᕙᓘᓐᓃᑦ 

ᐊᑭᓕᖅᓱᒐᕐᓂᖅᑐᓄᑦ ᐃᓪᓗᓄᑦ, ᐊᒻᒪ ᑭᓱᓕᒫᑦ 

ᐃᓪᓗᐃᑦ ᑲᔪᓯᖁᓪᓗᒋᑦ ᐊᕕᓪᓗᒋᓪᓗ ᐊᒥᓲᓂᖏᑦ 

ᓄᓇᓕᒻᒥᐅᑦ 

ᖃᐅᔨᒋᐊᖁᓪᓗᒋᑦ ᖃᑦᑎᐅᒻᒪᖔᑕ ᐃᓄᐃᑦ 

ᐃᓪᓗᒥᐅᖃᑎᒌᑦ. ᑕᒪᓐᓇ ᓱᓕᓂᖅᓴᐅᒐᔭᖅᑐᒋᕙᕋ 

ᐊᒻᒪ ᐊᑑᑎᖃᕐᓂᖅᓴᐅᒐᔭᕆᐊᖓ 

ᓇᓗᓇᐃᖅᓯᒋᐊᖓ ᑐᓂᐅᖅᑲᖅᑕᐅᓂᖏᓐᓄᑦ ᓄᑖᑦ 

ᐃᓪᓗᓕᐅᕐᓃᑦ. ᑖᓐᓇ ᐊᑐᓕᖁᔭᐅᑐᐃᓐᓇᖅᑐᖅ 

ᐱᔭᕇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᑎᓪᓗᒍ 

ᒪᕐᕉᓂᓪᓘᓐᓃᑦ ᑲᑎᒪᓕᕈᑦᑕ ᐅᕙᓂ, 

ᓇᓗᓇᓐᖏᑦᑐᖅ ᑐᓴᕐᓂᐊᕋᑦᑕ ᐅᖃᐅᔾᔨᒋᐊᕈᑎᓂᒃ 

ᑕᐃᒪᐃᑦᑐᓂᒃ ᐊᒻᒪ ᐃᓕᓪᓚᕆᓛᖅᑐᑎᒍ 

ᐸᐃᑉᐹᒃᑯᕕᑦᑎᓐᓄᑦ ᐊᒻᒪ ᐅᖃᐅᓯᕆᓗᒋᑦ 

ᕿᓂᕐᓗᑎᒃ ᐱᐅᓂᖅᓴᓂᒃ ᑐᓂᐅᖅᑲᐃᔾᔪᑎᓂᒃ. 

ᓯᐅᑎᓕᒫᖑᒐᑦᑕ ᐊᒻᒪᓗ ᓇᓂᓯᒍᓐᓇᖅᑐᒃᓴᐅᕗᒍᑦ 

ᐊᑲᐅᔪᒃᑯᑦ ᑲᒪᓗᑕ ᑐᓂᐅᖅᑲᐃᓂᕐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᕐᒧᑦ 

ᐊᑎᓕᐅᖅᓯᒪᔭᓐᓅᓚᐅᓐᖏᓂᓐᓂ 15 ᒥᓂᔅᓯᒥᒃ 

ᓄᖅᑲᖓᑲᐃᓐᓇᓂᐊᖅᑐᒍᑦ. ᖁᔭᓐᓇᒦᒃ.  

 

>>ᓄᖅᑲᑲᐃᓐᓇᖅᑐᑦ 17:53 ᐊᒻᒪᓗ 

ᐱᒋᐊᒃᑲᓂᖅᑐᑎᒃ 18:15 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᐸᕋ. 

ᑭᖓᓂᐊᓂ ᐊᑎᖁᑎᓐᓂ ᐱᓯᒪᔭᕋ, ᒥᔅᑕ ᒪᓕᑭ. 

ᐊᑏ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ ᑐᓐᖓᓱᒋᑦᑎ. 

 

ᐅᕙᓂ ᒥᓂᔅᑕᐅᑉ ᐅᒃᑯᐃᕈᑎᒋᖅᑲᐅᔭᖓᓂ 

ᐊᐱᕆᖅᑳᕈᒪᓪᓗᖓ ᑖᓐᓇ ᒪᒃᐱᖅᑐᒐᖓ 3 

ᐊᑖᓃᑦᑐᖅ. ᐊᔾᔨᒌᓂᒃ ᒪᑐᐃᖅᓯᔾᔪᑎᖃᕐᒪᖔᑦᑕ 

ᖃᐅᔨᔪᒪᓪᓗᖓ. ᐅᕙᓂ ᒥᓂᔅᑕ 10-ᓚᖅᑲᐅᖕᒪᑦ 

(ᑐᓵᔨᑎᒍᑦ) 12 ᓄᑖᑦ ᐃᒡᓗᒃᓴᑦ 

(ᑐᓵᔨᑎᒎᕈᓐᓃᖅᑐᖅ)-ᓚᓯᒪᑎᓪᓗᒍ. 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3355 

 

 

ᑖᔅᓱᒥᖓ ᓇᓗᓇᐃᕐᕕᐅᖅᑳᕈᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᐄ, $10- 

ᒥᓕᐊᓐᓂᒃ ᐊᑐᕐᓂᐊᖅᑐᒍᑦ 12ᓂᒃ ᓄᑖᓂᒃ 

(ᑐᓵᔨᑎᒍᑦ) ᐃᒡᓗᒃᓴᓕᐅᕐᓂᐊᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ 

ᑖᓐᓇ ᓇᓗᓇᐃᕋᖕᓂ. ᐅᓇ ᐃᒡᓗᓂᒃ 

ᐅᖁᖃᓗᐊᕐᓂᕐᒧᑦ ᐲᔭᐃᔾᔪᑎ $10 ᒥᓕᐊᓐ 

ᐊᕐᕌᒍᓗᒃᑖᒧᑦ ᐊᑐᖃᑦᑕᖅᑐᖅ, ᖃᔅᓯᓄᑦ ᐃᒡᓗᓄᑦ 

ᐋᖅᑭᒃᓯᖃᑦᑕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ 2024-25ᒧᑦ ᓄᓇᓕᖕᓄᑦ 

ᐊᒥᓱᓄᑦ 13ᓄᑦ ᑐᕌᕐᓂᐊᖅᑐᖅ 

ᐱᓕᕆᐊᖃᕐᓂᐊᖅᖢᑎᒃ ᐃᒻᒪᖄ 24ᓂᒃ 

ᐅᖁᖃᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑖ, 

ᑖᓐᓇ ᑭᐅᖕᒪᒍ. ᐅᓇ ᐊᐱᖅᑯᑎᒋᔪᒪᓕᕐᒥᔭᕋ, 

(ᑐᓵᔨᑎᒍᑦ) 2022-ᒥ ᒐᕙᒪᑐᖃᒃᑯᑦ 

ᑮᓇᐅᔭᖅᑑᑎᒃᓴᓂᒃ ᑐᓴᖅᑎᑦᑎᓚᐅᖅᐳᑦ $845 

ᒥᓕᐊᓂᒃ ᑮᓇᐅᔭᖃᖅᑎᑕᐅᔪᓂᒃ ᐊᕐᕌᒍᑦ 7 

ᐃᓗᐊᓂ ᐃᑲᔪᖅᑐᐃᔾᔪᑎᒃᓴᓂᒃ ᐃᒡᓗᓕᕆᓂᕐᒧᑦ 

ᐃᓄᐃᑦ ᓄᓇᖏᓐᓂ. ᖃᑦᑎᑦ ᑖᒃᑯᐊ ᑮᓇᐅᔭᐃᑦ 

ᐊᑐᐃᓐᓇᐅᓂᐊᖅᐸᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑐᓕᖅᑎᑕᐅᖁᓪᓗᒍ 

ᓄᑖᖅ ᓄᓇᕗᒻᒥ 3000 ᐸᕐᓇᐅᑎ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᖁᐊᓴ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᐃᑦ 

ᑐᕌᖓᑎᑕᐅᕗᑦ ᑎᒥᐅᔪᓄᑦ ᓲᕐᓗ ᓄᓇᕗᑦ 

ᑐᓐᖓᕕᒃᑯᓐᓄᑦ $400 ᒥᓕᐊᓂᒃ ᐱᓚᐅᖅᑐᑦ. 

$1.00-ᖑᓐᖏᑦᑐᑦ ᐅᕝᕙᓘᓐᓃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓅᓐᖏᑦᑐᑦ. 

ᑖᒃᑯᐊᓴᐃᓐᓇᐅᕙᓪᓚᐃᔪᑦ ᑮᓇᐅᔭᐃᑦ ᑐᓂᔭᐅᕙᑦᑐᑦ 

ᐊᕕᑦᑐᖅᓯᒪᔪᓂ ᑲᑐᔾᔨᖃᑎᒌᑎᒍᑦ ᐃᓪᓗᓕᕆᓂᕐᒧᑦ 

ᐱᓕᕆᐊᓄᑦ ᓴᖅᑭᑕᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $845 

ᒥᓕᐊᓐ ᐊᖏᔪᑲᓪᓚᐅᖕᒪᑦ ᑮᓇᐅᔭᖅ ᑕᕝᕙᓂ 

ᓄᓇᕗᒻᒧᑦ ᑐᕌᖓᓂᐊᖅᑐᒧᑦ. ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑕᕝᕙᓂ 

ᐱᖃᑕᐅᔪᒥᓇᕋᓗᐊᖅᖢᑎᒃ, ᐱᖃᑕᐅᓯᒪᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐅᕙᑦᑎᓐᓄᑦ ᑐᕌᖓᖏᒻᒪᑕ 

ᐱᕝᕕᒋᔪᓐᓇᓚᐅᓐᖏᑕᕗᑦ, ᐃᒃᓯᕙᐅᑖᖅ ᑭᓯᐊᓂ 

ᐃᑲᔪᖅᑐᖅᐸᕗᑦ ᐃᓱᒪᖃᕋᑦᑕ ᐃᒪᓐᓇ 

ᐃᓱᒫᓗᒋᓐᖏᑕᕋ ᓇᑭᓐᖔᕐᓂᐊᕐᒪᖔᑦ ᑮᓇᐅᔭᖅ 

ᐅᕝᕙᓘᓐᓃᑦ ᑭᐊᑉ ᐃᒡᓗᕐᔪᐊᑦ ᓇᑉᐸᕐᓂᐊᕐᒪᖔᒍ. 

ᓇᑉᐸᖅᑕᐅᓯᒪᓕᖅᐸᑕ ᐃᓄᐃᑦ ᓄᓇᖓᓐᓂᒃ ᑖᓐᓇ 

ᐊᑭᑐᒋᑐᐃᓐᓇᖅᖢᒍ. ᐃᑲᔪᖅᑐᖅᐸᒃᑲ ᑕᐃᒃᑯᐊ 

ᑮᓇᐅᔭᖅᑖᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐊᓯᖏᓐᓂᒡᓗ ᐃᒡᓗᕐᔪᐊᓕᐅᕐᓂᕐᒧᑦ ᐃᑲᔪᖅᑐᖅᐸᒃᑲ 

ᑖᒃᑯᐊ ᑮᓇᐅᔭᐃᑦ ᑕᒪᕐᒥᒃ. ᐃᓄᖕᓄᑦᑐᖅ 

ᑐᕌᕐᓂᐊᖅᐳᖅ. ᑖᓐᓇ ᑕᕝᕙ 

ᐃᓱᒫᓗᒋᔭᑐᐊᕆᖃᑦᑕᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, 

ᒥᓂᔅᑕ. (ᑐᓵᔨᑎᒍᑦ) ᒪᐃ 2022-ᒥ, ᓄᓇᕗᑦ 

ᑐᓐᖓᕕᒃᑯᑦ ᓴᖅᑭᑦᑎᓚᐅᖅᐳᑦ "ᓄᓇᕗᒻᒥ ᐃᓄᐃᑦ 

ᐃᒡᓗᓕᕆᓂᕐᒧᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ." 

ᑖᒃᑯᐊ ᐸᕐᓇᐅᑏᑦ ᐅᖃᖅᓯᒪᔪᑦ ᓄᑖᑦ ᐃᓄᐃᑦ 

ᐃᒡᓗᖁᑎᖏᑦ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᑦᑎᐊᖁᓪᓗᒋᑦ ᐃᓄᐃᑦ ᐃᒡᓗᖏᓐᓄᑦ. 

ᓄᓇᓕᖕᒥᐅᑦ, ᕼᐋᒻᓚᒋᔭᐅᔪᑦ, ᓄᓇᕗᑦ ᒐᕙᒪᖓ, 

ᑲᓇᑕᐅᓪᓗ ᒐᕙᒪᖓ ᐱᒻᒪᕆᐊᓘᓪᓗᑎᒃ 

ᐱᓕᕆᖃᑎᒋᔭᐅᕗᑦ. ᖃᔅᓯᑦ ᓄᑖᑦ ᐃᒡᓗᐃᑦ 

ᓴᓇᔭᐅᓂᐊᖅᐸᑦ ᐃᓄᐃᑦ ᑎᒥᖁᑎᖏᓐᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᓱᖅᐳᖓ, 

ᐅᖃᖅᑲᐅᒐᒪ, ᓇᓕᐊᑐᐃᓐᓇᖅ ᑎᒥᐅᔪᖅ ᑮᓇᐅᔭᓂᒃ 

ᐃᓕᓯᓂᐊᖅᑐᖅ ᐊᒻᒪ ᐃᓪᓗᓕᐅᒃᑲᓂᕐᓗᓂ ᐃᓄᐃᑦ 

ᐃᓪᓗᖁᑎᔅᓴᖏᓐᓂᒃ ᓄᓇᕗᒻᒥᐅᓄᑦ. ᑕᒪᓐᓇ 

ᐱᓪᓗᐊᑕᐅᔪᖅ, ᑭᓯᐊᓂᓕ ᓄᓇᕗᑦ ᒐᕙᒪᒃᑯᖏᑕ 

ᐃᓱᒪᒋᔭᖏᑦ, ᐅᖃᕐᕕᖃᕈᓐᓇᓚᐅᖏᑦᑐᒍᑦ, 

ᑭᓯᐊᓂᓕ ᐊᑐᐃᓐᓇᐅᒐᓗᐊᖅᑐᑕ ᐃᑲᔪᕆᐊᒃᓴᖅ 

ᐊᔪᕐᓇᖏᒐᐃᑉᐸᑦ, ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓄᓇᕗᒻᒥ 3000-ᒥ ᐅᐸᓗᖓᐃᔭᐅᑎᑦ 

ᐅᖃᖅᓯᒪᖕᒪᑕ ᒪᒃᐱᒐᖅ 23-ᒥ 20-ᖑᔪᑦ ᓄᑖᑦ 

ᐃᒡᓗᒃᓴᐃᑦ ᓴᓇᔭᐅᓂᐊᓚᐅᕐᒪᑕ ᖁᕐᓗᖅᑐᒥ 

ᐃᓚᒋᔭᐅᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2023-

ᒥ ᐃᒡᓗᓕᐅᖅᑎᓪᓗᒋᑦ. ᑭᓯᐊᓂᓕ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᓴᒐᒃᓴᓕᐊᖓ ᐊᐃᕆᓕ 28, 

2023-ᒥ ᓇᓗᓇᐃᖅᓯᓚᐅᕐᒪᑕ 20-ᓂᒃ ᐃᒡᓗᒃᓴᓂᒃ 

ᐸᕐᓇᐃᓯᒪᓂᖏᓐᓂᒃ 

ᐅᖅᓱᖅᑑᕐᒥ. ᖃᓄᐃᓕᖓᓕᖅᑲ ᖁᕐᓗᖅᑑᒥ 

ᐸᕐᓇᑕᐅᓯᒪᔪᑦ ᐃᓪᓗᐃᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᕿᒥᕐᕈᑐᐃᓐᓇᖅᑐᒋᑦ ᑖᒃᑯᐊ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᑦ ᖁᓪᓗᖅᑑᒥ 8-ᖑᒻᒪᑕ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᕗᑦ 

ᐃᓄᐃᑦ ᐃᒡᓗᖁᑎᒃᓴᖏᓐᓂ (ᑐᓵᔨᑎᒍᑦ) 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᖅᑐᐊᔪᓐᓇᖅᑐᑦ 

(ᑐᓵᔨᑎᒎᕈᓐᓃᖅᑐᖅ) ᓄᓇᓕᖕᓄᑦ, ᐆᒃᑑᑎᖃᕐᓗᖓ 

ᓇᐅᔮᓅᖓᐅᓂᐊᖅᑐᑦ, ᐊᓯᐊᓂ 

ᐱᔪᖃᖅᓯᒪᒃᑲᓂᖅᐸᑦ ᓄᓇᕗᑦ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, 

ᑐᑭᓯᑦᑎᐊᖏᒃᑲᓪᓚᒃᖢᖓ ᓇᐅᔮᓅᖓᐅᓂᐊᖅᑐᑦ 

ᓱᔪᑦ? (ᑐᓵᔨᑎᒍᑦ) ᐃᒃᓯᕙᐅᑖᖅ, ᐊᑏ 

ᐅᖃᑦᑎᐊᑲᓐᓂᖁᓚᐅᕈᒃ ᑖᓐᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

[ᐃᒡᓗᓂᒃ] ᓴᓂᕐᕙᐃᓯᒪᔪᖃᖅᐹ ᓄᓇᓕᖕᓄᑦ ᑭᓯᐊᓂ 

ᓅᑕᐅᓯᒪᓕᖅᐹ ᐊᓯᖏᓐᓄᑦ ᓄᓇᓕᖕᓄᑦ? 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑐᑭᓯᑎᑕᐅᑦᑎᐊᕋᒪ ᐋᒡᒐ. 

ᓄᓇᓕᖕᓅᖓᐅᓂᐊᖅᑐᑦ ᑐᕌᖅᑕᖏᓐᓄᑦ 

ᑕᐃᒃᑯᓄᖓ ᑐᕌᖅᑎᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. 

ᑖᓐᓇ ᑐᓴᕈᒥᓇᖅᑐᖅ ᐃᒡᓗᑖᕐᓂᐊᖅᑐᐃᑦ ᐊᓯᐊᓂ 

ᓄᓇᓕᖕᓄᐊᖅᑐᑦ. (ᑐᓵᔨᑎᒍᑦ) ᖃᔅᓯᑦ ᓄᑖᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᒃᓴᖏᑦ ᓴᓇᔭᐅᓛᖅᐸᑦ 

ᐃᓚᒋᔭᐅᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2024-

ᒥ ᐃᒡᓗᓕᐅᕐᓂᐊᖅᑎᓪᓗᒋᑦ? (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᖦᖢᒋᑦ, 182-ᓂᑦ ᐃᒡᓗᓂᑦ 

ᓴᓇᓂᐅᔭᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓇᓕᐊᓐᓂᒃ ᓄᓇᓕᓐᓂ ᓴᓇᔭᐅᓂᐊᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. 2024-25, ᓄᓇᓕᖏᓐᓂ 

ᐃᒡᓗᓕᒑᕐᔪᖕᒥ, ᑲᖏᖅᖢᒑᐱᖕᒥ, ᓴᓪᓕᓂᑦ, 

ᐊᐅᓱᐃᑦᑐᒥ, ᐃᒡᓗᓕᖕᒥ, ᑭᒻᒥᕈᒻᒥ, ᑭᓐᖓᕐᓂ, 

ᑰᒑᕈᒥ, ᐃᖃᓗᖕᓂ, ᖁᕐᓗᖅᑑᒥ, ᓇᐅᔮᓂ, 

ᐸᓐᓂᖅᑑᒥ, ᒥᑦᑎᒪᑕᓕᖕᒥ, ᕿᑭᖅᑕᕐᔪᐊᕐᒥ, 

ᖃᐅᓱᐃᑦᑐᒥ, ᓴᓂᑭᓗᐊᕐᒥ, ᓴᓂᕋᔭᖕᒥ, ᐊᒻᒪᓗ 

ᑎᑭᕋᕐᔪᐊᕐᒥ. ᑖᒃᑯᐊ ᑕᒡᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᕐᒪᒍ ᑖᓐᓇ. (ᑐᓵᔨᑎᒍᑦ) ᖃᖓ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓛᖅᐸᑦ 

ᓄᑖᓐᖑᕆᐊᖅᓯᒪᔪᓂᒃ ᓄᓇᓕᖕᓂ ᐅᑕᖅᑭᔪᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᓐᖏᑦᑐᖅ, ᑭᓯᐊᓂ 

ᕿᒥᕐᕈᓂᐊᖅᑕᕗᑦ ᑕᖅᑭᐅᓂᐊᖅᑐᓂᒃ 

ᓄᑖᕈᕆᐊᖅᓯᒪᔪᓂᒃ ᐃᓪᓗᑖᕋᓱᐊᖅᑐᓂᒃ, 

ᐃᒃᓯᕙᐅᑖᖅ, ᑭᓯᐊᓂ ᑕᒫᓂ ᐱᓇᓱᐊᕈᓯᕐᒥᐅᖏᑦᑐᖅ 

ᐊᒻᒪᓗ ᐃᒻᒪᖃ ᐊᕐᕌᒍ ᓄᑖᖅ ᑎᑭᒐᓱᐊᕐᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᖅᑲᓇᐃᔭᖅᑏᑦ ᐃᓪᓗᐃᑦ. ᖃᔅᓯᑦ ᐃᓄᖃᓐᖏᑦᑐᑦ 

ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ ᓅᑕᐅᓯᒪᓕᖅᐸᑦ 

ᓄᓇᓕᖕᓂᑦ ᐃᒡᓗᓕᕆᔨᓄᑦ ᐊᑐᖅᑕᐅᓂᐊᕐᓗᑎᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ 2023-24 

ᐊᕐᕌᒍᐊᓂᑦ? (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᓪᓚᑦᑖᓂᒃ 

ᐱᓯᒪᖏᓐᓇᒪ, ᑭᓯᐊᓂ ᑕᒪᓐᓇ ᖃᐅᔨᒪᑦᑎᐊᖅᑕᕗᑦ 

ᐊᒻᒪᓗ ᑐᓴᖅᑎᓛᖅᐸᒋᑦ ᐱᔪᓐᓇᖅᓯᑐᐊᕈᒪ 

ᖃᑦᑎᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᓂᒃ 

ᐱᑕᖃᕐᓂᐊᕐᒪᖔᖅ ᓄᑦᑎᖅᑕᐅᓚᐅᖅᑐᑦ ᓄᓇᓕᓐᓂ 

ᐃᓪᓗᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐃᐳᕈᓪ 5, 2023-ᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓴᖅᑭᑦᑎᓚᐅᖅᐳᑦ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᒃ 

ᐊᑐᖅᑐᐊᕈᒪᔪᓂᒃ ᐃᓄᖕᓄᑦ ᐊᒻᒪ ᐃᖅᑲᓇᐃᔭᖅᑎᑦ 

ᐃᒡᓗᖏᓐᓂᒃ. ᖃᑦᑎᑦ ᓄᑖᑦ ᐃᖅᑲᓇᐃᔭᖅᑎᓄᑦ 

ᐃᓪᓗᐃᑦ ᐊᑐᖅᑐᐊᖅᑕᐅᕙᑦ ᐱᔾᔪᑎᒋᓪᓗᒍ 

ᑐᔅᓯᕋᐅᑎᓄᑦ ᐊᒻᒪ ᓇᓕᐊᓐᓂᑦ ᓄᓇᓕᓐᓂᑦ 

ᐊᑐᖅᑐᐊᖅᑕᐅᕙᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᑐᒧᖓ, ᓱᓕ 

ᐱᓕᕆᐊᖃᑦᑐᒍᑦ ᐱᐊᓂᒃᑕᐅᕙᓪᓕᐊᓂᖏᓐᓂᒃ 

ᓈᓴᐅᑎᐅᔪᑦ ᐊᒻᒪᓗ ᓴᖅᑮᓪᓗᑕ ᓄᑖᓂᒃ 

ᑐᒃᓯᕋᐅᑎᓂᒃ ᐊᒻᒪᓗ ᐃᒃᓯᕙᐅᑕᖅ, ᐱᑐᐊᕈᑦᑕ 

ᑭᖑᓪᓕᖅᐹᒥ ᓈᓴᐅᑎᓂᒃ ᑕᒪᑐᒧᖓ, 

ᖁᕕᐊᓱᒃᑲᔭᖅᑐᖓ ᐅᖃᐅᓯᕆᒋᐊᒃᓴᖅ, ᑭᓯᐊᓂᓕ 

ᓱᓕ ᐱᔭᕇᔭᖅᓯᒪᖏᓇᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᖅᓯᒍᒪᑐᐃᓐᓇᖅᑐᖓ, ᒥᓂᔅᑕ, 

ᖃᖓᒃᑰᒐᔭᕐᒪᖔᖅ ᑖᒃᑯᐊ ᓈᓴᐅᑏᑦ 

ᐊᑐᐃᓐᓇᐅᒐᔭᕐᒪᖔᑕ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑦᑐᖓ ᑕᖅᑮᑦ 

ᐱᖓᓱᑦ ᓈᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᓗᐊᕈᓐᓃᕋᒪ. (ᑐᓵᔨᑎᒍᑦ) ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᖏᑦ 2024-25-ᒧᑦ 

ᐊᑭᑐᔪᓄᑦ ᐊᑐᕈᒪᔭᖏᑦ ᐃᓚᖃᖅᐳᑦ $10.0 

ᒥᓕᐊᓂᒃ ᓂᕈᐊᕆᔭᐅᓯᒪᔪᓂᒃ ᑮᓇᐅᔭᖁᑎᒋᔭᐅᔪᓂᒃ 

ᓴᓇᔭᐅᓇᔭᕐᓂᖏᓐᓄᑦ ᓄᑖᑦ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᑦ. 

ᓇᓕᐊᓐᓂᒃ ᓄᓇᓕᓐᓂᒃ ᓴᓇᔭᐅᓂᐊᕐᑑᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒃᑐᒍᑦ 20-ᓂᒃ 

ᐃᒡᓗᓂᒃ, ᑰᒑᕐᔪᖕᒥᐅᓐᖏᑦᑐᖅ ᑭᓯᐊᓂ ᐅᑯᓇᓂ 

ᓄᓇᓕᖕᓂ: ᑰᒑᕐᔪᒃ, ᖁᕐᓗᖅᑐᖅ, ᓇᐅᔮᑦ, 

ᐸᓐᓂᖅᑑᖅ, ᒥᑦᑎᒪᑕᓕᒃ, ᓴᓂᑭᓗᐊᖅ, ᐊᒻᒪ 

ᓴᓂᕋᔭᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ 

ᑖᒃᑯᐊ ᓇᓗᓇᐃᕋᕕᒋᑦ. (ᑐᓵᔨᑎᒍᑦ) 

ᑎᑎᕋᓚᐅᖅᑕᕐᓂᒃ ᒪᓕᒐᓕᐅᖅᑎᓄᑦ ᒪᐃ 9, 2022-

ᒥ, ᐅᔾᔨᕈᓱᓚᐅᕋᕕᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

"126-ᓂᒃ ᓄᑖᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ 

ᐃᓚᓯᔪᒪᖕᒪᑕ ᐱᔾᔪᑎᒋᓪᓗᒋᑦ ᐊᖏᖃᑎᒌᒍᑕᐅᓯᒪᔪᑦ 

ᐃᒡᓗᐃᑦ ᓂᐅᕕᕐᓂᐊᕐᓗᓂ ᓄᓇᕗᒻᒥ 

ᐃᒡᓗᓕᐅᖅᑎᓂᒃ." ᖃᓄᐃᓕᖓᓕᖅᑲ ᑖᓐᓇ 

ᓂᐅᕕᖅᑕᐅᓂᖓ ᐊᒻᒪᓗ ᓇᓪᓕᐊᑦ ᓄᓇᓖᑦ 126-

ᖑᔪᑦ ᐃᓪᓗᐃᑦ? ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐱᔭᕇᖅᑕᐅᓯᒪᓕᖅᑐᖅ ᐊᒻᒪᓗ ᓯᐊᒻᒪᑎᕐᕕᐅᓯᒪᔪᓂᒃ 

ᓄᓇᓕᓐᓂ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᓂᔅᑕ 

ᐅᖃᓵᕐᒪᑦ, ᓯᐊᒻᒪᑕᕐᕕᐅᓯᒪᔪᑦ ᓄᓇᓖᑦ ᐱᑎᑕᐅᒻᒪᑕ. 

ᑖᒃᑯᐊᓕ 

ᓄᓇᓕᕋᓛᖑᓂᖅᓴᐃᑦ ᐱᔭᕆᐊᖃᓐᖏᒻᒪᑖ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐋᒡᒐᑦᑎᐊᖅ, 

ᑕᐃᒪᓐᓇ ᐅᖃᓐᖏᑦᑐᖓ, ᐃᒃᓯᕙᐅᑖᖅ. ᑕᐃᒃᑯᐊ 

ᓄᓇᓖᑦ ᑎᑦᑕᕐᕕᐅᓯᒪᓐᖏᑦᑐᑦᑕᐅᖅ 

ᐱᔭᕆᐊᖃᖅᑐᑦ, ᑭᓯᐊᓂ ᑖᒃᑯᐊ ᐃᒡᓗᐃᑦ 

ᐱᓕᕆᔨᓄᑦ ᐊᑐᕈᑕᐅᓂᐊᖅᑐᑦ ᑖᒃᑯᓇᓂ 

ᐊᑐᐃᓐᓇᐅᓚᐅᕐᒪᑕ ᐱᔪᓐᓇᖅᖢᑎᑐᓪᓘᓚᐅᕐᒪᑦ 

ᓯᐊᒻᒪᑎᕐᕕᐅᓯᒪᓐᖏᑦᑐᓄᑦ ᓄᓇᓕᖕᓂᑦᑕᐅᖅ 

ᐱᑕᖃᓕᕌᖓ ᑕᒪᒃᑯᓂᖓ ᐃᒡᓗᒃᓴᓂᑦ 

ᐊᑐᖅᑕᐅᔪᓐᓇᖅᑐᓂᑦ ᐱᓕᕆᔨᓄᑦ 

ᐱᒋᐊᖃᑦᑕᕐᒥᔪᒍᑦ ᐊᒻᒪ ᓴᓇᓂᐅᔭᖅᖢᑕ ᐊᓯᖏᓐᓂ 

ᑖᒃᑯᓇᓂ ᑐᑦᑕᕐᕕᐅᓯᒪᓐᖏᑦᑐᓂᒃ ᓄᓇᓕᖕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. 

ᐱᒋᐊᕈᑎᖃᕐᓗᖓ ᐊᐱᖅᑯᑎᒃᑲᓐᓂᐅᔪᓂᒃ.  

 

ᓄᑖᖅ ᐃᓄᐃᑦ ᐃᓪᓗᖁᑎᖏᓐᓄᑦ ᑎᒥᐅᔪᖅ, 

ᓇᓗᓇᓐᖏᓚᖅ ᑮᓇᐅᔭᖅᑖᖃᑦᑕᖅᑐᑦ ᓇᑭᒃᑭᐊᖅ, 

ᐊᒻᒪᓗ ᐃᓱᒪᑐᐃᓐᓇᖅᑐᖓ 

ᐃᓱᒪᔅᓴᖅᓯᐅᕈᑕᐅᒻᒪᖔᖅ ᒫᓐᓇᐅᔪᖅ ᐅᕝᕙᓘᓐᓃᑦ 

ᓯᕗᓂᑦᑎᓐᓂᒃ ᑐᓂᓯᓂᐊᕐᒪᖔᑕ ᑮᓇᐅᔭᓂᒃ 

ᑕᐃᔅᓱᒧᖓ ᑎᒥᐅᔪᒧᑦ ᐃᓚᒋᔭᐅᓗᓂ ᓄᓇᕗᒻᒥ 

3000 ᐸᕐᓇᒍᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ.  

 

>>ᐃᒡᓚᖅᑐᑦ 

 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖏᓐᓇᒪ; 

ᑐᓂᓯᔪᒪᒍᑦᑕ ᑮᓇᐅᔭᓂᒃ ᓇᓕᐊᒃ ᑎᒥᐅᔪᖅ? ᑖᓐᓇ 

ᑐᑭᓯᕋᑖᓐᖏᓇᒃᑯ, ᐃᒃᓯᕙᐅᑖᖅ. ᓇᑯᕐᒦᒃ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ, ᒥᓂᔅᑕ. ᐅᐊᑦᑎᐊᕈ, ᐅᐊᑦᑎᐊᕈᑦᑎᐊᖅ, 

ᐊᐱᖅᑯᑎᑕᖃᖅᑲᐅᒻᒪᑦ ᓄᓇᕗᑦ ᑐᓐᖓᕕᒃᑯᑦ 

ᓄᓇᕗᒻᒥ ᐃᓪᓗᓕᕆᓂᕐᒧᑦ ᐸᕐᓇᐅᒻᒥᑦ, ᐊᒻᒪᓗ 

ᐸᕐᓇᐅᑎᐅᔪᖅ ᓇᓗᓇᐃᖅᓯᖅᑲᐅᒻᒪᑦ ᓄᑖᖅ 

ᐃᓄᓐᓄᑦ ᐃᓪᓗᖃᑦᑎᐅᔪᑦ, ᐃᒻᒪᖃ 

ᓴᓇᔭᐅᓂᒥᓂᖓ, ᖃᐅᔨᒪᒋᐊᕈᑕᐅᓂᐊᖅᑐᖅ 

ᑮᓇᐅᔭᐃᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ 

ᐊᑲᐅᓂᖅᐹᒃᑯᑦ ᐱᐅᓯᒋᐊᖁᓪᓗᒋᑦ ᐃᓄᐃᑦ 

ᐃᒡᓗᖁᑎᖏᑦ.  

 

ᒥᓂᔅᑕ ᓇᓗᓇᐃᖅᓯᓚᐅᖅᑐᖅ ᓄᓇᕗᑦ ᑐᓐᖓᕕᒃᑯᑦ 

ᐱᓕᕆᐊᖓᒎᖅ, ᑭᓯᐊᓂᓕ, ᖃᐅᔨᔪᒪᔪᖓ 

ᐱᓕᕆᖃᑎᖃᕐᓂᐅᔪᖅ ᓄᓇᕗᑦ ᑐᓐᖓᕕᒃᑯᓐᓂᒃ 

ᐱᖃᓯᐅᔾᔨᒻᒪᖔᖅ ᐱᓕᕆᖃᑎᖃᕐᓂᕐᒥᒃ ᑖᒃᑯᓂᖓ 

ᓄᓇᕗᑦ 3000 ᐸᕐᓇᒍᑎᖓᓂᒃ ᐊᒻᒪᓗ ᑕᒪᓐᓇ 

ᑮᓇᐅᔭᖃᖅᑎᑦᑎᓂᐊᕐᒪᖔᑦ ᐅᕝᕙᓘᓐᓃᑦ 

ᑕᐃᑯᖓᐅᓂᐊᕐᒪᖔᑦ ᓄᓇᕗᑦ ᒐᕙᒪᒃᑯᓐᓂᒃ. 

ᑕᒪᓐᓇ ᑐᑭᓯᓇᖅᑐᒃᓴᐅᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓇᑦᑎᐊᖅᑐᖅ 

ᐅᕙᓐᓄᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᑐᑭᓯᓇᑦᑎᐊᓂᖅᑲᑦ ᐃᓕᓐᓄᑦ, ᐃᒃᓯᕙᐅᑖᖅ ...  

 

>>ᐃᒡᓚᖅᑐᑦ 

 

ᐋᒡᒐ, ᐃᒃᓯᕙᐅᑖᖅ. ᖁᔭᓕᑦᑎᐊᖅᐸᕋ. ᐄ, 

ᖁᔭᓐᓇᒦᒃ ᑕᒪᓐᓇ ᓇᓗᓇᐃᕋᕕᐅᒃ. ᐃᒃᓯᕙᐅᑖᖅ, 

ᑖᓐᓇ ᑎᒥᐅᔪᖅ ᑲᒪᒋᔭᐅᒻᒪᑦ ᓄᓇᕗᑦ 

ᑐᓐᖓᕕᒃᑯᓐᓄᑦ, ᐊᒻᒪᓗ ᑕᒪᓐᓇ 

ᐅᖃᐅᓯᕆᓯᒪᒻᒥᔭᕗᑦ; ᓄᓇᕗᑦ ᑐᓐᖓᕕᒃᑯᑦ, 

ᖃᓄᐃᓕᐅᒃᑲᓐᓂᕈᓐᓇᕈᑦᑕ ᐃᑲᔪᕐᓂᐊᕐᓗᒋᑦ 

ᑎᑭᐅᑎᓇᓱᐊᖅᑎᓪᓗᒋᑦ ᑐᕌᒐᖏᓐᓄᑦ 

ᐃᓪᓗᓕᕆᓂᕐᒧᑦ, ᓈᓴᖅᑕᐅᓯᒪᑉᐸᑕ ᐅᕝᕙᓘᓐᓃᑦ 

ᖃᐅᔨᒪᑉᐸᑕ ᑕᕝᕙᓂ ᐃᓪᓗᓕᕆᔨᕐᔪᐊᑯᓐᓂᒃ, 

ᖁᕕᐊᓱᒃᑲᔭᖅᑐᒍᑦ ᑕᒪᓐᓇ ᐅᖃᐅᓯᕆᒍᒃᑭᑦ.  

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3360 

 

 

ᑕᒪᑐᒧᖓᓕ ᑐᓂᓯᓂᕐᒧᑦ ᑎᒥᐅᔪᓂᒃ ᑮᓇᐅᔭᓂᒃ 

ᒫᓐᓇᐅᔪᖅ; ᐋᒃᑲ. ᑕᒪᓐᓇ ᐅᖃᐅᓯᕆᓯᒪᓐᖏᑕᕗᑦ, 

ᑭᓯᐊᓂᓕ ᐱᕕᒃᓴᖃᕈᑦᑕ ᐱᓕᕆᖃᑎᒌᒍᓐᓇᕐᓗᑕ 

ᐱᓕᕆᐊᓄᑦ, ᒪᑐᐃᖓᑐᐃᓐᓇᖅᑐᒍᑦ ᐊᒻᒪᓗ 

ᐊᑐᐃᓐᓇᐅᓪᓗᑕ ᐅᖃᖃᑎᒋᔪᓐᓇᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ, ᑭᐅᖅᑲᐅᓪᓗᓂ ᒥᓂᔅᑕᐅᑉ 

ᒪᑐᐃᕈᑎᒋᖅᑲᐅᔭᖏᓐᓂᒃ, ᒥᓂᔅᑕ ᐅᖃᖅᑲᐅᒻᒪᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᕌᒐᖃᕐᒪᑕ 178-ᓂᒃ 

ᓄᑖᓂᒃ ᐃᒡᓗᒃᓴᓂᒃ 2024-25-ᒥ; 

ᐅᓄᖅᓯᕚᓪᓕᖅᓯᒪᔪᑦ 150-ᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐱᒋᐊᖅᑕᐅᓚᐅᖅᓯᒪᕗᑦ 2023-

24-ᒥ. ᐅᓄᖅᓯᕚᓪᓕᖅᓯᒪᔪᑦ 150-ᓂᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᐱᒋᐊᖅᑕᐅᓚᐅᖅᓯᒪᕗᑦ 2023-24-ᒥ. ᑭᐅᓪᓗᒍ 

ᐊᐱᖅᑯᑎᐅᓚᐅᖅᑐᖅ ᐅᐊᑦᑎᐊᕈᑦᑎᐊᑯᓗᒃ, ᒥᓂᔅᑕ 

ᐅᖃᖅᑲᐅᖕᒪᑦ 182-ᖑᓂᕋᖅᑐᒋᒡᒎᖅ 182-

ᖑᖕᒪᑕᒎᖅ ᐃᒡᓗᒃᓴᐃᑦ 24-ᖑᓂᐊᖅᑐᑦ. 

ᓇᓗᓕᕈᔪᒃᑲᒪ ᑖᒃᑯᐊ ᓈᓴᐅᑏᑦ. ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᐸᑦ, ᖁᔭᓕᒐᔭᖅᐳᖓ. 

ᖃᓄᖅ ᐊᔾᔨᒌᓐᖏᑎᒋᕙᑦ 178-ᓂᒃ 

ᐅᖃᐅᓯᐅᖅᑲᐅᔪᓂᒃ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᓂᒃ 

ᐊᒻᒪ 182-ᖑᓂᕋᖅᑲᐅᔭᖏᑦ ᐅᖃᐅᓯᐅᕋᑖᖅᑐᑦ 

ᐅᐊᑦᑎᐊᕈᑦᑎᐊᑯᓗᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᓐᓂᖓ 4-

ᒋᔭᐅᓇᔭᖅᑐᖅ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑖᖅ, ᓇᕿᑦᑕᑲᒻᒪᒃᓯᒪᖕᒪᑦ, ᐃᒃᓯᕙᐅᑖᖅ.  

 

>>ᐃᒡᓚᖅᑐᑦ 

 

ᑕᐃᒪᐃᑦᑐᖃᖅᑎᓪᓗᒍ, ᓴᓇᓚᐅᕋᑦᑕ 6-ᓂᒃ 

ᑲᑎᓐᖓᔪᓂᒃ ᓄᓇᓕᖕᓂ ᐊᒻᒪᓗ 

ᐱᕕᖃᖅᑎᑕᐅᓪᓗᑕ 

6-ᓂᒃ ᑲᑎᓐᖓᔪᓂᒃ 8-ᓄᑦ ᑲᑎᓐᖓᔪᓄᑦ, ᐊᒻᒪᓗ 

ᑕᒪᓐᓇ ᐊᔾᔨᖐᖏᒻᒪᒍ, ᐃᒃᓯᕙᐅᑖᖅ. ᓱᓕᔪᒃᑯᑦ 

ᓈᓴᐅᑎ 182-ᖑᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑕᐅᑎᒋᒐᕕᒋᑦ ᓈᓴᐅᓯᕆᔪᓐᓇᕐᓂᒃᑲ ᐊᒻᒪᓗ 

ᐅᖃᑦᑎᐊᖃᑦᑕᖏᓐᓂᒃᑲ. ᖁᒃᓴᓱᓕᓲᖑᒐᒪ ᐅᕙᓂ 

ᐃᒃᓯᕚᓕᕋᐃᒐᒪ, ᑕᐃᒪᐃᒻᒪᑦ ᐃᓛᓐᓂᒃᑯᑦ 

ᑕᒪᒃᑯᓂᖓ ᐅᖃᐅᓯᖃᓕᓲᖑᕗᖓ, ᑭᓯᐊᓂ 

ᐃᔪᕐᓇᒐᓚᕈᓘᔭᑲᐃᓐᓇᕐᒪᑦ.  

 

ᐅᑎᑲᐃᓐᓇᕈᒪᓪᓗᖓ ᑭᐅᔾᔪᑎᒋᖅᑲᐅᔭᓐᓄᑦ 

ᖃᖓᒃᑯᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᓴᖅᑮᓂᐊᕐᒪᖔᑕ ᓄᓇᓕᓐᓂ ᐅᑕᖅᑭᔪᓂᒃ. 

ᖃᐅᔨᒍᒪᓪᓚᕆᑦᑐᖓᓕ ᐱᑕᖃᕐᒪᖔᖅ ᐊᒥᓱᓂᒃ 

ᐋᖅᑭᒃᓯᒪᔪᓂᒃ ᐋᖅᑭᒃᓯᒪᔪᓂᒃ ᓴᖅᑮᓂᕐᒧᑦ ᑖᒃᑯᓂᖓ 

ᐅᑕᖅᑭᔪᓂᒃ ᐊᒻᒪᓗ ᐃᓘᓐᓇᑎᒃ ᓄᓇᓖᑦ ᐊᔾᔨᒌᒥᒃ 

ᒪᓕᒐᖃᕐᒪᖔᑕ ᓴᖅᑮᓂᕐᒧᑦ ᐅᑕᖅᑭᔪᓂᒃ, 

ᐃᓱᒪᒋᔭᖃᕐᓗᑎᒃ ᐃᓘᓇᑎᒃ ᓄᓇᓖᑦ ᐊᔾᔨᒌᖏᒻᒪᑕ 

ᐊᒻᒪᓗ ᐊᑦᔨᒌᖏᑦᑐᓂᒃ ᐱᔭᕆᐊᖃᖅᑐᑎᒃ. 

ᑭᓯᐊᓂᓕ, ᐱᒻᒪᕆᐅᓱᒋᕙᕋ. ᐅᓇ ᐊᐱᖅᑯᑎᒐ 

ᐅᕙᓐᓄᑦ ᓂᕈᐊᖅᑎᒋᓯᒪᔭᓐᓂᒃ ᑕᐃᒪᓐᖓᑕᒫᑦ. 

"ᑐᑭᓯᓐᖏᑦᑐᖓ ᓇᓃᒻᒪᖔᕐᒪ ᐅᑕᖅᑭᔪᓂᒃ," 

ᐅᕝᕙᓘᓐᓃᑦ "ᖃᓄᐃᒻᒪᑦ ᑭᓇᑭᐊᖅ 

ᐃᒡᓗᑖᖅᑎᑕᐅᖕᒪᖔᑦ ᓯᕗᓂᓐᓂᒃ," ᐊᒻᒪ 

ᑐᑭᓯᓇᑦᑎᐊᖅᑐᒥᒃ ᑭᐅᔭᐅᔪᓐᓇᕈᒪ 

ᓂᕈᐊᖅᑎᒋᓯᒪᔭᓐᓄᑦ ᐊᔪᕐᓇᕈᓐᓃᖅᑎᓐᓇᓱᒡᓗᒋᑦ, 

ᐃᑲᔫᑎᖃᑦᑎᐊᕋᔭᖅᑐᖅ. ᖃᓄᐃᑦᑑᕙᑦ ᐊᑐᐊᒐᐃᑦ, 

ᐱᑕᖃᖅᐸᑦ, ᓴᖅᑮᓂᕐᒧᑦ ᓄᓇᓕᓐᓂ ᐅᑕᖅᑭᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ 

ᐅᖃᕋᓱᓐᖏᒃᑲᓗᐊᖅᑐᖓ, ᑭᓯᐊᓂ 

ᐊᔾᔨᒌᓐᖏᑎᑦᑎᓇᓱᖏᑦᑐᖓᐅᒐᓗᐊᖅ ᑭᓯᐊᓂ 

ᐊᔾᔨᒌᖏᓐᓇᐸᓘᒻᒪᑕ ᓄᓇᓕᓐᓂ ᐅᑕᖅᑭᔪᐃᑦ 

ᓄᓇᓕᓐᓂ ᐃᓪᓗᓕᕆᔨᓄᑦ ᓄᓇᕗᒻᒥ. ᐊᒥᓲᕗᑦ 

ᐊᔾᔨᒌᓐᖏᑦᑐᑦ ᑭᒡᓕᐅᔪᑦ ᕿᒥᕐᕈᕙᒃᑕᖏᑦ 

ᐱᓕᕆᐊᖃᓕᕌᖓᒥᒃ ᐅᑕᖅᑭᔪᓂᒃ; ᐱᖃᓯᐅᑎᓗᒋᑦ 

ᓈᒻᒪᓐᖏᓐᓂᖏᑦ ᐊᒻᒪᓗ ᖃᓄᐃᓐᓂᖏᑦ ᒫᓐᓇᐅᔪᖅ 

ᐃᓅᓇᓱᐊᕐᓂᐅᑉ, ᒪᓕᑦᑐᒋᑦ ᖃᓄᐃᓐᓂᖏᓐᓄᑦ 

ᖃᐅᔨᓴᕈᑕᐅᕙᑦᑐᑦ, ᐊᑭᑐᓗᐊᖏᓐᓂᖏᑦ, 

ᓄᓇᓕᓐᓄᑦ ᑐᕌᖓᔪᑦ ᐱᔾᔪᑏᑦ ᐱᖃᓯᐅᔾᔭᐅᓯᒪᒋᕗᑦ, 

ᐊᒻᒪᓗ ᑮᓇᐅᔾᔭᔅᓵᖑᔭᕆᐊᓖᑦ, 

ᑭᓐᖒᒪᒋᔭᐅᓪᓗᐊᑕᖅᑐᑦ, ᐃᓄᐃᑦ 

ᐊᓯᐊᒎᕐᕕᔅᓴᖅᓯᐅᕈᓐᓇᖅᑐᑎᒃ ᐃᓪᓗᑖᕈᓐᓇᕐᓂᕐᒥᒃ, 

ᐊᒻᒪᓗ ᐊᓯᖏᓐᓂᒃ ᐱᔾᔪᑎᐅᔪᓂᒃ ᑕᕝᕙᓃᑦᑐᓂᒃ, 

ᐃᒃᓯᕙᐅᑖᖅ.  

 

ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎᐅᖃᑎᕗᑦ 

ᐃᖅᑲᓇᐃᔭᖅᑐᒍᑦ, ᐊᒻᒪᓗ ᐅᖃᕋᐃᒐᒪ "ᐅᕙᒍᑦ," 

ᐃᓪᓗᓕᕆᔨᕐᔪᐊᒃᑯᑦ, ᑖᒃᑯᑎᒎᓇᖅ ᓄᓇᓖᑦ 

ᐊᕕᑦᑐᖅᓯᒪᓂᖏᑎᒍᑦ ᐊᓪᓚᒡᕕᖏᑎᒍᑦ 

ᐱᓕᕆᖃᑎᖃᑦᑐᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᒃ ᖃᐅᔨᒪᑦᑎᐊᕋᓱᐊᖅᑐᑎᒃ 

ᐃᓪᓗᑖᕋᓱᐊᖅᑐᑦ ᒪᓕᓐᖏᒃᑲᓗᐊᕐᒪᖔᑕ ᑭᓇᒥᒃ 

ᖃᐅᔨᒪᒻᒪᖔᖅᐱᑦ, ᐅᕝᕙᓘᓐᓃᑦ ᐃᓚᒥᓂᒃ 

ᐃᖅᑲᓇᐃᔭᖅᑎᑦᑎᓂᒃᑯᑦ, ᑭᓯᐊᓂᓕ 

ᑐᓐᖓᕕᖃᑦᑐᑎᒃ ᐱᔭᕆᐊᖃᑦᑕᖏᓐᓂᒃ. ᑕᒪᓐᓇ 

ᐊᑯᓂᐊᓘᖅᓯᒪᔪᖅ. 

 

ᐱᓕᕆᐊᖃᕐᒥᔪᒍᑦᑕᐅᖅ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 

ᐊᓪᓚᕝᕕᐅᔪᓂᒃ ᓄᓇᓕᓐᓂ ᑲᑐᔾᔨᖃᑎᒌᑎᒍᑦ 

ᐋᖅᑭᑎᐊᕋᓱᐊᖅᑐᒋᑦ ᐊᒻᒪᓗ ᐊᑲᐅᓂᖅᓴᒃᑯᑦ 

ᐅᑕᖅᑭᔪᑦ ᐊᒻᒪᓗ ᒪᑐᐃᖓᓂᖅᓴᐅᓗᑎᒃ ᐊᒻᒪᓗ 

ᑐᓐᖓᓇᕐᓂᖅᓴᐅᓗᑎᒃ, ᐅᐱᓐᓇᕋᓂ ᑐᓴᖅᐸᒻᒥᒐᒪ 

ᑭᒡᒐᑐᖅᑕᓐᓂᒃ ᐊᒻᒪᓗ ᐅᕙᖓ ᑭᒡᒐᑐᖅᑕᖏᓐᓂᒃ, 

ᐅᖃᖅᑐᖓ ᐅᓪᓗᐃᓐᓇᖅ ᑭᖑᓪᓕᐅᒻᒪᑕ, ᐊᒻᒪᓗ 

ᐃᓪᓗᐃᑦ ᑐᓂᐅᖅᑲᖅᑕᐅᑎᓪᓗᒋᑦ 

ᐱᓇᓱᐊᕈᓯᐅᓚᐅᖅᑐᒥ, ᐱᓚᐅᖏᑦᑐᑦ 20-ᓂᒃ 

ᐅᕝᕙᓘᓐᓃᑦ ᖃᓄᑐᐃᓐᓇᖅ, ᑕᒪᓐᓇ ᐊᒃᓱᐊᓗᒃ 

ᓂᓐᖓᓇᕐᒪᑦ.  

 

ᑕᒪᓐᓇ ᑲᒪᒋᓇᓱᐊᖅᑕᕗᑦ ᐊᒻᒪᓗ 

ᐱᓕᕆᖃᑎᖃᖅᑐᒍᑦ ᓄᓇᓕᓐᓂ ᐃᓪᓗᓕᕆᔨᒃᑯᓐᓂᑦ 

ᑕᒪᓐᓇ ᐋᖅᑭᑎᐊᖅᓯᒪᓂᖅᓴᐅᖁᓪᓗᒍ ᐊᒻᒪᓗ 

ᑐᓐᖓᕕᖃᕐᓗᓂ ᐱᔭᕆᐊᖃᑦᑕᖏᓐᓂᒃ, ᐊᒻᒪᓗ 

ᐃᓄᓐᓂᐅᖏᑦᑐᖅ, ᐊᑎᖅᑕᖃᖏᑦᑐᖅ ᐅᑕᖅᑭᔪᓂᒃ. 

ᑕᒪᓐᓇ ᐱᓕᕆᐊᕆᕙᕗᑦ ᐊᒻᒪ ᓂᕆᐅᑦᑐᑕ 

ᐱᑕᖃᓪᓚᑦᑖᓛᕆᐊᖓ ᓄᑖᓂᒃ ᐅᑕᖅᑭᔪᓂᒃ ᐊᒻᒪ 

ᑕᐃᒃᑯᐊ ᓇᓗᓇᐃᖅᓱᖅᓯᒪᔪᑦ ᐊᕐᕌᒎᓂᐊᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᓚᐅᓐᖏᓂᓐᓂ ᒥᔅ ᐳᕉᔅᑐᒧᑦ, ᑖᓐᓇ ᒥᓂᔅᑕ 

ᐅᓂᒃᑳᕆᐊᒃᑲᓐᓂᖁᑐᐃᓐᓇᖅᑕᕋ . ᐊᒥᓱᑲᓪᓚᐅᒻᒪᑕ 

ᐃᓄᐃᑦ ᐃᔅᓯᕙᐅᑕᑯᑖᓂ ᓯᓂᖃᑦᑕᖅᑐᑦ ᑕᒫᓂ 

ᐃᖃᓗᓐᓂ, ᕿᒫᕕᖃᕋᑦᑕ ᐃᓄᐃᑦ ᐊᑐᖃᑦᑕᖅᑕᖏᑦ 

ᐅᓐᓄᑕᒫᑦ, ᐃᓄᖃᕋᑦᑕ ᑐᐱᕐᒥᐅᑕᓂᒃ ᐅᑕᖅᑭᔪᓂᒃ 

ᐃᓪᓗᒥᓂᒃ. ᑕᐃᒪᐃᒻᒪᑦ ᑕᒪᓐᓇ 

ᓇᓗᓇᕐᓂᖅᐹᖑᓱᒋᕙᕋ ᐅᖃᐅᓯᕆᖃᑦᑕᖅᓯᒪᔭᕋ 

ᐅᕙᖓ ᓂᕈᐊᖅᑎᒋᔭᖏᓐᓄᑦ. ᑭᓱ ᐃᓱᒪᒋᔭᐅᕙ 

"ᐃᒡᓗᖃᑦᑎᐊᖅᑐᖅ?" 19 ᐃᓄᐃᑦ 

ᐃᓪᓗᖃᑦᓯᐊᖅᐸᑦ? 

ᑐᐱᕐᒥᐅᑕᖃᑦᑎᐊᖅᑐᖃᑦᑎᐊᖅᐹ? ᐃᔅᓯᕙᐅᑕᑯᑖᓂ 

ᓯᓂᖃᑦᑕᖅᑐᓂ ᐃᓪᓗᖃᑎᑕᐅᑦᑎᐊᖅᐹ? ᒥᓂᔅᑕ, 

ᐅᓂᒃᑳᒐᓛᑲᐃᓐᓇᕈᕕᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᐃᓪᓗᖃᑦᑎᐊᓂᖅᓴᐅᖁᓇᕋᓗᐊᖅᑯᑦ ᓄᓇᕗᒻᒥ, 

ᑭᓯᐊᓂᓕ, ᐃᓪᓗᖃᑦᑎᐊᖏᓐᓂᐅᔪᖅ, ᒪᓕᑉᐸᑉᐳᒍᑦ 

ᓈᒻᒪᑦᑐᓂᒃ ᐃᓄᒋᐊᓗᐊᖅᑐᓂᒃ, ᐋᖅᑭᑦᑕᐅᔪᓂᒃ 

ᑲᓇᑕᒥ ᐃᓄᖃᕐᓂᖏᓐᓄᑦ ᐊᑐᖅᑕᐅᕙᑦᑐᓂᒃ. 

ᖃᐅᔨᒪᔪᐃᓐᓇᐅᕙᓪᓚᐃᔪᒍᑦ, ᐃᓄᒋᐊᓗᐊᖅᑐᑦ 

ᐃᓪᓗᖃᕐᓂᖅᓴᐅᑎᓪᓗᒋᑦ ᐃᓪᓗᕈᓯᖏᓐᓂᒃ, ᐊᒻᒪᓗ 

ᐃᓂᖃᑦᑎᑕᐅᓪᓗᑎᒃ ᐃᓄᐃᑦ. ᓱᓕᔪᕐᓕ, 

ᐊᒥᓲᖏᑦᑐᑦ ᐃᓄᐃᑦ ᐃᓪᓗᖃᑦᑎᐊᖅᑐᑦ ᒫᓐᓇᐅᔪᖅ 

ᐱᔾᔪᑎᒋᓪᓗᒍ ᖃᓄᐃᓐᓂᐅᔪᖅ ᓄᓇᕗᒻᒥ 

ᐊᔅᓱᕈᖅᑐᑕ ᐱᓕᕆᒐᑦᑕ ᐋᖅᑭᒐᓱᐊᖅᑐᑎᒍ. 

ᐃᓄᒋᐊᓗᐊᖅᑐᓃᑉᐸᓪᓚᐃᔪᒍᑦ ᐃᓄᓐᓂᒃ 

ᐃᓪᓗᖃᓗᐊᖅᑐᓂᒃ, ᑭᓯᐊᓂᓕ ᐃᒪᐃᑦᑐᖃᑦᑐᖅ 

ᐃᓄᐃᑦ ᐃᓪᓗᖃᓗᐊᖅᑐᑦ ᐊᒻᒪᓗ ᐃᓪᓗᑭᓗᐊᖅᑐᑦ, 

ᐊᒻᒪᓗ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐱᓕᕆᐊᖃᑦᑐᑦ ᐋᖅᑭᒐᓱᐊᖅᑐᑎᒃ ᑕᒪᑐᒥᖓ.  

 

ᐃᓪᓗᑭᔅᓴᕐᓂᖅ ᐊᒥᓲᓂᖅᓴᐅᑎᓪᓗᒋᑦ ᐃᓪᓗᒦᑦᑐᑦ 

ᐃᓪᓗᒥᒃ ᐃᓄᖃᕈᓐᓂᕈᑕᐅᓇᓱᐊᖅᐳᖅ, ᒪᓕᑦᑐᑎᒃ 

ᑲᓇᑕᒥ ᒪᓕᑦᑕᐅᒋᐊᖃᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒃᑲᓐᓂᕈᓐᓃᖅᐲᑦ?  

 

ᐅᑎᕐᕕᒋᔪᒪᑐᐃᓐᓇᖅᑕᒃᑲ ᑕᐃᒃᑯᐊ ᐊᑐᐊᒐᐃᑦ 

ᓄᑖᕈᕆᐊᖅᑕᐅᓂᖏᓐᓄᑦ ᐅᑕᖅᑭᔪᐃᑦ. ᒫᓐᓇᕋᑖᖅ, 

ᐅᑐᐱᕆ ᐱᒋᐊᓕᖅᑎᓪᓗᒍ, ᐃᖃᓗᓐᓂ 

ᐃᓪᓗᓕᕆᔨᒃᑯᑦ ᓴᖅᑮᓚᐅᕐᒪᑕ ᐃᓄᓐᓂᒃ 

ᑐᓴᖅᑎᑦᑎᖁᔨᓪᓗᑎᒃ ᐃᓪᓗᑖᕋᓱᐊᕈᑎᒥᓂᒃ, ᐊᒻᒪᓗ 

ᑕᑯᔭᑐᐊᕆᓚᐅᖅᑕᕋ Facebook-ᑯᑦ ᐃᖃᓗᓐᓂ 

ᐃᓄᓐᓄᑦ ᑐᓴᕋᔅᓴᑎᒍᑦ. ᐅᖄᓚᕕᐅᓚᐅᕋᒪ 

ᑭᖑᓂᐊᒍᑦ ᐃᓱᓕᕝᕕᔅᓴᖓᑕ, ᓴᖅᑭᑕᐅᖅᑰᓚᐅᖅᐳᖅ 

ᐊᑦᑑᕙ 4-ᒥ, ᐃᓱᓕᕝᕕᔅᓴᖃᖅᑐᓂᓗ ᐊᑦᑑᕙ 10-ᒥ.  

 

ᑭᖑᓂᑦᑎᐊᖓᒍᑦ, ᐅᖄᓚᕕᐅᓚᐅᕋᒪ 

ᖃᓪᓗᓇᐅᔭᕈᓐᓇᖏᑦᑐᒥᒃ ᐃᓐᓇᑐᖃᕐᒥᒃ ᕿᓂᖅᑐᒥᒃ 

ᑐᑭᓯᒋᐊᒃᑲᓂᕐᓂᕐᒥᒃ ᐃᓪᓗᑖᕋᓱᐊᕈᑎᖓᑕ ᒥᒃᓵᓄᑦ 

ᐱᔾᔪᑎᒋᓪᓗᒍ ᐊᑲᐅᖏᓕᐅᕈᑎᖃᓕᓚᐅᕐᒪᑦ ᐊᒻᒪᓗ 

ᑐᓴᓚᐅᖅᓯᒪᓇᓂ ᐅᖄᓚᓂᖓᓂᒃ ᐅᓪᓗᒥᒧᑦ 

ᐊᓐᖑᑎᒋᐊᖁᓪᓗᒍ. ᑕᒪᓐᓇ ᐃᓱᒫᓘᑎᒋᓪᓚᕆᒃᑲᒃᑭᑦ 

ᐊᒥᓱᓂᒃ ᐱᔾᔪᑎᖃᖅᑐᖓ. ᐃᓱᒫᓘᑕᐅᖕᒪᑦ, 

ᐃᓐᓇᕐᓄᑐᐊᖑᓐᖏᑦᑐᖅ; ᑕᒪᓐᓇ ᐃᓱᒫᓘᑕᐅᖕᒪᑦ 

ᐃᓄᓐᓄᑦ ᐃᓪᓗᖃᑦᑎᐊᖏᑦᑐᓄᑦ, 

ᑐᐱᕐᒥᐅᑕᐅᑐᐃᓐᓇᕆᐊᓕᓐᓄᑦ, ᐅᕝᕙᓘᓐᓃᑦ 

ᑐᐱᕐᒥᐅᑕᐅᔪᓄᑦ... ᐃᓪᓗᑭᔅᓴᓗᐊᖅᑐᑦ ᐅᕝᕙᓘᓐᓃᑦ 

ᐃᓪᓗᖃᓐᖏᓗᐊᖅᑐᑦ ᐱᓕᕆᐊᔅᓴᓕᒻᒪᕆᐊᓘᒻᒪᑕ 

ᐅᓪᓗᒥᒧᑦ, ᐊᒻᒪᓗ ᐃᖃᓗᓐᓂ, ᐱᓗᐊᖅᑐᒥᒃ, 

ᐅᖓᓯᑦᑐᐊᓘᒻᒪᑦ ᐃᖃᓗᐃᑦ ᐃᓪᓗᓕᕆᔨᒃᑯᖏᓐᓄᑦ. 

ᑐᓴᖃᑦᑕᖅᓯᒪᕗᖓ ᐊᒥᓱᑲᓪᓚᓐᓂᒃ ᐃᓄᓐᓂᒃ 

ᖃᐅᔨᓯᒪᔪᓂᒃ ᐲᖅᑕᐅᓯᒪᒻᒪᑕ ᐅᑕᖅᑭᔪᓂᒃ 

ᖃᐅᔨᒪᒐᑎᒃ. 

 

ᓇᓗᓇᐃᖅᓯᕕᐅᔪᒪᕗᖓ ᐃᓄᐃᑦ 

ᐃᓱᒪᖅᓱᕐᓗᑎᒃ ᐲᖅᑕᐅᖃᑦᑕᔾᔮᓐᖏᒻᒪᑕ 

ᐃᓪᓗᑖᕋᓱᐊᖅᑐᓂᒃ ᐱᓪᓗᒍ ᐅᖄᓚᖃᑦᑕᖏᓐᓇᒥᒃ 

ᐱᓇᓱᐊᕈᓰᒃ ᒪᕐᕉᒃ ᓈᒐᐃᑉᐸᑎᒃ ᐅᕝᕙᓘᓐᓃᑦ ᒪᕐᕉᒃ 

ᑕᖅᑮᒃ ᓈᒐᐃᑉᐸᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᓚᐅᕐᒪᑕ ᑕᕝᕙᓂ, 

ᑭᓯᐊᓂ ᐊᒃᓱᕈᑦᑎᐊᕐᓂᐊᖅᐳᖓ.  

 

ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐅᖃᖃᑎᖃᐃᓐᓇᖃᑦᑕᖅᑐᑦ ᐊᑐᖅᑐᐊᖅᑎᖁᑎᒥᓂᒃ, 

ᐊᒻᒪᓗ ᖃᐅᔨᒪᔭᐅᒻᒪᕆᒃᑐᓂᒃ, ᐊᒻᒪᓗ ᐃᒻᒪᖃ 

ᐊᐱᕆᒋᐊᖃᖅᑕᕗᑦ ᐃᓄᖕᓄᑦ 

ᑐᓴᖅᑕᐅᑎᑦᑎᒃᑲᓐᓂᖁᓪᓗᒋᑦ, ᐃᓛᓐᓂᒃᑯᑦ, 

ᐅᐱᓐᖓᒃᓵᑕᒫᑦ ᐅᑭᐊᒃᓵᒃᑯᓪᓘᓐᓃᑦ, ᑕᒪᒃᑯᐊ 

ᑐᑭᓯᒋᐊᕈᑎᐅᔪᑦ ᑐᓂᔭᐅᕙᒃᑐᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐅᓪᓗᒥᒧᑦ 

ᐊᓐᖑᑎᒋᐊᖅᑎᑕᐅᔭᕆᐊᖃᖅᑐᑦ, ᓲᕐᓗ 

ᐊᖏᕐᕋᖃᖏᒃᑯᕕᑦ, ᖃᔅᓯᓂᒃ ᓱᕈᓯᖃᕐᒪᖔᖅᐱᑦ,  

ᐃᒡᓗᑖᕆᐊᖃᖅᐲᑦ ᓱᓕ, ᑮᓇᐅᔭᓕᐊᑎᑦ 

ᐊᓯᔾᔨᖅᓯᒪᓕᖅᐸᑦ, ᐊᒻᒪ ᐄᖑᒃᐸᑦ, ᖃᓄᖅ? 

 

ᖃᔅᓯᑲᓪᓚᖕᓂᒃ ᓄᑖᓐᖑᕆᐊᖅᓯᒪᔪᓂᒃ ᐱᑕᖃᖅᐳᖅ 

ᑕᒪᒃᑯᐊ ᐃᓄᐃᑦ ᐃᓂᖃᖅᑐᑦ ᐃᒡᓗᓕᕆᔨᒃᑯᓐᓂᒃ 

ᐊᖏᕐᕋᕆᔭᐅᔪᓂᒃ ᐊᒻᒪᓗ/ᐅᕝᕙᓘᓐᓃᑦ 

ᐃᒡᓗᑖᖅᑐᖅᑐᓃᑦᑐᓂᒃ ᐅᑕᖅᑭᔪᓂᒃ 

ᓄᑖᓐᖑᕆᐊᖅᑎᑦᑏᓐᓇᕆᐊᖃᖅᐸᒃᐳᑦ 

ᐃᒡᓗᓕᕆᔨᒃᑯᓐᓂᒃ. ᑕᐃᒪ, ᐃᓚᖏᑦ ᑲᒪᒋᔭᐅᒋᐊᓖᑦ 

ᐃᓄᐃᑦ ᐅᑕᖅᑭᔪᐃᑦ ᖃᐅᔨᒋᐊᕐᓗᑎᒃ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓂᒃ ᓇᒦᓕᕐᒪᖔᑕ ᐅᑕᖅᑭᔪᑦ.  

 

ᐅᑭᐊᒃᓵᒃᑯᑦ, ᐃᓄᐃᑦ ᐅᑕᖅᑭᔪᑦ 

ᖃᐅᔨᒃᑲᖅᑕᐅᕙᒃᐳᑦ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3363 

 

 

ᖃᖓᒃᑯᑦ ᑕᒪᒃᑯᐊ ᑐᓴᒐᒃᓴᐃᑦ ᐱᔭᐅᒋᐊᖃᕐᒪᖔᑕ, 

ᐊᒻᒪᓗ ᐃᒻᒪᖃ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑐᓴᐅᒪᑎᑦᑎᑦᑎᐊᕐᓂᖅᓴᐅᒋᐊᖃᖅᐳᑦ 

ᑐᑭᓯᒋᐊᕈᑎᐅᔪᓂᒃ; ᑕᐃᒃᑯᐊ ᐅᑕᖅᑭᔪᐃᑦ 

ᐃᒡᓗᑖᕋᓱᐊᖅᑐᑦ, ᐃᒻᒪᖃ ᓄᓇᓕᖕᓂ ᑎᒥᐅᔪᑦ 

ᐱᐅᓯᕚᓕᑎᑦᑎᔭᕆᐊᖃᖅᑐᑦ ᑐᓴᐅᒪᖃᑦᑕᐅᑎᓂᕐᒥᒃ.  

 

ᑕᑯᖃᑦᑕᖅᓯᒪᕗᖓ ᐊᑭᓐᓇᕐᒥᐅᑕᓂᒃ ᐃᓚᖏᓐᓂᒃ 

ᓄᓇᓕᖕᓂ, ᓈᓚᖃᑦᑕᖅᓯᒪᓪᓗᖓᓗ ᓄᓇᓕᖕᓂ 

ᓈᓚᐅᑎᓂᒃ, ᐊᐱᕆᓯᒪᓪᓗᑎᒡᓗ ᐃᓄᖕᓂᒃ 

ᓄᑖᓐᖑᕆᐊᖅᑎᑦᑎᖁᔨᓪᓗᑎᒃ ᐃᒡᓗᖏᑕ 

ᖃᓄᐃᓕᖓᓂᖓᓂᒃ; ᑕᒪᒃᑮᖕᓄᒃ ᐃᓄᖕᓄᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᓄᑦ ᐊᒻᒪᓗ 

ᐃᓄᖕᓄᑦ ᐅᑕᖅᑭᔪᓄᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓅᕋᓱᐊᖅᑐᓄᑦ.  

 

ᐱᓕᕆᑦᑎᐊᕐᓂᖅᓴᐅᔪᓐᓇᖅᑰᖅᑐᒍᑦ, ᐊᒻᒪᓗ 

ᐅᖃᕋᐃᒐᒪ, ᐃᒡᓗᓕᕆᔨᒃᑯᑦ, 

ᐅᖃᖃᑎᖃᑦᑎᐊᕐᓂᖅᓴᐅᓗᑕ ᐊᒻᒪᓗ 

ᑐᓴᐅᒪᖃᑦᑕᐅᑎᑦᑎᐊᕐᓂᖅᓴᐅᓗᑕ 

ᐃᒡᓗᖃᖅᑎᐅᔪᓂᒃ ᐊᒻᒪᓗ ᑕᐃᒃᑯᓂᖓ 

ᐅᑕᖅᑭᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐊᖏᕈᓐᓇᖅᐹ ᐊᔾᔨᒌᓕᖅᑎᑕᐅᖁᓪᓗᒋᑦ 

ᑕᐃᒃᑯᐊ ᐅᑕᖅᑭᔪᐃᑦ ᐅᑕᖅᑭᔪᐃᑦ ᐅᑕᖅᑭᔪᓄᑦ 

ᓄᖅᑲᑐᐃᓐᓇᖅᐸᑕ ᐱᔪᓐᓇᕐᓂᖃᓐᖏᓗᐊᕐᓂᑯᒧᑦ 

ᐅᕝᕙᓘᓐᓃᑦ ᖃᐅᔨᒪᓐᖏᓗᐊᕐᓂᕐᒧᑦ 

ᓄᑖᓐᖑᕆᐊᖅᑕᐅᒋᐊᖃᕐᓂᖓᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᐊᐅᓚᑦᑎᖃᑦᑕᕐᒪᑕ, 

ᒪᓕᒐᖃᖅᖢᑎᒡᓗ, ᐊᑐᐊᒐᖏᓪᓗ ᖃᖓᒃᑯᑦ ᐊᒻᒪᓗ 

ᖃᓄᖅ ᑭᓇᑐᐃᓐᓇᖅ ᓱᒃᑲᒃᑎᒋᐊᖅᑎᑕᐅᓲᖑᖕᒪᖔᑦ 

ᐅᕝᕙᓘᓐᓃᑦ ᐅᑕᖅᑭᑎᑕᐅᕙᖕᒪᖔᑦ, ᓇᒦᒻᒪᖔᑕ 

ᐅᑕᖅᑭᔪᑦ ᐊᒥᓱᓂᒃ ᑭᒡᓕᖃᖅᖢᑎᒃ. 

 

ᖃᐅᔨᒪᑎᓐᓂᐊᖅᐸᒃᑲ ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᕿᒥᕐᕈᖁᓪᓗᒋᑦ 

ᖃᓄᖅ ᐃᓄᐃᑦ ᐃᓚᐅᖕᒪᖔᑕ ᐊᒻᒪᓗ 

ᑎᑎᕋᖅᓯᒪᔪᓐᓃᕐᓗᑎᒃ, ᐊᒻᒪᓗ ᑭᓱᑦ 

ᐊᓯᔾᔨᓚᐅᕐᒪᖔᑕ ᑎᑎᕋᖅᓯᒪᔪᓂᒃ 

ᐱᓕᕆᐊᖑᑦᑎᐊᖁᓪᓗᒍ ᐊᒻᒪᓗ ᐊᔾᔨᒌᒃᑎᑦᑎᓂᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐄ, ᑕᒪᓐᓇ ᖁᕕᐊᒋᔭᕋ. 

ᖃᐅᔨᒪᔪᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ 

ᐊᔾᔨᒌᖏᑦᑐᑦ ᐃᒡᓗᓕᕆᔨᕐᔪᐊᒃᑯᑦ ᐅᕝᕙᓘᓐᓃᑦ 

ᑲᑐᔾᔨᖃᑎᒌᑦ ᐃᒡᓗᓂᒃ ᐱᓕᕆᖃᑎᖃᖅᐸᒃᑐᓂᒃ. 

ᑕᐃᒃᑯᐊ ᐃᒡᓗᑖᖅᑐᓕᕆᔨᐅᔪᑦ ᐃᓚᐅᖃᑦᑕᖅᐹᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓄᓕᕆᔨᒃᑯᑦ 

ᐊᖅᑯᑎᒋᖃᑦᑕᖅᑰᕐᒪᒋᑦ. ᐃᒡᓗᓂᒃ 

ᐊᑐᖅᑐᐊᖅᑐᓕᕆᔨᕗᑦ 

ᐱᓕᕆᖃᑎᖃᐃᓐᓇᖃᑦᑕᖅᐳᑦ ᐃᒡᓗᓂᒃ 

ᐊᑐᖅᑐᐊᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐅᑎᑲᐃᓐᓇᕐᓗᖓ 

ᐊᐱᖅᑯᑕᐅᖅᑲᐅᔪᒧᑦ ᐊᒻᒪᓗ ᑕᐃᒃᑯᐊ 

ᐃᓄᖃᓐᖏᑦᑐᑦ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 

ᓄᒃᑎᖅᑕᐅᓂᐊᖅᑐᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ 

ᐊᑐᖅᑕᐅᓂᐊᕐᓗᑎᒃ ᑭᒃᑯᑐᐃᓐᓇᕐᓄᑦ 

ᐃᒡᓗᒋᔭᐅᓗᑎᒃ, ᑎᑎᕋᖅᑲᐅᖏᓐᓇᒪ 

ᖃᔅᓯᐅᓂᖏᓐᓂᒃ ᐃᒡᓗᐃᑦ ᓅᑕᐅᓚᐅᖅᑐᑦ 2023-

24 ᐊᕐᕌᒍᖓᓂ. ᑭᓯᐊᓂᓕ, ᖃᐅᔨᔪᒪᔪᖓᓕ: 

ᖃᓄᐃᑦᑐᓂᒃ ᒪᓕᒐᖃᖅᐸᑦ ᐊᐅᓪᓛᖅᓯᓂᐊᕐᓗᓂ 

ᑖᒃᑯᓂᖓ ᐃᓄᖃᖏᑦᑐᓂᒃ ᐃᒡᓗᓂᒃ ᓄᓇᓕᖕᓂ 

ᐃᒡᓗᓕᕆᔨᓄᑦ, ᐱᑕᖃᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3364 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᖏᓚᐅᕐᒪᑦ ᑖᓐᓇ ᓈᓴᐅᑎ ᐅᕙᑦᑎᓐᓄᑦ 

ᐅᑎᖅᑎᓐᓂᐊᕐᓂᕋᖅᑐᒍ ᑕᐃᒪᓐᓇ ᐱᓯᒪᓐᖏᓚᑎᑦ, 

ᑭᓯᐊᓂ ᒥᔅ ᐳᕉᔅᑑᑉ ᐊᐱᖅᑯᑎᖓᓄᑦ, ᒥᓂᔅᑕ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲᐃ, ᓈᓴᐅᑎᒥᒃ 

ᑐᓂᓯᓚᐅᖏᑦᑐᖓ ᐊᒻᒪᓗ ᐃᒃᓯᕙᐅᑕᖅ 

ᐅᖃᖅᑲᐅᖕᒪᑦ, ᐱᒍᒃᑭᑦ ᑖᒃᑯᐊ ᓈᓴᐅᑏᑦ, 

ᐱᒐᔭᖅᑕᕗᑦ, ᑭᓯᐊᓂᓕ ᑕᐃᒪᐃᖏᓐᓇᕈᓐᓇᖏᒻᒪᑦ. 

ᐃᒪᐃᓕᖓᓕᓲᖑᖕᒪᑦ, ᓄᓇᓕᒃᑕᖃᖅᐸᑦ ᐊᒥᓲᔪᓂᒃ 

ᐃᖅᑲᓇᐃᔭᖅᑎᓄᑦ ᐃᒡᓗᓂᒃ ᖃᐅᔨᒪᓪᓗᑕ 

ᐃᓐᓄᐃᔾᔮᖏᓐᓂᑎᓐᓂᒃ ᑖᒃᑯᓂᖓ ᐃᖅᑲᓇᐃᔮᓂᒃ 

ᐅᕝᕙᓘᓐᓃᑦ ᑕᐃᒃᑯᐊ ᐃᒡᓗᐃᑦ ᐃᖅᑲᓇᐃᔭᖅᑎᓄᑦ 

ᐊᒻᒪᓗ ᑭᓐᖒᒪᒋᔭᐅᒃᐸᑕ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ, ᑐᓂᒐᔭᖅᑕᕗᑦ ᐃᓄᖕᓄᑦ 

ᐃᒡᓗᒋᔭᐅᔪᓄᑦ, ᑭᓯᐊᓂᓕ 

ᑕᐃᒪᐃᓕᖓᑐᐃᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᐅᒐᔭᖅᐸᓪᓚᐃᔪᖅ ᐊᑐᐊᒐᖃᕐᓗᓂ ᑕᒪᒃᑯᐊ 

ᑭᒃᑯᓕᒫᑦ ᓱᓕᑦᑎᐊᕐᓗᑎᒃ ᓴᐳᑎᔭᐅᓯᒪᓂᐊᕐᒪᑕ, 

ᓴᖅᑭᔮᑦᑎᐊᕐᓂᐊᖏᒻᒪᑕ, ᐊᒻᒪᓗ 

ᑕᐃᒪᐃᓕᖓᑎᑐᐃᓐᓇᓕᖅᑲᕋ.  

 

ᐃᖅᑲᓇᐃᔭᖅᑏᑦ ᐃᒡᓗᖏᑦ ᐱᔾᔪᑎᒋᓪᓗᒋᑦ, 

ᒥᓂᔅᑕᐅᑉ ᒪᑐᐃᕈᑎᖏᓐᓂᒃ ᐅᖃᖅᑲᐅᖕᒪᑦ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᐊᑭᑐᔪᓄᑦ 

ᑮᓇᐅᔭᐃᑦ ᓱᕐᕋᔾᔮᖏᓐᓂᕋᖅᖢᓂᒋᑦ $10 ᒥᓕᐊᓐ 

2024-25-ᒧᑦ. ᐃᓱᒪᑐᐃᓐᓇᖅᑐᖓ... ᒥᓂᔅᑕ 

ᐃᖅᑲᐅᒪᔪᔅᓴᐅᕗᖅ ᐊᕐᕌᓂ ᐅᖃᐅᓯᖃᓚᐅᖅᓯᒪᒐᒪ 

ᐊᑦᑕᕐᓇᖅᑕᐃᓕᒪᑎᑦᑎᓂᕐᒥᒃ ᐊᒻᒪᓗ 

ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ. ᐄ, 

ᒥᓂᔅᑕᐅᓚᐅᖅᑐᒃᓴᐅᔫᒐᓗᐊᖅ ᓄᓇᓕᖕᓂ 

ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ; ᑭᓯᐊᓂᓕ, 

ᓈᓚᑦᑎᐊᖅᑐᒃᓴᐅᕗᑎᑦ ᑐᓴᕈᒥᓇᖅᑐᓂᒃ 

ᐅᖃᖃᑎᖃᓕᕌᖓᑦᑕ ᐊᓯᖏᓐᓂᒃ ᒥᓂᔅᑕᐅᔪᓂᒃ.  

 

ᓄᑖᓂᒃ ᐃᒡᓗᓕᐅᖅᑐᖃᕐᓂᐊᕌᖓᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ 

ᐱᐅᓯᒋᐊᖅᑎᑦᑎᓂᐊᖅᑎᓪᓗᒋᑦ ᐊᒻᒪᓗ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ, 

ᐊᖏᖅᓯᒪᔪᖃᖅᓯᒪᕚ ᐊᒻᒪᓗ ᑭᖑᓂᐊᒍᑦ- 

ᐃᒡᓗᓕᐅᕐᓂᒃᑯᑦ ᐅᕝᕙᓘᓐᓃᑦ ᐋᖅᑮᒋᐊᕐᓂᕐᒧᑦ 

ᐃᒡᓗᓂᒃ ᒥᑭᒡᓕᑎᕆᖁᓪᓗᒋᑦ 

ᐃᒻᒥᓃᑐᐃᓐᓇᕆᐊᖃᕐᓂᕐᒥᒃ ᖃᐅᔨᒪᒋᐊᕐᓗᑎᒃ 

ᓈᒻᒪᒃᓴᕋᓗᐊᕐᒪᖔᑕ, ᓲᕐᓗ ᓂᖀᑦ ᐊᒻᒪ ᒪᑐᖏᑦ, 

ᓱᕋᒃᐸᖕᒪᑕ ᓱᕋᒃᑕᐃᓕᖁᓪᓗᒋᑦ, ᐃᓄᐃᑦ 

ᐊᒃᓱᕈᕐᓂᖅᓴᐅᓂᐊᕐᒪᑕ ᐃᒻᒥᓃᕋᓱᐊᕆᐊᖓ 

ᑖᒃᑯᓇᓂ ᐃᒡᓗᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᖏᑦᑐᖅ 

ᐊᔾᔨᒌᓐᖏᑦᑐᓂᑦ ᐃᓱᒪᒋᔭᖃᕆᐊᔅᓴᖅ, ᑭᓯᐊᓂ 

ᐅᖃᐅᓯᕆᖅᑲᐅᔭᐃᑦ, ᐊᐱᖅᑯᑎᐅᔪᖅ 

ᐊᑐᐊᒐᖃᕆᐊᖃᕐᒪᖔᑦᑕ ᑐᓂᓯᓂᕐᒥᒃ 

ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᓂᑦ ᐃᓄᖕᓄᑦ 

ᐃᒡᓗᒋᔭᐅᔪᓄᑦ, ᑕᐃᒪᐃᒐᔪᖏᑦᑐᖅ ᓴᖅᑭᑎᑦᑎᓂᕐᒥᒃ 

ᒪᓕᒃᑕᐅᔭᕆᐊᓕᖕᓂᒃ 

ᓄᖅᑲᖓᔾᔪᑕᐅᓂᖅᓴᐅᑐᐃᓐᓇᕆᐊᓕᒃ, ᑭᓯᐊᓂ 

ᖃᐅᔨᒪᒋᐊᕐᓗᓂ ᐃᒻᒥᓃᕈᓐᓇᕐᓂᕐᒥᒃ, ᐃᒻᒪᖃ,  

ᐅᖃᕐᓗᒍ, ᖃᐅᔨᒪᑦᑎᐊᕋᓱᐊᖅᐸᒃᑐᒍᑦ ᑕᒪᒃᑯᐊ 

ᓲᕐᓗ ᐅᕕᓂᖕᓂᐊᕐᕕᐅᔪᑦ ᑕᓗᐃᑦ ᐊᒻᒪᓗ ᑕᓗᐃᑦ 

ᓂᕕᓐᖓᐅᑎᐅᔪᑦ ᐊᒻᒪᓗ ᐊᓯᖏᑦ ᓱᕋᒃᓴᕋᐃᒻᒪᑕ, 

ᐊᒃᓱᕈᓗᐊᕋᑎᒃ. ᐄ, ᑖᒃᑯᐊ ᒪᓕᒐᐃᑦ 

ᐃᓱᒪᒋᖃᑦᑕᖅᑕᕗᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᒃ ᐱᓯᒪᔭᕋ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᑕᐅᓯᕐᒥᒃ ᒪᕐᕉᖕᓂᓪᓘᓐᓃᑦ ᐊᐱᖅᑯᑎᒃᓴᖃᖅᑐᖓ. 

 

(ᑐᓵᔨᑎᒎᕈᓐᓃᖅᑐᖅ) ᐃᒡᓗᓕᒑᕐᔪᖕᒥ, 

ᐃᑯᐊᓪᓚᖕᓂᑯᐃᑦ ᐃᒡᓗᑐᖃᐃᑦ 1970-ᖏᓐᓂ ᐊᒻᒪ 

1980-ᖏᓐᓂ ᓴᓇᔭᐅᓂᖁᑦ ᐊᑐᖅᑕᐅᔪᓐᓃᒃᑐᑦ, 

(ᑐᓵᔨᑎᒍᑦ) ᒪᑐᐊᖅᓯᒪᖕᒪᑕ. (ᑐᓵᔨᑎᒎᖏᑦᑐᖅ) 

ᑕᐃᑯᓐᖓᐅᓵᖅᖢᖓ, ᐊᐱᕆᓚᐅᖅᓯᒪᒐᒃᑭᑦ 

ᐃᒡᓗᓕᕆᔪᑦ  ᖃᓄᐃᑕᐅᓂᐅᔭᕐᒪᖔᑕ 

ᐅᑕᖅᑭᓂᕋᓚᐅᕐᒪᑕ ᐃᒡᓗᓕᕆᔨᕐᔪᐊᒃᑯᓐᓂᒃ 

ᖃᓄᐃᑕᐅᓂᐊᕋᔭᕐᒪᖔᑕ ᑕᐃᒃᑯᐊ (ᑐᓵᔨᑎᒍᑦ) 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3365 

 

 

ᒪᑐᐊᖅᓯᒪᔪᑦ (ᑐᓵᔨᑎᒎᖏᑦᑐᖅ) 

ᑕᓪᓕᒪᐅᖅᑰᕐᒪᑕᐃᒃᑯᐊ ᐅᖓᑖᓃᖏᑉᐸᑕ. 

ᑭᖑᕝᕕᖅᑕᐅᓇᔭᖅᐹᑦ ᖃᓂᑦᑐᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐃᒡᓗᓕᒑᕐᔪᖕᒥ ᐃᒡᓗᕕᓃᑦ 

ᐃᓚᖏᑦ ᐅᖁᖃᕕᒃᑐᕕᓂᐅᒡᓗᑎᒡᓗ ᐅᕝᕙᓖᓐᓃ 

ᑕᐃᒃᑯᓂᖓ ᐃᑭᔪᐃᑦᑐᖃᖅᑐᕕᓂᐅᓐᓂᑦᐸᑕ 

ᕿᒥᕐᕈᔭᐅᔭᕆᐊᖃᕋᔭᕐᒪᑕ ᑭᓯᐊᓂ ᑕᐃᒃᑯᐊ 

ᐅᖃᐅᓯᕆᔭᑎᑦ ᓯᒥᒃᑐᖅᓯᒪᔪᑦ ᐋᖅᑭᒐᒃᓴᐅᔪᓐᓃᖅᑐᑦ. 

ᐃᓱᒪᖃᖅᑐᒍᓪᓕ ᑕᐃᒃᑯᐊ ᐃᒍᑦᑎᕐᓄᒋᑦ ᐃᓛᒃ 

ᑕᐃᑲᓃᑎᑦᑐᓐᓃᕐᓗᒋᑦ ᐃᒻᒪᖄ ᓄᓇᖓ ᓄᑖᓂᒃ 

ᐃᒡᓗᓄᑦ ᐃᓂᒃᓴᕆᔭᐅᖔᓕᕐᓗᓂ. ᑕᐃᒪᓐᓇ 

ᐃᓱᒪᖃᖅᑐᒍᑦ ᑕᐃᑲᓂ ᐃᒡᓗᓕᒑᕐᔪᖕᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏᒃ 

ᑲᔪᓯᒋᑦ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑭᐅᑦᑎᐊᕋᕕᑦ ᒥᓂᔅᑕ . 2024-25 ᐃᒡᓗᓕᒑᕐᔪᖕᒥ 

ᐃᒡᓗᕐᔪᐊᓂᒃ ᓱᓇᓂᒃ 

ᓴᓇᔪᒃᓴᐅᓂᐊᕐᓂᕋᐃᖅᑲᐅᒐᕕᑦ ᐊᐱᕆᔭᐅᒐᕕᑦ. 

ᐊᐱᕆᔪᒪᓕᖅᐳᖓᓕ ᓱᖕᒪᒃᑭᐊᖅ ᐃᒡᓗᓕᒑᕐᔪᖕᒥ 

ᖃᖓ ᓄᑖᓂᒃ ᐃᒡᓗᑖᕈᓐᓇᓛᕐᒪᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. 8ᓂᒃ ᐃᒡᓗᓕᒑᕐᔪᖕᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᐱᓯᒪᔭᕋ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓯᐅᑦᓯᐊᕆᑦ. ᐅᑎᑲᐃᓐᓇᕈᒪᑐᐃᓐᓇᖅᑐᖓ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓᓄᑦ, 

ᒥᔅᑕ ᒪᓕᑭᐅᑉ, ᐊᐱᖅᑯᑎᒋᖅᑲᐅᔭᖓᓄᑦ ᐅᐊᑦᑎᐊᕈ. 

ᐊᐱᖅᑯᑎᖓ ᐅᖃᓕᒫᑲᐃᓐᓇᕐᓂᐊᕋᒃᑯ, ᑭᓯᐊᓂ 

ᐊᐱᖅᑯᑎᒃᓴᖃᒃᑲᓐᓂᕋᒪ ᑭᖑᓂᐊᒍᑦ.  

 

ᓄᓇᕗᒻᒥ 3000-ᒥ ᐅᐸᓗᖓᐃᔭᐅᑎᑦ 

ᐅᖃᖅᓯᒪᖕᒪᑕ ᒪᒃᐱᒐᖅ 23-ᒥ 20-ᖑᔪᑦ ᓄᑖᑦ 

ᐃᒡᓗᒃᓴᐃᑦ ᓴᓇᔭᐅᓂᐊᕐᓂᖏᓐᓄᑦ ᖁᕐᓗᖅᑐᕐᒥ, 

ᐃᓚᒋᔭᐅᖃᑕᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

2023-ᒥ ᐃᒡᓗᓕᐅᖅᑎᓪᓗᒋᑦ. ᑭᓯᐊᓂᓕ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᓴᒐᒃᓴᓕᐊᖓᑦ ᐊᐃᕐᕆᓕ 28, 

2023-ᒥ ᓇᓗᓇᐃᖅᓯᓚᐅᖕᒪᑦ 20-ᓂᒃ ᓄᑖᓂᒃ 

ᐃᒡᓗᒃᓴᓂᒃ ᐸᖕᓇᒃᑕᐅᓯᒪᔪᑦ ᐅᖅᓱᖅᑑᒧᑦ.  

 

ᓄᓇᕗᒻᒥ 3000-ᒥ ᓄᑖᓐᖑᕆᐊᖅᓯᒪᔪᓂᒃ 

ᑎᑭᑕᐅᓇᓱᒃᑐᓄᑦ ᐃᓄᖕᓄᑦ ᐊᑐᖅᑐᐊᖅᑕᐅᔪᒃᓴᓂᒃ 

ᓴᓂᕐᕙᒃᑕᐅᔪᓂᒃ ᐊᕐᕌᒍᒃ ᐊᑐᖅᑎᓪᓗᒍ, ᖁᕐᓗᖅᑐᖅ 

ᐱᑎᑕᐅᔾᔮᓐᖏᑦᑐᖅ 2023-ᒧᑦ ᐅᕝᕙᓘᓐᓃᑦ 2024-

ᒧᑦ. 20 ᐃᒡᓗᐃᑦ ᐅᖅᓱᖅᑑᕐᒨᓚᐅᖅᑐᑦ. ᑕᒪᓐᓇ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᐱᒋᑦ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕐᓗᖅᑐᖅ, 2022-23-ᒥ, 

ᑕᓪᓕᒪᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᒃᓴᖏᓐᓂᒃ 

ᐃᒡᓗᓕᐅᕐᓂᐊᖅᑐᑦ; ᕿᒥᕐᕈᔪᒍᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒃᓴᖏᓐᓂᒃ ᐱᒋᐊᕐᓗᑎᒃ 2024-ᒥ 8-ᒥ 

ᐊᒻᒪ 2026-ᒥ 10, 2028-ᒥ 10-ᒥ, ᐊᒻᒪ 2030-ᒥ 

8-ᑲᓐᓂᕐᓂᒃ. 40-ᓂᒃ ᐃᒡᓗᒃᓴᓂᒃ 

ᖁᕐᓗᖅᑐᕐᒨᖅᓯᓂᐊᖅᑐᒍᑦ, ᐃᒃᓯᕙᐅᑖᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᒥᒃ ᓄᓇᓕᑦᑎᓐᓂ ᐃᕝᕕᓪᓗ ᐊᒻᒪᓗ 

ᐅᕙᖓ, ᐊᐱᕆᓯᒪᒐᒃᑭᑦ ᖃᑦᑎᓂᒃ ᓄᑖᓂᒃ ᐃᓪᓗᓂᒃ 

ᖁᕐᓗᖅᑑᒥ ᐱᓂᐊᕐᒪᖔᑕ ᐊᕐᕌᒎᓂᐊᖅᑐᖅ, ᐊᒻᒪᓗ 

ᑭᐅᔾᔪᑎᒋᕋᑖᖅᑕᐃᑦ 12-ᖑᓚᐅᕐᒪᑕ. ᒫᓐᓇᓕ, 8-

ᖑᓕᖅᑐᑦ. ᑭᓱᒥᒃ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3366 

 

 

ᐱᔾᔪᑎᖃᓚᐅᖅᐸᑦ? (ᑐᓵᔨᑎᒍᑦ) ᓇᑯᕐᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 12-ᓂᒃ 

ᓴᓇᔭᐅᔪᖃᖅᐸᓪᓕᐊᕗᖅ ᖁᕐᓗᖅᑐᕐᒧᑦ; ᑎᓴᒪᑦ 

ᐃᖅᑲᓇᐃᔭᖅᑎᓄᑦ ᐃᓪᓗᐃᑦ, ᐊᒻᒪᓗ 8-ᖑᔪᑦ 

ᐃᓄᓐᓄᑦ ᐃᓪᓗᒋᔭᐅᔪᓄᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᖅᑲᐅᒐᒪᓕ ᑕᖅᑲᒃᑯᓄᖓ 

ᐃᓪᓗᒋᔭᐅᑐᐃᓐᓇᕆᐊᖓ. ᐃᓱᒪᓚᐅᖅᓯᒪᖏᓐᓇᒪ 

ᐃᖅᑲᓇᐃᔭᖅᑎᓄᑦ ᐃᓪᓗᓂᒃ, ᑕᒪᓐᓇ ᑐᑭᓯᓇᖅᑐᖅ.  

 

ᖃᐅᔨᒪᓐᖏᑦᑐᖓ ᑕᒪᓐᓇ ᑭᐅᔪᓐᓇᕐᒪᖔᖅᐱᐅᒃ, 

ᑭᓯᐊᓂᓕᖃᐃ ᐅᖃᐅᓯᕆᓂᐊᖅᐸᕋ. ᖃᓄᖅ 

ᐊᑯᓚᐃᑎᒋᔪᒥᒃ ᐱᓕᕆᕕᓯ ᑲᑎᒪᖃᑎᖃᖃᑦᑕᖅᐸᑦ 

ᐊᒡᒍᖅᑐᖅᓯᒪᓂᕐᒥᒃ ᐃᒡᓗᓂᒃ, ᓲᕐᓗ 

ᐃᖃᓗᒃᑑᑦᑎᐊᕐᒥᒃ, ᓲᕐᓗ, ᕿᑎᕐᒥᐅᓄᑦ? ᖁᐊᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᐅᒪᖃᑎᒌᖏᓐᓇᖅᑐᒍᑦ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑭᖑᓪᓕᖅᐹᕆᑲᐃᓐᓇᓕᖅᑕᕋ. ᐅᓇ 

ᐊᐱᖅᑯᑎᒋᓗᐊᖅᑕᕋ, ᓂᕈᐊᖅᑎᒋᓯᒪᔭᕋ ᐃᒡᓗᖓ 

ᐋᖅᑭᒋᐊᖅᑕᐅᓇᓱᖃᑦᑕᖅᓯᒪᖕᒪᑦ ᐊᒻᒪᓗ 

ᐋᖅᑭᒋᐊᖅᑕᐅᓇᓱᒃᖢᓂ ᐃᒡᓗ ᐱᔾᔪᑎᒋᓪᓗᒍ 

ᑕᐃᓐᓇ ᐃᒡᓗᖓ ᓴᓇᔭᐅᓚᐅᖅᓯᒪᓐᓂᕐᒪᑦ, 

ᖃᐅᔨᒪᓐᖏᓚᖓ ᖃᓄᑎᒋ. 

ᖃᓄᐃᓕᐅᕋᓱᐊᖅᓯᒪᒻᒪᑕ ᓴᓇᒋᐊᖅᑕᐅᓂᖏᓐᓄᑦ 

ᐃᓪᓗᖏᑦ. ᐱᖓᓱᓄᑦ 

ᐊᕐᕌᒍᓄᑦ ᐃᖏᕐᕋᓂᐊᖅᑰᓕᖅᑐᖅ. ᐅᖄᓚᒑᖓᒥᒃ 

ᐊᕕᒃᑐᖅᓯᒪᔪᓂᒃ ᑐᑦᑕᕐᕕᖕᒧᑦ ᐃᖃᓗᒃᑑᑦᑎᐊᒥ, 

ᐊᐱᖅᓱᖃᑦᑕᖅᐳᑦ, ᓲᕐᓗ: ᖃᖓᒃᑯᓪᓕ ᓱᓇᒃᑯᑎᖏ 

ᐅᕝᕙᓗ ᑮᓇᐅᔭᑦᓴᒫᑦ, ᐅᕝᕙᓗ ᖃᖓᒃᑯ 

ᐱᒋᐊᓂᐊᖃ ᓴᓇᒋᐊᓯᓂᐊᖅᒪᑕ ᐃᓪᓗᒥᓂ. 

ᑭᐅᓚᐅᖅᓯᒪᖏᑦᑐᑦ ᐃᓅᑉ ᐊᐱᖅᑯᑎᖓᓂᒃ ᐊᒻᒪᓗ 

ᑭᐅᔾᔪᑎᑕᖃᐃᓐᓇᕋᓂ.  

 

ᐃᓛᓐᓂᒃᑯᑦ ᐃᓱᒪᓲᖑᒐᒪ ᓇᒻᒥᓂᖅ 

ᐅᖄᓚᕕᒋᒍᒃᑭᑦ, ᑕᐃᒪᐃᑐᐃᓐᓇᕐᓂᐊᖅᑰᕐᒥᔪᑦ, 

ᑕᐃᒫᒃ ᐊᐱᕆᖅᑲᐅᕗᖓ. ᑕᒪᓐᓇ 

ᕿᒥᕐᕈᔭᐅᔭᕆᐊᓕᒃ, ᐃᓱᒪᔪᖓ; ᓄᓇᓖᑦ 

ᐊᕕᑦᑐᖅᓯᒪᔪᑎᒍᑦ ᑐᑦᑕᕐᕕᐅᔪᑦ ᑭᐅᓗᐊᖅᐸᓐᖏᓚᑦ 

ᐱᔪᒪᔭᖏᓐᓂᒃᐃᓚᒋᔭᐅᖃᑕᐅᔪᑦ ᓇᒻᒥᓂᖅ 

ᐃᓪᓗᖃᖅᑐᑦ. ᐃᑲᔪᕐᒪᑕ ᓇᒻᒥᓂᖅ ᐃᓪᓗᖃᖅᑐᑎᒃ. 

ᑭᒃᑯᑐᐃᓐᓇᑦᑎᐊᓂᒃ ᐱᕕᖃᖅᑎᑦᑎᒻᒪᑕ 

ᐃᓪᓗᖃᕈᓐᓇᖅᑐᑎᒃ ᐊᒻᒪᓗ 

ᐃᓪᓗᑭᕐᓱᖅᑐᐃᓐᓇᐅᓪᓗᑕ, ᑕᒪᓐᓇ ᑐᓴᕈᒪᖅᑲᐅᔭᕋ. 

ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᕆᔭᖏᑦ ᐊᒻᒪᓗ 

ᐊᓯᔾᔩᕙᓪᓕᐊᓪᓗᑎᒃ. ᓂᕆᐅᒃᐳᖓ ᑖᒃᑯᐊ ᓄᑖᑦ 

ᐱᓕᕆᐊᑦ ᓴᖅᑭᑕᐅᓂᐊᕐᓂᖏᓐᓂᒃ, ᑕᒪᐅᓇᓗ 

ᐱᓕᕆᕝᕕᒃ, ᐊᕕᒃᑐᖅᓯᒪᔪᑎᒍᑦ ᑐᖅᑲᖅᑕᕐᕕᖏᑎᒍᑦ, 

ᐊᒻᒪᓗ ᑲᔪᓯᑎᑦᓯᒍᓐᓇᕐᓂᐊᖅᑐᒍᑦ ᐃᓚᖏᓐᓂᒃ 

ᐱᓕᕆᐊᓂᒃ ᑭᖑᕙᐅᖅᑲᖏᓪᓗᑎᒃ ᐊᒻᒪᓗ 

ᑐᓴᐅᒪᖃᑦᑕᐅᑎᑦᓯᐊᓂᖅᓴᐅᓗᑕ. ᖃᐅᔨᒪᔪᖓ 

ᑕᒪᓐᓇ ᐱᓕᕆᐊᕆᑦᑎᐊᕆᐊᖃᕋᑦᑎᒍᑦ, ᐊᒻᒪᓗ 

ᐊᖏᖅᓯᒪᓪᓗᑕ ᑕᐃᒪᐃᓕᐅᕐᓂᐊᕐᓂᑎᓐᓂᒃ, 

ᐃᒃᓯᕙᐅᑖᖅ. ᓇᑯᕐᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᐄᖑᓚᐅᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐊᑎᖁᑎᓐᓂ: 

ᒥᔅ ᐳᕉᔅᑐ.  

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3367 

 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᑲᐃᓐᓇᕈᒪᓪᓗᖓ ᑕᒪᑐᒧᖓ ᐊᐅᓛᖅᓯᓂᕐᒥᒃ 

ᐃᓄᖃᖏᑦᑐᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᓂᒃ 

ᓄᓇᓕᓐᓂ ᐃᓪᓗᓕᕆᔨᓄᑦ.  

 

ᑐᓴᕋᒪ ᒥᓂᔅᑕᐅᑉ ᐅᖃᐅᓯᕆᔭᖓᓂᒃ 

ᐊᑐᒐᔪᐃᑦᑐᐊᓘᒋᐊᖓᓂᒃ, ᑭᓯᐊᓂᓕ, 

ᓇᓗᓇᐃᖅᓯᕕᐅᒍᒪᔪᖓ ᐃᒻᒪᖃ ᒪᓕᒐᓕᕆᔨᒥᒃ 

ᐅᖃᐅᔾᔭᐅᒋᐊᕈᒪᔪᖃᕆᐊᖓ  

ᓄᑦᑎᖅᑎᕆᔪᖃᓚᐅᓐᖏᓐᓂᖓᓂ.  

ᐱᒻᒪᕆᐅᓇᓱᒋᓪᓚᕆᒃᑲᒃᑯ ᓇᓗᓇᐃᖅᓯᕕᔅᓴᖅ 

ᓴᖅᑭᔮᑦᑎᐊᕐᓂᖃᕐᒪᑦ ᐊᒻᒪᓗ... 

ᓇᓗᓇᐃᖅᓯᒃᑲᓐᓂᕈᒪᔪᖓ ᑭᓱᓕᒫᑦ... ᐄ, 

ᓇᓗᓇᓐᖏᑦᑐᖅ ᑲᑎᒪᔨᑐᐃᓐᓇᐅᒐᔭᕆᐊᖓ, 

ᑭᓯᐊᓂᓕ, ᐱᒻᒪᕆᐅᓱᒋᒐᒃᑯ ᐅᖃᐅᓯᖃᖅᑎᓪᓗᑕ 

ᓄᑦᑎᕆᓂᕐᒥᒃ ᐱᖁᑎᓂᒃ ᐊᓯᐊᓄᑦ ᑎᒥᐅᔪᒧᑦ, 

ᒪᓕᒐᖅᑎᒍᑦ ᐅᖃᐅᔾᔨᒋᐊᕐᓂᖅ ᐱᔭᐅᓇᓱᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ, 

ᓂᕆᐅᒃᑲᔭᓐᖏᑦᑐᖓ 

ᖃᑦᑏᓐᓇᐅᓂᕐᓴᐅᒐᔭᕆᐊᖏᓐᓂᒃ ᑯᐊᐳᕇᓴᓐᑯᓐᓂᑦ, 

ᑭᓯᐊᓂᓕ ᑕᒪᒃᑯᐊ ᑲᒪᒋᔭᐅᕙᓐᖏᒻᒪᑕ ᖁᓛᓂ 

ᑲᑎᒪᔨᐅᔪᑦ, ᐊᒻᒪᓗ ᑕᒪᓐᓇ ᑕᐃᒪᐃᑐᐃᓐᓇᕆᓇᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᔭᒐᐃᕋᑖᑦᑎᐊᕋᒪ ᒪᑉᐱᖅᑐᒐᕐᓂᒃ. ᒪᒥᐊᓇᖅ. 

ᐅᖃᐅᓯᖃᕈᒪᓕᖅᑐᖓ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ 

ᑲᑎᓐᖓᐅᖅᑐᓂᒃ. ᑕᕝᕙᓂ ᐱᓕᕆᐊᒥᒃ, 60-ᓄᑦ 

ᐃᓪᓗᓄᑦ ᑲᑎᓐᖓᔪᓄᑦ ᐊᑐᐃᓐᓇᐅᑎᑕᐅᓚᐅᖅᑯᑦ 

ᓂᐅᕕᐊᔅᓴᐅᓪᓗᑎᑦ ᐃᖃᓗᓐᓂ ᐊᒻᒪᓗ 

ᖃᐅᔨᒍᒪᑐᐃᓐᓇᖅᑯᖓ, ᐅᓪᓗᒥᒧᑦ, ᖃᑦᑎᐅᔪᑦ 

ᐃᓪᓗᐃᑦ ᓂᐅᕕᖅᑕᐅᓯᒪᓕᖅᐸᑦ, ᐊᒻᒪᓗ ᖃᑦᑎᐅᔪᑦ 

ᐃᓪᓗᐃᑦ ᓂᐅᕕᐊᖑᓯᒪᓐᖏᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓪᓗᐃᑦ 60-ᖑᔪᑦ 

13-ᖑᔪᑦ ᓂᐅᕕᖅᑕᐅᔭᕆᐊᓖᑦ, ᐱᖓᓱᑦ ᓱᓕ 

ᐅᑕᖅᑭᔪᑦ, ᐊᒻᒪᓗ 44-ᖑᔪᑦ ᓱᓕ 

ᓂᐅᕕᐊᖑᓯᒪᓐᖏᑦᑐᑦ, ᑭᓯᐊᓂ ᑕᒪᓐᓇ 

ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᓱᓇᐅᕙᑦ ᐊᕝᕕᐊᕈᑕᐅᔪᑦ 

ᓂᐅᕐᕈᑎᖃᕋᓱᐊᕐᓗᓂ ᑖᒃᑯᓂᖓ 44-ᓂᒃ ᐃᓪᓗᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᑲᓪᓚᐅᒻᒪᑕ 

ᓴᖅᑭᓚᐅᖅᑐᑦ ᒐᕙᒪᒃᑯᑦ ᓴᖅᑭᓚᐅᖅᑎᓐᓇᒋᑦ. 

ᐱᔾᔪᑎᒋᓪᓗᒋᑦ ᐃᓪᓗᐃᑦ... ᐃᖅᑲᐅᒪᓇᓱᐊᖅᑐᖓ 

ᐅᖃᖃᑎᒌᓐᓂᑎᓐᓂᒃ ᑕᕝᕙᓂ ᑲᑎᒪᕕᒻᒥ ᐱᓪᓗᒋᑦ 

ᐃᓚᖏᑦ ᐊᐳᖅᑕᕈᑏᑦ ᐱᑕᖃᓚᐅᖅᑐᑦ 

ᐊᑐᐃᓐᓇᐅᓂᖏᓐᓄᑦ ᐃᓪᓗᐃᑦ; ᐃᓚᖏᑦ ᐃᓪᓗᐃᑦ 

ᐱᓕᕆᐊᖑᒋᐊᖃᒻᒪᕆᓚᐅᖅᐳᑦ, 

ᐃᓱᒫᓘᑎᑕᖃᓚᐅᕐᒪᑦ ᓇᓪᓕᐅᒃᑯᒫᓕᕆᓂᕐᒧᑦ, 

ᐃᓱᒫᓘᑎᑕᖃᓚᐅᕐᒪᑦ ᐃᓄᓐᓄᑦ ᐃᓪᓗᖃᖅᑐᓄᑦ 

ᓂᐅᕕᐊᕆᓯᒪᓐᖏᓪᓗᒋᑦ, ᑖᒃᓰᔭᐅᑎᓄᑦ 

ᐊᑭᓕᕆᐊᓕᓐᓂᑦ ᐱᑕᖃᖅᐳᒍᑦ, ᐊᒻᒪ ᑭᒃᑯᓕᒫᑦ 

ᓅᒍᒪᒐᑎᒃ ᑕᐃᒃᑯᓄᖓ ᐃᓪᓗᓄᑦ ᑲᑎᓐᖓᔪᓄᑦ.  

 

ᑕᒪᓐᓇ ᓱᒃᑲᐃᑦᑑᓯᒪᒻᒪᑦ. ᐊᒃᓱᕈᖅᑐᑕ 

ᐱᓕᕆᖃᑎᖃᖅᓯᒪᔪᒍᑦ ᑕᐃᒃᑯᓂᖓ ᐱᔪᒪᔪᓂᒃ. 

ᐊᐃᑉᐸᖓᓂᒃ ᐅᖄᓚᔪᖃᕋᑖᕐᒪᑦ. ᑕᒪᒃᑯᐊ 

ᐱᔭᕇᖅᐸᓪᓕᐊᓕᑕᐃᓐᓇᖅᐸᓪᓚᐃᔭᕗᑦ. ᐱᖓᓱᓂᒃ 

ᐃᒐᖃᕋᑦᑕ ᐱᔭᕇᕋᓱᐊᑐᐃᓐᓇᖅᑕᕗᑦ, ᐊᒻᒪᓗ 

ᑕᐃᒪᐃᒃᑯᑦᑕ, ᓱᓕ, ᐊᑐᐃᓐᓇᐅᑎᒋᐊᖃᖅᑕᕗᑦ 

ᐃᓘᓇᖏᓐᓄᑦ ᓄᓇᖃᑦᑎᐅᔪᓄᑦ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑐᐃᓐᓇᐅᖏᑦᑐᓄᑦ, ᐊᒻᒪᓗ 

ᓂᕆᐅᑉᐳᒍᑦ ᑕᐃᒪᐃᓕᐅᕈᑦᑕ, ᓄᖑᑎᕆᓂᐊᖅᑐᖅ 

ᐊᒻᒪᓗ ᐱᔪᒪᓂᖅᓴᐅᓕᕐᓗᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑐᐃᓐᓇᐅᖏᑦᑐᓄᑦ, ᐱᓪᓗᒍ 

ᐲᖅᓯᓂᐊᕐᒪᑦ ᑖᒃᓰᔭᐅᑎᓄᑦ ᐊᑦᑐᐃᓂᐅᔪᓂᒃ.  

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3368 

 

 

ᑕᒪᒃᑯᐊ ᐃᓚᖏᑦ ᐊᕝᕕᐊᕈᑕᐅᔪᑦ ᐊᒻᒪᓗ 

ᓇᒧᓐᖓᐸᓪᓕᐊᓂᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᑐᐃᓐᓇᖅᑐᖓ ᖃᐅᔨᒋᐊᒃᑲᓂᕐᓂᐊᖅᑕᓐᓄᑦ.  

 

ᐱᒋᐊᕈᑎᖃᕐᓗᖓ ᐅᖃᐅᓯᖃᕐᓗᖓ ᑕᒪᑐᒧᖓ 

ᑲᑎᓐᖓᐅᖅᑐᑦ ᓇᓪᓕᐅᒃᑯᒫᑦ ᐊᕝᕕᐊᕈᑕᐅᒻᒪᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑕᐅᓯᒪᕗᑦ 

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᓪᓗᑎᒃ 

ᑕᒪᑐᒥᖓ ᐊᒻᒪ ᖃᐅᔨᔪᒪᕗᖓ 

ᑐᓴᖅᑎᑕᐅᔪᓐᓇᕐᒪᖔᕐᒪ ᖃᓄᐃᓕᖓᓕᕐᒪᖔᖅ 

ᑕᒪᓐᓇ ᐱᓕᕆᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓗᓕᑯᓘᔭᖏᑦ 

ᒫᓐᓇᒧᑦ ᐊᖑᒻᒪᑎᓐᖏᑕᕋᓗᐊᒃᑲ ᑭᓯᐊᓂ ᒥᔅᑕ 

ᑎᕗᕉ, ᑖᒃᑯᐊ ᐅᓂᒃᑳᕈᓐᓇᖅᑰᖅᑕᖏᑦ, 

ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᐄ, ᑕᖅᑭᑦ 12-ᖑᓕᖅᑐᓂᒃ 

ᐊᒻᒪᓗ 24-ᓂᑦ ᐃᑭᑦᑐᖃᖃᑦᑕᑎᓪᓗᒍ ᓄᓇᕗᒻᒥ 

ᐊᑦᑐᐃᓂᖃᖅᓯᒪᒻᒪᕆᑉᐳᑦ ᓇᓪᓕᐅᒃᑯᒫᑦ 

ᐊᑭᑦᑐᕆᐊᕐᓂᖏᓐᓄᑦ ᐃᓪᓗᓕᒫᑦ ᓄᓇᕗᒻᒥ. 

ᑲᑎᖓᐅᖅᑐᓄᑦ, ᐊᔾᔨᒋᓐᖏᒻᒪᒍ. ᐊᒥᓱᑦ 

ᑲᑎᓐᖓᐅᖅᑐᑦ ᐃᓪᓗᐃᑦ  

ᓄᓇᕗᒻᒥ ᑕᑯᕙᓪᓕᐊᒻᒪᑕ ᐊᑭᑐᔪᒻᒪᕆᐊᓗᓐᓂᒃ 

ᓇᓪᓕᐅᒃᑯᒫᓄᑦ ᐊᑭᐅᔪᓂᒃ. ᑕᐃᒪᓕ ᑲᖏᖅᖠᓂᕐᒥ 

ᑕᐃᒃᑯᐊ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 

ᖃᐅᔨᓴᖃᑕᐅᓚᐅᖅᑐᑦ ᓇᓪᓕᐅᒃᑯᒫᓕᕆᔨᐅᔪᓂᒃ, 

ᐊᔾᔨᐸᓗᑐᐃᓐᓇᖓ ᑲᓇᑕᒥ 

ᐃᒡᓗᐃᑦ ᑲᑎᓐᖓᔪᑦ ᐅᔾᔨᕐᓇᖅᑐᒥᒃ 

ᐅᓄᖅᓯᕚᓪᓕᓚᐅᖅᐳᑦ.  

 

ᐃᓕᑕᖅᓯᕙᓪᓚᐃᔪᒍᑦ, ᐊᒻᒪᓗ ᓱᓕᓪᓗᖓ, 

ᑕᑯᕙᓪᓕᐊᔭᕗᑦ ᖃᓄᐃᑦᑐᑐᐃᓐᓇᒃᑯᑦ 

ᐃᓪᓗᓕᕆᓂᕐᒥᒃ, ᑲᑎᓐᖓᔪᑐᐃᓐᓇᐅᖏᑦᑐᓂᒃ, 

ᐊᑭᑦᑐᐸᓪᓕᐊᓂᖏᑦ ᓇᓪᓕᐅᒃᑯᒫᑦ 

ᐱᔭᕆᐊᑐᓂᖅᓴᐅᒻᒪᑕ ᓇᓂᓯᒐᓱᐊᖅᑐᑎᒃ 

ᐊᑭᑐᓗᐊᖏᑦᑐᓂᒃ ᐃᓪᓗᓂᒃ.  

 

ᒐᕙᒪᒃᑯᑦ ᖃᐅᔨᓴᖅᓯᒪᖏᒻᒪᑕ 

ᓇᓪᓕᐅᒃᑯᒫᖃᑦᑎᑦᑎᓂᐊᕐᒪᖔᑕ, 

ᐃᓪᓗᓅᖓᑐᐃᓐᓇᕋᓗᐊᖅᑲᑦ ᐅᕝᕙᓘᓐᓃᑦ 

ᐊᒥᓲᓂᖅᓴᓄᑦ ᐃᓄᓐᓄᑦ, ᐅᐱᓐᓇᕋᓂ 

ᐅᖃᖅᑲᐅᒐᒪ, ᐊᑭᑦᑐᕆᐊᖅᓯᒪᔪᑦ ᓇᓪᓕᐅᒃᑯᒫᑦ 

ᐊᑦᑐᐃᓂᖃᕐᒪᑕ ᐃᓘᓇᖏᓐᓂᒃ ᓇᒻᒥᓂᖃᑦᑎᐅᔪᓂᒃ 

ᓄᓇᕗᒻᒥ. ᐄ, ᐃᓕᓴᖅᓯᕗᒍᑦ ᑕᒪᓐᓇ 

ᐊᒃᓱᕈᕐᓇᖅᑑᓂᖓᓂᒃ ᐊᒻᒪᓗ ᐃᓚᖓᒍᑦ ᑕᒪᒃᑯᐊ 

ᐊᑦᑕᓇᓐᖏᑦᑐᓂᒃ ᐃᓪᓗᓕᐅᕋᓱᐊᕋᑦᑕ ᐊᒻᒪᓗ 

ᑕᒪᒃᑯᐊ ᖃᑦᓯᓐᓇᕈᕆᐊᕐᓗᒋᑦ ᑕᒪᒃᑯᐊ 

ᓇᓪᓕᐅᒃᑯᒫᖃᕐᓂᕐᒧᑦ ᐊᑭᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅᑕ ᑎᕗᕉ, ᑭᐅᒐᕕᓐᖓ.  

 

ᖃᐅᔨᒪᔪᖓ ᑐᓴᖃᑦᑕᖅᓯᒪᒐᒪ ᓂᕈᐊᖅᑎᒋᓯᒪᔭᓐᓂᒃ 

ᓇᓪᓕᐅᒃᑯᒫᖃᕈᓐᓇᖏᓐᓂᖏᓐᓂᒃ ᐊᖏᕐᕋᖏᓐᓄᑦ, 

ᐊᒻᒪᓗ ᖃᐅᔨᒪᓪᓗᑕ ᐊᒥᓱᑦ ᓇᒻᒥᓂᖅ ᐃᓪᓗᖃᖅᑐᑦ, 

ᓴᓇᒋᐊᕈᑏᑦ ᐊᒻᒪᓗ ᑐᓂᕐᕈᑎᐅᔪᑦ ᐱᓕᕆᐊᑦ 

ᑐᓐᖓᕕᖃᒻᒪᑕ ᓇᒻᒥᓂᖅ ᐃᓪᓗᖃᖅᑐᓄᑦ 

ᓇᓪᓕᐅᒃᑯᒫᖃᖅᑐᓄᑦ. ᑐᓴᕈᒪᑐᐃᓐᓇᖅᑐᖓ 

ᐊᖓᔪᖅᑳᒥᒃ ᖃᓄᖅ ᐊᑐᖅᑕᐅᒍᓐᓇᕐᒪᖔᖅ 

ᐃᑲᔪᖅᑐᐃᓂᐊᕐᓗᓂ ᑕᐃᒃᑯᓂᖓ ᓇᒻᒥᓂᖅ 

ᐃᓪᓗᖃᑦᑎᐅᔪᓂᒃ ᓇᓂᓯᒍᓐᓇᖏᑦᑐᑦ 

ᐱᕐᓗᐊᕿᓂᕐᒥᒃ ᓲᕐᓗ ᐅᓕᑦᑐᐊᓘᑉᐸᑦ ᐅᕝᕙᓘᓐᓃᑦ 

ᐅᖅᑰᓴᐅᑎᖏᑦ ᓱᕋᖃᑦᑕᕐᒪᖔᑕ, ᐊᒻᒪᓗ 

ᓇᓪᓕᐅᒃᑯᒫᖃᖏᒃᑯᑎᑦ, ᑐᑭᓯᐅᒪᔭᒃᑯᓪᓕ 

ᐱᔪᓐᓇᖏᒻᒪᑕ ᐃᓚᖏᓐᓂᒃ ᒐᕙᒪᒃᑯᑦ ᓄᓇᕗᒻᒥ 

ᓇᒻᒥᓂᖅ ᐃᓪᓗᖃᕐᓂᕐᒧᑦ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3369 

 

 

ᐱᓕᕆᐊᖑᔪᓂᒃ. ᖃᓄᖅᑑᖅᓯᒪᕚᑦ ᑕᐃᒃᑯᐊ 

ᓇᒻᒥᓂᖅ ᐃᓪᓗᖃᖅᑐᑦ ᒪᑭᒪᑎᑕᐅᔪᓐᓇᖁᓪᓗᒋᑦ 

ᐃᓪᓗᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᒃ, 

ᐃᒃᓯᕙᐅᑖᖅ. ᐄ, ᐃᒪᐃᑉᐳᒍᑦ; ᐅᓪᓗᖅ 

ᐊᓂᒍᖅᑎᓪᓗᒍ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑕᑯᒃᑲᓐᓂᕈᒪᕗᑦ ᓇᖕᒥᓂᖅ ᐃᒡᓗᖃᖅᑎᓂᒃ, 

ᐃᑲᔪᖅᑐᐃᔪᒪᓪᓗᑎᒡᓗ ᓇᖕᒥᓂᖅ ᐃᒡᓗᖃᖅᑎᓂᒃ 

ᐊᒻᒪ ᓇᖕᒥᓂᖅ ᐃᒡᓗᖃᖅᑎᓂᒃ ᓄᓇᕘᓕᒫᒥ. 

ᐊᑭᑭᓪᓕᕙᓪᓕᐊᖏᒻᒪᑦ ᐊᒻᒪᓗ 

ᐱᒡᒐᓇᖅᓯᕙᓪᓕᐊᑐᐃᓐᓇᖅᑐᓂ ᐊᒻᒪᓗ 

ᐱᒡᒐᓇᖅᓯᕙᓪᓕᐊᓪᓗᓂ ᓇᒻᒥᓂᖅ 

ᐃᓪᓗᖃᕋᓱᐊᕐᓗᓂ.  

 

ᓂᕆᐅᒍᒪᒐᓗᐊᖅᐳᒍᑦ ᑖᒃᑯᐊ ᓄᑖᑦ ᐱᓕᕆᐊᑦ 

ᐱᒋᔭᕗᑦ ᐱᔭᕆᐊᑭᓐᓂᖅᓴᐅᖁᓪᓗᒋᑦ 

ᐊᑐᐃᓐᓇᖃᕐᓂᕐᒥᒃ ᐊᒻᒪᓗ ᐊᑐᕐᓂᖅᓴᐅᓂᕐᒥᒃ. 

ᕿᒥᕐᕈᓪᓗᒋᑦ ᑕᒪᒃᑯᐊ ᐱᓕᕆᐊᖑᔪᑦ, ᑕᒪᒃᑯᐊ 

ᖃᑦᓯᓐᓇᕈᕆᐊᕋᓱᐊᖅᑕᕗᑦ ᑕᒪᒃᑯᐊ ᐃᓄᐃᑦ 

ᑮᓇᐅᔭᓂᒃ ᐱᔪᓐᓇᕐᓗᑎᒃ, ᑕᒪᒃᑯᐊ ᑐᐊᕕᕐᓇᖅᑐᑦ 

ᓴᓇᔭᐅᒋᐊᕐᓂᖏᓐᓄᑦ, ᐆᒃᑑᑎᒋᓗᒍ, ᐊᒻᒪᓗ 

ᐊᖏᕐᕋᐅᔪᓂᒃ ᓴᓇᒋᐊᕐᓂᕐᒧᑦ. ᐊᑯᓂᐊᓗᒃ 

ᐅᖃᖃᑎᒌᖃᑦᑕᖅᓯᒪᓕᖅᑐᒍᑦ ᑕᒪᒃᑯᓂᖓ 

ᒪᓕᒐᓕᐅᖅᑎᑐᐃᓐᓇᕐᓂᒃ, ᐊᒻᒪᓗ ᓂᕆᐅᑉᐳᖓ 

ᐃᓚᓕᐅᔾᔨᓂᖅᓴᐅᓂᐊᕐᓂᑎᓐᓂᒃ ᓇᒻᒥᓂᖅ 

ᐃᓪᓗᖃᖅᑐᓂᒃ ᐊᒻᒪᓗ ᑮᓇᐅᔭᓂᒃ 

ᐊᑐᐃᓐᓇᖃᕐᓂᖅᓴᐅᓗᑕ ᐊᒻᒪᓗ 

ᐱᓕᕆᓗᐊᓐᖏᓪᓗᑕ ᐅᖃᕐᓗᑎᒃ "ᐋᒡᒐ, ᑭᓯᐊᓂ 

ᖃᐅᔨᒋᐊᓚᐅᖅᑕ ᖃᓄᖅ ᑕᒪᓐᓇ 

ᑲᔪᓯᑎᒍᓐᓇᕐᒪᖔᑦᑎᒍ." ᑕᐃᒪᓕ ᑕᒪᓐᓇ 

ᑐᕌᖅᐸᓪᓕᐊᕙᕗᑦ ᒪᓕᒐᓕᐅᖅᑎᐅᖃᑎᒻᒪ 

ᐅᖃᐅᓯᕆᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᖃᐅᔨᒪᔪᖓ ᐊᑕᐅᓯᖅ 

ᐃᓄᒃ ᐅᖃᖃᑎᒋᓚᐅᖅᑕᕋ 22-ᒥ ᐱᔭᐅᓚᐅᕐᒪᑦ 

ᐱᔾᔪᑎᒋᓪᓗᒍ ᓴᓇᒋᐊᕆᐊᖃᓚᐅᕐᒪᑕ 

ᐅᖅᓱᐊᓗᖃᐅᑎᒥᓂᒃ ᓄᑖᕈᖅᑎᑦᑎᓂᐊᕐᓗᑎᒃ 

ᓇᓪᓕᐅᒃᑯᒫᒥᓂᒃ ᐊᑐᖅᑐᒥᓂᐅᔪᒥᒃ, ᐊᒻᒪᓗ 

ᐊᑐᐃᓐᓇᐅᔪᓐᓇᓚᐅᓐᖏᒻᒪᑕ ᑕᐃᒃᑯᐊ 

ᓇᓪᓕᐅᒃᑯᒫᖃᓚᐅᓐᖏᒻᒪᑕ, ᑕᐃᒪᓕ ᐊᒃᓱᐊᓗᒃ 

ᑐᓴᕈᒥᓇᖅᐳᖅ ᑕᐃᒪᐃᑦᑐᖃᖅᑎᓪᓗᒍ,  ᐃᒡᓗᒥᒃ 

ᓇᖕᒥᓂᖃᖅᑎᑦ ᓴᓇᔭᕆᐊᖃᑐᐃᓐᓇᕆᐊᖃᖅᐸᑕ 

ᐅᕝᕙᓘᓐᓃᑦ ᓄᑖᓐᖑᕆᐊᖅᑎᑦᑎᔭᕆᐊᖃᕐᓂᖅᐸᑕ 

ᓇᓪᓕᐅᒃᑯᒫᖅᑖᕈᒪᒍᓂ, 

ᐊᓯᔾᔨᒐᒃᓴᐅᓂᖅᓴᐅᕌᕐᔪᒡᓗᓂ. ᑕᒪᓐᓇ ᖁᕕᐊᒋᔭᕋ.  

 

ᐅᑎᑲᐃᓐᓇᕈᒪᑐᐃᓐᓇᖅᑐᖓ ᑲᑎᓐᖓᐅᖅᑐᓄᑦ. 

ᒥᓂᔅᑕ, ᐅᖃᖅᑲᐅᒐᕕᑦ 44-ᖑᔪᑦ ᐃᓪᓗᐃᑦ 

ᑲᑎᓐᖓᔪᑦ ᐃᖃᓗᓐᓂ ᓱᓕ ᓂᐅᕕᐊᖑᓯᒪᓐᖏᒻᒪᑕ. 

ᐊᔪᕐᓇᓐᖏᓛᖅ ᖃᐅᔨᒪᒋᐊᒃᓴᖅ ᑕᐃᒃᑯᐊ 

ᐃᓪᓗᖃᖅᑐᑦ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᕙᑦ 

ᒫᓐᓇᐅᔪᖅ?  

ᐃᖅᑲᓇᐃᔭᖅᑎᓄᑦ ᐃᓪᓗᐃᑦ? ᖃᓄᐃᓕᖓᕙᑦ 

ᐃᓄᖃᕐᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᓯᓪᓚᕆᐅᒻᒪᖔᑕ 

ᖃᐅᔨᒪᓐᖏᑕᕋᓗᐊᒃᑲ, ᑭᓯᐊᓂ ᐃᓚᖏᑦ ᒫᓐᓇ 

ᐊᑐᖅᑕᐅᕙᒻᒪᑕ ᐃᖅᑲᓇᐃᔭᖅᑎᓄᑦ. 

ᒪᓕᒐᓕᐅᖅᑎᐅᖃᑎᒐ, ᐅᐱᓐᖓᔅᓵᖅ 

ᑲᑎᒪᓐᓇᖅᑎᓐᓄᑦ, ᐅᖃᐅᓯᖃᖃᑦᑕᖅᓯᒪᒻᒪᑦ 

ᐊᑲᐅᓐᖏᓕᐅᕈᑎᐅᔪᓂᑦ ᐅᕝᕙᓘᓐᓃᑦ 

ᓱᕋᒍᑕᐅᓚᐅᖅᑐᓂᑦ ᐃᒥᕐᒧᑦ 

ᐊᑲᐅᓐᖏᓕᐅᕈᑎᐅᔪᓄᑦ ᓄᓇᓕᐸᐅᔭᒥ ᐊᒻᒪ 

ᐊᒥᓱᓂᒃ ᐃᖅᑲᓇᐃᔭᖅᑎᓂᒃ, ᐃᓚᖏᑦ ᐊᓪᓛᑦ 

ᓇᒻᒥᓂᖅ ᐃᓪᓗᖃᖅᑐᑎᒃ ᐊᒻᒪ/ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᓄᑦ ᐃᓪᓗᓂᒃ, ᐃᓂᖃᕈᓐᓃᓚᐅᕐᒪᑕ 

ᐅᕙᑦᑎᓐᓄᑦ, ᐃᓚᖏᑦ ᐃᓪᓗᐃᑦ 

ᐊᑐᐃᓐᓇᐅᑲᐃᓐᓇᓚᐅᖅᐳᑦ ᐃᖅᑲᓇᐃᔭᖅᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅᑐᖅ ᖃᐅᔨᒪᓪᓗᓂ ᐃᓄᐃᑦ 

ᓅᑕᐅᔪᓐᓇᓚᐅᕐᒪᑕ ᑕᐃᒪᐃᑦᑐᖃᖅᑎᓪᓗᒍ.  

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3370 

 

 

ᑐᓴᒃᑲᓐᓂᕈᒪᑐᐃᓐᓇᖅᑐᖓ ᓇᒥ, ᒥᓂᔅᑕ, 

ᐅᖃᖅᑲᐅᒐᕕᑦ ᐃᓚᖓ ᐊᕝᕕᐊᕈᑎᐅᔪᑦ 

ᓂᐅᕕᐊᔅᓴᖃᕐᓂᕐᒧᑦ ᑕᐃᒃᑯᓄᖓ ᑲᑎᓐᖓᐅᖅᑐᓄᑦ 

ᐃᓪᓗᓄᑦ ᑖᒃᓰᔭᕈᑕᐅᒻᒪᑦ. ᑐᓴᖅᓯᒪᒐᒪ ᐊᒻᒪᓗ 

ᐃᖅᑲᐅᒪᖏᑦᑐᖓ ᓇᑭᑦ ᐅᖃᖃᑎᒌᓚᐅᕐᒪᖔᑕ, 

ᑭᓯᐊᓂᓕ ᑐᓴᒐᓛᖅᑲᐅᒐᒪ ᖃᓄᖅ ᑖᒃᓰᔭᐃᓂᕐᒧᑦ 

ᐊᑭᓖᒋᐊᖃᕐᓂᖅ ᑐᑭᖃᕐᒪᖔᖅ ᓂᐅᕕᖅᑐᒧᑦ. 

ᒥᓂᔅᑕ, ᓇᓗᓇᐃᖅᓯᑲᐃᓐᓇᕈᓐᓇᕈᕕᑦ ᖃᓄᖅ 

ᑖᒃᓰᔭᐃᓂᕐᒧᑦ ᐊᑭᓕᕆᐊᓕᓐᓂᒃ ᐊᒻᒪᓗ 

ᖃᓄᐃᓕᐅᕋᓱᐊᕐᒪᖔᑕ ᑕᒪᓐᓇ ᐋᖅᑭᒐᓱᐊᕐᓗᒍ, 

ᖁᔭᓕᒐᔭᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᑐᐃᓐᓇᕐᓗᒋᑦ 

ᐃᓪᓗᐃᑦ, ᐃᑭᔪᒻᒪᕆᐅᓚᐅᕋᑦᑕ ᑕᒫᓂ, ᐃᓚᖏᑦ 

ᐃᓄᐃᑦ ᐃᓪᓗᓅᕈᓐᓇᓚᐅᖅᑯᑦ, ᑕᒪᓐᓇ 

ᐱᒻᒪᕆᐅᕗᖅ. ᐱᒻᒪᕆᐅᓱᒋᕙᕋ ᐊᓪᓗᕆᐊᕐᓗᑕ 

ᐃᑲᔪᕈᓐᓇᕐᓗᑕ. ᐃᑲᔪᕈᓐᓇᕋᓗᐊᕈᑦᑕ ᐊᒻᒪᓗ 

ᖁᕕᐊᓇᖅᐳᖅ ᑕᐃᒪᐃᒍᓐᓇᕋᑦᑕ.  

 

ᑖᒃᓰᔭᐃᓂᕐᒧᑦ ᐃᑲᔫᑎᑎᒍᑦ, ᐅᖃᓕᒫᖅᑑᑉ 

ᐅᖃᓕᒫᖅᑎᖓ ᑐᓂᓂᐊᖅᐸᒋᑦ. ᑐᑭᓯᔭᒃᑯᓪᓕ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ 

ᑕᐃᒃᑯᐊᑑᓚᐅᕐᒪᑕ ᑐᒃᓯᕋᕈᓐᓇᓚᐅᖅᑐᑦ ᐃᓪᓗᓂᒃ 

ᑲᑎᓐᖓᔪᓂᒃ ᐊᒻᒪᓗ ᐃᓱᒪᒋᔭᐅᓕᓚᐅᖅᑐᖅ, 

ᑕᒪᓐᓇ ᐱᔾᔪᑎᒋᓪᓗᒍ, ᑖᒃᓰᔭᕐᕕᐅᔪᓐᓇᓚᐅᕐᒪᑦ 

ᐅᐱᓐᓇᕋᓂ ᐃᑲᔪᖅᐸᓪᓕᐅᑎᓚᐅᕐᒪᑦ ᒐᕙᒪᒃᑯᓐᓄᑦ 

ᑕᐃᒃᑯᐊ ᐃᓪᓗᐃᑦ ᐊᑭᑭᓪᓕᒋᐊᖅᓯᒪᔪᒻᒪᕆᐊᓗᓐᓂᒃ 

ᐱᓚᐅᕐᒪᑕ,  ᑕᐃᒪᓕ ᑖᒃᓯᔭᕐᓂᕐᒧᑦ 

ᐱᔾᔪᑕᐅᓕᓚᐅᖅᑐᖅ.   

 

ᓇᐃᓈᕐᓗᒍ ᑖᒃᓰᔭᐃᓂᕐᒧᑦ ᐃᑲᔫᑎᐅᓂᐊᖏᑉᐸᑦ, 

ᒪᑐᐃᕆᐊᖃᕋᑦᑎᒍ ᑭᒃᑯᓕᒫᓄᑦ 

ᐃᓪᓗᑖᕈᓐᓇᖁᓪᓗᒋᑦ, ᐃᖅᑲᓇᐃᔭᕋᓗᐊᖅᐸᑕ 

ᐅᕝᕙᓘᓐᓃᑦ ᓯᓚᑖᓂ ᒐᕙᒪᒃᑯᑦ. ᒫᓐᓇ 

ᑕᐃᒪᐃᓕᐅᖅᑐᒍᑦ ᐊᒻᒪᓗ ᓂᕆᐅᒃᐳᒍ 

ᑐᓴᓛᕆᐊᒃᓴᖅ ᐅᑭᐊᒃᓵᖅ ᐄ, ᑕᒪᓐᓇ ᑖᒃᓯᓄᑦ 

ᐃᑲᔪᕈᑕᐅᔪᓐᓃᕐᒪᑦ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᒋᔭᖏᑦ ᐊᒻᒪᓗ ᒐᕙᒪᐅᖏᑦᑐᑦ 

ᐃᖅᑲᓇᐃᔭᖅᑏᑦ ᐱᔪᓐᓇᕐᓗᑎᒃ ᑖᒃᑯᓂᖓ ᐃᓪᓗᓂᒃ 

ᐱᔾᔪᑎᒋᓪᓗᒍ 

ᑖᒃᓯᓄᑦ ᐃᑲᔪᕈᑕᐅᖏᒻᒪᑦ ᑖᒃᓯᔭᕐᓂᕐᒧᑦ, 

ᐃᒃᓯᕙᐅᑕᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ, ᐅᖃᕋᑖᕋᕕᑦ ᓂᕆᐅᓐᓂᐊᕐᓂᕋᖅᑐᑎᑦ 

ᑐᓴᕐᓂᐊᖅᑐᒋᓪᓗᑎᑦ ᐅᑭᐊᔅᓵᖅ 

ᑖᒃᓰᔭᖅᑕᐅᔪᓐᓇᕋᔭᕐᒪᖔᖅ. ᑭᓇᒥᓪᓕ ᐅᑕᖅᑭᕕᓯ 

ᑐᓴᕐᓂᐊᕆᐊᒃᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐅᖃᐅᓯᕆᔭᕆᐊᖃᕋᒃᑯ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᑦᑐᒻᒪᕆᐅᕗᖓ ᑐᓴᕆᐊᖓ ᑕᒪᓐᓇ 

ᐱᓕᕆᐊᖅ ᒪᑐᐃᖓᓂᖅᓴᐅᒻᒪᑦ ᑕᖅᑲᒃᑯᓄᖓ 

ᐱᓪᓗᒍ ᑕᒪᓐᓇ ᖃᐅᔨᒪᒐᒃᑯ... ᐃᓱᒪᔪᖓ 

ᑭᓇᒧᒃᑭᐊᖅ ᑕᐸᐃᖅᑐᖃᓚᐅᖅᓯᒪᕙᓪᓚᐃᒻᒪᑦ 

ᐅᕙᓐᓂᒃ ᓯᕗᓪᓕᖅᐹᒥ ᓴᖅᑭᑎᓪᓗᖓ, 

ᐅᖃᖅᑲᐅᔪᖓ ᐃᓘᓐᓇᑎᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᒍᒪᓐᖏᒻᒪᑕ. ᐃᓄᐃᑦ 

ᐃᖅᑲᓇᐃᔭᖅᑐᑦ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ 

ᐱᒻᒪᕆᐅᓂᖃᕐᒪᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑎᑐᑦ, ᑕᐃᒪᐃᒻᒪᑦ ᖁᕕᐊᓇᖅᐳᖅ 

ᑐᓴᕆᐊᖓ ᓇᒻᒥᓂᖅ ᐃᓪᓗᑖᕋᓱᐊᕐᓂᖅ ᒪᑐᐃᖓᒻᒪᑦ 

ᐊᒥᓲᓂᖅᓴᓄᑦ ᐃᓄᓐᓄᑦ. 

 

ᑕᒪᓐᓇ ᐅᖃᓚᐅᖅᑐᒍ, ᖃᐅᔨᒪᔪᖓ ᐃᓚᖓᑦ 

ᐃᑲᔪᕈᑕᐅᔪᖅ ᑕᕝᕙᓂ ᑲᑎᓐᖓᐅᖅᑐᓂᒃ ᐃᓪᓗᓂᒃ 

ᑐᕌᖓᓚᐅᕐᒪᑦ ᓯᕗᓪᓕᖅᐹᒥᒃ ᓇᒻᒥᓂᖅ 

ᐃᓪᓗᖃᖅᑐᓄᑦ ᐊᒻᒪᓗ ᐱᓗᐊᖅᑐᒥᒃ ᐅᕕᒃᑲᕐᓄᑦ. 

ᑐᓴᖃᑦᑕᕋᒪ ᐃᓄᓐᓂᒃ ᐃᖅᑲᓇᐃᔮᒥᓂᒃ 

ᐱᒋᐊᓕᑕᐃᓐᓇᖅᑐᓂᒃ ᐊᒻᒪᓗ ᐃᓚᒥᓂᒃ 

ᐱᒋᐊᖅᑎᑦᑎᕙᓪᓕᐊᓕᑕᐃᓐᓇᖅᑐᓂᒃ ᓇᒻᒥᓂᖅ 

ᐃᓪᓗᖃᕐᓂᕐᒥᒃ, ᑭᖑᕚᑦᑎᓐᓄᑦ ᐊᔪᕐᓇᑲᓴᒻᒪᑦ. 

ᐃᓱᒪᑐᐃᓐᓇᖅᑐᖓᓕ ᑐᕌᒐᖃᓪᓚᕆᓐᓂᐊᕐᒪᖔᑕ 

ᓯᕗᓪᓕᖅᐹᒥ ᓇᒻᒥᓂᖅ ᐃᓪᓗᖃᖅᑐᓄᑦ ᐊᒻᒪᓗ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3371 

 

 

ᐃᓅᓱᒃᑐᓄᑦ ᓇᒻᒥᓂᖅ ᐃᓪᓗᖃᖅᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᕿᒥᕐᕈᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᐱᓯᒪᔭᕋ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᕐᕉᓐᓂᒃ ᐊᐱᖅᑯᑎᔅᓴᖃᕋᒪ; ᓯᕗᓪᓕᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᓄᑦ ᑕᓪᓕᒪᓄᑦ 

ᐊᑭᑐᔪᖅᑐᕈᑎᒃᓴᖏᑦ ᐅᖃᖅᓯᒪᔪᑦ $7.36 ᒥᓕᐊᓐ 

ᑐᓂᔭᐅᓂᐊᕐᒪᑕ ᐊᕐᕌᒍᑕᒫᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᓴᓇᕕᖏᓐᓄᑦ, ᓯᕐᓗᐊᖏᓐᓄᑦ 

ᐊᒻᒪᓗ ᑎᑎᕋᕐᕕᖏᓐᓄᑦ 

ᐃᓇᖏᖅᑕᐅᔾᔪᑎᒃᓴᖏᓐᓄᑦ. ᐊᑭᑐᔫᑎᓄᑦ 

ᓇᓗᓇᐃᖅᓯᔾᔪᑎᑦ ᑎᑎᕋᖅᓯᒪᔪᑦ ᑖᔅᓱᒧᖓ 

ᐱᓕᕆᐊᒃᓴᒧᑦ ᓇᓗᓇᐃᖅᓯᕗᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐃᖃᓗᒃᑑᑦᑎᐊᒥ 

ᐊᑭᑦᑐᕋᐅᑕᐅᓚᐅᕐᓂᖏᓐᓂᒃ 2023 

ᐱᒋᐊᓵᖅᑎᓪᓗᒍ ᓴᖅᑭᑕᐅᓚᐅᖅᖢᑎᒡᓗ $18 

ᒥᓕᐊᓐ, ᐊᑭᑐᓂᖅᓴᐅᓪᓗᑎᒃ ᑮᓇᐅᔭᑦ ᐊᑐᖅᑐᒃᓴᓂᒃ 

ᓯᕐᓗᐊᕐᒧᑦ. ᓄᖅᑲᖅᑎᑕᐅᓂᖓ ᐊᑭᑦᑐᕋᐅᑎᐅᑉ 

ᐊᖏᖅᑕᐅᓚᐅᖅᑐᖅ ᑲᑎᒪᔨᓄᑦ, ᐊᓯᐊᒍᖔᖅ 

ᑮᓇᐅᔭᖃᖅᑎᑕᐅᓂᕐᒧᑦ ᐆᒃᑑᑎᑦ 

ᕿᒥᕐᕈᔭᐅᓂᐊᕋᓗᐊᖅᑎᓪᓗᒋᑦ ᐃᖃᓗᒃᑑᑦᓯᐊᕐᒧᑦ 

ᐊᕐᕕᐊᓄᓪᓗ. ᖃᓄᐃᑦᑐᓪᓚᑦᑖᓂᒃ ᐱᓕᕆᔾᔪᑎᓂᒃ 

ᒫᓐᓇ ᐃᓱᒪᒃᓴᖅᓯᐅᕈᑕᐅᔪᖃᖅᐸ? (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ 

ᐆᑦᑑᑎᖃᕐᓂᐊᕋᒪ. ᐆᑦᑑᑎᒋᓗᒍ, ᐊᑭᑭᓐᓂᖅᓴᐅᒻᒪᑦ 

ᓂᐅᕕᕐᓗᓂ ᓴᓇᔭᐅᒌᖅᓯᒪᔪᓂᒃ ᐃᓪᓗᓂᒃ. ᐄ, ᑖᓐᓇ 

ᑕᕝᕙ ᓂᐅᕕᕈᓐᓇᖅᑕᕗᑦ ᒫᓐᓇ ᐊᑐᖅᑕᐅᔪᖅ, 

ᐃᒃᓯᕙᐅᑖᖅ. ᐊᑐᐃᓐᓇᐅᔪᖃᖅᑑᔮᖏᒻᒪᑦ 

ᐊᖏᔫᑎᓂᒃ 

ᓯᕐᓗᐊᓂᒃ ᐅᕝᕙᓘᓐᓃᑦ ᓄᓇᓯᐅᑎᒃᑯᕕᓐᓂᒃ 

ᓄᓇᓕᓐᓂ ᓇᒻᒥᓂᕆᔭᐅᔪᓂᒃ ᓇᒻᒥᓂᖃᑦᑎᐅᔪᓄᑦ 

ᑖᒃᑯᐊ ᓇᒻᒥᓂᖃᑦᑎᐅᔪᑦ ᕿᓂᖅᑕᖏᑦ ᓅᒍᒪᓪᓗᑎᒃ 

ᐅᕝᕙᓘᓐᓃᑦ ᐲᖅᑕᐅᓗᑎᒃ ᐊᒻᒪᓗ 

ᐊᑭᑐᓗᐊᖏᓐᓂᖅᓴᐅᑐᐃᓐᓇᕆᐊᖃᖅᑐᓂᒃ 

ᐃᓪᓗᓕᕆᔨᔾᔪᐊᒃᑯᓐᓄᑦ ᑕᐃᒃᑯᐊ ᐃᓪᓗᐃᑦ 

ᐊᑐᐃᓐᓇᐅᖁᓪᓗᒋᑦ.  

 

ᐱᔾᔪᑎᒋᓪᓗᒋᑦ ᓯᕗᓪᓕᐅᑎᒍᒪᔭᕗᑦ ᑕᒫᓂ 

ᐃᖃᓗᑦᑑᑦᑎᐊᕐᒥ ᐊᒻᒪᓗ ᐊᕐᕕᐊᓂ ᐊᒻᒪᓗ 

ᒥᑦᑎᒪᑕᓕᒃ ᐊᒻᒪᓗ ᖁᕐᓗᖅᑐᖅ ᐊᒻᒪᓗ ᐊᓯᖏᑦ, 

ᑕᐃᒪᐃᓐᖏᑐᐃᓐᓇᕆᐊᖃᖅᑯᑦ. ᐃᓪᓗᑕᖃᕐᓂᖅᐸᑦ, 

ᓲᕐᓗ, ᐊᑐᐃᓐᓇᐅᓗᓂ ᐃᓪᓗᑖᕐᓂᕐᒧᑦ 

ᓂᐅᕕᕐᓂᐊᕐᓗᓂ ᓇᐅᔮᓂ, ᐆᑦᑑᑎᒋᓗᒍ, ᐊᒻᒪᓗ 

ᐊᑕᐅᓯᕐᒥᒃ ᐊᑭᖃᕐᓗᑎᒃ, ᕿᒥᕐᕈᒍᓐᓇᖅᑕᕗᑦ, 

ᑭᓯᐊᓂᓕ ᓯᐅᑎᕗᑦ ᓄᓇᒨᖅᑎᒐᓱᐊᖅᑕᕗᑦ ᐊᒻᒪᓗ 

ᓇᓂᓯᒐᓱᐊᕐᓗᑕ ᐊᑭᑭᓐᓂᖅᓴᒥᒃ 

ᐱᐊᓂᒃᓯᓇᓱᐊᕐᓗᑕ ᐱᐅᓂᖅᓴᒥᒃ ᓯᕐᓗᐊᒥᒃ ᐊᒻᒪᓗ 

ᐊᓪᓚᒡᕕᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒥᓂᔅᑕ ᑭᐅᒐᕕᓐᖓ. ᑕᕝᕙᓂ 

ᓇᓗᓇᐃᖅᓯᔾᔪᑎᔅᓯᓐᓂᒃ ᒪᑉᐱᒐᖅ 3-ᒥ ᐅᖃᖅᓯᒪᒻᒪᑦ 

ᑎᑎᕋᐅᔭᖅᓯᒪᓂᖓ ᐱᒋᐊᕐᓂᐊᖅᑐᖅ 2023-ᒥ 

ᒥᑦᑎᒪᑕᓕᖕᒧᑦ, ᖁᕐᓗᖅᑑᒧᑦ, ᐃᒡᓗᓕᒻᒧᑦ 

ᐅᖅᓱᖅᑑᒧᓪᓗ. ᑕᒪᓐᓇ ᒪᑐᓯᒪᓕᖅᐹ? 2023 

ᐃᓱᓕᑉᐸᓪᓕᐊᓕᖅᑐᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓᓕ, ᓱᓕ ᑕᒪᓐᓇ 

ᐱᓕᕆᐊᕆᓇᓱᐊᖅᑕᕗᑦ. ᑕᒪᓐᓇ 

ᑭᖑᕙᕆᐊᕈᑕᐅᑐᐃᓐᓇᕆᐊᓕᒃ ᐊᒻᒪᓗ 

ᐋᖅᑭᒋᐊᖅᑕᐅᓗᑎᒃ ᐃᓚᖏᑦ ᐱᓕᕆᐊᖑᔪᑦ 

ᐱᔾᔪᑎᒋᓪᓗᒋᑦ ᑕᒪᒃᑯᐊ ᐊᓯᖏᑦ 

ᓴᓇᔾᔪᑕᐅᔪᓐᓇᕐᒪᑕ ᐅᕝᕙᓘᓐᓃᑦ ᓯᕐᓗᐊᖅᑖᕐᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3372 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᔪᕐᓇᕈᔪᒻᒪᑦ ᓄᑖᓂᒃ ᐱᖁᑎᕐᔪᐊᖅᑖᕆᐊᒃᓴᖅ 

ᓄᓇᕗᒻᒥ. ᑮᓇᐅᔭᑲᓪᓛᓗᐃᑦ ᓴᓇᒋᐊᕐᓂᕐᒧᑦ ᑭᓯᐊᓂ 

ᓄᑖᓅᓐᖏᑦᑐᖅ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ, ᐊᓪᓛᑦ ᒐᕙᒪᑐᖃᒃᑯᑦ 

ᑮᓇᐅᔭᖏᓐᓄᑦ. 

 

ᑭᖑᓪᓕᖅ ᐊᐱᖅᑯᑎᒐ ᐃᑭᓐᓂᑯᑦ 

ᑭᖑᕝᕕᖅᑕᐅᓂᖏᑦ. 2021-22-ᒥ 

ᐊᑭᑐᔪᖅᑐᕈᑎᔅᓴᐃᑦ ᓇᓗᓇᐃᖅᓯᔾᔪᑎᖏᑦ 

ᐃᑯᐊᓪᓚᑦᑐᒥᓂᕐᓄᑦ ᑭᖑᕐᕕᖅᑕᐅᓂᖏᓐᓄᑦ 

ᐅᖃᖅᓯᒪᒻᒪᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

"ᐱᓕᕆᕙᓪᓕᐊᒻᒪᑕ ᓴᓇᓪᓗᑎᒃ ᓄᑖᒥᒃ ᐊᑐᐊᒐᕐᒥᒃ 

ᓴᓇᒋᐊᕈᑕᐅᓂᐊᖅᑐᓂᒃ ᐃᑭᓐᓂᑯᒥᓂᕐᓄᑦ 

ᓱᕋᑦᑐᒥᓂᕐᓄᑦ ᐃᓪᓗᓄᑦ ᐊᒻᒪᓗ ᖃᓄᖅ ᓄᑖᑦ 

ᓴᓇᔭᐅᓂᐊᖅᑐᑦ ᑲᒪᒋᔭᐅᒍᓐᓇᕐᒪᖔᑕ ᓄᓇᓖᑦ 

ᑭᓐᖒᒪᒋᔭᖏᓐᓄᑦ." ᑭᓱᓪᓚᑦᑖᓂᒃ ᐊᓯᔾᔨᖅᑕᐅᔪᓂᒃ 

ᑖᔅᓱᒧᖓ ᒫᓐᓇ ᐊᑐᐊᒐᕐᒧᑦ ᐃᓱᒪᒋᔭᐅᕙᑦ? 

ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᑎᕗᕉ 

ᑭᐅᑎᒍᓐᓇᕈᒃᑯ ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᐊᑦᑎᐊᕈᓕ, ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᓕᐅᑐᐃᓐᓇᑎᓪᓗᒋᑦ 50-ᓂᒃ ᑭᒃᑯᑐᐃᓐᓇᕐᓄᑦ 

ᐃᓪᓗᒃᓴᓂᒃ ᐊᕐᕌᒍᑕᒫᑦ ᐊᒻᒪᓗ ᐃᓚᖏᑦ ᓄᓇᓖᑦ 

ᐃᒻᒪᖃ ᑕᑯᒐᔭᖏᑦᑐᑦ ᓄᑖᓂᒃ ᑭᒃᑯᑐᐃᓐᓇᕐᓄᑦ 

ᐃᓪᓗᒃᓴᓂᒃ ᑕᓪᓕᒪᑦ ᐊᕐᕌᒍᐃᑦ ᐅᕝᕙᓘᓐᓃᑦ 8-ᓂᒃ 

ᐊᕐᕌᒍᓂᒃ, ᐱᒡᒐᓇᖅᓯᓂᖅᓴᐅᖃᑦᑕᓚᐅᕐᒪᑦ 

ᐃᑭᑦᑐᖃᑦᑎᓪᓗᒍ ᐊᒻᒪᓗ ᔭᒐᐃᓪᓗᑕ ᐃᓪᓗᓂᒃ.  

 

ᐅᐊᑦᑎᐊᕈᓕ, ᐃᓪᓗᓕᕆᔨᕐᔪᐊᒃᑯᑦ 

ᓵᖓᓅᖃᑦᑕᓚᐅᖅᓯᒪᔪᑦ ᒪᓕᒐᓕᐅᕐᕕᒻᒥ ᐊᑭᑐᔪᓄᑦ 

ᓇᓚᐅᖅᑖᖅᑕᐅᓯᒪᔪᓂᒃ 

ᕿᓂᖅᑐᑎᒃ ᐊᑭᑐᔪᓄᑦ ᐃᑭᓐᓂᑯᑦ ᓱᕋᑦᑐᒥᓂᕐᓄᑦ 

ᑭᖑᕝᕕᖅᑕᐅᓂᖏᓐᓄᑦ ᐃᓪᓗᐃᑦ. ᒪᕐᕉᓚᐅᕐᑑᒃ 

ᐃᓗᓕᖏᑦ; ᐊᑕᐅᓯᖅ, ᑕᑯᒐᔅᓯ ᑕᒫᓂ ᐊᕐᕌᒍᒥ 

ᓇᓚᐅᑦᑖᖅᑕᐅᓯᒪᔪᓂᒃ, $1 ᒥᓕᐊᕌᓚᐅᕐᒪᑕ 

ᐃᑲᔫᑕᐅᓪᓗᑎᒃ ᐃᑭᑦᑐᓄᑦ ᓴᖅᑭᐊᔪᓄᑦ 

ᓈᓴᐃᑎᓪᓗᑕ ᑭᓯᐊᓂ ᒥᑭᔫᑐᐃᓐᓇᖅᑐᑎᒃ, ᐃᒻᒪᖃ 

ᒥᑭᔪᒥᑦ ᓂᕿᓕᐅᕐᕕᒻᒥᑦ ᐃᑭᑦᑐᖃᕐᓂᖅᐸᑦ 

ᐊᑭᖃᑐᐃᓐᓇᕋᔭᖅᑐᒥᑦ $80,000-ᑐᐃᓐᓇᕐᒥᑦ, $1 

ᒥᓕᐊᓐ ᑕᒪᒃᑯᓄᖓ ᓴᖅᑭᑐᐃᓐᓇᕆᐊᓕᓐᓄᑦ 

ᑭᖑᓪᓕᕐᒥ ᑮᓇᐅᔭᑎᒍᑦ ᐊᕐᕌᒍᒥᒃ.  

 

ᓂᕆᐅᒍᒪᒐᓗᐊᖅᐳᒍᑦ ᒫᓐᓇ 1,400-ᓂᒃ ᓄᑖᓂᒃ 

ᐃᒡᓗᓕᐅᕈᒪᓪᓗᑕ ᐃᑭᓐᓂᖅᐸᑦ ᑭᖑᓂᐊᒍᑦ 

ᐊᕐᕌᒍᓂᒃ, ᑕᒪᓐᓇ ᐋᖅᑭᒍᓐᓇᕋᔭᖅᑕᕗᑦ 

ᑭᖑᕝᕕᖅᑕᐅᓂᖓ ᖄᖓᒍᑦ ᐊᓯᖏᓐᓂᒃ 

ᐸᕐᓇᑕᐅᓯᒪᔪᓂᒃ ᑭᒃᑯᑐᐃᓐᓇᕐᓄᑦ ᐃᒡᓗᒃᓴᓂᒃ 

ᐱᓕᕆᐊᕆᔪᒪᔭᑦᑎᓐᓂᒃ ᐊᕐᕌᒍᑕᒫᑦ ᓄᓇᓕᓕᒫᓂᒃ 

ᑕᒪᓐᓇ ᐃᓚᒋᓪᓗᓂᐅᒃ 1,400-ᓂᑦ ᑐᕌᒐᕐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑐᐃᓐᓇᕐᓗᒋ ᐊᐱᖅᓱᖅᑕᐅᓂᐊᖅᑐᑦ 

ᑲᑎᒪᔨᕋᓛᓪᓗ ᑐᓵᔨᖃᕋᑦᑕ ᐊᑕᐅᑦᑎᒃᑯᑦ 

ᓂᓪᓕᐊᔪᓂᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᔅᑕ 

ᑎᕗᕉ. (ᑐᓵᔨᑎᒍᑦ) ᖃᖓ ᓄᑖᖅ ᐊᑐᐊᒐᖅ 

ᓴᖅᑭᑕᐅᔪᓐᓇᖅᓯᓂᐊᖅᐸ ᒪᓕᒐᓕᐅᕐᕕᒻᒥ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᕐᓇᐅᑎᖃᓪᓚᑦᑖᓐᖏᓚᖓ ᓴᖅᑭᓛᕆᐊᖓ, 

ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᑐᐃᓐᓇᐅᒻᒪᑦ 

ᐱᓕᕆᐊᕆᔭᕗᑦ ᑯᐊᐳᕋᐃᓴᒃᑯᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᔾᔨᒋᐊᕈᓐᓇᕈᒪ, ᐃᒻᒪᖃ ᑎᑎᖅᑲᐅᒐᓗᐊᖅᑲᑦ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3373 

 

 

ᒪᓕᒐᓕᐅᖅᑎᑐᐃᓐᓇᕐᓄᑦ ᐅᕝᕙᓘᓐᓃᑦ 

ᑲᑎᒪᔨᕋᓛᓄᑦ ᑕᐃᓐᓇ ᐊᑐᐊᒐᖅ ᓴᖅᑭᖅᐸᑦ, 

ᖃᐅᔨᒪᓂᐊᕋᑦᑕ ᐃᓚᖏᓐᓂᒃ ᑭᓪᓕᖏᓐᓂᒃ, 

ᐃᑲᔪᕈᓐᓇᖅᐸᕗᑦ ᓂᕈᐊᖅᑎᒋᔭᕗᑦ. ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑕᒪᓐᓇ ᓇᓗᓇᐃᒃᑲᓐᓂᕋᕕᐅᒃ. (ᑐᓵᔨᑎᒍᑦ) ᑕᕝᕙᓂ 

ᓇᓗᓇᐃᖅᓯᔾᔪᑎᔅᓯᓐᓂᒃ ᐃᑭᑦᑐᒥᓂᕐᓄᑦ 

ᑭᖑᕝᕕᖅᑕᐅᓂᖏᓐᓄᑦ ᒪᑉᐱᒐᖅ 3-ᒥ, 

ᓇᓗᓇᐃᖅᓯᑲᐃᓐᓇᕆᑦ? ᒥᑦᑎᒪᑕᓕᖕᒥᐅᖅ 

ᐃᓚᒌᓄᑦ ᐃᒡᓗᖃᖅᑎᑕᐅᓚᐅᕐᒪᑦ, 

(ᑐᓵᔨᒃᑰᕈᓐᓃᖅᑐᖅ) (ᑐᓵᔨᑎᒍᑦ) ᑕᐃᓐᓇ ᐃᒡᓗ 

ᐊᓯᐅᔨᓚᐅᖅᑕᕗᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐃᓇᖐᓂᐊᕐᒪᑕ ᑖᒃᑯᓂᖓ 

ᐱᔭᕇᖅᑕᐅᓯᒪᓐᖏᑦᑐᓂᒃ ᐃᑭᑦᑐᒥᓂᕐᓄᑦ 

ᓱᕋᑦᑐᒥᓂᕐᓄᑦ ᑮᓇᐅᔭᓂᒃ ᐊᑐᕐᓗᑎᒃ. ᒥᑦᑎᒪᑕᓕᖕᒥ 

ᓄᑖᒥᒃ ᐃᒡᓗᑖᕐᓂᐊᓕᖅᐹ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᓐᓇᖅᐸᕋ 

ᖃᖓ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2024-25-ᒥ 6-ᓂᒃ 

ᐃᒡᓗᓕᐅᕐᓂᐊᖅᑐᒍᑦ ᒥᑦᑎᒪᑕᓕᖕᒧᑦ ᐊᒻᒪᓗ ᑕᒪᓐᓇ 

ᐃᓱᒪᒋᔭᐅᖃᓯᐅᑎᓪᓗᓂ, ᐃᒃᓯᕙᐅᑖᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕋᒪ (ᑐᓵᔨᑎᒍᑦ) ᓇᒻᒥᓂᖅ 

ᐃᓪᓗᑖᕐᓂᕐᒧᑦ ᐱᓕᕆᐊᒃᑯᑦ. (ᑐᓵᔨᑎᒎᕈᓐᓃᖅᑐᖅ) 

ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖅ ᐃᓪᓗᑖᕐᓂᕐᒧᑦ 

ᐃᑲᔫᑎᖏᑦ ᐊᒻᒪᓗ ᐊᑭᓖᕙᒌᕐᓂᕐᒧᑦ ᐃᑲᔫᑎᐅᔪᑦ, 

ᑎᓴᒪᐅᒻᒪᑕ ᐊᑦᔨᒌᖏᑦᑐᑦ ᓇᒻᒥᓂᖅ ᐃᓪᓗᖃᕐᓂᕐᒧᑦ 

ᐱᓕᕆᐊᖑᔪᑦ ᐊᒻᒪᓗ 6-ᖑᔪᑦ ᐱᓕᕆᐊᖑᔪᑦ 

ᐱᐅᓯᕚᓕᑎᑦᑎᓂᕐᒧᑦ ᐃᓪᓗᓂᒃ ᓇᒻᒥᓂᖅ 

ᐃᓪᓗᖃᖅᑐᓄᑦ. ᑕᒪᓐᓇ ᕿᒥᕐᕈᓪᓗᒍ, 

ᓯᕗᓪᓕᖅᐹᒥᒃ, ᐊᐱᕆᓂᐊᖅᐸᒋᑦ, ᑐᐊᕕᕐᓇᖅᑐᒥᒃ 

ᓴᓇᒋᐊᕐᓂᕐᒧᑦ, ᐊᕕᒃᑐᖅᓯᒪᔪᓂᒃ ᐱᑕᖃᖅᐸ 

ᑐᐊᕕᕐᓇᖅᑐᖃᓕᕐᓂᖅᑲᑦ? 

ᐱᓕᕆᐊᒥᒃ ᐱᑕᖃᖅᑭᓯ ᓯᕗᓪᓕᐅᔾᔭᐅᒋᐊᓕᓐᓂᒃ 

ᓲᕐᓗ ᓇᒻᒥᓂᖅ ᐃᓪᓗᖃᖅᑐᓄᑦ? 

ᐅᖃᐅᑎᒍᓐᓇᖅᐱᖓ ᖃᓄᖅ 

ᓇᓗᓇᐃᖅᓯᖃᑦᑕᕐᒪᖔᖅᐱᑦ "ᑐᐊᕕᕐᓇᖅᑐᒥᒃ" 

ᐊᖏᕐᕋᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᐆᒃᑑᑎᖃᕐᓂᐊᖅᐳᖓ. 

ᐅᖅᑰᓴᐅᑎᓯ ᓱᕋᒃᐸᑦ ᐅᑭᐅᒃᑯᑦ ᐊᒻᒪᓗ ᓱᓪᓗᓕᖏᑦ 

ᖁᐊᖅᐸᑕ, ᑐᐊᕕᕐᓇᖅᑐᖅ. ᑖᓐᓇ ᑐᑭᖓ. 

ᑐᐊᕕᕐᓇᖅᑑᒃᐸᑦ, ᓇᑎᖅ ᓱᕋᒃᐸᑦ ᐱᓱᒡᓗᑎᑦ ᐊᒻᒪ 

ᓇᑎᖓ ᓇᓕᒧᒌᖏᑉᐸᑦ, ᐃᒡᓗ 

ᐋᖅᑭᒋᐊᕆᐊᖃᕋᔭᖅᑕᐃᑦ ᐊᒻᒪ ᖃᐅᔨᒪᒐᔭᖅᑐᑎᑦ 

ᓴᓇᔭᐅᒋᐊᖃᕐᒪᑦ, ᑭᓯᐊᓂ ᐅᐊᔭᖏᑦ ᑕᖃᓐᓂᖅᐸᑕ 

ᐅᐊᔭᖏᑦ, ᐅᕝᕙᓘᓐᓃᑦ ᓱᓪᓗᓕᖏᑦ ᓱᕋᒃᐸᑕ, 

ᐋᖅᑭᐅᒪᑎᑕᐅᖏᓐᓇᕆᐊᓖᑦ ᐊᒻᒪᓗ 

ᐋᖅᑭᑦᑕᐅᓗᑎᒃ, ᐅᕝᕙᓘᓐᓃᑦ ᐅᖅᑰᓴᐅᑎᕕᑦ 

ᓱᓪᓗᓕᖓ ᑯᕕᒃᐸᑦ, ᑕᒪᒃᑯᐊ ᑐᐊᕕᕐᓇᖅᑐᑦ. ᑕᒪᓐᓇ 

ᐊᕐᕐᑕᓇᐃᖅᔭᐃᖅᓯᒪᓂᖅ ᐃᓱᒫᓗᖕᓇᖅᐸᑦ ᓇᖕᒥᓂᖅ 

ᐃᒡᓗᖃᖅᑐᒧᑦ, ᑐᐊᕕᕐᓇᖅᑐᖅ. 

ᐊᔾᔨᒌᓐᖏᑦᑑᑎᐅᖕᒪᑕ ᑐᐊᕕᕐᓇᖅᑐᑦ 

ᐊᔾᔨᒌᓐᖏᑦᑐᓂᒃ ᓄᓇᓕᖕᓂᒃ. ᑖᒃᑯᐊ 

ᐃᓚᐃᓐᓇᑯᓗᖏᑦ ᐆᒃᑑᑎᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᓗᐊᖅᑐᖓ ᒪᓕᑦᑐᒍ ᐱᓇᓱᐊᖅᑐᐃᑦ 

ᓇᒻᒪᖏ, ᑐᓴᒃᑲᓐᓂᕈᒪᑐᐃᓐᓇᖃᐅᔪᖓ ᐱᔾᔪᑎᖓᓗ 

ᑐᓴᖅᓯᒪᓪᓗᑕ ᐅᑯᑎᒎᓇ ᐱᕙᓪᓕᐊᔪᑎᒍᑦ ᐃᒪᐃᒻᒪ 

ᐊᓄᕆᔪᒋᐊᓪᓚᐅᒋᐊᖓᓄ ᐸᖕᓂᖅᑑᖅᒥ, ᐊᒻᒪ 

ᕿᒥᖅᕈᑦᓱᒋ, ᐱᖓᓲᔪᖅᑐᑦ ᐱᔭᑦᓴᐃᑦ ᐅᑯᓄᖓ 

ᐃᓪᓗᒥ ᓇᒻᒥᓂᖃᖅᑐᓄ. ᑖᓐᓇ ᓇᒻᒥᓂᖃᖅᑐᖅ 

ᐊᕐᓇᐅᓚᐅᕐᒪᑦ ᐊᒻᒪᓗ ᑐᒃᓯᕋᕈᓐᓇᖅᑐᓂ 

ᑐᐊᕕᕐᓇᖅᑐᒃᑯᑦ ᓴᓇᒋᐊᕐᓂᕐᒧᑦ ᐊᒻᒪᓗ 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3374 

 

 

ᐊᑕᐅᑦᑎᒃᑯᑦ, ᐃᑲᔪᖅᑕᐅᒍᓐᓇᖅᑐᓂ ᐃᓐᓇᕐᓄᑦ 

ᐊᒻᒪᓗ ᐃᓄᓐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ 

ᓱᕋᓗᐊᖅᑕᐃᓕᒪᑎᑦᑎᓂᕐᒧᑦ ᓴᓇᒋᐊᕐᓂᕐᒧᑦ 

ᐱᓕᕆᐊᖅ.  

 

ᑐᓴᖃᑦᑕᖅᓯᒪᒐᑦᑕ ᑐᓴᒐᒃᓴᑎᒍᑦ 

ᐊᐱᖅᓱᖅᑕᐅᑎᓪᓗᒍ ᐊᒻᒪᓗ ᐊᐱᖅᓱᖅᑐᓂ 

ᐊᖏᕐᕋᖓ ᐆᒻᒪᖅᑯᑎᖃᓐᖏᑎᓪᓗᒍ ᐊᒻᒪᓗ 

ᒪᕐᕉᓐᓂᒃ ᑎᒥᒥᒍᑦ ᐊᔪᕈᑎᖃᖅᑐᓂᒃ 

ᕿᑐᕐᖓᖃᓚᐅᖅᑐᓂ ᐱᓱᒍᓐᓇᖏᑦᑐᓂᒃ. 

ᖃᐅᔨᒪᖏᒃᑲᓗᐊᖅᑐᖓ ᖃᑦᓯᐅᓂᖏᓂ, ᑭᓯᒥ 

ᑐᓴᖅᓯᒪᓪᓗᑕ ᐱᕙᓪᓕᐊᔪᓕᕆᔨᑎᒍᑦ ᑕᒪᑐᒪ 

ᒥᑦᓵᓄᑦ. ᑖᓐᓇ ᐱᔾᔪᑎᒋᓪᓗᒍ ᐊᐱᕆᓗᐊᖅᑕᕋ 

ᑐᐊᕕᕐᓇᖅᑐᓕᕆᓂᖅ ᐱᔾᔪᑎᒋᓪᓗᒍ. ᑕᒪᓐᓇ 

ᑐᐊᕕᕐᓇᖅᓯᑎᓪᓗᒍ, ᐅᑕᖅᑭᓚᐅᕐᒪᑕ 

ᐱᓇᓱᐊᕈᓰᓐᓂᒃ ᒪᕐᕉᓐᓂᒃ 

ᐃᖅᑲᓇᐃᔭᓯᒋᐊᓚᐅᖅᑎᓐᓇᒋᑦ  

ᑕᑕᑎᕆᒋᐊᖃᓚᐅᕐᒪᑕ, ᐊᒻᒪᓗ ᐊᒥᓱᓂᒃ 

ᑎᑎᖅᑲᓂᒃ ᐊᑐᕆᐊᖃᖅᑐᑎᒃ ᐃᓪᓗᒥᓂᒃ 

ᑲᒪᔪᓐᓇᖅᓯᓚᐅᖅᑎᓐᓇᒋᑦ. ᖃᐅᔨᒪᔪᖓ 

ᐅᑕᖅᑭᔪᓐᓇᑦᑎᐊᓚᐅᖅᑐᖅ ᑎᒥᒥᒍᑦ 

ᐊᔪᕈᑎᖃᖅᑐᓂᒃ ᕿᑐᕐᖓᒥᓂᒃ.  

 

ᑕᒪᓐᓇ ᐱᔾᔪᑎᒋᓪᓗᒍ ᐊᐱᕆᖅᑲᐅᕗᖓ ᖃᓄᖅ 

ᐋᖅᑮᕙᒻᒪᖔᔅᓯ ᐅᕝᕙᓘᓐᓃᑦ ᓇᓗᓇᐃᖅᓯᕙᒻᒪᖔᔅᓯ 

ᑐᐊᕕᕐᓇᖅᑐᒥᑦ ᐊᖏᕐᕋᒥᓂᒃ ᓴᓇᒋᐊᕐᓂᕐᒧᑦ. 

ᐅᖃᐅᓯᖃᖅᑲᐅᔪᖓ ᑐᓴᖅᑲᐅᔭᑦᑎᓐᓂᒃ 

ᐱᕙᓪᓕᐊᔪᑎᒍᑦ, ᑕᒪᓐᓇ ᑕᑭᔫᒐᓗᐊᖅᑎᓪᓗᒍ, 

ᑭᓯᐊᓂᓕ ᑐᐊᕕᕐᓇᖅᑐᖅᑕᖃᓕᕋᐃᒻᒪᑦ ᓯᓚ 

ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ, ᓱᕋᑦᑎᕆᑎᓪᓗᒋᑦ 

ᐊᖏᕐᕋᐅᔪᓂᒃ ᓄᓇᓕᓐᓂ, ᐃᓱᒪᖅᑲᐅᒐᒪ 

ᐱᓕᕆᕕᒋᔭᐃᑦ ᕿᒥᕐᕈᓂᐊᕐᒪᖔᖅ 

ᐸᕐᓇᐸᓪᓕᐊᓂᕐᒧᑦ ᑕᒪᑐᒧᖓ. ᑕᒪᑐᒥᖓ 

ᐊᐱᖁᑎᒐ. ᐸᕐᓇᐃᕙᓪᓕᐊᔪᓐᓇᖅᐲᑦ? ᑕᒪᓐᓇ 

ᐅᖃᐅᓯᕆᑐᐃᓐᓇᖅᑕᕋ. ᖃᐅᔨᒪᓪᓚᑦᑖᓐᖏᓚᖓ 

ᖃᓄᐃᓕᐅᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, 

ᒪᒥᐊᒃᑲᓗᐊᖅᐳᖓ ᑖᒃᑯᐊ ᖃᐅᔨᓚᐅᖅᑕᒃᑲ ᑭᓯᐊᓂ 

ᐃᒡᓗᓕᕆᔨᕐᔪᐊᒃᑯᑦ ᑐᓴᖅᑎᑕᐅᖕᒪᑕ ᑕᐃᓐᓇᒎᖅ 

ᐃᑲᔪᖅᑕᐅᑲᐅᑎᒋᓚᐅᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑎᒍᑦ. ᐱᓇᓱᐊᓚᐅᖅᑑᒐᓗᐊᖅ 

ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑎᒍᑦ, ᑭᓯᐊᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑭᐅᓚᐅᖏᑦᑐᑦ. ᑐᓴᕋᑦᑕ, 

ᑕᒪᓐᓇ ᑲᒪᒋᕙᓪᓕᐊᓕᓚᐅᖅᑕᕗᑦ, ᐊᒻᒪᓗ 

ᐋᖅᑭᑎᐊᖅᑕᐅᓪᓗᓂ, ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᓚᐅᖅᑐᑦ 

ᓄᓇᓕᖕᓂ ᐃᓪᓗᓕᕆᔨᒃᑯᓐᓂᒃ. ᐋᖅᑮᒋᐊᓚᐅᖅᐳᑦ 

ᐊᑲᐅᓐᖏᓕᐅᕈᑎᓕᒫᓂᒃ, ᑕᐃᒪᐃᒻᒪᑦ 

ᑐᐊᕕᕐᓇᖅᑐᖅᑕᖃᕐᓂᖅᐸᑦ ᐱᓪᓗᒍ ᐃᒡᓗ, 

ᑕᐃᒪᐃᒻᒪᑦ ᖃᐅᔨᒃᑲᖅᑕᐅᑦᑕᐅᑎᒋᔪᒪᕗᒍᑦ 

ᐃᑲᔪᖅᓱᑦᑕᐅᑎᒋᔪᓐᓇᕐᓂᐊᕋᑦᑕ. ᑕᒪᓐᓇ 

ᐋᖅᑭᒋᐊᖅᑕᐅᓯᒪᔪᖅ ᐱᔭᕇᖅᑕᐅᓪᓗᓂᓗ, ᐊᒻᒪᓗ 

ᖁᔭᒋᓪᓗᒋᑦ ᐊᒻᒪᓗ ᖁᔭᓐᓇᒦᕐᓗᒋᑦ ᐸᓐᓂᖅᑑᑉ 

ᐃᒡᓗᓕᕆᔨᒃᑯᖏᑦ, ᐃᖅᑲᓇᐃᔭᖅᑎᖏᑦ ᐊᒻᒪᓗ 

ᐅᐊᔭᓕᕆᔨᖏᑦ ᑕᒪᑐᒥᖓ ᐋᖅᑭᒃᓯᔪᓐᓇᓚᐅᕐᒪᑕ. 

ᑭᓱᓕᒫᓄᑦ ᐊᑭᓖᓚᐅᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓇᓗᓇᐃᒃᑲᓐᓂᕋᕕᐅᒃ. ᑐᓴᕆᐊᖃᖅᑐᒍᑦ 

ᑕᐃᒪᐃᑦᑐᓂᒃ ᖃᐅᔨᒪᓗᑕ ᐃᑲᔪᖅᑐᖅᑕᐅᓂᖏᓐᓂᒃ 

ᐊᑐᐃᓐᓇᐅᔪᓂᒃ ᓇᒻᒥᓂᖅ ᐃᓪᓗᖃᕐᓂᕐᒧᑦ 

ᐱᓕᕆᐊᓄᑦ ᓴᓇᒋᐊᕐᓂᕐᒧᑦ, ᓴᓇᒋᐊᕐᓂᕐᒧᑦ, ᐊᒻᒪᓗ 

ᒪᑭᒪᑎᑦᑎᓂᕐᒧᑦ. ᐳᓚᕋᖁᓇᐅᒐᓗᐊᖅ ᓄᓇᓕᓐᓄᑦ 

ᐊᒻᒪᓗ ᐅᖃᐅᑎᓗᒋᑦ ᖃᓄᐃᑦᑐᓂᒃ ᐱᓕᕆᐊᓂᒃ 

ᐊᑐᐃᓐᓇᖅᑕᖃᒻᒪᖔᖅ ᐃᓪᓗᓕᕆᔨᕐᔪᐊᑯᓐᓂᒃ 

ᖃᐅᔨᒪᑦᑎᐊᕋᓱᐊᕐᓗᑎᒃ 

ᖃᐅᔨᒃᑲᐃᖃᑦᑕᕋᓗᐊᕐᒪᖔᑕ ᓄᓇᓕᓐᓂᒃ 

ᖃᓄᐃᑦᑐᓂᒃ ᐱᓕᕆᐊᒃᓴᓂᒃ 

ᐊᑐᐃᓐᓇᖅᑕᖃᒻᒪᖔᖅ ᓄᓇᓕᓐᓄᑦ ᑕᖅᑭᑕᒫᓪᓗ 

ᐅᓂᒃᑳᓕᐅᖅᐸᒡᓗᓯ. ᑕᐃᒫᒃ, ᓄᓇᓖᑦ 

ᖃᐅᔨᒪᒐᔭᖅᑐᑦ ᖃᓄᐃᑦᑐᓂᒃ ᐱᓕᕆᐊᓂᒃ 

ᐊᑐᐃᓐᓇᖅᑕᖃᕐᒪᖔᖅ ᓇᒻᒥᓂᖅ ᐃᓪᓗᖃᖅᑐᓄᑦ. 

ᑕᒪᓐᓇ ᑕᑯᔪᒥᓇᖅᑐᒻᒪᕆᐅᕗᖅ.  

 

ᐅᓇ ᑐᑭᓯᔪᒪᔭᕋᓗᐊᕋ, ᑮᓇᐅᔭᓅᓐᖏᑦᑑᒐᓗᐊᖅ, 

ᑭᓯᐊᓂ ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ 

ᐅᖃᐅᓯᕆᕋᑖᖅᑕᐃᑦ? ᐅᒃᐱᕈᓱᒃᑐᖓ ᐃᒡᓗᓕᕆᓂᖅ 

ᐱᖓᓱᐃᓕᖅᑲᖓᑎᑕᐅᖕᒪᑦ; 



ᐊᐃᑉᐱᖅ, ᐅᑐᐱᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3375 

 

 

(ᑐᓵᔨᑎᒍᑦ) ᐃᒡᓗᓕᕆᔨᒃᑯᑦ, ᐊᒻᒪ ᐃᒡᓗᓕᕆᔨᒃᑯᑦ. 

(ᑐᓵᔨᑎᒍᑦ) ᐅᖃᐅᑎᔪᓐᓇᖅᐱᑎᒎᑦ ᖃᓄᖅ 

ᐊᔾᔨᒌᓐᖏᓐᓂᖃᕐᒪᖔᑕ ᑖᒃᑯᐊ ᐊᑐᓂ 

ᐊᑯᓐᓂᖏᓐᓃᑉᐸᑦ? ᓇᓕᐊᒃ ᓴᓂᕐᕙᒃᑕᐅᓯᒪᕙᑦ 

ᐅᓄᕐᓂᖅᓴᓂᒃ ᑮᓇᐅᔭᓂᒃ? 

ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᑕᒪᑐᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. 19-ᖑᖕᒪᑕ ᐃᒡᓗᓕᕆᔨᒃᑯᑦ 

ᑲᑎᒪᔨᖏᑦ, ᐊᒻᒪᓗ ᑲᑎᒪᔨᖏᑦ 

ᓂᕈᐊᕋᒃᓴᓕᐊᖑᕙᒃᑐᑦ ᐊᒻᒪᓗ ᓂᕈᐊᖅᑕᐅᕙᒃᖢᑎᒃ 

ᓄᓇᓕᖕᓂᒥᐅᑕᓄᑦ. ᑖᒃᑯᐊ ᐃᒡᓗᓕᕆᔨᕋᓛᒃᑯᑦ 6-

ᖑᖕᒪᑕ ᑎᒃᑯᐊᖅᑕᐅᖃᑦᑕᖅᑐᑦ ᒥᓂᔅᑕᒧᑦ ᐊᒻᒪᓗ 

ᐊᔾᔨᒌᓐᖏᐊᕐᔪᐊᖅᖢᑎᒃ ᐱᔭᒃᓴᖏᑦ ᐊᒻᒪᓗ 

ᐱᔭᒃᓴᖏᑦ, ᑭᓯᐊᓂ ᐊᔾᔨᒌᖏᓐᓂᖏᑦ ᑲᑐᔾᔨᖃᑎᒌᑦ 

ᓂᕈᐊᖅᑕᐅᑎᓪᓗᒋᑦ, ᐊᒻᒪ ᑎᒃᑯᐊᖅᑕᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᑦᑎᐊᕋᕕᐅᒃ. ᑕᐃᒪᓗ, ᑐᑭᓯᒍᒪᒻᒥᔭᕋ 

ᑖᓐᓇ ᖃᓪᓗᓈᑎᑐᑦ, “Renewable Energy 

Support Program” ᑖᓐᓇ ᑕᒪᒃᑯᓄᖓ 

ᐃᓪᓗᕋᓛᓄᓪᓗ ᐊᖏᕐᕋᐅᔪᓄᓪᓗ ᐅᖃᖅᓯᒪᕐᒪᑦ, 

(ᑐᓵᔨᑎᒍᑦ) “ᑖᒃᑯᐊ ᐱᓕᕆᐊᒃᓴᑦ 

ᐱᕕᖃᕈᑕᐅᓂᐊᖅᑐᑦ ᐃᓄᖕᓄᑦ ᓯᓚ 

ᐊᓯᔾᔨᖅᐸᓪᓕᐊᔪᒧᑦ ᐱᓕᕆᐊᓄᑦ ᒥᒃᖠᒋᐊᕈᑎᒃᓴᑦ 

ᐅᖅᓱᐊᓗᖕᒥᒃ ᐊᑐᖅᑕᐅᓲᓄᑦ ᓄᓇᕘᒥ 

ᐃᒡᓗᕋᓛᖃᖅᑎᓄᑦ ᐊᔪᖅᑎᑕᐅᓐᖏᑦᑐᓄᑦ $5,000-

ᒧᑦ ᑎᑭᓪᓗᒍ ᓯᕿᓂᕐᒧᑦ ᐅᕝᕙᓘᓐᓃᑦ ᐊᓄᕆᒧᑦ 

ᐆᒻᒪᖅᑯᑎᓄᑦ? ᓇᖕᒥᓂᖅ ᐃᒡᓗᖃᖅᑏᑦ $30,000-

ᒧᑦ ᑎᑭᓪᓗᒍ ᓯᕿᓂᕐᒧᑦ ᐆᒻᒪᖅᑯᑎᖃᕈᓐᓇᐅᑎᒧᑦ.”  

ᑖᓐᓇ ᐃᓅᑐᐊᕋᒥᒃ ᐊᔪᑎᑕᐅᓯᐅᖑᖏᒻᒪᑕ; 

ᖃᓪᓗᓈᖑᒐᓗᐊᖅᐸᑦ ᐊᒥᓲᕙᒻᒪᑕ ᖃᓪᓗᓈᑦ 

ᐃᓪᓗᕋᓛᖃᐅᖅᑐᑦ. ᑖᓐᓇ ᖃᓄᑐᐃᓐᓈᕐᒪᖔᑦ, 

ᖃᓄᑐᐃᓐᓈᖅᑑᖅ ᑭᓇᑐᐃᓐᓈᖅᑑᖅ 

ᐃᑲᔪᖅᑕᐅᔪᓐᓇᖅᑑᖅ ᑕᕝᕘᓇ ᑐᔅᓯᕋᑐᐊᕈᓂ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᒐᕙᒪᒃᑯᓐᓄᑦ ᓄᓇᕗᒻᒥ 

ᐊᐅᓚᑕᐅᔪᑦ ᐃᓛᑦ, ᓄᓇᕗᒥᐅᓄᑦ ᑕᒪᐃᓐᓄᑦ 

ᐅᕕᓂᖓ ᐃᓱᒪᒋᖏᖦᖢᒍ ᑐᕌᖅᑎᑕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑭᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᑦᑎᐊᖅᑕᐃᑦ. ᐅᓇ ᐃᓄᒃ 

ᑐᔅᓯᕋᕈᓐᓇᖅᑐᖅ ᐃᑲᔪᖅᑎᒃᓴᖃᑦᑎᖃᕐᒪᒑᑦ 

ᑕᒪᑐᒧᖓ ᑕᑕᑎᕆᐊᓕᓐᓄᑦ ᓄᓇᓕᐅᔪᐃᖅ 

ᐊᓪᓚᕝᕕᖏᓐᓂᒃ ᓄᓇᓕᓐᓂ ᐊᓪᓚᕝᕕᓕᕆᔨᒃᑯᑦ 

ᐃᓪᓗᓕᕆᔨᒃᑯᓐᓄᑦ? ᐱᕕᖃᖅᑎᑕᐅᑦᑎᐊᖅᐸᑦ 

ᐃᑲᔪᖅᑎᔅᓴᒧᑦ ᑕᒪᒃᑯᐊ ᐃᓄᑐᐃᓐᓇᕐᓄᑦ 

ᖃᓪᓗᓇᐅᔭᕈᓐᓇᖏᑦᑐᓄᓪᓘᓐᓃᑦ? ᐱᐅᔪᐊᓘᒻᒪᑦ 

ᑖᓐᓇ ᐱᓕᕆᐊᔅᓴᖅ ᑕᑯᓪᓗᒍ. ᖁᔭᓐᓇᒦᒃ 

ᐃᔅᔭᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᐱᐅᔪᒻᒪᕆᒃ. 

ᑕᐃᒪ ᑖᒃᑯᐊ ᐊᕙᑎᓕᕆᔨᒃᑯᑦ 

ᐆᒪᔪᓕᕆᔨᒃᑯᓪᓘᕝᕙᑭᐊᕐᖏᒃᑯᐊ ᑖᔅᓱᒥᖓ 

ᐊᐅᓚᑦᑎᖕᒪᑕ ᐱᓕᕆᔨᖏᓐᓄᑦ 

ᐃᑲᔪᖅᑐᖅᑕᐅᑦᑎᐊᕈᓐᓇᖅᑐᑦ ᑕᑕᑎᕆᔪᒪᓕᕌᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᐊᒻᒪ ᑭᖑᓪᓕᖅᐹᕆᓗᒍ 

ᐊᐱᖅᑯᑎᒋᔪᒪᒻᒥᔭᕋ ᑕᕝᕙᓂ ᐃᒡᓗᓕᕆᔨᕐᔪᐊᒃᑯᑦ 

ᑐᓴᕋᔅᓴᕿᔭᖏᓐᓂᒃ 2021-22 

ᐅᓂᒃᑳᓕᐊᕆᓯᒪᔭᖓᓐᓂᒃ ᑐᓴᖅᑎᑦᑎᓚᐅᖅᓯᒪᔅᓯ 

ᓄᕙᐃᑉᐸ 2022ᖑᑎᓪᓗᒍ, ᑕᐃᑲᓂ 

ᓇᓗᓇᐃᖅᓯᒪᒻᒪᑦ ᐅᖃᖅᓯᒪᓂᕆᔭᖓ ᑕᒪᒃᑯᐊ 

ᐊᔪᓐᖏᒍᓐᓇᖅᑐᐃᑦ ᓇᖕᒥᓂᖅᑖᕋᓱᖕᓂᕐᒧᑦ 

ᑮᓇᐅᔭᓕᐊᕆᕙᑦᑕᖏᓪᓗ ᓇᓗᓇᐃᑦᑐᖅᓯᒪᓗᑎᒃ 

ᐊᒻᒪ ᖃᖓᑦᑕᐅᑎᖏᑦ ᐅᑭᐅᖅᑕᖅᑐᒥᐅᑕᐃᓂᖏᓪᓗ 

ᑕᒪᒃᑯᐊ. ᑕᒪᓐᓇ ᑕᒫᓂ ᑳᓇᑕᒥ 

ᓇᒻᒥᓂᖅᑖᕋᒧᓐᓂᕐᒧᑦ ᐊᑭᓕᖅᓱᖅᑕᐅᕙᓪᓕᐊᓗᑎᒃ 

ᐊᑐᕐᕕᐅᓯᐅᓂᒃ ᐅᖃᐅᓯᐅᓯᒪᔪᖅ ᒪᓕᑦᑐᒍ, ᑕᐃᒪᓕ 

ᑕᐃᑲᓂ ᐅᖃᐅᓯᐅᓚᐅᖅᓯᒪᑎᓪᓗᒍ (ᑐᓵᔨᑎᒍᑦ) 

ᑕᐃᒪᓐᖓᓂ 2014ᒥᓂᑦ ᐊᓯᔾᔨᖅᓯᒪᖏᒻᒪᑕ ᓱᓕ 

(ᑐᓵᔨᑎᒎᖏᑦᑐᖅ) ᑕᐃᒪᓕ, ᐅᓪᓗᒥᐅᓕᖅᑐᒧᑦ 

(ᑐᓵᔨᑎᒍᑦ) ᖃᓄᐃᓕᐅᖅᑕᐅᓇᓱᒃᓯᒪᓕᖅᐸ 

ᐊᑐᑦᑎᐊᓕᖁᓪᓗᒍ? (ᑐᓵᓕᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑕᒪᒃᑯᐊ ᐱᔫᒥᓴᐅᑏᑦ 

ᐃᑲᔫᑎᒃᓴᐃᓪᓗ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓇᖕᒥᓂᖅᑖᕐᓂᐅᑉ ᒥᒃᓵᓄᑦ ᓇᖕᒥᓂᖅ ᐃᒡᓗᒧᑦ 

ᐃᑲᔫᑎᒃᓴᓄᑦ ᑕᒪᕐᒥᒃ ᕿᒥᕐᕈᓯᒪᓕᕋᑦᑎᒍ, 

ᑲᑎᒪᔨᑐᐃᓐᓇᐃᑦ ᐃᓚᖏᑦ ᐃᓚᐅᖃᑕᐅᓯᒪᓪᓗᑎᑦ 

ᑕᒪᒃᑯᐊ ᕿᒥᕐᕈᓪᓗᑎᒍᑦ. ᒪᓐᓇ ᓯᕗᓕᖅᑎᑦ 

ᒪᓕᒐᓕᐅᖅᑎᑦ ᓵᖓᓐᓃᑦᑐᑦ. 

 

ᐊᒻᒪ ᐃᓱᒪᕗᖓ ᖁᕕᐊᓱᒡᕕᐅᑉ ᑐᖔᓂ 

ᐊᑐᐃᓐᓇᕕᕐᓂᐊᕋᓱᒋᑉᓗᖏᑦ ᐅᒥᐊᕐᔪᐊᒧᑦ 

ᐊᓐᖑᑎᔪᓐᓇᕐᓂᐊᕐᒪᑕ. ᐅᑎᖅᓯᒪᓗᒃᑖᕐᓂᖏᓪᓗ 

ᐋᖅᑭᐅᒪᑦᑎᐊᓕᖅᐸᑕ ᖁᓚᖏᑦᑐᖓ ᑖᒃᑯᐊ 

ᓴᖅᑭᑦᑐᓐᓇᕐᓂᐊᕋᑦᑎᒍ ᑲᑎᒪᔨᐅᖃᑎᑦᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᕆᐊᕈᒪᓕᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑦᑎᓯᒪᔪᖃᖅᑯ ᓄᖅᑲᕈᒪᓕᖅᑐᒥᑦ. ᑕᒪᓐᓇ 

ᐊᐃᕙᔾᔪᑕᐅᔪᓐᓇᖏᑦᑐᖅ. ᓈᒻᒪᒃᓴᖅᑐᓕᒫᑦ. 

ᐃᓵᖃᑦᑕᕐᓗᓯ. ᐱᒋᐊᖅᑎᑕᖅ ᑲᔪᓯᕗᖅ. 

ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓂᐊᕐᓗᖓ 

ᐅᖃᖅᑎᒧᑦ.  

 

ᑖᒃᑯᐊ ᐊᐱᖅᓱᖅᑕᐅᕕᒻᒦᑦ ᐊᓂᒍᓐᓇᖅᓯᔪᑦ. 

ᑕᒫᓃᖏᓐᓇᖅᑎᔾᔮᖏᑕᒋᑦ ᖃᐅᑉᐸᓐᖑᕋᓱᖕᓂᖓᓂᒃ. 

 

>>ᐃᒡᓚᖅᑐᑦ 

 

ᐅᖃᖅᑎ: ᑲᑎᒪᔾᔪᑎᒃᓴᖅ 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ Hᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᕋᓛᖁᑎᑎᑦ ᐃᓱᒪᖅᓴᓯᐅᖅᑲᐅᕗᑦ ᒪᓕᒐᒃᓴᖅ 

31ᒥᒃ ᐊᒻᒪ 

ᓯᕗᒧᐊᖅᓯᒪᓇᕋᐃᒍᒪᓪᓗᑎᒃ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐅᓂᒃᑳᖓᑦ 

ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᑉᐲᔪᖃᖅᐹ? 

ᒥᔅᑕ ᖃᕝᕕᒃ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐱᑕᖃᖏᒻᒪᑦ. 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ 

ᑲᑎᒪᓛᕐᒪᑕ 9:00-ᒧᐊᖅᐸᑦ ᐅᓪᓛᒃᑯᑦ ᓇᓄᕐᒃ 

ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 25-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᒪᓕᒐᒃᓴᖅ 35 

• ᒪᓕᒐᒃᓴᖅ 36 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 1 - 6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 73 - 6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 120 - 

6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 163 - 

6(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᑦᑎᓐᖑᕋᓱᓐᓂᖓᓂ, ᐅᑐᐱᕆ 25, 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 19:49ᒧᐊᖅᑎᓪᓗᒍ



 

 

 


